
ᑐᑭᖏᑦ ᐊᒻᒪ ᑎᑎᕋᕐᓯᒪᔪᑦ ᐊᑐᖅᑕᐅᖁᔭᐅᔪᑦ 

ᖃᐅᔨᒋᐊᖁᔪᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐊᑐᐊᒐᖓᑦ 2: ᐊᑐᐊᒐᐃᑦ ᐅᖃᐅᓯᑦᑕᖏᓐᓄᑦ ᐊᒻᒪ 

ᑐᑭᖏᓐᓄᑦ (NIRB, 2007) ᑕᑯᔪᒪᔪᓄ ᓈᒻᒪᔪᓂᑦ ᑐᑭᓕᐅᕈᑎᐅᓯᒪᔪᓂᑦ ᐊᒻᒪ ᓇᐃᓈᕐᓯᒪᓂᖅ ᑎᑎᖅᑲᒃᑯᑦ 

ᑭᒃᑰᓂᖏᓐᓂᑦ ᒪᓕᑦᑕᐅᓗᑎᒃ ᓄᓇᕘᒥ ᐱᓕᕆᐊᑦᓴᓕᐊᖑᔪᒪᕙᑦᑐᓂᒃ ᐊᒻᒪ ᐊᖏᕈᑎᓕᐊᕆᓯᒪᔭᖓᓐᓂ 

ᐃᓄᐃᑦ ᓄᓇᕘᑉ ᓄᓇᓕᖃᕐᕕᖏᑕ ᐊᕙᑎᖏᓐᓂᒥᐅᑕᐃᑦ ᐊᒻᒪ ᐃᔾᔪᓇᐃᑦᑑᑉ ᑯᐃᓐ ᑲᓇᑕᒧᑦ ᐊᒻᒪ ᓄᓇᕘᒥ 

ᐸᕐᓇᐅᑎᓕᕆᓂᕐᒧᑦ ᐊᒻᒪ ᐱᓕᕆᐊᑦᓴᓕᕆᓂᕐᒧᑦ ᖃᐅᔨᓴᐅᑎᓄᑦ ᐱᖁᔭᕐᔪᐊᕐᒥ, ᓯᑖᑕᔅᑯᑦ ᑲᓇᑕᒥ 2013, 

ᓵᑉᑕᒥ 14.  

ᐃᓚᖓ I − ᖃᐅᔨᓴᕐᓂᖅ 

1.0 ᓇᓗᓇᐃᔭᐃᓂᖅ 

ᑎᑎᖅᑲᓕᐅᕈᑎᐅᓗᐊᖅᑐᑦ ᐊᑐᐃᓐᓇᐅᖁᔭᐅᓗᑎᒃ ᑐᑭᓯᒋᐊᕈᑎᕈᓘᔭᐃᑦ ᐱᔭᑦᓴᓯᐅᖅᑎᐅᔪᓄᑦ 

ᐱᔾᔪᑎᖃᖅᑐᓂᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᑦ (NIRB ᐅᕝᕙᓘᓐᓃᑦ ᑲᑎᒪᔩᑦ) 

ᐊᑐᖅᑕᐅᖁᔭᐅᓯᒪᔪᓂᑦ ᐅᐸᓗᖓᐃᔭᐃᓂᐊᖅᑐᓄᑦ ᓄᓇᐅᑉ ᐊᕙᑎᐊᓂᑦ ᐊᑦᑐᔾᐃᔪᑎᓂᑦ ᐅᓂᒃᑳᓕᐊᑦᓴᓂᑦ 

(ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ, EIS) ᐱᓕᕆᐊᑦᓴᓂᑦ ᑐᑦᓯᕋᐅᑎᓕᐊᑦ ᐱᓪᓗᒋᑦ 

ᖃᐅᔨᓴᖅᑕᐅᔪᑦᓴᓂᑦ ᒪᓕᑦᑐᒋᑦ ᐱᕙᓪᓕᐊᑎᑦᓯᓂᕐᒥᑦ ᓴᓇᓂᒃᑯᑦ ᐱᓕᕆᐊᑦᓴᓂᑦ ᕿᒥᕐᕈᐊᕈᑎᓄᑦ 

ᐅᐸᓗᖓᐃᔭᐅᑎᒍᑦ ᓴᖅᑭᖅᑎᑕᐅᓯᒪᔪᓂᑦ ᒪᓕᑦᑐᒋᑦ ᑎᑎᕋᕐᓯᒪᔪᑦ ᐋᑎᑯᓪ 12−ᒥ, ᐃᓚᖓᓂ 5 

ᐊᖏᕈᑎᓕᐊᕆᓯᒪᔭᖓᓐᓂ ᐃᓄᐃᑦ ᓄᓇᕘᑉ ᓄᓇᓕᖃᕐᕕᖏᑕ ᐊᕙᑎᖏᓐᓂᒥᐅᑕᐃᑦ ᐊᒻᒪ ᐃᔾᔪᓇᐃᑦᑑᑉ 

ᑯᐃᓐ ᑲᓇᑕᒧᑦ (ᓄᓇᕘᒧᑦ ᐊᖏᕈᑎ) ᐊᒻᒪ ᐃᓚᖓᓂ 3 ᓄᓇᕘᒧᑦ ᐸᕐᓇᐅᑎᓕᕆᓂᕐᒥᑦ ᐊᒻᒪ 

ᐱᓕᕆᐊᑦᒪᓂᑦ ᖃᐅᔨᓴᐅᑎᓄᑦ ᐱᖁᔭᕐᔪᐊᕐᒥ, ᓯᑖᑕᔅᑯᑦ ᑲᓇᑕᒥ 2013, ᓵᑉᑕᒥ 14, ᓈᓴᐅᑎᓖᑦ 2 

(NuPPAA). ᐅᑯᐊ ᑎᑎᖅᑲᐃᑦ ᓇᓗᓇᐃᔭᐃᓯᒪᔪᑦ ᖃᓄᐃᑦᑑᓂᖏᓐᓂᑦ, ᐃᓗᓕᖏᓐᓂᑦ, ᐊᒻᒪ 

ᑐᑭᓯᒋᐊᕈᑎᐅᔭᕆᐊᓕᓐᓂᑦ. ᐃᓚᖓᑕ I ᐅᕙᓂ ᑎᑎᖅᑲᒥ ᑎᑎᕋᕐᓯᒪᔪᑦ ᐊᑐᐊᒐᐃᑦ ᐊᒻᒪ ᒪᓕᒐᐅᔪᓐᓇᖅᑐᑦ 

ᐅᐸᓗᖓᐃᔭᐃᔪᓄᑦ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ, ᐊᒻᒪ ᐃᓚᖓ II−ᒥ ᓇᓗᓇᐃᔭᐃᓯᒪᔪᑦ 

ᑐᑭᓯᒋᐊᕈᑎᐅᔪᓂᑦ ᑎᑎᕋᖅᑕᐅᓯᒪᒋᐊᓕᓐᓂᑦ ᐅᓂᒃᑳᓕᐊᒥ.  

ᑎᑎᖅᑲᑦᑕᖏᑦ ᑭᖑᓪᓖᑦ ᐱᓕᕆᔾᔪᑎᐅᕙᑦᑐᑦ ᐊᑐᐊᒐᐃᑦ ᐱᕙᓪᓕᐊᑎᑦᓯᔪᓄᑦ ᐊᕙᑎᒥᑦ 

ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ (“ᐱᓕᕆᔾᔪᑎᖏᑦ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ 

ᐊᑐᐊᒐᐃᑦ”) ᐊᒻᒪ ᓴᖅᑭᑕᐅᓚᐅᖅᑐᑦ ᒪᓕᑦᑕᐅᓗᑎᒃ ᑎᑎᕋᕐᓯᒪᔪᑦ ᐋᑎᑯᓪ 12−ᒥ, ᓈᓴᐅᑎᓕᓐᓂ 

12.2.23(h) ᓄᓇᕘᒧᑦ ᐊᖏᕈᑎᒥ ᐊᒻᒪ ᓈᓴᐅᑎᓕᓐᓂ 26(1)(e) ᐊᒻᒪ ᓈᓴᐅᑎᓕᓐᓂ 101 ᓄᓇᕘᒧᑦ 

ᐸᕐᓇᐅᑎᓕᕆᓂᕐᒥᑦ ᐊᒻᒪ ᐱᓕᕆᐊᑦᒪᓂᑦ ᖃᐅᔨᓴᐅᑎᓄᑦ ᐱᖁᔭᕐᔪᐊᕐᒥ (NuPPAA). ᐱᓕᕆᔾᔪᑎᖏᑦ 

ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ ᐊᑐᐊᒐᐃᑦ ᐋᖅᑭᑦᑕᐅᓯᒪᔪᑦ ᐱᔭᕇᕈᑎᐅᔪᒪᓪᓗᑎᒃ 

ᐱᔭᕇᖅᑕᐅᔪᒪᔪᓂᑦ ᑎᑎᕋᕐᓯᒪᔪᓂᑦ ᐋᑎᑯᒥ 12, ᓈᓴᐅᑎᓕᓐᓂ 12.5.2 ᓄᓇᕘᒧᑦ ᐊᖏᕈᑎᒥ ᐊᒻᒪ 

ᓈᓴᐅᑎᓕᓐᓂ 101(3) ᓄᓇᕘᒧᑦ ᐸᕐᓇᐅᑎᓕᕆᓂᕐᒥᑦ ᐊᒻᒪ ᐱᓕᕆᐊᑦᒪᓂᑦ ᖃᐅᔨᓴᐅᑎᓄᑦ ᐱᖁᔭᕐᔪᐊᕐᒥ 

(NuPPAA).  

ᐃᓚᒋᔭᐅᓗᑎᒃ ᐱᓕᕆᔾᔪᑎᖏᑦ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ ᐊᑐᐊᒐᐃᑦ, ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᓯᖏᓐᓂᒃ ᐱᓕᕆᐊᑦᓴᕐᒨᖓᔪᓂᑦ ᐊᑐᐊᒐᑦᓴᓂᑦ ᑐᓂᓯᔪᓐᓇᕐᒥᔪᑦ 

ᐱᔭᑦᓴᓯᐅᖅᑎᐅᔪᓄᑦ ᐊᐅᓚᑦᓯᔾᔪᑎᑦᓴᓂᑦ ᐅᐸᓗᖓᐃᔭᐅᑎᓂᑦ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ 

ᐅᓂᒃᑳᓕᐊᒥᑦ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖃᐅᔨᓴᖅᐸᑦᑐᑦ ᐊᓯᖏᓐᓂᒃ ᐱᓕᕆᐊᑦᓴᕐᒨᖓᔪᓂᑦ 

ᐊᑐᐊᒐᑦᓴᓂᑦ ᑐᓂᓯᔭᕆᐊᖃᕐᒪᖔᑕ ᐃᓱᒪᕐᓴᕐᓯᐅᕈᑎᖃᖅᐸᑦᑐᑎᒃ ᑐᑭᓯᒋᐊᕈᑎᐅᔪᓂᑦ ᑎᑎᕋᖅᑕᐅᓯᒪᔪᓂᑦ 

ᐱᓕᕆᐊᑦᓴᒥᑦ ᑐᑦᓯᕋᐅᑎᒥ ᑐᓂᔭᐅᓯᒪᔪᓂᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ, ᑐᑭᓯᒋᐊᕈᑎᐅᔪᓂᑦ 

ᓴᖅᑭᕐᓯᒪᔪᓂᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᑭᒃᑯᑐᐃᓐᓇᕐᓂᑦ ᐱᓕᕆᐊᑦᓴᐅᑉ ᐃᓗᓕᑦᓴᖏᓐᓂᑦ 

ᐊᒻᒪ ᐊᑐᐊᒐᑦᓴᖏᓐᓂᑦ ᖃᐅᔨᒋᐊᕈᑎᐅᓯᒪᔪᓂᒃ, ᐊᒻᒪ ᐊᓯᖏᓐᓂᑦ ᑎᓕᔭᐅᔾᔪᑎᐅᓯᒪᔪᓂᑦ ᒥᓂᔅᑕᒧᑦ 

ᒪᓕᑦᑐᒋᑦ ᓈᓴᐅᑎᓕᓐᓃᑦᑐᑦ 12.5.1 ᓄᓇᕘᒧᑦ ᐊᖏᕈᑎᒥ ᐊᒻᒪ ᓈᓴᐅᑎᓕᓐᓂ 96(1) ᓄᓇᕘᒧᑦ 

ᐸᕐᓇᐅᑎᓕᕆᓂᕐᒥᑦ ᐊᒻᒪ ᐱᓕᕆᐊᑦᒪᓂᑦ ᖃᐅᔨᓴᐅᑎᓄᑦ ᐱᖁᔭᕐᔪᐊᕐᒥ (NuPPAA). 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑕᑎᒋᔭᖃᖅᐸᒻᒪᑕ ᐱᔭᑦᓴᓯᐅᖅᑎᐅᔪᑦ ᐊᕙᑎᒥᑦ 

ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᓂᖏᓐᓂᑦ ᐊᒻᒪ ᑐᑭᓯᒋᐊᕈᑎᐅᔪᓂᑦ ᐊᑐᐃᓐᓇᐅᑎᑕᐅᔪᓂᑦ 

ᐱᓕᕆᐊᑦᓴᒧᑦ ᐊᑦᑐᐊᔪᓄᑦ, ᑭᒃᑯᑐᐃᓐᓇᕐᓄᑦ ᐊᒻᒪ ᐊᑦᑐᖅᑕᐅᓯᒪᔪᓄᑦ ᓄᓇᓕᓐᓄᑦ ᕿᒥᕐᕈᐊᓂᕐᒥᑦ 

ᐅᐸᓗᖓᐃᔭᐅᑎᖃᖅᐸᓪᓕᐊᑎᓪᓗᒋᑦ ᑐᓴᐅᒪᑎᑦᓯᔾᔪᑎᑦᓴᓂᑦ ᐅᓂᒃᑳᓕᐊᒥᑦ ᐊᑐᐃᓐᓇᐅᑎᑕᖓᓐᓂᑦ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐱᓕᕆᐊᒥᑦ ᒥᓂᔅᑕᒧᑦ(ᓄᑦ) ᑲᑎᒪᔨᐅᔪᑦ ᕿᒥᕐᕈᐊᕇᖅᐸᑕ 



 

ᐱᓕᕆᔾᔪᑎᓄᑦ ᐊᑐᐊᒐᐃᑦ ᐅᐸᓗᖓᐃᔭᐃᓂᕐᒨᖓᔪᑦ ᐊᕙᑎᒥᑦ ᐊᑦᑐᐃᔾᔪᑎᑦᓴᓂᑦ ᐅᖃᐅᑎᑦᓴᒥᑦ  

ᕿᒥᕐᕈᐊᖅᑕᐅᒋᐊᓕᓐᓂᑦ. ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐅᖅᑐᑦ, ᑕᐃᒪᐃᒻᒪᑦ, 

ᐊᑐᐃᓐᓇᐅᑎᑦᓯᒋᐊᖃᓕᖅᐳᑦ ᑲᑎᒪᔨᓄᑦ ᓈᒻᒪᔪᓂᑦ ᓇᓗᓇᐃᔭᐃᓯᒪᔪᓂᑦ ᓄᓇᓕᕆᓂᕐᒨᖓᔪᓂᑦ ᐊᒻᒪ 

ᐃᓄᓕᕆᓂᕐᒧᑦ-ᑮᓇᐅᔭᓕᕆᓂᕐᒧᑦ ᐊᑦᑐᐃᔾᔪᑎᐅᔪᓐᓇᖅᑐᓂᑦ ᐱᓕᕆᐊᑦᓴᑎᒍᑦ. ᐊᕙᑎᒥᑦ 

ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥ ᑎᑎᕋᕐᓯᒪᔭᕆᐊᖃᕐᒥᔪᑦ ᐱᓪᓗᐊᑕᖏᑦ ᐱᓗᐊᔾᔭᐃᒃᑯᑎᑦᓴᐅᔪᓂᑦ 

ᐱᔭᑦᓴᓯᐅᖅᑎᐅᔪᓄᑦ ᐱᓕᕆᐊᖑᓂᐊᕐᓂᕋᖅᑕᐅᓯᒪᔪᑦ ᓴᖅᑮᔪᒪᒐᑎᒃ ᐅᕝᕙᓘᓐᓃᑦ ᐱᓗᐊᔾᔭᐃᒃᑯᑎᑦᓴᖏᓐᓂᑦ 

ᓄᓇᐅᑉ ᐊᕙᑎᐊᓄᑦ ᐊᑦᑐᐃᔾᔪᑎᐅᔪᓐᓇᖅᑐᓂᑦ ᐱᓕᕆᐊᑦᓴᒃᑯᑦ. ᐱᔭᑦᓴᓯᐅᖅᑎᐅᔪᑦ ᓈᒻᒪᑦᑐᓂᑦ 

ᐱᓕᕆᔾᔪᑎᒥᓂᕐᓂᒃ ᓄᐊᑕᐅᓯᒪᔪᓂᑦ ᐊᒻᒪ ᖃᐅᔨᓴᐅᑎᐅᓯᒪᔪᓂᑦ ᐊᑐᐃᓐᓇᕈᐃᒋᐊᓕᒃ 

ᐊᓯᔾᔨᐅᑎᐅᑐᐃᓐᓇᕆᐊᓕᓐᓂᑦ ᓄᓇᐅᑉ ᐊᕙᑎᐊᓄᑦ.  

2.0 ᐊᑐᐊᒐᐃᑦ ᐱᓕᕆᔾᔪᑎᐅᒋᐊᓖᑦ  

2.1 ᓄᓇᕗᑦ ᐊᕙᑎᓕᕆᓂᕐᒥ ᑲᑎᒪᔨᖏᓐᓄᑦᓄᓇᕗᑦ ᐊᕙᑎᓕᕆᓂᕐᒥ ᑲᑎᒪᔨᖏᓐᓄᑦ 

ᐃᖅᑲᓇᐃᔭᖅᑎᖏᑦ 

ᒪᓕᑦᑐᒋᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᓯᕗᓪᓕᖅᐹᒥ ᑎᑭᓐᓇᓱᐊᖅᑕᖏᑦ ᑎᑎᕋᕐᓯᒪᔪᑦ ᓄᓇᕘᒧᑦ 

ᐊᖏᕈᑎᒥ ᓈᓴᐅᑎᓕᓐᓂ 12.2.5 ᐊᒻᒪ ᓈᓴᐅᑎᓕᓐᓂ 23 ᓄᓇᕘᒧᑦ ᐸᕐᓇᐅᑎᓕᕆᓂᕐᒥᑦ ᐊᒻᒪ 

ᐱᓕᕆᐊᑦᒪᓂᑦ ᖃᐅᔨᓴᐅᑎᓄᑦ ᐱᖁᔭᕐᔪᐊᕐᒥ (NuPPAA), ᐅᑯᐊ ᐱᓕᕆᔾᔪᑎᐅᒋᐊᓖᑦ ᐊᒻᒪ 

ᐱᓕᕆᔾᔪᑎᐅᖁᔭᐅᔪᑦ ᒪᓕᑦᑕᐅᒋᐊᓖᑦ ᕿᒥᕐᕈᐊᑎᓪᓗᒋᑦ ᐊᒻᒪ ᐅᐸᓗᖓᐃᔭᐃᑎᓪᓗᒋᑦ ᐊᕙᑎᒥᑦ 

ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ: 

▪ ᐊᕙᑎᓕᕆᓂᕐᒨᖓᔪᓂᑦ ᐱᓕᕆᔾᔪᑎᖃᕋᔭᕆᐊᑦᓴᖅ ᐃᓱᒪᕐᓴᕐᓯᐅᕈᑎᖃᕆᐊᓖᑦ ᓇᓗᓇᐃᕐᓯᒪᖁᓪᓗᒋᑦ 

ᕿᒥᕐᕈᐊᖅᑕᐅᖁᓪᓗᒋᑦ ᑕᒪᒃᑮᒃ ᐊᑦᑐᐃᔾᔪᑎᖃᕐᓂᐊᖅᑐᑦ ᐱᓕᕆᐊᑦᓴᑎᒍᑦ ᐊᔾᔨᒌᖏᑦᑐᓂᑦ 

ᐊᕙᑎᓕᕆᓂᕐᒨᖓᔪᓂᑦ, ᐊᒻᒪᑦᑕᐅᖅ ᖃᓄᐃᑦᑑᓂᐊᕐᓂᖏᓐᓄᑦ ᖃᓄᐃᒍᑎᐅᓂᐊᖅᑐᑦ 

ᐊᕙᑎᓕᕆᓂᕐᒨᖓᔪᓄᑦ.  

▪ ᐃᓄᓕᕆᓂᕐᒧᑦ-ᑮᓇᐅᔭᓕᕆᓂᕐᒧᑦ ᐱᔾᔪᑎᐅᔪᑦ ᐃᓚᒋᔭᐅᓗᑎᒃ ᑮᓇᐅᔭᓕᐅᕋᓱᐊᕈᑎᓕᕆᓂᕐᒧᑦ 

ᐱᕙᓪᓕᐊᔪᓕᕆᓂᕐᒥᑦ, ᐋᓐᓂᐊᓇᖕᖏᑦᑐᓕᕆᓂᕐᒥᑦ, ᐱᖕᖑᐊᖅᑐᓕᕆᓂᕐᒥᑦ, ᐊᒻᒪ ᐊᓯᖏᓐᓂᑦ 

ᖃᓄᐃᒋᐊᖃᖕᖏᑦᑐᓕᕆᓂᕐᒨᖓᔪᓂᑦ, ᐃᓱᒪᕐᓴᕐᓯᐅᕈᑎᐅᒋᐊᖃᕐᓂᐊᖅᑐᑦ ᓇᓗᓇᐃᕐᓯᒪᖁᓪᓗᒋᑦ 

ᐃᓕᖅᑯᓯᓕᕆᓂᕐᒨᖓᔪᓂᑦ ᑐᑭᓯᐅᒪᔭᐅᖁᔭᐃᓐᓇᖁᓪᓗᒋᑦ ᐱᓕᕆᐊᑦᓴᒃᑯᑦ ᐊᑦᑐᐃᔾᔪᑎᐅᔪᓐᓇᖅᑐᑦ. 

▪ ᑐᑭᓯᐊᓂᖅ ᐅᕙᑦᓯᐊᕈᕐᓂᓴᕐᓂᑦ, ᒫᓐᓇᓂᓴᕐᓂᑦ, ᐊᒻᒪ ᓯᕗᓂᑦᑎᓐᓂ ᓄᓇᐅᑉ ᐊᕙᑎᐊᒍᑦ, 

ᑮᓇᐅᔭᓕᕆᓂᒃᑯᑦ, ᐊᒻᒪ ᐃᓄᑦᑎᒍᑦ ᐊᑐᖅᑕᐅᓕᕈᓐᓇᖅᑐᑦ ᓄᓇᓕᓐᓂ ᐊᑦᑐᖅᑕᐅᔪᓐᓇᖅᑐᓕᒫᑦ 

ᐱᓕᕆᐊᑦᓴᐅᑉ ᐃᓗᓕᖏᑎᒍᑦ ᑐᑭᓯᔭᐅᔪᓐᓇᕐᓯᒐᔭᖅᑐᑦ ᐱᓕᕆᐊᑦᓴᑎᒍᑦ ᐊᑦᑐᐃᔾᔪᑎᐅᔪᓐᓇᖅᑐᑦ, 

ᐃᓚᒋᔭᐅᓗᑎᒃ ᐊᑦᑐᐃᔾᔪᑎᐅᕙᓪᓕᐊᒍᓐᓇᖅᑐᑦ.  

▪ ᖃᓄᐃᒋᐊᖃᖕᖏᓐᓂᖏᑦ ᑲᓇᑕᒥᐅᑕᐃᑦ ᓯᓚᑖᓃᑦᑐᑦ ᓄᓇᕘᑉ ᓄᓇᓕᖃᕐᕕᖓᑕ ᐃᓱᒪᒋᔭᐅᒋᐊᓖᑦ 

ᐊᒻᒪ ᑭᒡᓕᓕᐊᖑᓯᒪᔪᓂᑦ ᐊᒃᑐᐃᓂᐅᔪᑦ ᐃᓚᒋᔭᐅᒋᐊᖃᕐᒥᔪᑦ. 

▪ ᑭᒃᑯᑐᐃᓐᓇᐃᑦ ᐊᑦᑐᖅᑕᐅᑐᐃᓐᓇᕆᐊᓖᑦ ᐱᓕᕆᐊᑦᓴᑎᒍᑦ ᐱᖃᑕᐅᔭᕆᐊᖃᖅᑎᑕᐅᒋᐊᓖᑦ 

ᕿᒥᕐᕈᐊᓂᕐᒥ (ᑕᑯᒋᐊᖁᔪᑦ ᓈᓴᐅᑎᓖᑦ 2.2) 

▪ ᐃᓄᐃᑦ ᖃᐅᔨᒪᔭᖏᑦ, ᐃᓄᐃᑦ ᖃᐅᔨᒪᔭᑐᖃᖏᑦ, ᐱᖅᑯᓯᑐᖃᒃᑯᑦ ᐊᒻᒪ ᓄᓇᓕᓐᓂ ᖃᐅᔨᒪᓂᖅ 

(ᑕᑯᒋᐊᖁᔪᑦ ᓈᓴᐅᑎᓖᑦ 2.3) ᐱᖃᓯᐅᔾᔭᐅᒋᐊᓖᑦ. 

▪ ᐅᔾᔨᕈᓱᒋᐊᕐᓯᒪᓗᓂ ᐱᓕᕆᔾᔪᑎᖃᕆᐊᓕᒃ, ᐱᓗᐊᖅᑐᒥ ᓇᓗᓇᖅᑎᓪᓗᒍ ᐱᓕᕆᐊᑦᓴᑎᒍᑦ ᖃᓄᖅ 

ᐊᑦᑐᐃᔾᔪᑎᖃᕐᓂᐊᕐᒪᖔᑕ (ᑕᑯᒋᐊᖁᔪᑦ ᓈᓴᐅᑎᓖᑦ 2.4).  

▪ ᒪᓕᑦᑐᒋᑦ ᐱᓕᕆᔾᔪᑎᐅᒋᐊᓖᑦ ᓄᓇᒥᑦ ᓱᕋᐃᔾᔭᐃᕐᓯᒪᓪᓗᓂ ᐱᕙᓪᓕᐊᑎᑦᓯᔾᔪᑎᓄᑦ ᓴᓇᓂᒃᑯᑦ 

(ᑕᑯᒋᐊᖁᔪᑦ ᓈᓴᐅᑎᓖᑦ 2.5) ᐊᒻᒪ ᐋᑎᑯᓪ 12, ᓈᓴᐅᑎᓕᓐᓂ 12.2.5 ᓄᓇᕘᒧᑦ ᐊᖏᕈᑎᒥ 

ᐊᒻᒪ ᓈᓴᐅᑎᓕᓐᓂ 23(1) ᓄᓇᕘᒧᑦ ᐸᕐᓇᐅᑎᓕᕆᓂᕐᒥᑦ ᐊᒻᒪ ᐱᓕᕆᐊᑦᒪᓂᑦ ᖃᐅᔨᓴᐅᑎᓄᑦ 



 

ᐱᓕᕆᔾᔪᑎᓄᑦ ᐊᑐᐊᒐᐃᑦ ᐅᐸᓗᖓᐃᔭᐃᓂᕐᒨᖓᔪᑦ ᐊᕙᑎᒥᑦ ᐊᑦᑐᐃᔾᔪᑎᑦᓴᓂᑦ ᐅᖃᐅᑎᑦᓴᒥᑦ  

ᐱᖁᔭᕐᔪᐊᕐᒥ (NuPPAA), ᕿᒥᕐᕈᐊᖅᑕᐅᔪᖃᖅᑎᓪᓗᒍ ᐱᓕᕆᐊᑦᓴᒥᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ ᓴᐳᒻᒥᑦᓯᓯᒪᓇᓱᑉᐸᓐᓂᐊᖅᑐᑦ ᐊᒻᒪ ᓴᖅᑭᔮᖅᑎᑦᓯᓇᓱᐊᖅᐸᓪᓗᑎᒃ ᐊᑐᖅᑕᐅᕙᑦᑐᓂᑦ 

ᐊᒻᒪ ᓯᕗᓂᑦᑎᓐᓂ ᖃᓄᐃᖏᑦᓯᐊᕆᐊᖃᕐᓂᖏᑦ ᓄᓇᓕᕐᓂᒥᐅᑕᐃᑦ ᐊᒻᒪ ᓄᓇᓕᐅᔪᑦ ᓄᓇᕘᒥ. 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᓱᒪᕐᓴᕐᓯᐅᕈᑎᖃᖅᐸᓂᐊᖅᑐᑦ ᑲᔪᓯᔾᔪᑎᐅᒋᐊᓕᓐᓂᑦ, ᐊᓯᖏᒍᑦ 

ᐱᓕᕆᔾᔪᑎᐅᔪᓐᓇᖅᑐᓂᑦ, ᐊᒻᒪ ᐊᓯᖏᓐᓂᑦ ᐱᓕᕆᐊᒥᑦ ᑲᔪᓯᔾᔪᑎᐅᔪᓐᓇᖅᑐᓂᑦ ᖃᐅᔨᓴᖅᐸᓪᓗᑎᒃ 

ᓇᓗᓇᐃᔭᖅᑕᐅᓯᒪᔪᓂᑦ ᓄᓇᐅᑉ ᐊᕙᑎᐊᓂᑦ ᐊᒻᒪ ᐃᓄᓕᕆᓂᒃᑯᑦ-ᑮᓇᐅᔭᓕᕆᓂᒃᑯᑦ ᐊᑦᑐᐃᔾᔪᑎᐅᔪᓂᑦ, 

ᐊᒻᒪ ᐅᐸᓗᖓᐃᔭᖅᑕᐅᑎᓪᓗᒋᑦ ᐊᑐᓕᖅᑯᔨᔾᔪᑎᐅᓯᒪᔪᑦ ᒥᓂᔅᑕᒧᑦ ᐱᓕᕆᐊᑦᓴᒥᑦ ᑲᒪᔨᐅᔪᒧᑦ(ᓄᑦ). 

ᒪᓕᓐᓂᐊᖁᓪᓗᒋᑦ ᓇᓗᓇᐃᔭᕐᓯᒪᔪᓂᒃ ᑎᓕᐅᕆᔾᔪᑎᐅᒐᔭᖅᑐᓂᒃ, ᐱᔭᑦᓴᓯᐅᖅᑎᐅᔪᑦ ᐊᕙᑎᒥᑦ 

ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐅᖁᔭᐅᓂᐊᖅᑐᑦ ᓇᓗᓇᐃᔭᐃᓯᒪᑦᓯᐊᕐᓗᒋᑦ ᑐᑭᓯᒋᐊᕈᑎᐅᔪᑦ 

ᑎᑎᕋᕐᓯᒪᒐᔭᖅᑐᑦ ᐊᒻᒪ ᓇᓗᓇᐃᔭᐃᑎᐅᔪᑦ ᒪᓕᑦᑕᐅᓗᑎᒃ ᐱᓕᕆᔾᔪᑎᐅᖁᔭᐅᓯᒪᔪᑦ ᑎᑎᕋᕐᓯᒪᔪᑦ ᑕᕝᕙᓂ. 

2.2 ᑭᒃᑯᑐᐃᓐᓇᐃᑦ ᐱᖃᑕᐅᓂᖏᑦ 

ᑭᒃᑯᑐᐃᓐᓇᐃᑦ ᐱᖃᑕᐅᓂᖏᑦ ᐊᑐᖅᑕᐅᔪᒪᓪᓗᓂ ᑐᕌᒐᕆᔭᐅᔪᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ 

ᕿᒥᕐᕈᐊᕈᑎᓄᑦ ᐅᐸᓗᖓᐃᔭᐅᑎᒃᑯᑦ. ᑐᑭᖃᑦᓯᐊᑐᒃᑯᑦ ᑭᒃᑯᑐᐃᓐᓇᕐᓂᑦ ᐱᖃᑕᐅᑎᑦᓯᓂᖅ 

ᐅᖃᐅᓯᖃᕆᐊᖃᖅᑎᑦᓯᕗᑦ ᕿᒥᕐᕈᐊᖅᑎᓂᑦ ᐃᓱᒫᓘᑎᖏᓐᓂᑦ ᑭᒃᑯᑐᐃᓐᓇᐃᑦ ᐊᒻᒪ ᓄᓇᕘᒥᐅᑕᐃᑦ 

ᐱᔾᔪᑎᒋᓪᓗᒋᑦ ᐃᓱᒪᒋᔭᐅᔪᑦ ᐅᕝᕙᓘᓐᓃᑦ ᓄᓇᒥᑦ ᐊᑦᑐᐃᔾᔪᑎᐅᑐᐃᓐᓇᕆᐊᓖᑦ ᐱᓕᕆᐊᑦᓴᒃᑯᑦ. 

ᐅᐸᓗᖓᐃᔭᐃᓂᐊᖅᑎᓪᓗᒋᑦ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ, ᐱᔭᑦᓴᓯᐅᖅᑎᐅᔪᑦ 

ᐱᓕᕆᖃᑎᖃᕆᐊᓖᑦ ᐊᑦᑐᖅᑕᐅᓂᐊᖅᑐᓂᑦ ᓄᓇᓕᓐᓂᑦ, ᓄᓇᓕᕐᓂᒥᐅᑕᓂᑦ, ᐃᓄᐃᑦ ᑲᑐᔾᔨᖃᑎᒌᓂᑦ, 

ᓄᓇᖃᖅᑳᕐᓯᒪᔪᓂᑦ, ᐊᒻᒪ ᐊᓯᖏᓐᓂᑦ ᒐᕙᒪᓕᕆᔨᓂᑦ ᐅᕝᕙᓘᓐᓃᑦ ᑲᑐᔾᔨᖃᑎᒌᓂᑦ, ᐱᖃᓯᐅᔾᔭᐅᓗᑎᒃ 

ᐊᑑᑎᖃᕐᓂᖏᑦ, ᐊᑦᑐᐊᔪᑦ ᓴᓂᐊᓃᑦᑐᑦ ᓄᓇᐃᑦ ᓯᓚᑖᓃᑦᑐᑦ ᓄᓇᕘᑉ ᓄᓇᓕᖃᕐᕕᖓᑕ ᐊᕙᑎᐊᑕ. 

ᐱᔭᑦᓴᓯᐅᖅᑎᐅᔪᑦ ᓇᓗᓇᐃᔭᐃᒋᐊᓖᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐊᑐᐊᒐᖓᓐᓂᑦ 6b: 

ᐱᔭᑦᓴᓯᐅᖅᑎᐅᔪᓄᑦ ᐊᑐᐊᒐᐃᑦ ᑭᒃᑯᑐᐃᓐᓇᕐᓂᑦ ᖃᐅᔨᒋᐊᕐᓂᐊᑎᓪᓗᒋᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᓐᓄᑦ ᓄᓇᐅᑉ ᐊᕙᑎᐊᓂᑦ ᖃᐅᔨᓴᐅᑎᓂᑦ ᐅᐸᓗᖓᐃᔭᐃᑎᒥᑦ (NIRB, 2006a) 

ᐅᐸᓗᖓᐃᔭᐃᕙᓪᓕᐊᓕᕈᑎᒃ ᑭᒃᑯᑐᐃᓐᓇᕐᓂᒃ ᖃᐅᔨᒋᐊᕐᓂᕐᒥᑦ. ᑭᒃᑯᑐᐃᓐᓇᕐᓂᑦ ᐱᖃᑕᐅᑎᑦᓯᒋᐊᓖᑦ ᐊᒻᒪ 

ᐱᓕᕆᖃᑎᖃᕐᓗᑎᒃ ᐅᑯᐊ ᐱᑎᓪᓗᒋᑦ:  

▪ ᓇᓗᓇᐃᔭᐃᓂᖅ ᒫᓐᓇᐅᔪᖅ ᐊᒻᒪ ᐊᑯᓂᐅᔪᖅ ᓄᓇᐅᑉ ᖃᓄᐃᓕᖓᒍᑎᖏᓐᓂᑦ ᐊᒻᒪ 

ᐃᓗᓕᕆᓐᓂᑦ ᓄᓇᐅᑉ ᐱᓕᕆᔾᔪᑎᐅᓗᑎᒃ ᐊᑐᕐᓂᕐᒥᑦ;  

▪ ᑐᓴᕐᓂᖅ ᐃᓄᐃᑦ ᖃᐅᔨᒪᓂᖏᑦ, ᐃᓄᐃᑦ ᖃᐅᔨᒪᔭᑐᖃᖏᑦ, ᐱᖅᑯᓯᑐᖃᒃᑯᑦ, ᐊᒻᒪ ᓄᓇᓕᓐᓂ 

ᖃᐅᔨᒪᓂᐅᔪᓂᑦ; 

▪ ᓇᓗᓇᐃᔭᐃᓂᖅ ᐊᓐᓂᕆᔭᐅᔪᓂᑦ ᓄᓇᓕᕆᔾᔪᑎᓄᑦ ᐃᓚᒋᔭᐅᔪᓂᑦ ᐊᒻᒪ ᐊᓐᓂᕆᔭᐅᔪᓂᑦ 

ᐃᓄᓕᕆᓂᒃᑯᑦ-ᑮᓇᐅᔭᓕᕆᓂᒃᑯᑦ ᐃᓚᒋᔭᐅᔪᓂᑦ;  

▪ ᖃᐅᔨᓴᕐᓂᖅ ᐱᒻᒪᕆᐅᓂᕆᒐᔭᖅᑕᖏᓐᓂᑦ ᐊᑦᑐᐃᔾᔪᑎᐅᑐᐃᓐᓇᕆᐊᓖᑦ; 

▪ ᐋᖅᑭᑦᓱᐃᓂᖅ ᐱᓗᐊᔾᔭᐃᒃᑯᑎᑦᓴᓂᑦ ᐱᓕᕆᔾᔪᑎᑦᓴᓂᑦ; ᐊᒻᒪ  

▪ ᓇᓗᓇᐃᔭᐃᓂᖅ ᐊᒻᒪ ᐱᒋᐊᖅᑎᑦᓯᓂᖅ ᖃᐅᔨᓴᐅᑎᑦᓴᓄᑦ ᐱᓕᕆᔾᔪᑎᑦᓴᓂᑦ, ᐃᓚᒋᔭᐅᓗᑎᒃ 

ᑭᖑᓂᐊᒍᑦ ᐱᓕᕆᐊᑦᓴᐅᑉ ᖃᐅᔨᓴᐅᑎᑦᓴᑦ.  

ᐱᔭᑦᓴᓯᐅᖅᑎᐅᔪᑦ ᓇᓗᓇᐃᔭᐃᓯᒪᒋᐊᓖᑦ ᑕᑯᔭᐅᖁᓪᓗᐊᖅᑕᒥᓂᒃ ᐃᓗᐊᓃᑦᑐᓂᑦ ᐊᕙᑎᒥᑦ 

ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥ ᑭᒃᑯᑐᐃᓐᓇᐃᑦ ᐱᓕᕆᖃᑕᐅᓚᐅᕐᓂᖏᓐᓄᑦ ᐱᔭᑦᓴᓯᐅᖅᑎᓄᑦ 

ᓇᓗᓇᐃᕐᓯᒪᑦᓯᐊᖁᓪᓗᒋᑦ ᐱᓕᕆᖃᑕᐅᔪᓕᒫᑦᓯᐊᑦ ᑐᑭᓯᐅᒪᑦᓯᐊᖁᓪᓗᒋᑦ ᐱᓕᕆᐊᑦᓴᒥᑦ ᐊᒻᒪ 



 

ᐱᓕᕆᔾᔪᑎᓄᑦ ᐊᑐᐊᒐᐃᑦ ᐅᐸᓗᖓᐃᔭᐃᓂᕐᒨᖓᔪᑦ ᐊᕙᑎᒥᑦ ᐊᑦᑐᐃᔾᔪᑎᑦᓴᓂᑦ ᐅᖃᐅᑎᑦᓴᒥᑦ  

ᐊᑦᑐᐃᔾᔪᑎᐅᑐᐃᓐᓇᕆᐊᓕᓐᓂᑦ. ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥ ᐱᖃᓯᐅᔾᔭᐅᓯᒪᒋᐊᓖᑦ 

ᐱᓕᕆᔾᔪᑏᑦ ᐊᑐᖅᑕᐅᓚᐅᖅᑐᑦ, ᖃᓄᐃᒍᑎᐅᓚᐅᖅᑐᑦ, ᐊᒻᒪ ᖃᓄᖅ ᐱᔭᑦᓴᓯᐅᖅᑎᐅᔪᑦ ᑲᒪᒋᔭᖃᕋᔭᕐᒪᖔᑕ 

ᐃᓱᒫᓘᑎᐅᓯᒪᔪᓂᑦ ᓇᓗᓇᐃᖅᑕᐅᓯᒪᔪᓂᑦ. 

2.3 ᐃᓄᐃᑦ ᖃᐅᔨᒪᓂᖏᑦ, ᐃᓄᐃᑦ ᖃᐅᔨᒪᔭᑐᖃᖏᑦ, ᐱᖁᓯᑐᖃᒃᑯᑦ, ᐊᒻᒪ ᓄᓇᓕᓐᓂ 

ᖃᐅᔨᒪᓂᐅᔪᑦ 

ᒪᓕᑦᑕᒋᑦ ᐊᑐᖅᑕᐅᖁᔭᐅᓯᒪᔪᑦ ᐃᓚᖓᒍᑦ ᐋᑎᑯᓪ 12, ᓈᓴᐅᑎᓕᓐᓃᑦᑐᑦ 12.5.2 ᓄᓇᕘᒧᑦ ᐊᖏᕈᑎᒥ 

ᐊᒻᒪ ᓇᓴᐅᑎᓕᓐᓂ 101(3) ᓄᓇᕘᒧᑦ ᐸᕐᓇᐅᑎᓕᕆᓂᕐᒥᑦ ᐊᒻᒪ ᐱᓕᕆᐊᑦᒪᓂᑦ ᖃᐅᔨᓴᐅᑎᓄᑦ 

ᐱᖁᔭᕐᔪᐊᕐᒥ (NuPPAA), ᐱᔭᑦᓴᓯᐅᖅᑎᐅᔪᑦ ᑎᑎᕋᖃᓯᐅᔾᔨᒋᐊᓖᑦ ᐅᖃᒪᔭᐅᑎᓂᑦ ᐱᔾᔪᑎᒋᓪᓗᒋᑦ 

ᐃᓘᓐᓇᑎᒃ ᐃᓄᐃᑦ ᖃᐅᔨᒪᓂᖏᑦ, ᐃᓄᐃᑦ ᖃᐅᔨᒪᔭᑐᖃᖏᑦ, ᐱᖅᑯᓯᑐᖃᒍᑦ, ᐊᒻᒪ ᓄᓇᓕᓐᓂ 

ᖃᐅᔨᒪᓂᐅᔪᑦ ᑐᓴᖅᑕᐅᓯᒪᔪᑦ ᐊᒻᒪ ᐃᓱᒪᕐᓴᕐᓯᐅᕈᑎᐅᑎᓪᓗᒍ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ 

ᐅᓂᒃᑳᓕᐊᖅ. ᐅᖃᐅᓯᖅ ᐃᓄᐃᑦ ᖃᐅᔨᒪᓂᖏᑦ ᑐᑭᖃᐅᑕᐅᓇᓱᐊᕐᓯᒪᔪᖅ ᐱᖃᓯᐅᔾᔭᐅᖁᔭᐅᓯᒪᓪᓗᑎᒃ 

ᐃᓄᐃᑦ ᐱᖅᑯᓯᑐᖃᒃᑯᑦ ᖃᐅᔨᒪᓂᕆᔭᖏᑦ (ᐊᒻᒪ ᐊᔾᔨᒌᖏᔾᔪᑎᖏᑦ ᑕᕝᕙᓂ ᐅᕝᕙᓘᓐᓃᑦ ᐃᓄᐃᑦ 

ᖃᐅᔨᒪᔭᑐᖃᖏᑕ), ᓄᓇᓕᓐᓂ ᐊᒻᒪ ᓄᓇᓕᓐᓃᖔᕐᓯᒪᔪᓂᒃ ᖃᐅᔨᒪᓂᐅᔪᓂᑦ, ᐊᒻᒪᑦᑕᐅᖅ ᐃᓄᐃᑦ 

ᐱᓕᕆᔾᔪᑎᑐᖃᖏᑦ ᐊᑦᑐᐊᓂᖃᖅᑎᓪᓗᒋᑦ ᐃᓄᐃᑦ ᐃᓅᓯᓕᕆᔾᔪᑎᖏᓐᓂᑦ ᐊᒻᒪ ᐃᓄᐃᑦ ᖃᐅᔨᒪᔭᖏᓐᓂᑦ 

(ᐱᖅᑯᓯᑐᖃᒃᑯᑦ ᐊᒻᒪ ᒫᓐᓇᓂᓴᐅᓕᖅᑐᒃᑯᑦ). ᐃᓄᐃᑦ ᖃᐅᔨᒪᓂᖏᑦ ᑐᖕᖓᓂᑐᖄᓗᒋᒻᒪᔾᔪᒃ ᐃᓄᐃᑦ ᐊᒻᒪ 

ᓴᖅᑮᔾᔪᑎᐅᓯᒪᓗᓂ ᐊᑐᖅᑕᐅᓯᒪᔪᑐᖃᕐᓂᒃ ᐊᕐᕌᒍᒐᓵᓗᓐᓄᑦ ᐱᔾᔪᑎᒋᓪᓗᒋᑦ ᐃᓄᐃᑦ ᓄᓇᐅᑉ 

ᐊᕙᑎᐊᓃᖏᓐᓇᑉᓂᖏᑦ ᑕᐃᒪᖕᖓᓕᒫᖅ. ᐃᓄᐃᑦ ᖃᐅᔨᒪᔭᑐᖃᖏᑦ ᐅᖃᐅᓯᖃᖅᑐᑦ ᐱᖅᑯᓯᑐᖃᒃᑯᑦ 

ᐊᑐᐊᒐᑐᖃᕐᓂᒃ, ᐅᑉᐱᕆᔭᐅᔪᓂᑦ, ᐱᓕᕆᔾᔪᑎᐅᔪᓂᑦ ᐊᒻᒪ ᐊᑐᖅᑕᐅᓯᒪᔪᓂᑦ ᐱᔾᔪᑎᒋᓪᓗᒍ ᓄᓇᐅᑉ 

ᐊᕙᑎᐊ (ᐃᓕᔅ, 2005; Hᐋᓐᓴᓐ ᐊᒻᒪ ᕚᓐᓖᑦ, 2003; ᑐᐊᕐᑉ ᐊᓯᖏᓪᓗ, 2001; ᐊᓱᕐ, 2000; QIA, 

2009; ᐅᐃᓐᔨᐅᓪ, 1999; ᐅᐊᐃᑦ, 2006).  

ᐱᒻᒪᕆᐅᑎᑦᓯᓂᖓᑦ ᐱᓪᓗᒍ ᐃᒻᒥᒍᑦ ᖃᐅᔨᓴᖅᐸᓂᕐᒥᑦ, ᐃᓘᓐᓇᖏᓐᓄᑦ ᐊᑐᖅᑕᐅᓯᒪᔪᑦ ᐊᒻᒪ ᖃᓂᒃᑯᑦ 

ᐅᖃᐅᓯᖃᖃᑦᑕᕐᓂᖏᓐᓂᑦ ᐊᒥᓱᐊᓗᐃᑦ ᑭᖑᕚᕇᑦ, ᐃᓄᐃᑦ ᖃᐅᔨᒪᓂᖏᑦ ᐱᑕᖃᖅᐳᑦ ᓱᓕᔪᓂᑦ 

ᑐᑭᓯᒋᐊᕈᑎᓂᑦ ᐱᔾᔪᑎᖃᐅᕈᓘᔭᖅᑐᓂᒃ ᓲᕐᓗ ᓄᓇᒥᐅᑕᐃᑦ ᐊᐅᓚᔾᔪᓯᖏᓐᓂᑦ, ᐃᓅᓯᓕᕆᓂᒃᑯᑦ ᐊᒻᒪ 

ᑮᓇᐅᔭᓕᕆᓂᒃᑯᑦ ᖃᓄᐃᖏᓐᓂᕐᒥᑦ, ᐊᒻᒪ ᓇᓗᓇᐃᔭᐃᓂᕐᒥᑦ ᐊᑐᖅᑕᐅᓯᒪᔪᓂᑦ ᐊᒻᒪ 

ᐊᑦᑐᐊᓂᖃᑎᒌᔾᔪᑎᖏᓐᓂᑦ ᑕᒪᒃᑯᐊ. ᑕᒪᓐᓇ ᐱᓪᓗᒍ, ᐃᓄᐃᑦ ᖃᐅᔨᒪᓂᖏᑦ ᐊᑑᑎᓕᒻᒪᕆᐅᕗᑦ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᖃᐅᔨᓴᐅᑎᖏᓐᓂ ᑐᓂᓯᕙᑦᑐᑎᒃ ᐱᕙᓪᓕᐊᔭᐅᕙᑦᑐᓄᑦ ᓱᓕᔪᓂᑦ 

ᒪᓕᒍᑎᖃᖅᐸᓪᓗᑎᒃ ᑐᑭᓯᒋᐊᕈᑎᓂᑦ; ᖃᐅᔨᓴᖅᐸᓪᓗᒋᑦ ᐊᔾᔨᒌᖏᔾᔪᑎᖏᑦ ᐊᔾᔨᒌᔾᔪᑎᖏᓪᓘᓐᓃᑦ 

ᓇᓚᐅᑦᑖᖅᑕᐅᓯᒪᔪᑦ ᐊᑦᑐᐃᔾᔪᑎᐅᓯᒪᔪᓂᑦ ᐊᑐᖅᑕᐅᓯᒪᔪᓂᑦ ᓱᓇᑐᐃᓐᓇᕐᓂᑦ; ᐊᒻᒪ ᐃᑲᔪᖅᐸᓪᓗᓂ 

ᖃᐅᔨᓴᖅᑕᐅᑎᓪᓗᒋᑦ ᖃᓄᑎᒋᑦ ᓇᓚᐅᑦᑖᖅᑕᐅᓯᒪᔪᑦ ᐊᑦᑐᐃᔾᔪᑎᖃᕐᓯᒪᓂᖏᓐᓂᑦ (ᐊᓱᕐ, 2000).  

ᐱᔭᑦᓴᓯᐅᖅᑎᐅᔪᑦ ᐊᑐᖁᔭᐅᔪᑦ ᐃᓄᐃᑦ ᖃᐅᔨᒪᔭᖏᓐᓂᑦ, ᐃᓄᐃᑦ ᖃᐅᔨᒪᔭᑐᖃᖏᓐᓂᑦ, ᐱᖅᑯᓯᑐᖃᒃᑯᑦ, 

ᐊᒻᒪ ᓄᓇᓕᓐᓂ ᖃᐅᔨᒪᓂᐅᔪᑦ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ. ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᑭᓯᐊᔪᑦ ᐊᑐᐃᓐᓇᐅᓗᐊᕌᓗᒐᔭᖏᓐᓂᖏᓐᓂᑦ ᐱᔾᔪᑎᐅᓗᓂ 

ᑲᖕᖑᓇᖅᑐᓕᕆᓂᖅ ᐊᒻᒪ ᐊᓯᖏᑦ ᐃᓅᓯᒃᑯᑦ ᐱᐅᓯᓕᕆᓂᒃᑰᖓᔪᑦ ᐊᑦᑐᐊᓂᓖᑦ ᑐᑭᓯᒋᐊᕈᑎᓄᑦ, 

ᑭᓯᐊᓂᑦᑕᐅᖅ ᐱᔭᑦᓴᓯᐅᖅᑎᐅᔪᑦ ᐱᔾᔪᑎᖃᑦᓯᐊᖅᑐᓂᑦ ᐱᓕᕆᐊᖃᖁᔨᓂᐊᖅᑐᑦ ᐱᓇᓱᐊᖅᐸᓐᓂᖏᒍᑦ 

ᑐᑭᓯᒋᐊᕈᑎᐅᔪᓂᑦ ᑎᑎᕋᖅᑕᐅᔪᑦᓴᓂᑦ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒧᑦ.  

2.4 ᐅᔾᔨᕈᓱᒋᐊᕐᓯᒪᓗᓂ ᐱᓕᕆᔾᔪᑎᖃᕆᐊᓕᒃ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᕿᒥᕐᕈᐊᓂᕐᒧᑦ ᐅᐸᓗᖓᐃᔭᐅᑎᖓᑦ ᓴᓇᔭᐅᓯᒪᔪᖅ 

ᖃᐅᔨᓴᐅᑎᐅᔪᒪᓪᓗᑎᒃ ᐱᓕᕆᐊᑦᓴᓂᑦ ᐃᑉᐱᒍᓱᑦᓯᐊᕐᓗᑎᒃ ᐊᒻᒪ ᐅᔾᔨᕈᓱᒋᐊᕐᓯᒪᓗᑎᒃ ᐊᒻᒪ 



 

ᐱᓕᕆᔾᔪᑎᓄᑦ ᐊᑐᐊᒐᐃᑦ ᐅᐸᓗᖓᐃᔭᐃᓂᕐᒨᖓᔪᑦ ᐊᕙᑎᒥᑦ ᐊᑦᑐᐃᔾᔪᑎᑦᓴᓂᑦ ᐅᖃᐅᑎᑦᓴᒥᑦ  

ᓇᓗᓇᐃᕐᓯᒪᒋᐊᕐᓗᑎᒃ ᐱᓕᕆᐊᑦᓴᒃᑯᑦ ᐊᑦᓱᐊᓘᖅᑐᓂᒃ ᐱᐅᓯᖏᓐᓄᑦ ᐅᑎᖅᑎᒐᑦᓴᐅᔪᓐᓃᕐᓗᑎᒃ ᓄᓇᐅᑉ 

ᐊᕙᑎᐊᓄᑦ ᐊᑦᑐᐃᔾᔪᑎᐅᔪᑦ. ᐱᓕᕆᔾᔪᑏ 15 1992−ᓴᕐᓂ ᕇᐆ ᓇᓗᓇᐃᕐᓯᔾᔪᑎᖏᑕ ᓄᓇᐅᑉ ᐊᕙᑎᐊ 

ᐱᓪᓗᒍ ᐊᒻᒪ ᐱᕙᓪᓕᐊᑎᑦᓯᓂᕐᒥᑦ ᓴᓇᓂᒃᑯᑦ ᐅᖃᕐᓯᒪᔪᑦ ᐃᒫᒃ “ᐅᓗᕆᐊᓇᖅᑐᑕᖃᖅᑎᓪᓗᒍ ᐱᒻᒪᕆᐅᔪᓂᑦ 

ᐅᕝᕙᓘᓐᓃᑦ ᐅᑎᖅᑎᒐᑦᓴᐅᔪᓐᓃᕐᓗᓂ ᐱᐅᓯᕐᒥᓄᑦ ᓱᕋᐃᔭᖅᑕᐅᒐᒥᒃ; ᐱᑕᖃᖕᖏᑉᐸᑕ ᓱᓇᑐᐃᓐᓇᕐᓂᑦ 

ᖃᐅᔨᓴᐅᑎᒍᑦ ᖁᓚᕐᓇᔾᔭᐃᒃᑯᑎᑦᓴᓂᑦ ᐊᑐᖅᑕᐅᔭᕆᐊᖃᖕᖏᑦᑐᑦ ᐱᔾᔪᑎᐅᓗᑎᒃ ᐊᑐᖏᔾᔪᑎᐅᔪᓂᑦ 

ᐊᑭᑭᓐᓇᐅᔪᓐᓇᕐᓗᑎᒃ ᐱᓕᕆᔾᔪᑎᑦᓴᓂᒃ ᓄᓇᐅᑉ ᐊᕙᑎᐊᓂᑦ ᓱᕋᐃᔭᐃᑕᐃᓕᒪᐅᑎᑦᓴᓂᑦ” (UNCED, 

1992). ᐅᔾᔨᕈᓱᒋᐊᕐᓯᒪᓗᓂ ᐱᓕᕆᔾᔪᑎᖃᕆᐊᖃᕐᓂᕐᒨᖓᔪᖅ ᐊᑐᖅᑕᐅᒋᐊᖃᖅᑎᓪᓗᒍ, ᐱᔭᑦᓴᓯᐅᖅᑎᐅᔪᑦ 

ᓇᓗᓇᐃᔭᐃᓯᒪᒋᐊᓖᑦ ᑕᑯᑦᓴᐅᑎᑦᓯᓗᑎᒃ ᑕᒪᓐᓇ ᐱᒐᓗᐊᖅᑎᓪᓗᒍ ᖁᓚᓇᕐᓂᖓ, ᐱᒐᓗᐊᖅᑎᓪᓗᒍ 

ᐊᑦᓱᐊᓘᖅᑐᓂᒃ ᐱᐅᓯᖏᓐᓄᑦ ᐅᑎᖅᑎᒐᑦᓴᐅᔪᓐᓃᕐᓗᑎᒃ ᓄᓇᐅᑉ ᐊᕙᑎᐊᓄᑦ ᐱᓗᐊᔾᔭᐃᕐᑕᐅᓯᒪᒍᓐᓇᕐᒪᑕ 

ᐅᕝᕙᓘᓐᓃᑦ ᐊᑐᖏᑎᑕᐅᔪᓐᓇᕐᒪᑕ. ᓇᓗᓇᐃᕐᓯᒪᔪᒪᓂᐊᕐᓗᒍ ᐊᑐᖅᑕᐅᓯᒪᓂᖏᓐᓄᑦ ᐅᔾᔨᕈᓱᒋᐊᕐᓯᒪᓗᓂ 

ᐱᓕᕆᔾᔪᑎᖃᕆᐊᓕᒃ ᐱᓕᕆᐊᑦᓴᒥ, ᐱᔭᑦᓴᓯᐅᖅᑎᐅᔪᑦ ᐅᑯᓂᖓ ᑐᑭᓯᒋᐊᕈᑎᑦᓴᓂᑦ ᑎᑎᕋᕐᓯᒪᒋᐊᓖᑦ:  

▪ ᓇᓗᓇᐃᔭᐃᓗᑎᒃ ᐱᓕᕆᐊᑦᓴᖅ ᖃᐅᔨᓴᖅᑕᐅᓯᒪᓂᖓᓄᑦ ᐱᓕᕆᔾᔪᑎᖃᖅᑐᑎᒃ ᐊᔾᔨᓕᓐᓂᑦ 

ᐅᔾᔨᕈᓱᒋᐊᕐᓂᕐᒨᖓᔪᑦ ᐱᓕᕆᔾᔪᑎᐅᖁᔭᐅᔪᑦ ᓇᓗᓇᐃᕐᓯᒪᖁᓪᓗᒋᑦ ᐱᒻᒪᕆᐅᔪᓂᑦ ᐅᕝᕙᓘᓐᓃᑦ 

ᓄᓇᐅᑉ ᐊᕙᑎᐊᓂᑦ ᓱᕋᐃᓯᒪᐃᓐᓇᓕᕈᑎᐅᔪᓐᓇᖅᑐᓂᑦ; 

▪ ᓇᓗᓇᐃᔭᕐᓯᒪᓗᒋᑦ ᑕᐃᒪᐃᑐᐃᓐᓇᕆᐊᖃᕐᓂᕋᕈᑎᐅᓯᒪᔪᑦ ᐊᑦᑐᐃᔾᔪᑎᖏᑎᒍᑦ ᐱᓕᕆᐊᑦᓴᐅᑉ ᐊᒻᒪ 

ᖃᓄᖅ ᐱᓕᕆᐊᑦᓴᐅᒐᔭᖅᑐᓂᑦ ᐱᓗᐊᔾᔭᐃᒃᑯᑎᑦᓴᓂᑦ ᐊᑦᑐᐃᔾᔪᑎᐅᒐᔭᖅᑐᓂᑦ, ᐃᓚᒋᔭᐅᓗᑎᒃ 

ᑕᐃᒪᐃᑐᐃᓐᓇᕆᐊᖃᕐᓂᕋᕈᑎᐅᔪᑦ ᓴᖅᑭᖅᑕᐅᒐᔭᖅᑐᑦ ᓱᓇᑐᐃᓐᓇᕐᓂᑦ ᖃᐅᔨᓴᐅᑎᒃᑯᑦ 

ᓇᓗᓇᖅᑐᖃᖅᑎᓪᓗᒍ; 

▪ ᓇᓗᓇᐃᔭᕐᓗᒋᑦ ᖃᐅᔨᒋᐊᕈᑎᒃᑲᓐᓂᐅᒐᔭᖅᑐᑦ ᐊᒻᒪ ᖃᐅᔨᓴᐅᑎᑦᓴᐅᔪᑦ ᐸᕐᓇᐅᑕᐅᓯᒪᔪᑦ, 

ᐱᓗᐊᖅᑐᒥ ᓱᓇᑐᐃᓐᓇᕐᓂᑦ ᖃᐅᔨᓴᐅᑎᒃᑯᑦ ᓇᓗᓇᖅᑐᖃᖅᑎᓪᓗᒍ ᓇᓚᐅᑦᑖᕈᑎᖏᒍᑦ 

ᐊᑦᑐᐃᔾᔪᑎᑦᓴᐃᑦ; ᐊᒻᒪ 

▪ ᓴᖅᑮᒐᔭᕐᓗᑎᒃ ᑭᒃᑯᑐᐃᓐᓇᕐᓄᑦ ᐃᓱᒪᒋᔭᐅᓯᒪᔪᓂᑦ ᓈᒻᒪᒋᔭᐅᓂᖏᓐᓄᑦ ᐊᑦᑐᐃᔾᔪᑎᖃᕋᔭᖅᑐᑦ. 

ᑲᓇᑕᒥ ᑐᑭᓯᒋᐊᕐᕕᓕᕆᓂᕐᒥᑦ ᑲᑎᒪᔩᑦ ᐊᓪᓚᕝᕕᖓᑕ ᐱᓕᕆᔾᔪᑎᐅᔪᑦ ᖃᓄᖅ ᐊᑐᖅᑕᐅᒋᐊᖃᕐᓂᖏᓐᓄᑦ 

ᐅᔾᔨᕈᓱᒋᐊᕈᑎᐅᔪᑦ ᓱᓇᑐᐃᓐᓇᕐᓂᑦ ᖃᐅᔨᓴᕐᓂᒃᑯᑦ ᑐᖕᖓᕕᓕᓐᓄᑦ ᐃᓱᒪᕐᓴᕐᓯᐅᕈᑎᐅᔪᓂ ᐱᔾᔪᑎᒋᓪᓗᒋᑦ 

ᐅᓗᕆᐊᓇᕈᓐᓇᖅᑐᑦ (PCO, 2003) ᐊᑐᐊᒐᑦᓴᓂᑦ ᐋᖅᑭᑦᓱᐃᔨᐅᔪᑦ ᖃᓄᖅ ᐊᑐᖅᑕᐅᔪᑦᓴᖏᓐᓄᑦ 

ᐅᔾᔨᕈᓱᒋᐊᕐᓂᕐᒨᖓᔪᑦ ᐱᓕᕆᔾᔪᑎᐅᖁᔭᐅᓯᒪᔪᑦ ᓱᓇᑐᐃᓐᓇᕐᓂᑦ ᖃᐅᔨᓴᕐᓂᒃᑯᑦ ᑐᖕᖓᕕᓕᓐᓄᑦ 

ᐱᔭᑦᓴᓕᐅᕐᓂᕐᒧᑦ ᐃᓱᒪᕐᓴᕐᓯᐅᕈᑎᐅᒋᐊᓖᑦ ᐱᔭᑦᓴᓯᐅᖅᑎᐅᔪᓄᑦ ᑎᑎᕋᖅᐸᓪᓕᐊᑎᓪᓗᒋᑦ ᐱᔾᔪᑎᓕᓐᓂᑦ 

ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ ᐊᒻᒪ ᐱᓕᕆᐊᑦᓴᒥᑦ. 

2.5 ᓄᓇᒥᑦ ᓱᕋᐃᔾᔭᐃᕐᓯᒪᓪᓗᓂ ᑲᔪᓰᓐᓇᖁᓪᓗᒋᑦ ᐱᕙᓪᓕᐊᑎᑦᓯᔾᔪᑎᓄᑦ ᓴᓇᓂᒃᑯᑦ 

ᓄᓇᒥᑦ ᓱᕋᐃᔾᔭᐃᕐᓯᒪᓪᓗᓂ ᑲᔪᓰᓐᓇᖁᓪᓗᒋᑦ ᐱᕙᓪᓕᐊᑎᑦᓯᔾᔪᑎᓄᑦ ᓴᓇᓂᒃᑯᑦ ᓇᓗᓇᐃᔭᕐᓯᒪᔪᑦ 

ᐱᕙᓪᓕᐊᑎᑦᓯᓂᐅᓂᖏᓐᓂᑦ ᓴᓇᓂᒃᑯᑦ ᐅᑯᓂᖓ “ᒪᓕᑦᑐᑦ ᑭᖕᖒᒪᔭᐅᔪᓂᑦ ᒫᓐᓇᐅᔪᖅ 

ᐅᓗᕆᐊᓇᖅᑐᒦᑎᑦᑕᐃᓕᒪᓪᓗᒋᑦ ᓯᕗᓂᑦᑎᓐᓂ ᑭᖑᕚᑦᓴᑎᓐᓄᑦ ᐱᔪᓐᓇᐅᑎᒋᔭᕆᐊᖃᓛᖅᑕᖏᓐᓂᑦ 

ᓇᒻᒥᓂᖅ ᐱᓕᕆᔾᔪᑎᑦᓴᒫᖏᓐᓂᑦ ᑭᖕᖒᒪᒍᒫᖅᑕᖏᓐᓂᑦ” (UN, 1987). ᐱᓕᕆᔾᔪᑎᓪᓗᐊᑕᐅᔪᖅ ᓄᓇᐅᑉ 

ᐊᕙᑎᐊᓂᑦ ᐊᑦᑐᐃᔾᔪᑎᖃᕐᓂᐊᖅᑐᓂᑦ ᖃᐅᔨᓴᐅᑎᐅᑉ ᐃᑲᔫᑎᖃᕐᓂᖅ ᓄᓇᒥᑦ ᓱᕋᐃᔾᔭᐃᕐᓯᒪᓪᓗᓂ 

ᑲᔪᓰᓐᓇᖁᓪᓗᒋᑦ ᐱᕙᓪᓕᐊᑎᑦᓯᔾᔪᑎᓄᑦ ᓴᓇᓂᒃᑯᑦ ᐸᖅᑭᐊᕆᑦᓯᐊᕐᓗᒋᑦ ᖃᐅᔨᓴᑦᓯᐊᕐᓗᒋᑦ 

ᑲᔪᓰᓐᓇᕈᓐᓇᖁᓪᓗᒋᑦ ᐊᓐᓂᕆᔭᐅᔪᓄᑦ ᐃᓚᒋᔭᐅᔪᑦ ᓵᖏᓐᓂ ᐱᕙᓪᓕᐊᑎᑕᐅᕙᓪᓕᐊᔪᑦ ᓴᓇᓂᒃᑯᑦ 

ᐊᕝᕕᐊᑐᐃᓐᓇᕆᐊᓖᑦ ᑲᔪᓰᓐᓇᕈᓐᓇᖁᔭᐅᔪᓂᑦ ᓱᕋᐃᓗᐊᔾᔭᐃᕐᓯᒪᕙᓪᓗᒋᑦ (ᑕᓐᑯᕐ ᐊᒻᒪ ᒍᕋᐃᒡ. 2006). 

ᐊᑐᖅᑕᐅᖁᔭᐅᓂᒻᒪᕆᖓ ᐱᓕᕆᔾᔪᑎᐅᑉ ᓄᓇᒥᑦ ᓱᕋᐃᔾᔭᐃᕐᓯᒪᓪᓗᓂ ᑲᔪᓰᓐᓇᖁᓪᓗᒋᑦ 

ᐱᕙᓪᓕᐊᑎᑦᓯᔾᔪᑎᓄᑦ ᓴᓇᓂᒃᑯᑦ ᐊᑐᖅᑐᒻᒪᕆᐅᕗᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ 



 

ᐱᓕᕆᔾᔪᑎᓄᑦ ᐊᑐᐊᒐᐃᑦ ᐅᐸᓗᖓᐃᔭᐃᓂᕐᒨᖓᔪᑦ ᐊᕙᑎᒥᑦ ᐊᑦᑐᐃᔾᔪᑎᑦᓴᓂᑦ ᐅᖃᐅᑎᑦᓴᒥᑦ  

ᑐᕌᒐᕆᔭᖏᓐᓄᑦ ᑎᑎᕋᖅᑕᐅᓯᒪᔪᓂᑦ ᓈᓴᐅᑎᓕᓐᓂ 12.2.5 ᓄᓇᕘᒧᑦ ᐊᖏᕈᑎᒥ ᐊᒻᒪ ᓈᓴᐅᑎᓕᓐᓂ 23 

ᓄᓇᕘᒧᑦ ᐸᕐᓇᐅᑎᓕᕆᓂᕐᒥᑦ ᐊᒻᒪ ᐱᓕᕆᐊᑦᒪᓂᑦ ᖃᐅᔨᓴᐅᑎᓄᑦ ᐱᖁᔭᕐᔪᐊᕐᒥ (NuPPAA). 

ᐊᑐᐊᒐᓕᐊᖑᓯᒪᔪᑦ ᒪᓕᑦᑐᑎᒃ ᐱᖓᓱᓂᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐃᓱᒪᒋᔭᐅᔪᓂᑦ 

ᐊᑦᑐᐊᓂᖃᕐᓂᖏᓐᓂᑦ ᓄᓇᒥᑦ ᓱᕋᐃᔾᔭᐃᕐᓯᒪᓪᓗᓂ ᑲᔪᓰᓐᓇᖁᓪᓗᒋᑦ ᐱᕙᓪᓕᐊᑎᑦᓯᔾᔪᑎᓄᑦ ᓴᓇᓂᒃᑯᑦ. 

ᒪᓕᑦᑕᐅᓚᐅᖅᑐᑦ ᐅᑯᐊ:  

1) ᖃᓄᑎᒋ ᐆᒪᔪᐃᑦ ᐊᔾᔨᒌᖏᑦᑐᑦ ᐊᑦᑐᖅᑕᐅᓂᐊᖅᑐᑦ ᐱᓕᕆᐊᑦᓴᒧᑦ;  

2) ᖃᓄᑎᒋ ᐊᑐᖅᑕᐅᑲᓐᓂᕈᓐᓇᖅᑐᑦ ᐊᒻᒪ ᐊᑐᖅᑕᐅᑲᓐᓂᕈᓐᓇᖏᑦᑐᑦ ᐱᓕᕆᔾᔪᑎᑦᓴᐅᔪᓐᓇᖅᑐᑦ 

ᐊᑦᑐᖅᑕᐅᓪᓗᐊᕐᓂᐊᕐᒪᖔᑕ ᐱᓕᕆᐊᑦᓴᒧᑦ ᒫᓐᓇᐅᔪᖅ ᐊᒻᒪ ᓯᕗᓂᑦᑎᓐᓂ 

ᐊᑐᖅᑕᐅᔭᕆᐊᖃᕋᔭᖅᑐᑦ ᑭᖕᖒᒪᔭᐅᖃᑦᑕᕋᔭᖅᑐᑦ; ᐊᒻᒪ  

3) “ᐅᔾᔨᕈᓱᒋᐊᕐᓯᒪᓗᓂ ᐱᓕᕆᔾᔪᑎᖃᕆᐊᓕᒃ” (ᒪᓕᑦᑐᒋᑦ ᓇᓗᓇᐃᑕᐅᓯᒪᔪᑦ ᖁᓪᓕᕐᓂ).  

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᑭᖃᖅᑎᑦᓯᕙᑦᑐᑦ ᓯᕗᒧᐊᑉᐸᓪᓕᐊᔪᓂᑦ ᐱᓪᓗᒋᑦ ᓄᓇᒥᑦ 

ᓱᕋᐃᔾᔭᐃᕐᓯᒪᓪᓗᓂ ᑲᔪᓰᓐᓇᖁᓪᓗᒋᑦ ᐱᕙᓪᓕᐊᑎᑦᓯᔾᔪᑎᓄᑦ ᓴᓇᓂᒃᑯᑦ ᒪᓕᑦᑕᐅᓂᖏᓐᓄᑦ ᐅᑯᐊ 

ᑐᕌᒐᕆᔭᐅᔪᑦ ᐊᔪᕐᓇᖏᓐᓂᖓᒍᑦ:  

1) ᐱᑕᖃᐃᓐᓇᑎᑦᓯᓂᖅ ᓄᓇᐅᑉ ᓈᒻᒪᑦᓯᐊᕆᐊᖃᕐᓂᖓᓂᑦ, ᐱᖃᓯᐅᑎᓗᒋᑦ ᓴᖅᑭᔮᕈᓐᓇᕐᓂᖏᓐᓄᑦ 

ᓄᓇᓕᕆᔾᔪᑏᑦ (ᓄᓇᓕᓐᓂ ᐊᒻᒪ ᓄᓇᓕᖃᕐᕕᓐᓂ) ᒪᑭᒪᖁᓪᓗᒋᑦ ᓇᐸᔪᓐᓇᕐᓂᖏᑦ ᐊᒻᒪ 

ᐊᐅᓚᔾᔪᓯᖏᑦ ᐊᒻᒪ ᐃᑲᔪᕐᓱᐃᔾᔪᑎᒋᔪᒪᓪᓗᒋᑦ ᐆᒪᔪᐃᑦ ᐊᔾᔨᒌᖏᔾᔪᑎᖏᓐᓂᑦ;  

2) ᐃᑉᐱᒍᓲᑎᖃᑦᓯᐊᕐᓂᖅ ᑭᒃᑯᑐᐃᓐᓇᑦᓯᐊᑦ ᐊᔾᔨᒌᑎᑕᐅᒋᐊᖃᕐᓂᖏᓐᓂᑦ. ᓲᕐᓗ, 

ᐊᑐᐃᓐᓇᖃᑦᓯᐊᕆᐊᖃᕐᓂᖏᑦᑕᐅᖅ ᓯᕗᓂᑦᑎᓐᓂ ᐃᓅᓛᖅᑐᑦ ᑲᔪᓰᓐᓇᕈᓐᓇᖅᑐᓂᑦ 

ᐊᑐᖅᑕᐅᔪᓐᓇᖅᑐᓂᑦ ᐊᑐᖅᑕᐅᑲᓐᓂᕈᓐᓇᖅᑐᑦ ᐊᒻᒪ ᐊᑐᖅᑕᐅᑲᓐᓂᕈᓐᓇᖏᑦᑐᑦ 

ᐱᓕᕆᔾᔪᑎᑦᓴᐅᔪᓐᓇᖅᑐᓂᑦ ᐅᕙᑦᑎᓐᓂᑦ ᑕᑎᒋᔭᖃᕐᒪᑕ ᖃᓄᖅ ᐊᑐᑦᓯᐊᐸᓐᓂᑎᓐᓂᑦ ᑕᒪᒃᑯᓂᖓ 

ᐅᓪᓗᒥᐅᔪᖅ; ᐊᒻᒪ 

3) ᑎᒍᓯᓂᖅ ᐊᑯᓂᐊᓗᒃ ᐊᑐᖅᑕᐅᔪᓐᓇᖅᑐᓂᑦ ᐃᓅᓯᓕᕆᓂᒃᑯᑦ ᐊᒻᒪ ᑮᓇᐅᔭᓕᕆᓂᒃᑯᑦ 

ᐱᕚᓪᓕᕈᑎᑦᓴᐅᔪᓂᑦ, ᐱᓗᐊᖅᑐᒥ ᓄᓇᕘᒥ.  

ᐱᔭᑦᓴᐅᖅᑎᐅᔪᑦ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᖓᑦ ᓇᓗᓇᐃᔭᑦᓯᐊᒪᑦᓯᐊᕆᐊᓖᑦ ᖃᓄᖅ 

ᐱᓕᕆᐊᑦᓴᖓᑦ ᑎᑭᓐᓇᓱᐊᕋᔭᕐᒪᖔᖅ ᐱᖓᓱᓂᑦ ᑐᕌᒐᕆᔭᐅᔪᑦᓴᓂᒃ. 

3.0 ᐃᓗᓕᖏᑦ ᐱᓕᕆᐊᖑᒋᐊᓖᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᖃᐅᔨᓴᐅᑎᖏᑕ 

ᒪᓕᑦᑐᒋᑦ ᑎᑎᕋᕐᓯᒪᔪᑦ ᓈᓴᐅᑎᓕᓐᓂ 99(1)(a) ᐊᒻᒪ 99(1)(b) ᓄᓇᕘᒧᑦ ᐸᕐᓇᐅᑎᓕᕆᓂᕐᒥᑦ ᐊᒻᒪ 

ᐱᓕᕆᐊᑦᒪᓂᑦ ᖃᐅᔨᓴᐅᑎᓄᑦ ᐱᖁᔭᕐᔪᐊᕐᒥ (NuPPAA), ᓯᕗᓪᓕᖅᐹᖅ ᐱᓕᕆᓂᒃᑯᑦ ᕿᒥᕐᕈᐊᕐᓂᖅ 

ᐱᓪᓗᒍ ᐊᑐᖁᔨᔪᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓇᓗᓇᐃᕐᓯᒋᐊᖃᖅᑐᑎᒃ ᐃᓗᓕᖏᓐᓂᑦ 

ᐱᓕᕆᐊᑦᓴᒥᑦ ᑐᑦᓯᕋᐅᑎᑦᓴᑦ, ᐊᒻᒪᑦᑕᐅᖅ ᐃᓗᓕᑦᓴᖏᓐᓂᑦ ᖃᐅᔨᓴᐅᑎᑦᓴᐃᑦ. ᐃᓗᓕᑦᓴᖏᑦ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᖃᐅᔨᓴᐅᑎᖏᑕ ᐱᓕᕆᐊᑦᓴᓂᑦ ᑐᑦᓯᕋᐅᑎᓂᑦ ᒪᓕᑦᑐᑎᒃ ᐊᑐᖅᑕᐅᒋᐊᓕᓐᓂᑦ 

ᓈᓴᐅᑎᓕᓐᓃᑦᑐᓂᑦ 12.5.2 ᓄᓇᕘᒧᑦ ᐊᖏᕈᑎᒥ ᐊᒻᒪ ᓈᓴᐅᑎᓕᓐᓂ 101(3) ᓄᓇᕘᒧᑦ 

ᐸᕐᓇᐅᑎᓕᕆᓂᕐᒥᑦ ᐊᒻᒪ ᐱᓕᕆᐊᑦᒪᓂᑦ ᖃᐅᔨᓴᐅᑎᓄᑦ ᐱᖁᔭᕐᔪᐊᕐᒥ (NuPPAA), ᐱᓕᕆᐊᑦᓴᒥᑦ 

ᑐᑦᓯᕋᐅᑎᐅᔪᑦ ᑐᓂᔭᐅᓯᒪᔪᑦ ᐱᔭᑦᓴᓯᐅᖅᑎᐅᔪᓄᑦ, ᐊᒻᒪ ᐊᓯᖏᑦ ᑎᓕᓯᔾᔪᑎᐅᓯᒪᔪᑦ ᒥᓂᔅᑕᒧᑦ ᓄᓇᕗᒻᒥ 



 

ᐱᓕᕆᔾᔪᑎᓄᑦ ᐊᑐᐊᒐᐃᑦ ᐅᐸᓗᖓᐃᔭᐃᓂᕐᒨᖓᔪᑦ ᐊᕙᑎᒥᑦ ᐊᑦᑐᐃᔾᔪᑎᑦᓴᓂᑦ ᐅᖃᐅᑎᑦᓴᒥᑦ  

ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᒪᓕᑦᑐᑎᒃ ᓈᓴᐅᑎᓕᓐᓂᑦ 96(1) ᓄᓇᕘᒧᑦ ᐸᕐᓇᐅᑎᓕᕆᓂᕐᒥᑦ ᐊᒻᒪ 

ᐱᓕᕆᐊᑦᒪᓂᑦ ᖃᐅᔨᓴᐅᑎᓄᑦ ᐱᖁᔭᕐᔪᐊᕐᒥ (NuPPAA).  

ᐃᓗᓕᖏᑦ ᐱᓕᕆᐊᑦᓴᐅᑉ ᓇᓗᓇᐃᔭᕐᓯᒪᔪᑦ ᐊᑦᑐᐊᓂᖃᖅᑐᑎᒃ ᐱᓕᕆᐊᑦᓴᒥᑦ ᑐᑦᓯᕋᐅᑎᒥᑦ ᑐᓂᔭᐅᓯᒪᔪᒥᑦ 

ᐱᔭᑦᓴᓯᐅᖅᑎᐅᔪᓄᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ, ᐊᒻᒪ ᑎᑎᕋᕐᓯᒪᒋᐊᓖᑦ ᐱᓕᕆᐊᖑᓯᒪᔪᑦ 

ᐅᕝᕙᓘᓐᓃᑦ ᖃᓄᐃᓕᐅᕈᑎᐅᓯᒪᔪᑦ ᓇᓗᓇᐃᔭᕐᓯᒪᔪᑦ ᐱᓕᕆᐊᑦᓴᒥᑦ ᑐᑦᓯᕋᐅᑎᒥ, ᐊᒻᒪᑦᑕᐅᖅ ᐊᓯᖏᑦ 

ᐱᓕᕆᐊᖑᓯᒪᔪᑦ ᐅᕝᕙᓘᓐᓃᑦ ᖃᓄᐃᓕᐅᕈᑎᐅᓯᒪᔪᑦ ᑲᑎᒪᔨᓄᑦ ᐃᓱᒪᒋᔭᐅᔪᑦ ᓈᒻᒪᑦᑐᒥᑦ 

ᐊᑦᑐᐊᓂᖃᕐᓂᖏᓐᓂᑦ ᐱᓕᕆᐊᑦᓴᒧᑦ. ᑲᑎᒪᔩᑦ ᐃᓚᓕᐅᔾᔨᖏᑐᐃᓐᓇᕆᐊᓖᑦ ᐱᓕᕆᐊᒥᓂᕐᓂᒃ ᐅᕝᕙᓘᓐᓂᑦ 

ᖃᓄᐃᓕᐅᕈᑎᒥᓂᕐᓂᒃ ᐃᓗᓕᖏᓐᓂᑦ ᐃᓱᒪᒋᔭᒥᓂᒃ ᐊᑦᑐᐊᓂᖃᖏᓐᓂᖏᓐᓂᑦ ᓈᒻᒪᑦᑐᓂᑦ ᐱᓕᕆᐊᑦᓴᒧᑦ. 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓇᓗᓇᐃᕐᓯᒍᑎᒃ ᐃᓚᓕᐅᔾᔭᐅᓯᒪᒋᐊᖃᕐᒪᑕ 

ᐃᓚᓕᐅᔾᔭᐅᓯᒪᒋᐊᖃᖕᖏᒻᒪᖔᑕᓘᓐᓃᑦ ᐃᓗᓕᖏᓐᓄᑦ ᐱᓕᕆᐊᑦᓴᖏᑕ ᐱᓕᕆᐊᑦᓴᐅᑉ, ᑲᑎᒪᔩᑦ 

ᖃᐅᔨᒋᐊᕋᔭᖅᑐᑦ ᐱᔭᑦᓴᓯᐅᖅᑎᐅᔪᓄᑦ ᐊᒻᒪ ᐋᖅᑭᒋᐊᖅᑕᐅᓗᑎᒃ ᐃᓗᓕᖏᑦ ᐱᓕᕆᐊᑦᓴᐅᑉ 

ᐃᓱᒪᕐᓴᕐᓯᐅᕈᑎᖃᓚᐅᕐᓗᑎᒃ ᐅᖃᐅᓯᐅᓯᒪᔪᓂᒃ ᐱᔭᑦᓴᓯᐅᖅᑎᐅᔪᓄᑦ. ᑲᑎᒪᔨᓂᑦ ᐃᓚᔭᐅᑉᐸᑕ ᐃᓗᓕᖏᑦ 

ᐱᓕᕆᐊᑦᓴᐅᑉ ᑲᑎᒪᔩᑦ ᑲᔪᓯᒐᔭᖕᖏᑦᑐᑦ ᕿᒥᕐᕈᓂᐅᔪᒥᑦ ᓄᓇᕘᒥ ᐸᕐᓇᐅᑎᓕᕆᓂᕐᒧᑦ ᑲᒥᓴᐃᑦ ᐊᒻᒪ 

ᐱᓕᕆᔨᐅᔪᑦ ᒥᓂᔅᑕᐅᔪᖅ(ᔪᑦ) ᐊᑐᕐᓯᒪᓕᖅᐸᑕ ᐱᔪᓐᓇᐅᑎᖏᓐᓂᑦ ᐊᒻᒪ ᐱᓕᕆᓯᒪᓕᖅᐸᑕ ᐱᔭᑦᓴᖏᓐᓂᑦ 

ᐅᕝᕙᓘᓐᓃᑦ ᐊᐅᓚᑕᒥᓂᒃ ᐱᔾᔪᑎᓕᓐᓂᑦ ᐱᓕᕆᐊᑦᓴᒥᑦ ᒪᓕᓪᓗᒋᑦ ᐃᓚᔭᐅᓯᒪᓂᖏᑦ ᐃᓗᓕᖏᑕ 

ᐱᓕᕆᐊᑦᓴᐅᑉ. 

ᐃᓗᓕᖏᑦ ᖃᐅᔨᓴᕐᓂᐅᑉ ᓇᓗᓇᐃᔭᐃᑎᐅᕙᑦᑐᑦ ᓂᕆᐅᒋᔭᐅᒐᔭᖅᑐᓂᑦ ᐅᐸᓗᖓᐃᔭᐅᑎᒍᑦ ᒪᓕᑦᑐᒋᑦ 

ᐱᔾᔪᑎᒻᒪᕆᐅᔪᑦ ᐊᑦᑐᐊᔪᑦ ᐱᓕᕆᐊᑦᓴᒧᑦ, ᓇᓗᓇᐃᔭᕐᓗᒋᑦ ᐃᓗᓕᖏᑦ ᐆᒪᔪᓕᕆᓂᐅᑉ ᓄᓇᕐᔪᐊᕐᒥᐅᑕᓂᑦ 

ᐊᒻᒪ/ᐅᕝᕙᓘᓐᓃᑦ ᐃᓄᓕᕆᓂᕐᒧ-ᑮᓇᐅᔭᓕᕆᓂᕐᒨᖓᔪᑦ ᓱᓇᑐᐃᓐᓇᐃᑦ ᐊᑦᑐᖅᑕᐅᑐᐃᓐᓇᕆᐊᓖᑦ 

ᐱᓕᕆᐊᑦᓴᒃᑯᑦ ᑭᒃᑯᑐᐃᓐᓇᑎᒍᑦ ᐃᓱᒫᓘᑕᐅᔪᖃᕐᓂᖅᐸᑦ. ᐃᓗᓕᖏᑎᒍᑦ ᓇᓗᓇᐃᔭᐃᓯᒪᔪᑦ 

ᐊᓐᓂᕐᓇᐅᑎᖃᖅᑐᑦ ᓄᓇᓕᕆᓂᒃᑯᑦ ᐊᒻᒪ ᐃᓄᓕᕆᓂᕐᒧ-ᑮᓇᐅᔭᓕᕆᓂᕐᒨᖓᔪᓂᑦ 

ᐃᓱᒪᕐᓴᕐᓯᐅᕈᑎᐅᒋᐊᓕᓐᓂᑦ ᓇᓗᓇᐃᔭᐃᓂᐊᕐᓗᓂ ᐊᑦᑐᐃᔾᔪᑎᐅᑐᐃᓐᓇᕆᐊᓕᓐᓂᑦ ᐊᑦᑐᐊᔪᓂᑦ 

ᐱᓕᕆᐊᑦᓴᒥᑦ ᑐᑦᓯᕋᐅᑎᓄᑦ ᐃᓘᓐᓇᖏᒍᑦ ᐸᕐᓇᐅᑕᐅᓯᒪᔪᓕᒫᑦ ᐱᓕᕆᐊᑦᓴᑎᒍᑦ ᐱᓕᕆᐊᑦᓴᐅᓂᐊᖅᑐᑦ 

ᐱᕙᓪᓕᐊᑎᑦᓯᓂᕐᒥ, ᐊᒻᒪ ᐱᔭᑦᓴᓯᐅᖅᑎᐅᔪᓄᑦ ᖃᐅᔨᓴᖅᑕᐅᒋᐊᖃᕐᓂᐊᖅᑐᑎᒃ ᐃᓗᐊᓂ ᐊᕙᑎᒥᑦ 

ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ. 

4.0 ᐅᐸᓗᖓᐃᔭᐃᓂᖅ ᐊᒻᒪ ᕿᒥᕐᕈᐊᖅᑕᐅᓂᖓ ᐊᕙᑎᒥᑦ ᐊᒃᑐᐃᓂᖃᕐᑐᕕᓂᕐᓂᒃ 

ᐅᓂᒃᑳᓕᐊᒥᑦ 

4.1 ᐊᑐᐊᒐᓕᕆᓂᖅ 

ᐅᐸᓗᖓᐃᔭᐃᑎᓪᓗᒋᑦ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ, ᐱᔭᑦᓴᓯᐅᖅᑎᐅᔪᑦ ᒪᓕᑦᓯᐊᕆᐊᓖᑦ 

ᐱᓕᕆᔾᔪᑎᖏᓐᓂᑦ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ ᐊᑐᐊᒐᕐᓂᑦ, ᐃᑉᐱᒍᓱᑦᓯᐊᕐᓗᑎᒃ 

ᐊᑐᖅᑕᐅᒋᐊᓕᓐᓂᑦ ᓄᓇᕘᒧᑦ ᐊᖏᕈᑎᒍᑦ ᐊᒻᒪ ᓄᓇᕘᒧᑦ ᐸᕐᓇᐅᑎᓕᕆᓂᕐᒥᑦ ᐊᒻᒪ ᐱᓕᕆᐊᑦᒪᓂᑦ 

ᖃᐅᔨᓴᐅᑎᓄᑦ ᐱᖁᔭᕐᔪᐊᕐᒥ (NuPPAA), ᓱᓇᑐᐃᓐᓇᕐᓄᑦ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒧᑦ 

ᐱᓕᕆᔾᔪᑎᐅᖁᔭᐅᓯᒪᔪᓂᑦ ᓇᓗᓇᐃᔭᕐᓯᒪᔪᓂᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐊᑐᐊᒐᕐᒥ 7: 

ᐊᑐᐊᒐᐃᑦ ᐅᐸᓗᖓᐃᔭᐃᓂᕐᒧᑦ ᓄᓇᐅᑉ ᐊᕙᑎᐊᓂᑦ ᐊᑦᑐᐃᔾᔪᑎᑦᓴᓄᑦ ᐅᓂᒃᑳᓕᐊᑦ (NIRB, 2006b) ᐊᒻᒪ 

ᐊᓯᖏᓐᓂᑦ ᓇᓗᓇᐃᔭᕐᓯᒪᔪᓂᑦ ᐱᓕᕆᐊᑦᓴᕐᒨᖓᔪᓂᑦ ᐊᑐᐊᒐᕐᓂᑦ ᐊᑐᐃᓐᓇᐅᑎᑕᖏᓐᓂᑦ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᒪᓕᑦᑐᑎᒃ ᑐᑭᓯᒋᐊᕈᑎᐅᓯᒪᔪᓂᑦ ᐃᓗᐊᓃᑦᑐᓂᑦ ᐱᓕᕆᐊᑦᓴᒥᑦ 

ᓇᓗᓇᐃᔭᐃᑎᐅᑉ.  



 

ᐱᓕᕆᔾᔪᑎᓄᑦ ᐊᑐᐊᒐᐃᑦ ᐅᐸᓗᖓᐃᔭᐃᓂᕐᒨᖓᔪᑦ ᐊᕙᑎᒥᑦ ᐊᑦᑐᐃᔾᔪᑎᑦᓴᓂᑦ ᐅᖃᐅᑎᑦᓴᒥᑦ  

ᐊᒻᒪᑦᑕᐅᖅ, ᐱᔭᑦᓴᓯᐅᖅᑎᐅᔪᑦ ᖃᐅᔨᒪᒋᐊᖃᕐᒥᔪᑦ ᑎᓕᓯᔾᔪᑎᐅᓯᒪᔪᑦ ᐱᔾᔪᑎᒋᓪᓗᒍ 

ᖃᓄᐃᓕᖓᓂᕆᒋᐊᓕᖓ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᑉ ᐃᓚᓕᐅᑎᓯᒪᒋᐊᖃᕐᒥᔪᑦ 

ᑐᓂᔭᐅᓂᐊᖅᑐᓄᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ. ᓇᓗᓇᐃᔭᕐᓯᒪᔪᑦ ᐅᖃᒪᔭᐅᑎᐅᓯᒪᔪᓂᑦ 

ᐱᔾᔪᑎᖃᖅᑐᑦ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ ᖃᓄᐃᓕᖓᒋᐊᖃᕐᓂᖏᓐᓄᑦ 

ᑕᑯᔭᐅᔪᓐᓇᖅᑐᑦ ᐅᕙᓂ ᓈᓴᐅᑎᓕᓐᓂ 5.0 ᑎᑎᖅᑲᒥ ᐱᓕᕆᔾᔪᑎᐅᔪᒥ. 

ᐱᓕᕆᔾᔪᑎᖏᑦ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ ᐊᑐᐊᒐᓕᐊᖑᓯᒪᔪᑦ 

ᐊᐅᓚᑦᓯᔾᔪᑎᐅᖁᓪᓗᒋᑦ ᐱᔭᑦᓴᓯᐅᖅᑎᐅᔪᓄᑦ ᐱᓕᕆᐊᖃᖅᐸᓪᓕᐊᑎᓪᓗᒋᑦ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ 

ᐅᓂᒃᑳᓕᐊᒥᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᓕᕆᓇᓱᐊᕐᓯᒪᔪᑦ ᐆᕕᖓ ᑎᑎᖅᑲᒥᑦ ᐱᓕᕆᔾᔪᑎᒥᑦ 

ᖃᓄᑐᐃᓐᓇᑦᓯᐊᖅ ᑎᑎᕋᕐᕕᐅᑎᓇᓱᐊᖅᑐᒍᑦ ᐊᔪᕐᓇᖏᓐᓂᖏᒍᑦ ᓇᓗᓇᐃᔭᐃᓯᒪᒍᒪᓪᓗᑎᒃ ᐊᖏᓛᓂᑦ 

ᑐᑭᓯᒋᐊᕈᑎᓂᑦ ᑎᑎᕋᖅᑕᐅᖁᔨᓪᓗᑎᒃ ᐃᓘᓐᓇᖓᓄᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ 

ᕿᒥᕐᕈᐊᓂᕐᒧᑦ ᐅᐸᓗᖓᐃᔭᐅᑎᒧᑦ ᐊᒻᒪ ᓇᓗᓇᖏᓂᕐᓴᐅᖁᓪᓗᒋᑦ ᓂᕆᐅᒋᔭᐅᒐᔭᖅᑐᑦ ᐃᓘᓐᓇᖏᓐᓄᑦ 

ᐱᓕᕆᐊᓄᑦ ᐊᑦᑐᐊᓂᓕᓐᓄᑦ. ᑭᓯᐊᓂᑦᑕᐅᖅ, ᖃᐅᔨᒪᔭᐅᕗᖅ ᐃᓚᖏᑦ ᑐᑭᓯᒋᐊᕈᑎᐅᓯᒪᔪᑦ ᑐᑦᓯᕌᖑᓯᒪᔪᑦ 

ᐊᑐᐃᓐᓇᐅᒐᔭᖕᖏᒻᒪᑕ ᓯᕗᓪᓕᖅᐹᒥ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ. ᐱᔭᑦᓴᓯᐅᖅᑎᐅᔪᑦ ᓇᓗᓇᐃᕐᓯᑎᓪᓗᒋᑦ ᓇᓗᓇᐃᕐᓯᒪᔪᓂᑦ ᑐᑭᓯᒋᐊᕈᑎᓂᑦ 

ᐊᑐᐃᓐᓇᐅᔾᖏᑦᑐᓂᑦ ᑐᓂᔭᐅᓂᐊᓕᖅᐸᑦ ᓯᕗᓪᓕᖅᐹᖅ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᖓᑦ, 

ᐱᔭᑦᓴᓯᐅᖅᑎᐅᔪᑦ ᑎᑎᕋᖃᓯᐅᑎᒋᐊᓖᑦ ᐅᓪᓗᕐᓯᐅᑎᖏᓐᓂᑦ ᐱᓕᕆᐊᑦᓴᐅᑉ ᖃᖓᒃᑯᑦ ᑎᑎᖅᑲᖏᑦ 

ᑐᓂᔭᐅᕙᓐᓂᐊᕐᒪᖔᑕ ᑐᑭᓯᔭᐅᔪᒪᓯᒪᔪᑦ ᐃᓗᐊᓂᑦ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒃᑯᑦ 

ᐅᕝᕙᓘᓐᓃᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓂᑦ ᐊᑐᓃᖓᓗᒋᑦ. ᓯᕗᓪᓕᖅᐹᖅ ᐊᕙᑎᒥᑦ 

ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᖅ ᐱᔭᕇᕐᓯᒪᖕᖏᑉᐸᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᐃᓱᒪᕐᓴᕐᓯᐅᕈᑎᖃᕋᔭᖅᑐᑦ ᓯᕗᓪᓕᖅᐹᒥᑦ ᐅᓂᒃᑳᓕᐊᒥᑦ ᑎᑎᖅᑲᖏᑦ ᐊᓯᔾᔨᕈᓐᓇᖅᑑᓂᖏᓐᓄᑦ ᐊᕙᑎᒥᑦ 

ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ ᑎᑎᖅᑲᖅ, ᖃᐅᔨᒪᒐᒥᒃ ᖃᓄᐃᓪᓗᐊᖅᑐᓂᑦ ᑐᑭᓯᒋᐊᕈᑎᓂᑦ 

ᖃᐅᔨᒋᐊᕆᐊᖃᕐᓂᖏᓐᓂᑦ ᐅᕝᕙᓘᓐᓃᑦ ᐊᑐᐃᓐᓇᐅᔪᑦ ᐱᑎᓪᓗᒋᑦ ᐊᓯᔾᔩᔾᔪᑎᐅᓂᐅᓴᑐᐃᓐᓇᕐᒪᑕ ᐊᒻᒪ 

ᐱᕙᓪᓕᐊᑐᐃᓐᓇᐸᓐᓂᐊᕐᒪᑕ ᕿᒥᕐᕈᐊᕐᓂᐅᔪᖅ ᓯᕗᒧᐊᑉᐸᓪᓕᐊᑎᓪᓗᒍ ᑎᑎᖅᑲᖏᑦ 

ᐊᓯᔾᔨᕈᓐᓇᖅᑑᓂᖏᓐᓂᑦ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ ᑭᖑᓪᓕᖅᐹᒧᑦ ᐱᔭᕇᖅᑕᐅᔪᒧᑦ 

ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒧᑦ.  

ᐱᔭᑦᓴᓯᐅᖅᑎᐅᔪᑦ ᖃᐅᔨᒋᐊᖁᔭᐅᑦᓯᐊᕐᒥᔪᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᑦ ᐊᒻᒪ, 

ᑕᐃᒪᐃᒍᓐᓇᕈᑎᒃ, ᐊᓯᖏᓐᓂᑦ ᒪᓕᒐᓕᕆᔨᓂᑦ, ᐸᕐᓇᐅᑎᓕᐅᖅᐸᓪᓕᐊᓂᖏᓐᓂ ᐊᒻᒪ 

ᐱᕙᓪᓕᐊᑎᑦᓯᕙᓪᓕᐊᓂᖏᓐᓂᑦ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ ᐊᒻᒪ ᐊᓯᖏᓐᓂᑦ 

ᐃᑲᔪᕐᓱᐃᔾᔪᑎᓂᑦ ᑎᑎᖅᑲᓂᑦ. 

4.2 ᖃᐅᔨᓴᕐᓂᕐᒧᑦ ᐸᕐᓇᐅᑕᐅᓯᒪᔪᑦ ᐊᒻᒪ ᐱᓕᕆᔾᔪᑎᑦᓴᑦ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓂᕆᐊᒋᔭᖃᖅᑐᑦ ᐱᔭᑦᓴᓯᐅᖅᑎᐅᔪᑦ ᑐᕌᒐᖃᕐᓯᒪᓂᐊᕐᒪᑕ 

ᐅᖃᒪᔭᐅᑎᑦᓴᖏᒍᑦ ᐱᔾᔪᑎᐅᓗᐊᕐᓂᖏᓐᓂᑦ, ᐊᒻᒪ ᓇᓗᓇᐃᔭᐃᓯᒪᓂᐊᖅᑐᑎᒃ ᓈᒻᒪᑦᑐᓂᑦ ᐃᓱᒪᒋᓪᓗᒍ 

ᖃᓄᑎᒋ ᐱᒻᒪᕆᐅᓂᖓ ᐱᔾᔪᑎᐅᔫᑉ ᖃᐅᔨᓴᖅᑕᐅᔫᑉ. ᐊᓯᐊᒍᑦ ᓇᓗᓇᐃᖅᑕᐅᓯᒪᑎᓐᓇᒍ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᑦ, ᐱᔭᑦᓴᓯᐅᖅᑎᐅᔪᑦ ᐃᓱᒪᕐᓱᓂᐊᖅᑐᑦ ᓂᕈᐊᕈᒪᔭᕐᒥᓂᒃ ᓈᒻᒪᒋᓛᒥᓂᒃ 

ᐱᓕᕆᔾᔪᑎᓂᑦ ᓄᐊᑦᓯᔾᔪᑎᒋᓂᐊᖅᑕᒥᓂᒃ ᐱᓕᕆᔾᔪᑎᒥᓂᕐᓂᒃ ᓴᖅᑭᕋᑦᓴᒥᓂᒃ, ᑐᑭᓯᒋᐊᕈᑎᓂᑦ ᐊᒻᒪ 

ᖃᐅᔨᓴᐅᑎᒥᓂᕐᓂᒃ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥ ᐱᓕᕆᔾᔪᑎᐅᓚᐅᖅᑐᑦ 

ᒪᑐᐃᖓᑦᓯᐊᓚᐅᑐᐊᖅᐸᑕ, ᓇᓗᓇᐃᔭᕐᓯᒪᑦᓯᐊᑉᓗᑎᒃ ᐱᔾᔪᑎᖏᑦ ᐊᒻᒪ ᐊᔪᕆᒐᑦᓴᐅᓗᑎᒃ. 

ᐱᓕᕆᔪᑑᒋᐊᓖᑦ ᐱᔭᑦᓴᓯᐅᖅᑎᐅᔪᑦ ᐅᐸᓗᖓᐃᔭᐃᓕᕈᑎᒃ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ 

ᐃᓚᓕᐅᔾᔨᓯᒪᔪᓂᒃ ᓈᒻᒪᑦᑐᓂᒃ ᒪᓕᒍᑎᐅᓯᒪᔪᓂᑦ ᐱᓕᕆᐊᑦᓴᒥᓂᕐᓂᒃ ᐊᒻᒪ ᖃᐅᔨᓴᐅᑎᒥᓂᕐᓂᒃ 



 

ᐱᓕᕆᔾᔪᑎᓄᑦ ᐊᑐᐊᒐᐃᑦ ᐅᐸᓗᖓᐃᔭᐃᓂᕐᒨᖓᔪᑦ ᐊᕙᑎᒥᑦ ᐊᑦᑐᐃᔾᔪᑎᑦᓴᓂᑦ ᐅᖃᐅᑎᑦᓴᒥᑦ  

ᐱᔭᕇᕈᑎᑦᓴᓂᑦ ᓈᒻᒪᔪᓂᒃ ᐃᓱᒪᒋᔭᐅᔪᓂᒃ ᐊᑦᑐᐃᔾᔪᑎᐅᔪᓐᓇᕐᓂᖏᓐᓂᑦ ᐱᓕᕆᐊᑦᓴᑎᒍᑦ. ᐊᕙᑎᒥᑦ 

ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᖅ ᓇᓗᓇᐃᕐᓯᒪᑦᓯᐊᕆᐊᓕᒃ ᐊᒻᒪ ᑐᕌᒐᖃᕐᓯᒪᓗᓂ ᖃᐅᔨᓴᐅᑎᓄᑦ 

ᐱᓗᐊᕐᓂᖏᓐᓂᑦ ᓄᓇᓕᕆᔾᔪᑎᒍᑦ ᐊᒻᒪ ᐃᓄᓕᕆᓂᕐᒧ−ᑮᓇᐅᔭᓕᕆᓂᕐᒨᖓᔪᓂᑦ ᐊᑦᑐᐃᔾᔪᑎᐅᒐᔭᖅᑐᓂᑦ. 

ᐱᔭᑦᓴᓯᐅᖅᑎᐅᔪᑦ ᓇᓗᓇᐃᔭᐃᑦᓯᐊᕆᐊᓖᑦ ᐊᒻᒪ ᓴᖅᑮᔪᓐᓇᕐᓗᑎᒃ ᐱᓕᕆᔾᔪᑎᐅᔪᑦ ᐊᑐᖅᑕᐅᓂᖏᓐᓄᑦ 

ᓇᓚᐅᑦᑖᕈᑎᐅᔪᑦ ᐊᑦᑐᐃᔾᔪᑎᐅᔪᓐᓇᖅᑐᓂᑦ ᐱᓕᕆᐊᑦᓴᒃᑯᑦ ᐊᑐᓂ ᐊᓐᓂᕆᔭᐅᔪᑦ ᓄᓇᓕᕆᔾᔪᑎᓄᑦ 

ᐃᓚᒋᔭᐅᔪᑦ ᐊᒻᒪ ᐊᑐᓂ ᐊᓐᓂᕆᔭᐅᔪᑦ ᐃᓄᓕᕆᓂᕐᒧ-ᑮᓇᐅᔭᓕᕆᓂᕐᒨᖓᔪᑦ ᓱᓇᑐᐃᓐᓇᐃᑦ (ᐃᓘᓐᓇᑎᒃ 

ᐊᓐᓂᕆᔭᐅᔪᓄᑦ ᐃᓚᒋᔭᐅᔪᑦ). ᑐᑭᓯᒋᐊᕈᑎᐅᓯᒪᔪᑦ ᓴᖅᑭᑕᐅᓯᒪᔪᑦ ᓇᓗᓇᐃᔭᕐᓯᒪᒋᐊᓖᑦ; ᐱᓗᐊᖅᑐᒥ, 

ᐱᔭᑦᓴᓯᐅᖅᑎᐅᔪᑦ ᓇᓗᓇᐃᔭᐃᒋᐊᓖᑦ ᖃᓄᖅ ᐊᓐᓂᕆᔭᐅᔪᓄᑦ ᐃᓚᒋᔭᐅᔪᑦ ᓇᓗᓇᐃᔭᖅᑕᐅᓚᐅᕐᒪᖔᑕ 

ᐊᒻᒪ ᖃᓄᐃᑦᑐᓂᑦ ᐱᓕᕆᔾᔪᑎᖃᓚᐅᕐᒪᖔᑕ ᓇᓚᐅᑦᑖᕈᑎᓂᑦ ᐊᒻᒪ ᖃᐅᔨᓴᐅᑎᑦᓴᓂᑦ ᐱᓕᕆᐊᑦᓴᒃᑯᑦ 

ᐱᐅᓯᖏᓐᓄᑦ ᐅᑎᖅᑎᒐᑦᓴᐅᔪᓐᓃᕈᑎᐅᔪᓐᓇᖅᑐᓂᑦ ᓄᓇᐅᑉ ᐊᕙᑎᐊᓂᑦ ᐊᑦᑐᐃᔾᔪᑎᐅᔪᓐᓇᖅᑐᓂᑦ 

ᑕᒪᒃᑯᓂᖓ. ᓱᓇᑐᐃᓐᓇᐃᑦ ᐊᓐᓂᕆᔭᐅᔪᑦ ᐊᑦᑐᐊᓂᖃᑐᐃᓐᓇᖏᑦᑐᑦ ᖃᓄᖅ ᐊᑑᑎᖃᕐᓂᖏᓐᓂᑦ 

ᓄᓇᓕᕆᔾᔪᑎᓄᑦ, ᑭᓯᐊᓂᑦᑕᐅᖅ ᖃᓄᖅ ᐊᓐᓂᓇᕐᓂᖓᓄᑦ ᑭᒃᑯᑐᐃᓐᓇᕐᓄᑦ ᖃᓄᖅ ᐃᓱᒪᒋᔭᐅᓂᖏᓐᓄᑦ. 

ᐃᓕᖅᑯᓯᖏᑦ ᐊᒻᒪ ᖃᓄᖅ ᐃᓅᓯᕆᔭᖏᑦ ᑭᒃᑯᑐᐃᓐᓇᐃᑦ ᐊᑐᖅᐸᑦᑐᑦ ᐊᕙᑎᒥᑦ ᐊᑦᑐᖅᑕᐅᓂᐊᖅᑐᑦ 

ᐱᓕᕆᐊᑦᓴᒧᑦ ᐃᓱᒪᒋᔭᐅᔪᓐᓇᕐᒥᔪᑦ ᐊᓐᓂᕐᓇᖅᑐᓄᑦ ᐃᓚᒋᔭᐅᓂᖏᓐᓄᑦ. ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ 

ᐅᓂᒃᑳᓕᐊᖅ ᓇᓗᓇᐃᔭᐃᓯᒪᑦᓯᐊᓂᐊᖅᑐᖅ ᐊᒻᒪ ᓇᓗᓇᐃᔭᐃᓯᒪᓗᓂ ᖃᓄᐃᒻᒪᑦ ᐱᓕᕆᔾᔪᑎᖃᑦᑕᕐᒪᖔᑕ 

ᓇᓗᓇᐃᔭᐅᑎᐅᔪᓂᑦ ᐱᓗᐊᔾᔭᐃᒃᑯᑎᑦᓴᓂᑦ ᐊᑐᖅᑕᐅᒐᔭᖅᑐᓂᑦ ᐊᒻᒪ ᐱᔭᕇᕐᓯᒪᓕᖅᑎᓪᓗᒋᑦ 

ᖃᐅᔨᒋᐊᕈᑎᑦᓴᖏᓐᓂᑦ ᐱᓕᕆᐊᑦᓴᓂᑦ.  

ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᖅ ᑎᑎᕋᕐᓯᒪᔪᖃᕐᓂᐊᖅᑐᖅ ᖃᓄᖅ ᓱᓇᑐᐃᓐᓇᕐᓂᑦ 

ᖃᐅᔨᓴᐅᑎᓂᑦ, ᖃᐅᔨᒪᔨᑕᐃᑦ ᓴᓇᒋᐊᓕᓐᓂᑦ, ᐃᓄᐃᑦ ᖃᐅᔨᒪᓂᖏᑦ, ᐃᓄᐃᑦ ᖃᐅᔨᒪᔭᑐᖃᖏᑦ, 

ᐱᖅᑯᓯᑐᖃᒃᑯᑦ, ᐊᒻᒪ ᓄᓇᓕᓐᓂ ᖃᐅᔨᒪᓂᐅᔪᑦ ᐊᑐᖅᑕᐅᓚᐅᕐᒪᖔᑕ ᐱᔭᕇᕈᑎᐅᕙᑦᑐᑎᒃ. ᐃᓱᒪᒋᔭᐅᔪᑦ 

ᐊᑐᖅᑕᐅᔪᓐᓇᕐᓂᖏᓐᓄᑦ ᓇᓗᓇᐃᔭᕐᓯᒪᑦᓯᐊᕆᐊᓖᑦ ᐊᒻᒪ ᓇᓗᓇᐃᔭᖅᑕᐅᓯᒪᓗᑎᒃ ᖃᓄᐃᒻᒪᑦ 

ᐱᓕᕆᔾᔪᑎᐅᓚᐅᕐᒪᖔᑕ. ᐱᓕᕆᔾᔪᑎᐅᔪᑦ ᓄᐊᑕᐅᓯᒪᔪᑦ, ᐆᑦᑑᑎᐅᔪᑦ ᐊᒻᒪ ᖃᐅᔨᓴᐅᑎᐅᔪᑦ 

ᑎᑎᕋᖅᑕᐅᓯᒪᒋᐊᓖᑦ ᖃᐅᔨᓴᐅᑎᒥᓂᖏᑦ ᑕᑯᑦᓴᐅᑦᓯᐊᕐᓗᑎᒃ ᐊᒻᒪ ᓴᓇᔭᐅᒃᑲᓐᓂᕈᓐᓇᕐᓗᑎᒃ. 

ᐱᓕᕆᔾᔪᑎᐅᔪᓂᑦ ᓄᐊᑦᓯᔾᔪᑎᐅᓯᒪᔪᑦ ᓇᓗᓇᐃᔭᕐᓯᒪᑦᓯᐊᕆᐊᓖᑦ. ᓇᓗᓇᕐᓂᕆᓚᐅᖅᑕᖏᑦ, 

ᐊᑐᖅᑕᐅᔪᓐᓇᑦᓯᐊᕐᓂᖏᑦ ᐊᒻᒪ ᐊᑦᑕᓇᕐᓂᖏᑦ ᐆᑦᑑᑎᐅᓯᒪᔪᑦ ᐱᔭᕇᕈᑎᐅᓯᒪᔪᑦ ᓇᓗᓇᐃᕐᓯᒪᒋᐊᓖᑦ. 

ᑎᑎᕋᕐᓯᒪᓂᖏᑦ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ ᐱᔾᔪᑎᖃᖅᑐᑦ ᐊᑐᖅᑕᐅᔪᒥᑦ ᓄᓇᐅᑉ 

ᐊᕙᑎᐊᓂᑦ ᐊᒻᒪ ᐅᑎᖅᑎᒍᓐᓇᕋᔭᖕᖏᑦᑐᑦ ᐱᐅᓯᖏᓐᓄᑦ ᓄᓇᐅᑉ ᐊᕙᑎᐊᓂᑦ ᐊᑦᑐᐃᔾᔪᑎᐅᒐᔭᖅᑐᓂᑦ 

ᓇᓚᐅᑦᑖᖅᑕᐅᓯᒪᔪᑦ ᐊᒻᒪ ᖃᐅᔨᓴᐅᑎᐅᓯᒪᔪᑦ ᐅᐸᓗᖓᐃᔭᕐᓯᒪᒋᐊᓖᑦ, ᐊᑐᖅᐸᓪᓗᑎᒃ ᐊᑐᐃᓐᓇᐅᔪᓂᑦ 

ᑐᑭᓯᒋᐊᕈᑎᑦᓯᐊᕙᐅᓛᓂᑦ ᐊᒻᒪ ᐱᓕᕆᔾᔪᑎᓂᑦ, ᐊᖏᓚᐱᓕᕆᔾᔪᑎᖃᖅᐸᓪᓗᑎᒃ ᐊᑑᑎᖃᑦᓯᐊᖅᑐᓂᑦ 

ᐱᓕᕆᐊᑦᓴᒧᑦ ᐊᑦᑐᐊᔪᓂᑦ. ᐱᔭᕇᕈᑎᐅᔪᓕᒫᑦ ᓇᓗᓇᐃᔭᐃᑎᖃᑦᓯᐊᕆᐊᓖᑦ.  

ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ ᓇᓗᓇᐃᔭᐃᒐᔭᖅᑐᑦ ᐃᓘᓐᓇᖏᓐᓂᑦ ᐱᓗᐊᕐᓂᖏᓐᓂᑦ 

ᖃᐅᔨᒪᔭᐅᖏᑦᑐᓂᑦ ᖃᐅᔨᒪᓂᒃᑯᑦ ᐊᒻᒪ ᑐᑭᓯᒋᐊᓂᒃᑯᑦ ᐊᑦᑐᐊᔪᓂᑦ ᐱᔭᕇᕈᑎᓪᓗᐊᑕᖏᓐᓂ, ᐊᒻᒪ 

ᐱᓕᕆᐊᖑᒋᐊᖃᕐᓂᖏᓐᓂᑦ ᐱᔭᑦᓴᓯᐅᖅᑎᐅᔪᓄᑦ ᖃᓄᖅ ᑲᒪᒋᔭᐅᓂᐊᕐᒪᖔᑕ ᖃᐅᔨᒪᔭᐅᖏᓐᓂᖏᑦ 

ᐱᓪᓗᒋᑦ. ᐱᔭᕇᕈᑎᖏᑦ ᖃᓄᐃᓕᖓᒍᑎᐅᒐᔭᖅᑐᑦ ᐱᔭᐅᓯᒪᔪᑦ ᓱᓇᑐᐃᓐᓇᕐᓂᑦ ᖃᐅᔨᓴᐅᑎᓂᑦ, 

ᖃᐅᔨᒪᔨᑕᐃᑦ ᓴᓇᒋᐊᓕᓐᓂᑦ ᐊᒻᒪ ᐱᓕᕆᔾᔪᑎᐅᓂᐊᖅᑐᓂᑦ ᖃᐅᔨᒪᓂᐅᔪᓂᑦ ᐊᔾᔨᖃᖕᖏᓗᐊᖅᐸᑕ 

ᖃᓄᐃᓕᖓᒍᑎᐅᓯᒪᔪᓂᑦ ᐱᔭᐅᓯᒪᔪᓂᑦ ᐃᓄᐃᑦ ᖃᐅᔨᒪᓂᖏᓐᓂᑦ, ᐃᓄᐃᑦ ᖃᐅᔨᒪᔭᑐᖃᖏᓐᓂᑦ, 

ᐱᖅᑯᓯᑐᖃᒃᑯᑦ ᐊᒻᒪ ᓄᓇᓕᓐᓂ ᖃᐅᔨᒪᓂᐅᔪᓂᑦ, ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᖅ 

ᐃᓗᓕᖃᕐᓂᐊᖅᑐᖅ ᓇᓕᒨᒌᓐᓂᑦ ᐅᓂᒃᑳᓕᐊᖑᓯᒪᔪᓂᑦ ᐱᓪᓗᒋᑦ ᐱᔾᔪᑎᐅᓯᒪᔪᑦ ᐊᒻᒪ ᐅᓂᒃᑳᓕᐊᕐᓯᒪᓗᑎᒃ 

ᐱᔭᑦᓴᓯᐅᖅᑎᐅᔪᑦ ᐱᔭᕇᕈᑎᖏᑦ ᖃᓄᐃᓕᖓᒍᑎᐅᒐᔭᖅᑐᑦ ᐱᓪᓗᒋᑦ. 

ᐊᑐᕐᓂᖏᑦᑐᑦ ᐱᓕᕆᔾᔪᑎᖏᑦ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒧᑦ ᐊᑐᐊᒐᕐᓂᑦ ᐊᒻᒪ 

ᐱᓕᕆᐊᑦᓴᒥᑦ ᐊᑦᑐᐊᔪᓂᑦ ᐊᑐᐊᒐᕐᓂᒃ ᓴᖅᑭᑕᐅᓯᒪᔪᓂᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ 



 

ᐱᓕᕆᔾᔪᑎᓄᑦ ᐊᑐᐊᒐᐃᑦ ᐅᐸᓗᖓᐃᔭᐃᓂᕐᒨᖓᔪᑦ ᐊᕙᑎᒥᑦ ᐊᑦᑐᐃᔾᔪᑎᑦᓴᓂᑦ ᐅᖃᐅᑎᑦᓴᒥᑦ  

ᐊᑐᖅᑕᐅᔪᓐᓇᔾᔮᖏᑦᑐᑦ ᓇᓗᓇᐃᕐᓯᔾᔪᑎᐅᓗᑎᒃ ᐊᑐᖏᔾᔪᑎᐅᔪᓂᒃ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ 

ᐅᓂᒃᑳᓕᐊᒧᑦ ᐊᑐᐊᒐᕐᓂᒃ. ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᖅ ᐃᒻᒥᓂᕐᓱᕐᓯᒪᒋᐊᓕᒃ 

ᑎᑎᖅᑲᐅᓗᓂ ᐅᖃᓕᒫᖅᑐᒧᑦ ᑐᑭᓯᔭᐅᔪᓐᓇᑦᓯᐊᕐᓗᓂ ᐱᓕᕆᐊᑦᓴᐅᔪᖅ ᐊᒻᒪ 

ᖃᓄᐃᒍᑎᖃᕈᓐᓇᕋᔭᕐᓂᖓᓄᑦ ᐊᑦᑐᐃᔾᔪᑎᖃᒻᒪᕆᓪᓗᓂ ᓄᓇᓕᕆᔾᔪᑎᓂᑦ ᐅᕝᕙᓘᓐᓃᑦ ᐃᓄᓕᕆᓂᕐᒧᑦ-

ᑮᓇᐅᔭᓕᕆᓂᕐᒨᖓᔪᓂᑦ.  

4.3 ᖃᓄᖅ ᐊᑐᖅᑕᐅᓂᖏᑦ ᐱᑕᖃᓯᓐᓇᖅᑐᑦ ᑐᑭᓯᒋᐊᕈᑏᑦ 

ᐅᐸᓗᖓᐃᔭᐃᕙᓪᓕᐊᑎᓪᓗᒋᑦ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ ᓂᕆᐅᒋᔭᖃᖅᐸᑦᑐᑦ ᐊᑐᕐᓂᐊᕐᓂᖏᓐᓄᑦ ᐱᔭᑦᓴᓯᐅᖅᑎᐅᔪᑦ ᐊᑐᕆᐊᓖᑦ ᐊᑐᐃᓐᓇᐅᔪᓂᑦ ᐊᒻᒪ 

ᐊᑑᑎᓕᓐᓂᑦ ᑭᐅᔾᔪᑎᖏᓐᓂᑦ ᐊᐱᖅᑯᑎᒥᓃᑦ ᐊᒻᒪ ᖃᐅᔨᓴᐅᑎᒥᓃᑦ ᐱᔭᕇᖅᑕᐅᓯᒪᔪᑦ ᐱᓕᕆᐊᑦᓴᖃᕐᕕᒻᒥ 

ᓄᓇᓂ ᐊᓯᖏᓐᓄᑦ ᐱᕙᓪᓕᐊᑎᑦᓯᔨᓄᑦ ᓴᓇᓂᒃᑯᑦ, ᒐᕙᒪᒃᑯᓐᓄᑦ ᐱᓕᕆᕝᕕᓐᓄᑦ, ᑲᑐᔾᔨᖃᑎᒌᓄᑦ, 

ᐃᓄᒋᐊᓄᑦ ᐱᓕᕆᕝᕕᓐᓄᑦ, ᓄᓇᓕᓐᓄᑦ ᐊᖏᔪᖅᑲᐅᑎᓄᑦ ᐊᒻᒪ ᐃᒻᒥᓂᕐᓱᖅᑐᓄᑦ ᖃᐅᔨᓴᖅᑎᓄᑦ. ᓲᕐᓗ, 

ᐃᓕᑕᐅᓯᒪᔪᑦ ᓯᕗᓕᕐᒥ ᐱᓕᕆᐊᖑᓯᒪᔪᓂᑦ ᐊᒻᒪ/ᐅᕝᕙᓘᓐᓃᑦ ᐊᐅᓚᑕᐅᕙᓪᓕᐊᔪᓂᑦ ᐱᓕᕆᐊᑦᓴᓂᑦ 

ᓄᓇᕘᒥ (ᓲᕐᓗ ᒪᑐᐸᐃᓐᒃ ᒎᓗᓂᑦ ᐅᔭᕋᕐᓂᐊᕐᕕᒻᒥᑦ ᐱᓕᕆᐊᑦᓴᖅ, ᔨᐅᕆᑰᒥ ᑎᓯᓛᓂᑦ ᐅᔭᕋᕐᓂᐊᕐᕕᒃ 

ᑕᐃᒪᓂᒃ, ᑐᐊᕆᔅ ᐅᑭᐅᖅᑕᖅᑐᒥ ᒎᓗᓐᓂᐊᕐᕕᒃ) ᐊᒻᒪ ᐱᓴᑦᓯᓯᐅᖅᑎᐅᔪᑦ ᐊᑐᕆᐊᓖᑦ ᐃᓕᑕᐃᓯᒪᔪᓂᒃ 

ᓇᓗᓇᐃᖅᑕᐅᓯᒪᔪᓂᒃ. ᐊᑐᕐᓂᐊᕈᑎᒃ ᑐᑭᓯᒋᐊᕈᑎᐅᔪᓂᒃ ᒪᓕᒍᑎᒋᓗᒋᑦ ᒪᓕᑦᑕᐅᒋᐊᓖᑦ ᐊᔾᔨᒌᖏᑦᑐᓂ 

ᑎᑎᕋᕐᓯᒪᔪᑦ ᐱᓕᕆᔾᔪᑎᖏᑦ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ ᐊᑐᐊᒐᐃᑦ, ᐱᔭᑦᓴᓯᐅᖅᑎᐅᔪᑦ 

ᑎᑎᖅᑲᓄᑦ ᐃᓚᓯᒋᐊᓖᑦ ᑐᑭᓯᒋᐊᕈᑎᐅᔪᓂᒃ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥ 

ᓇᓗᓇᐃᕐᓯᒪᓗᒋᑦ ᓇᑭ ᖃᐅᔨᒋᐊᓚᐅᕐᒪᖔᑕ ᑐᑭᓯᒋᐊᕈᑎᐅᔪᓂᒃ (ᓲᕐᓗ, ᑎᑎᖅᑲᖅ, ᓈᓴᐅᑎᖓ, ᐊᒻᒪ 

ᒪᑉᐱᒐᖏᑕ ᓈᓴᐅᑎᖏᑦ).  

ᐱᔭᑦᓴᓯᐅᖅᑎᐅᔪᑦ ᓇᓗᓇᐃᔭᐃᓯᒪᑦᓯᐊᕆᐊᓖᑦ ᐊᑑᑎᖏᓐᓂᑦ ᐊᒻᒪ ᖃᓄᖅ ᐊᑐᖅᑕᐅᓂᐊᕐᓂᖏᓐᓂᑦ 

ᑐᑭᓯᒋᐊᕈᑎᐅᔪᑦ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥ, ᓇᓗᓇᐃᔭᕐᒥᓗᒋᑦ ᐱᓕᕆᐊᑦᓴᓂ 

ᑎᑎᕋᕐᓯᒪᔪᓂ ᐱᑕᖃᖕᖏᓐᓂᖏᑦ ᐊᒻᒪ ᐱᑐᐃᓐᓇᐅᖏᔾᔪᑎᐅᔪᓐᓇᖅᑐᑦ ᐊᒻᒪ ᐅᖃᐅᓯᕆᓗᒋᑦ ᖃᓄᖅ 

ᐱᑐᐃᓐᓇᐅᖏᔾᔪᑎᖏᑦ ᑐᑭᓯᒋᐊᕈᑎᓃᑦᑐᑦ ᐊᑦᑐᐃᔾᔪᑎᖃᕈᓐᓇᕐᒪᖔᑕ ᓱᓕᔪᓂᒃ ᐊᑐᖅᑕᐅᔪᓐᓇᓯᐊᖅᑐᓂᑦ 

ᐱᔭᕇᕈᑎᑦᓴᓂᑦ ᖃᐅᔨᓴᕐᓂᐅᔪᒥ. 

  



 

ᐱᓕᕆᔾᔪᑎᓄᑦ ᐊᑐᐊᒐᐃᑦ ᐅᐸᓗᖓᐃᔭᐃᓂᕐᒨᖓᔪᑦ ᐊᕙᑎᒥᑦ ᐊᑦᑐᐃᔾᔪᑎᑦᓴᓂᑦ ᐅᖃᐅᑎᑦᓴᒥᑦ  

ᐃᓚᖓ II − ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᖅ 

ᑎᑎᕋᕐᓯᒪᔪᑦ ᐃᓚᖓ II ᐅᕙᓂ ᑎᑎᖅᑲᒥ ᓇᓗᓇᐃᔭᕐᓯᒪᔪᑦ ᐊᑐᐊᒐᖏᑦ ᐃᓗᓕᑦᓴᖏᓐᓄᑦ ᐊᑐᓂ 

ᑎᑎᕋᖅᑕᐅᓯᒪᔪᑦ ᓈᓴᐅᑎᓕᓐᓂ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥ. ᐊᕙᑎᒥᑦ 

ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᖅ ᐃᓘᓐᓇᖓᒍᑦ ᐃᓗᓕᖃᕆᐊᓕᒃ ᐊᑐᐊᒐᓕᐊᖑᓯᒪᔪᓂᑦ ᑎᑎᕋᕐᓯᒪᔪᓂᑦ 

ᐃᓚᖓ I ᐱᓕᕆᔾᔪᑎᓄᑦ ᐊᑐᐊᒐᕐᓂᑦ. 

5.0 ᐊᑐᐊᒐᐃᑦ ᐃᓗᓕᖏᓐᓄᑦ ᐊᒻᒪ ᐅᓂᑦᑳᓕᐊᑦᓴᒧᑦ ᐱᔾᔪᑎᓖᑦ ᐊᕙᑎᒥᑦ 

ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ  

5.1 ᐃᓗᓕᖏᑦ  

ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᖅ ᐃᓗᓕᖃᕐᓂᐊᖅᑐᖅ, ᒥᑭᓛᖏᒍᑦ, ᐅᑯᓂᖓ ᑐᑭᓯᒋᐊᕈᑎᓂᑦ 

ᒪᓕᑦᑕᐅᓗᑎᒃ ᓇᓗᓇᐃᔭᕐᓯᒪᔪᑦ ᐋᑎᑯᓪ 12−ᒥ, ᓈᓴᐅᑎᓕᓐᓂ 12.5.2 ᓄᓇᕘᒧᑦ ᐊᖏᕈᑎᒥ ᐊᒻᒪ 

ᓈᓴᐅᑎᓕᓐᓂ 101(3) ᐸᕐᓇᐅᑎᓕᕆᓂᕐᒧᑦ ᐱᖁᔭᕐᔪᐊᕐᒥ (NuPPAA):  

(a) ᓇᓗᓇᐃᔭᕐᓯᒪᓗᒍ ᐱᓕᕆᐊᑦᓴᖅ, ᐱᔾᔪᑎᖏᑦ, ᐊᒻᒪ ᑭᖕᖒᒪᔭᐅᓂᖏᑦ ᓱᓇᒧᑦ, ᐱᓕᕆᐊᑦᓴᐅᑉ; 

(b) ᐃᓱᒪᒋᔭᐅᔪᑦ ᐊᑦᑐᐃᓂᖃᕋᔭᕐᓂᖏᓐᓂᑦ ᓄᓇᐅᑉ ᐊᕙᑎᐊᓂᑦ ᐱᓕᕆᐊᑦᓴᒧᑦ, ᐃᓚᒋᔭᐅᓗᑎᒃ 

ᐊᑦᑐᐃᔾᔪᑎᐅᔪᑦ ᓯᓚᐅᑉ ᓄᓇᐅᑉ ᖃᓄᐃᓲᖑᓂᖓ ᐱᔾᔪᑎᓪᓗᒍ, ᓲᕐᓗ ᓯᓚᐅᑉ 

ᖃᓄᐃᓕᖓᕙᓐᓂᖏᑦ ᖃᐅᑕᒫᑦ ᐱᓪᓗᒋᑦ ᐊᒻᒪ ᓄᓇᐅᑉ ᐊᐅᓚᓂᖓ ᐱᓪᓗᒍ, ᐊᒻᒪ ᓯᓚᐅᑉ 

ᐊᓯᔾᔨᐸᓪᓕᐊᓂᖓ ᐱᓪᓗᒍ; 

(c) ᐃᓱᒪᒋᔭᐅᔪᑦ ᓄᓇᓕᕆᓂᒃᑯᑦ ᐊᒻᒪ ᐃᓅᓯᓕᕆᓂᒃᑯᑦ−ᑮᓇᐅᔭᓕᕆᓂᒃᑯᑦ ᐊᑦᑐᐃᔾᔪᑎᐅᒐᔭᖅᑐᑦ 

ᐱᓕᕆᐊᑦᓴᒃᑯᑦ, ᐃᓚᒋᔭᐅᓗᑎᒃ ᑕᐃᒃᑯᐊ ᓴᖅᑭᕋᔭᖅᑐᑦ ᐊᒃᑐᐃᔾᔪᑎᐅᔪᓂᑦ ᓇᓗᓇᐃᖅᑕᐅᓯᒪᔪᓂᑦ 

ᑎᑎᖅᑲᖃᕐᕕᒻᒥ (b); 

(d) ᐱᓕᕆᔾᔪᑎᐅᓂᐊᕐᓂᕋᖅᑕᐅᓯᒪᔪᑦ ᐱᔭᑦᓴᓯᐅᖅᑎᐅᔪᓄᑦ ᒪᑯᐊ ᐱᓪᓗᒋᑦ  

i) ᐊᑐᑦᑕᐃᓕᒪᓇᓱᐊᕐᓂᖅ ᐊᒻᒪ ᐱᓗᐊᔾᔭᐃᑎᑦᓯᓯᒪᓇᓱᐊᕐᓂᖅ ᓄᓇᓕᕆᓂᒃᑯᑦ ᐊᒻᒪ 

ᐃᓅᓯᓕᕆᓂᒃᑯᑦ−ᑮᓇᐅᔭᓕᕆᓂᒃᑯᑦ ᐊᑦᑐᐃᔾᔪᑎᐅᒐᔭᖅᑐᓂᑦ, ᐃᓚᒋᔭᐅᓗᑎᒃ 

ᖃᓄᐃᑦᑐᖃᕐᓂᖅᐸᑦ ᓇᓪᓕᐅᒃᑯᒫᑦᓴᓄᑦ ᐸᕐᓇᐅᑏᑦ, 

ii) ᐊᖏᔫᑎᒋᐊᕐᓗᒋᑦ ᐱᕚᓪᓕᕈᑎᑦᓴᐅᔪᓐᓇᖅᑐᑦ ᐃᑲᔫᑎᐅᔪᓐᓇᖅᑐᑦ ᖃᓄᑐᐃᓐᓇᖅ 

ᐱᓕᕆᐊᑦᓴᒃᑯᑦ, ᐃᓱᒪᒋᒋᐊᖅᐸᓪᓗᒋᑦ ᐅᖃᐅᓯᐅᓯᒪᔪᑦ ᓄᓇᓕᐅᔪᑦ ᐊᒻᒪ 

ᓄᓇᓕᖃᕐᕕᒻᒨᖓᔪᓂᑦ ᓇᓗᓇᐃᖅᑕᐅᓯᒪᔪᓄᑦ ᐱᔾᔪᑎᒋᓪᓗᒋᑦ ᐱᕚᓪᓕᕈᑎᑦᓴᐅᔪᓐᓇᖅᑐᑦ 

ᐃᑲᔫᑎᐅᔪᓐᓇᖅᑐᑦ, 

iii) ᐊᑭᓕᖅᑕᐅᕙᓪᓗᑎᒃ ᑕᐃᒃᑯᐊ ᐃᑉᐱᒋᓗᐊᖅᑕᖏᑦ ᐊᑦᑐᖅᑕᐅᔪᒻᒪᕆᐅᓂᐊᖅᑐᑦ 

ᐱᓕᕆᐊᑦᓴᒃᑯᑦ, ᐊᒻᒪ 

iv) ᐱᓕᕆᐊᖓᑦ ᐃᓱᓕᑉᐸᑦ ᓄᓇᓕᕆᔭᐅᓚᐅᖅᑐᑦ ᐱᐅᓯᖏᓐᓄᑦ ᐅᑎᖅᑎᑕᐅᒐᔭᕐᓗᑎᒃ; 

(e) ᖃᐅᔨᓴᐅᑎᑦᓴᓂᑦ ᐱᓕᕆᐊᑦᓴᓕᐅᕋᔭᕐᓗᑎᒃ ᐱᓕᕆᐊᑦᓴᒃᑯᑦ ᐊᑦᑐᖅᑕᐅᓂᐊᖅᑐᑦ ᐱᔾᔪᑎᒋᓪᓗᒋᑦ 

ᓄᓇᓕᕆᓂᒃᑯᑦ ᐊᒻᒪ ᐃᓅᓯᓕᕆᓂᒃᑯᑦ−ᑮᓇᐅᔭᓕᕆᓂᒃᑯᑦ ᐱᔭᑦᓴᓯᐅᖅᑎᐅᔪᓄᑦ ᓴᖅᑭᖅᑕᐅᔪᒪᔪᑦ;  

(f) ᐱᔭᑦᓴᓯᐅᖅᑎᐅᔪᑦ ᐱᓕᕆᔾᔪᑎᑖᕆᓇᓱᐊᖅᑕᖏᑦ ᐱᓕᕆᔾᔪᑎᑖᕆᔪᒪᔭᖏᓪᓘᓐᓃᑦ ᓄᓇᐃᑦ ᐊᒻᒪ 

ᐃᒪᐃᑦ/ᐃᒦᑦ;  



 

ᐱᓕᕆᔾᔪᑎᓄᑦ ᐊᑐᐊᒐᐃᑦ ᐅᐸᓗᖓᐃᔭᐃᓂᕐᒨᖓᔪᑦ ᐊᕙᑎᒥᑦ ᐊᑦᑐᐃᔾᔪᑎᑦᓴᓂᑦ ᐅᖃᐅᑎᑦᓴᒥᑦ  

(g) ᓇᓖᕌᕈᑎᑦᓴᓂᑦ ᐱᓕᕆᔾᔪᑎᑦᓴᐅᔪᓂᑦ ᐊᑐᖅᑕᐅᔪᓐᓇᓯᐊᕐᓗᑎᒃ ᐱᓕᕆᔾᔪᑎᒍᑦ ᐊᒻᒪ ᑮᓇᐅᔭᑎᒍᑦ 

ᐊᒻᒪ ᐃᓱᒪᒋᔭᐅᔪᑦ ᐊᑦᑐᐃᔾᔪᑎᖃᕋᔭᕐᓂᖏᓐᓂᑦ ᓄᓇᓕᕆᓂᒃᑯᑦ ᐊᒻᒪ 

ᐃᓅᓯᓕᕆᓂᒃᑯᑦ−ᑮᓇᐅᔭᓕᕆᓂᒃᑯᑦ ᓇᓖᕌᕈᑎᑦᓴᑎᒍᑦ; ᐊᒻᒪ  

(h) ᐊᓯᖏᓪᓗ ᑐᑭᓯᒋᐊᕈᑎᕈᓘᔭᐃᑦ ᐱᔾᔪᑎᖃᖅᑐᑦ ᓱᓇᑐᐃᓐᓇᕐᒧᑦ ᐃᓗᐊᓃᒍᑎᒃ ᑲᑎᒪᔨᐅᔪᑦ 

ᐱᔪᓐᓇᐅᑎᖃᕐᕕᖏᑕ ᑲᑎᒪᔨᓄᑦ ᐃᓱᒪᒋᔭᐅᒍᑎᒃ ᐊᑑᑎᖃᕐᓂᖏᓐᓄᑦ ᖃᓄᐃᓕᐅᕈᑎᐅᔪᑦ ᐱᓪᓗᒋᑦ.  

5.2 ᖃᓄᐃᓕᖓᓂᖏᓐᓄᑦ ᑎᑎᖅᑲᐃᑦ ᓇᓗᓇᐃᔭᐃᑎ  

ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᖅ ᐃᓗᓕᖃᕆᐊᓕᒃ ᑎᑎᕋᕐᓯᒪᔪᓂᑦ ᑎᑎᖅᑲᐃᑦ 

ᓇᓗᓇᐃᔭᐃᑎᖏᓐᓂᑦ ᖃᐅᔨᒋᐊᖅᑕᐅᓯᒪᓂᖏᑦ ᓇᓗᓇᐃᖅᑕᐅᓯᒪᓗᑎᒃ ᐃᓗᐊᓂ ᐊᕙᑎᒥᑦ 

ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᑉ (ᑎᑎᖅᑲᖏᑦ, ᓈᓴᐅᑎᑦᑕᖏᑦ, ᐊᒻᒪ ᒪᑉᐱᒐᐅᑉ ᓈᓴᐅᑎᖓ) 

ᑐᑭᓯᒋᐊᕈᑎᖃᕐᓗᑎᒃ ᑎᑎᕋᖅᑕᐅᒋᐊᓕᓐᓂᑦ ᓇᓗᓇᐃᖅᑕᐅᓯᒪᔪᓂᑦ ᐱᓕᕆᔾᔪᑎᖏᑦ ᐊᕙᑎᒥᑦ 

ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒧᑦ ᐊᑐᐊᒐᕐᓂ ᐊᒻᒪ ᐊᓯᖏᓐᓂᑦ ᐊᑐᖅᑕᐅᓂᐊᖅᑐᓂᑦ ᐱᓕᕆᐊᑦᓴᑎᒍᑦ 

ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒧᑦ ᐊᑐᐊᒐᕐᓃᑦᑐᓂᑦ. ᑎᑎᕋᕐᓯᒪᓂᐊᖅᑐᑦ ᓇᓗᓇᐃᔭᐃᑎᖏᑦ 

ᒪᓕᑦᓯᒪᓂᐊᖅᑐᑦ ᐱᔾᔪᑎᐅᓯᒪᔪᑦ ᑎᑎᕋᕐᓯᒪᔪᑦ ᐅᑯᓇᓂ ᑎᑎᕋᕐᓯᒪᕕᖏᑦ 8.1.1. ᐱᔭᑦᓴᓯᐅᖅᑎᐅᔪᑦ 

ᖃᐅᔨᒋᐊᖃᑦᑕᖁᔭᐅᓂᐊᖅᑐᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᑦ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ 

ᐅᓂᒃᑳᓕᐊᖅ ᓴᖑᔭᕆᐊᖃᕐᓂᐊᕐᒪᖔᖅ ᐊᓯᐊᓄᑦ ᑎᓕᓯᔾᔪᑎᐅᓯᒪᔪᒥᑦ ᐊᑐᐊᒐᑎᒍᑦ.  

5.3 ᖃᓄᖅ ᓴᖅᑭᖅᑕᐅᓂᐊᕐᓂᖓ  

ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᖅ ᑎᑎᕋᕐᓯᒪᒋᐊᓕᒃ ᓇᓗᓇᐃᕐᓯᒪᑦᓯᐊᕐᓗᒋᑦ, ᑕᐃᒫᓪᓗᐊᖅ 

ᐅᖃᐅᓯᕐᓂᑦ ᐊᑐᕐᓗᑎᒃ ᐊᒻᒪ ᐅᑯᐊ ᐃᓚᓕᐅᔾᔭᐅᓯᒪᒋᐊᖃᕐᓂᐊᖅᑐᑦ: 

▪ ᐱᓪᓗᐊᑕᖏᑦ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᑉ (ᓇᓗᓇᐃᖅᑕᐅᓯᒪᔪᖅ ᐊᕙᑎᒥᑦ 

ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᑉ ᑎᑎᖅᑲᑦᑕᖏᑦ); 

▪ ᓇᓗᓇᐃᕐᓯᔾᔪᑎᖃᕐᓗᑎᒃ ᐅᖃᐅᓯᑦᑕᖏᑦ ᐱᓕᕆᔾᔪᑎᓄᑦ, ᓇᐃᓈᕐᓯᒪᔪᓄᑦ ᐊᒻᒪ ᐱᒋᐊᕈᑎᖏᒍᑦ 

ᑎᑎᕋᕐᓯᒪᔪᓄᑦ ᐊᒻᒪ ᑐᑭᒋᔭᖏᓐᓂᑦ ᓇᓗᓇᐃᔭᕐᓯᒪᓗᑎᒃ; 

▪ ᒪᓕᓪᓗᒋᑦ ᑕᐃᒪᐃᒋᐊᖃᕐᓂᖏᑦ, ᓇᓗᓇᐃᔭᐃᑎᖏᓐᓂᑦ ᐱᓕᕆᐊᑦᓴᐅᑉ ᖃᓄᐃᑦᑐᑐᐃᓐᓇᕐᓂᒃ, 

ᑎᑎᖅᑐᒐᕐᓂᑦ, ᐆᑦᑑᑎᓕᓐᓂᑦ ᖃᓄᑐᐃᓐᓇᖅ, ᓄᓇᖕᖑᐊᓂᑦ, ᐊᒻᒪ ᐊᔾᔨᖕᖑᐊᓂᑦ 

ᓇᓗᓇᐃᔭᐃᑎᑦᓴᓂᑦ ᑎᑎᖅᑲᑦᑕᖏᓐᓄᑦ; 

▪ ᑎᑎᖅᑐᒐᖏᑦ ᓇᓗᓇᐃᔭᐃᓯᒪᑦᓯᐊᕐᓗᑎᒃ ᐊᔾᔨᒌᖏᑦᑐᓄᑦ ᐃᓗᓕᖏᓐᓄᑦ ᐱᓕᕆᐊᑦᓴᐅᑉ;  

▪ ᓄᓇᖕᖑᐊᑕᖏᑦ ᐊᔾᔨᒌᓗᑎᒃ ᐊᒻᒪ ᓇᓗᓇᐃᔭᕐᓯᒪᑦᓯᐊᕐᓗᒋᑦ ᐃᓗᓕᖏᑦ ᐊᒻᒪ ᓈᒻᒪᓈᕐᓯᒪᔪᓂᑦ ᐊᒻᒪ 

ᓇᓗᓇᐃᕐᓯᒪᑦᓯᐊᖅᑐᓄᑦ ᑭᓪᓕᖃᕐᓗᒋᑦ ᐆᑦᑑᑎᖏᑦ ᑕᑯᑦᓴᐅᓂᐊᕐᒪᑕ ᐊᔾᔨᒌᖏᔾᔪᑎᐅᔪᑦ 

ᐊᔾᔨᒌᓐᓂᖏᓪᓗ ᐊᒻᒪ ᓄᓇᖕᖑᐊᒦᑦᑐᑦ ᓇᓗᓇᐃᕐᓯᒪᑦᓯᐊᕐᓗᒋᑦ ᐅᖅᑐᓂᖏᑦ ᐊᒻᒪ ᐳᒃᑭᓐᓂᖏᑦ 

ᓄᓇᐃᑦ;  

▪ ᓇᓗᓇᐃᔭᐃᑎᖏᓐᓂᒃ ᐃᓗᐊᓃᑦᑐᓂᑦ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᑉ 

ᓇᓗᓇᐃᔭᕐᓯᒪᓗᑎᒃ ᐃᓂᒋᔭᐅᔪᑦ ᑎᑎᖅᑲᓂ ᐊᖏᓂᖏᑎᒍᑦ, ᓈᓴᐅᑎᖏᑎᒍᑦ, ᐊᒻᒪ 

ᒪᑉᐱᖓᖏᑎᒍᑦ ᐅᖃᐅᓯᐅᔪᐃ ᐱᓪᓗᒋᑦ; 

▪ ᐊᑐᓃᖓᓗᒋᑦ ᐅᐃᒍᑦᑕᖏᑦ (ᓇᓗᓇᐃᖅᑕᐅᓯᒪᓗᑎᒃ ᐃᓗᐊᓂ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ 

ᐅᓂᒃᑳᓕᐊᑉ) ᓇᓗᓇᐃᔭᕐᓯᒪᑦᓯᐊᕐᓗᒋᑦ ᖃᐅᔨᓴᐅᑎᒥᓂᐅᔪᑦ (ᐱᖃᓯᐅᑎᓗᑎᒃ ᐊᑑᑎᓕᒫᑦᓯᐊᑦ ᐊᒻᒪ 

ᐃᑲᔪᕐᓱᐃᔾᔪᑏᑦ ᐱᓕᕆᔾᔪᑎᒥᓃᑦ ᓄᐊᑕᐅᓯᒪᔪᑦ ᐊᒻᒪ ᐱᓕᕆᔾᔪᓯᐅᔪᓕᒫᑦ); 



 

ᐱᓕᕆᔾᔪᑎᓄᑦ ᐊᑐᐊᒐᐃᑦ ᐅᐸᓗᖓᐃᔭᐃᓂᕐᒨᖓᔪᑦ ᐊᕙᑎᒥᑦ ᐊᑦᑐᐃᔾᔪᑎᑦᓴᓂᑦ ᐅᖃᐅᑎᑦᓴᒥᑦ  

▪ ᑎᑎᕋᕐᓯᒪᓗᑎᒃ ᓇᓗᓇᐃᔭᐃᑎᖏᑦ ᓇᓗᓇᐃᔭᐃᑏᑦ ᑎᑎᕋᕐᓯᒪᔪᑦ, ᑎᑎᖅᑐᒐᕐᒦᑦᑐᑦ, ᐊᒻᒪ 

ᐊᔾᔨᖕᖑᐊᑦ; ᐊᒻᒪ 

▪ ᐱᔭᕇᕐᓯᒪᔪᓂᑦ ᓈᒪᔪᓂᑦ ᑎᑎᖅᑲᓂᑦ ᐃᑲᔪᕐᓱᐃᔾᔪᑎᓂᑦ ᐊᒻᒪ ᖃᐅᔨᒋᐊᕐᕕᐅᓯᒪᔪᓂᑦ 

ᖃᐅᔨᒋᐊᕐᕕᐅᔪᓐᓇᖅᑐᓂᑦ. 

ᓇᓗᓇᐃᔭᐅᑎᐅᖁᓪᓗᒋᑦ ᐊᒻᒪ ᖃᐅᔨᒋᐊᕋᓐᓂᕐᓂᐊᖁᓪᓗᒋᑦ, ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ 

ᐅᓂᒃᑳᓕᐊᖅ ᑕᐃᒫᓪᓗᐊᖅ ᐋᖅᑭᑦᑕᐅᓯᒪᓗᑎᒃ ᒪᓕᑦᑐᒋᑦ ᐱᓕᕆᔾᔪᑎᖏᑦ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ 

ᐅᓂᒃᑳᓕᐊᑉ ᐊᑐᐊᒐᖏᑕ ᐊᓯᐊᒍᑦ ᓇᓗᓇᐃᖅᑕᐅᓯᒪᑎᓐᓇᒍ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᑦ 

ᐃᓗᐊᓂ ᐱᓕᕆᐊᑦᓴᐅᑉ ᐊᑐᐊᒐᖏᑕ, ᐅᕝᕙᓘᓐᓃᑦ ᒫᓐᓇ ᐊᑐᖅᑕᐅᕙᑦᑐᑦ ᐱᓕᕆᔾᔪᑎᑦᓯᐊᕙᐅᓛᓂᑦ 

ᓈᒻᒪᑦᑐᓂᑦ ᐱᓕᕆᔾᔪᑎᑕᖃᕐᓂᖅᐸᑦ ᐊᑐᖅᖔᕈᓐᓇᖅᑐᑦ.  

ᐱᔾᔪᑎᒋᓪᓗᒋᑦ ᐋᖅᑭᑦᓯᒪᑦᓯᐊᕆᐊᖃᕐᓂᖏᑦ ᐊᒻᒪ ᑖᒃᑯᓂᖓᑦᓴᐃᓐᓇᐅᓗᐊᖅᑐᖅ ᐊᑐᖁᔨᒐᓂ, 

ᓇᓗᓇᐃᔭᕐᓯᒪᖁᔭᐅᔪᑦ ᖃᐅᔨᒋᐊᕈᑎᐅᕙᑦᑐᑦ ᓇᓗᓇᐃᔭᐃᑎᐅᒋᐊᖅᐸᑦᑐᑦ ᑎᑎᕋᕐᓯᒪᔪᑦ ᐊᕙᑎᒥᑦ 

ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥ. ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᖅ 

ᓇᓗᓇᐃᔭᐃᓯᒪᒍᓐᓇᖅᑐᖅ ᑐᑭᓯᒋᐊᕈᑎᐅᔪᓂᑦ ᓴᖅᑭᖅᑕᐅᒌᕐᓯᒪᔪᓂᒃ ᐊᓯᖏᓐᓂ ᑎᑎᕋᕐᓯᒪᔪᓂᒃ ᑎᑎᖅᑲᒥ, 

ᑎᑎᕋᒃᑲᓐᓂᕆᐊᑐᓂᐊᖏᒻᒪᑦ. 

ᐱᔭᑦᓴᕐᓯᐅᖅᑎᐅᔪᑦ ᐊᑐᐃᓐᓇᕈᐃᒋᓯᒪᒋᐊᓕᒃ ᐊᔾᔨᖏᓐᓂᑦ ᐊᒥᓱᓕᐅᕐᓯᒪᔪᓂᑦ ᐊᕙᑎᒥᑦ 

ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᖅ ᐊᒻᒪ ᐱᓪᓗᐊᑕᖏᓐᓂᑦ ᐸᐃᑉᐹᓄᑦ ᑎᑎᕋᕐᓗᒋᑦ ᑐᓂᔭᑦᓴᐅᓗᒋᑦ ᐊᒻᒪ 

ᐊᑐᐃᓐᓇᖃᕐᓗᑎᒃ ᖃᕋᑕᐅᔭᒃᑯᑦ ᑕᑯᔭᑦᓴᒥᑦ, ᓇᓗᓇᐃᔭᐃᑎᖃᕐᓗᓂ ᐃᓗᓂᖏᓐᓂᑦ, ᒪᓕᓪᓗᒋᑦ 

ᐊᑐᖅᑕᐅᖁᓯᒪᔭᖏᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᑦ. ᐱᔭᑦᓴᓯᐅᖅᑎᐅᔪᑦ ᑐᓂᓯᔭᕆᐊᖃᕋᔭᖅᑐᑦ 

ᓇᒻᒥᓂᖅ, ᑐᑦᓯᕌᖑᓕᖅᐸᑦ, ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᓂᒃ ᒪᓕᒐᓕᕆᔨᓄᑦ ᐊᒻᒪ 

ᐱᔭᕆᐊᓕᓐᓄᑦ ᐊᖏᔪᖅᑲᐅᑎᓄᑦ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᑐᐃᓐᓇᕈᐃᓯᒪᒋᐊᖃᕐᒪᑕ 

ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᓂᕐᓂᒃ ᑭᒃᑯᑐᐃᓐᓇᕐᓄᑦ ᕿᒥᕐᕈᐊᖅᑕᐅᔪᓐᓇᓂᐊᕐᒪᑦ, 

ᐱᔾᔪᑎᒋᓪᓗᒋᑦ ᖃᕋᑕᐅᔭᓄᑦ ᓂᐱᑎᒋᐊᓖᑦ ᐊᒻᒪ ᓇᒧᑐᐃᓐᓇᖅ ᓯᐊᒻᒪᑦᑎᑕᐅᒋᐊᖃᕐᓂᖏᑦ, 

ᖃᕋᑕᐅᔭᒃᑰᕈᑎᖏᑦ ᐊᖏᓂᖃᕆᐊᓖᑦ ᐅᖓᑖᓂᐅᖕᖏᑦᑐᖅ 10 ᒪᐃᒐᐸᐃᑦᔅ (ᐊᑐᕐᓂᐊᕐᓗᓂ 

ᐱᓗᐊᖏᑦᑐᓂᑦ ᖃᕋᑕᐅᔭᒃᑯᑦ ᐊᔾᔨᓕᐅᕈᑎᓂᑦ). ᐱᔭᑦᓴᕐᓯᐅᖅᑎᐅᔪᑦ ᑎᑎᖅᑲᓂᑦ ᖃᕋᑕᐅᔭᒃᑰᕆᐊᓕᓐᓂᑦ 

ᓇᓗᓇᐃᕐᓯᒍᑎᒃ ᖃᕋᑕᐅᔭᒃᑰᕈᑎᖓ ᐊᒥᐊᖃᕐᓂᕐᓴᐅᒋᐊᖃᕐᓗᓂ, ᑖᒃᑯᐊ ᑎᑎᖅᑲᐃᑦ ᑐᓂᔭᐅᔪᓐᓇᖅᑐᑦ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ; ᑭᓯᐊᓂᑦᑕᐅᖅ, ᑎᑎᖅᑲᐃᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᓐᓄᑦ ᑐᓂᐅᖅᑲᖅᑕᐅᔪᓐᓇᕋᔭᖅᑐᑦ ᑐᑦᓯᕌᖑᓐᓂᖅᐸᑕ ᑭᓇᑐᐃᓐᓇᕐᒧᑦ.  

5.4 ᐅᖃᐅᓯᐅᑉ ᐊᓯᐊᓅᕆᓂᖅ  

ᐱᑦᓯᐊᖁᓪᓗᒋᑦ, ᐱᔭᑦᓴᕐᓯᐅᖅᑎᐅᔪᑦ ᐅᐸᓗᖓᐃᔭᐃᓂᐊᖅᑐᑦ ᑎᑎᖅᑲᒥᑦ ᐊᒻᒪ ᐱᓪᓗᐊᑕᖏᑕ 

ᓇᓗᓇᐃᔭᐃᑏᑦ ᐅᓂᒃᑳᖏᓐᓂᑦ ᐊᑐᓂ ᐅᖃᓕᒫᒐᐃᑦ ᓇᓪᓕᐊᓐᓄᖓᔪᑦ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ 

ᐅᓂᒃᑳᓕᐊᑉ ᑎᑎᕋᕐᓯᒪᓗᑎᒃ ᑲᓇᑕᒥ ᐅᖃᐅᓯᐅᕙᑦᑐᑦ ᒪᓕᒐᑎᒍᑦ ᓇᓗᓇᐃᖅᑕᐅᓯᒪᔪᑦ ᐊᑐᖅᑕᐅᓗᑎᒃ 

(ᐅᐃᕖᑎᑐᑦ ᐊᒻᒪ ᖃᓪᓗᓈᑎᑐᑦ) ᐊᒻᒪ ᐃᓄᒃᑎᑐᑦ (ᐊᒻᒪ ᐃᓄᐃᓐᓇᖅᑑᑎᑐᑦ ᐱᓕᕆᐊᑦᓴᓄᑦ ᑭᑎᒃᒥᐅᑦ 

ᓄᓇᓕᖏᓐᓃᓐᓂᐊᕈᑎᒃ ᓄᓇᕘᒥ). ᓄᓇᖕᖑᐊᑦᑕᖏᑦ ᓇᓗᓇᐃᔭᐃᓯᒪᓂᐊᖅᑐᑦ ᖃᐅᔨᒪᔭᐅᔪᓂᑦ 

ᑭᒃᑯᑐᐃᓐᓇᕐᓄᑦ ᐊᒻᒪ ᓈᒻᒪᒋᔭᐅᔪᓂᑦ ᓄᓇᓄᑦ ᐊᑎᐅᒋᐊᖏᑕ ᓇᓗᓇᐃᔭᖅᑕᐅᕙᓐᓂᖏᑎᒍᑦ 

ᓄᓇᓕᕐᓂᒥᐅᑕᐃᑦ ᐊᑐᖅᑕᐅᓗᑎᒃ ᐅᖃᐅᓯᖏᑦ, ᐊᒻᒪᑦᑕᐅᑦ ᐊᑐᖅᑕᐅᕙᑦᑐᑦ ᒪᓕᒐᑎᒍᑦ ᓄᓇᑦᑕᖏᑦ, 

ᐱᓗᐊᖅᑐᒥ ᐱᖅᑯᓯᑐᖃᒃᑯᑦ ᐃᓄᐃᑦ ᓄᓇᓄᑦ ᐊᑦᑎᐅᑎᒋᓯᒪᔭᖏᑦ ᒪᓕᒐᑎᒍᑦ ᓇᓗᓇᐃᖅᑕᐅᓯᒪᔪᑦ 

ᐅᐸᓗᖓᐃᔭᐅᑎᒃᑯᑦ ᑎᑎᕋᕐᓯᒪᔪᑦ ᓈᓴᐅᑎᓕᓐᓂ 33.9 ᓄᓇᕘᒧᑦ ᐊᖏᕈᑎᒥ. 

5.5 ᑎᑎᖅᑲᖏᑦ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ 

ᐱᔭᑦᓴᕐᓯᐅᖅᑎᐅᔪᑦ ᑎᑎᕋᕐᓂᐊᖅᑐᖅ ᐱᓪᓗᐊᑕᖏᓐᓂᑦ ᓇᓗᓇᐃᔭᐃᑏᑦ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ 

ᐅᓂᒃᑳᓕᐊᑉ ᐊᑐᕐᓗᑎᒃ ᐅᖃᐅᓯᓕᒫᓂᑦ ᓇᓗᓇᐃᖅᑕᐅᓯᒪᔪᓂᒃ ᑎᑎᕋᕐᓯᒪᕕᖏᑦ 5.4 ᐊᒻᒪ 

ᐊᑐᐃᓐᓇᕈᕋᔭᕐᓗᒋᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᑕᐅᑦᓯᒃᑰᖃᑕᐅᓗᓂ ᐊᕙᑎᒥᑦ 

ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ. ᑎᑎᖅᑲᖏᓐᓂ ᐅᑯᐊ ᐱᖃᓯᐅᔾᔭᐅᓯᒪᓂᐊᖅᑐᑦ: 

▪ ᑕᒻᒪᕐᓯᒪᖕᖏᑦᑐᓂᑦ ᓇᓗᓇᐃᔭᐅᑎᓕᒫᖏᓐᓂᑦ ᐃᓚᒋᔭᐅᓂᐊᖅᑐᑦ ᐱᓕᕆᐊᑦᓴᒧᑦ ᐊᒻᒪ ᐊᑦᑐᐊᔪᑦ 

ᖃᓄᐃᓕᐅᕈᑎᐅᓂᐊᖅᑐᑦ; 

▪ ᐱᓪᓗᐊᑕᖏᓐᓂᑦ ᓇᓗᓇᐃᔭᐃᑏᑦ ᖃᐅᔨᒋᐊᕐᓂᐅᓯᒪᔫᑉ ᐊᑦᑐᖅᑕᐅᓂᐊᖅᑐᓂᑦ ᓄᓇᓕᓐᓂᑦ, 

ᓄᓇᓕᕐᓂᒥᐅᑕᓂᑦ, ᐃᓄᐃᑦ ᑲᑐᔾᔨᖃᑎᒌᖏᓐᓂᑦ, ᓄᓇᖃᖅᑳᕐᓯᒪᔪᓄᑦ ᑲᑐᔾᔨᖃᑎᒌᓂᑦ, ᐊᒻᒪ 

ᐊᓯᖏᓐᓂᑦ ᒐᕙᒪᓕᕆᔨᓂᑦ ᐅᕝᕙᓘᓐᓃᑦ ᐊᓯᖏᓐᓂᑦ ᑲᑐᔾᔨᖃᑎᒌᓂᑦ, ᐱᖃᓯᐅᔾᔭᐅᓗᑎᒃ 

ᐊᑑᑎᖃᕐᓂᖏᑦ, ᓴᓂᐊᓃᑦᑐᑦ ᓄᓇᓕᓐᓂ ᐱᔪᓐᓇᐅᑎᖃᕐᕕᓖᑦ ᓯᓚᑖᓃᑦᑐᑦ ᓄᓇᕘᑉ 

ᓄᓇᓕᖃᕐᕕᖓᑕ ᐊᕙᑎᐊᑕ. ᐱᓪᓗᐊᑕᖏᓐᓂᑦ ᓇᓗᓇᐃᔭᐃᑏᑦ ᐱᖃᓯᐅᔾᔨᓯᒪᒋᐊᓖᑦ ᐱᔾᔪᑎᐅᔪᓂᑦ 

ᐅᖃᐅᓯᐅᔪᓂᑦ ᐊᒻᒪ ᐱᔭᑦᓴᕐᓯᐅᖅᑎᐅᔪᑦ ᑭᐅᔾᔪᑎᖏᓐᓂᑦ; 

▪ ᐅᓂᒃᑳᕈᑕᐅᓯᒪᓗᑎᒃ ᓂᕆᐅᒋᔭᐅᔪᑦ ᐊᓯᔾᔨᐅᑎᐅᒐᔭᖅᑐᑦ ᓄᓇᐅᑉ ᐊᕙᑎᐊᓄᑦ 

▪ ᐅᓂᒃᑳᕈᑕᐅᓯᒪᓗᑎᒃ ᓄᓇᐅᑉ ᐊᕙᑎᐊᓂᑦ ᐊᑦᑐᐃᔾᔪᑎᓪᓗᐊᑕᐅᓂᐊᖅᑐᑦ ᐱᓕᕆᐊᑦᓴᒃᑯᑦ ᐊᒻᒪ 

ᐱᓕᕆᔾᔪᑎᐅᓂᐊᖅᑐᑦ ᐱᓕᕆᔾᔪᑎᒍᑦ ᐊᒻᒪ ᑮᓇᐅᔭᑎᒍᑦ ᐊᑐᖅᑕᐅᔪᓐᓇᓯᐊᖅᑐᓂᑦ 

ᐱᓗᐊᔾᔭᐃᑯᑎᑦᓴᑦ ᐱᓪᓗᒋᑦ; ᐊᒻᒪ 

▪ ᐱᔭᑦᓴᕐᓯᐅᖅᑎᐅᔪᑦ ᓄᖅᑲᐅᓯᖏᑦ ᐅᖃᐅᑎᑦᓴᐃᑦ ᐱᔾᔪᑎᒋᓪᓗᒋᑦ ᑭᖑᓂᐊᒍᑦ ᓄᓇᐅᑉ ᐊᕙᑎᐊᓄᑦ 

ᐊᑦᑐᐃᔾᔪᑎᐅᔪᓐᓇᖅᑐᑦ ᐱᓕᕆᐊᑦᓴᒃᑯᑦ ᐱᓗᐊᔾᔭᐃᒃᑯᑎᑦᓴᐅᔪᓐᓇᖅᑐᑦ ᐱᓕᕆᔾᔪᑎᑦᓴᑦ 

ᐃᓱᒪᒋᒋᐊᓚᐅᖅᑐᒋᑦ ᐊᒻᒪ ᐊᑦᓱᐊᓘᕐᓂᕆᒐᔭᖅᑕᖏᑦ ᐊᑦᑐᐃᔾᔪᑎᑦᓴᐅᒐᔭᖅᑐᑦ. 

ᑎᑎᖅᑲᓕᐊᖅ ᐋᖅᑭᑦᓯᒪᒋᐊᖃᕐᓂᐊᖅᑐᖅ ᐃᒪᐃᓕᖓᓗᒍ: 

1. ᐊᖏᔪᖅᑲᐅᑎᓄᑦ ᐊᒻᒪ ᑭᒃᑯᑐᐃᓐᓇᑦᓯᐊᓄᑦ ᑕᑯᔭᑦᓴᐅᒐᔭᖅᑐᑦ ᐱᓪᓗᐊᑕᖏᓐᓂᑦ ᓇᓗᓇᐃᔭᐃᑏᑦ 

2. ᓇᓗᓇᐃᕐᓯᔾᔪᑎᖏᑦ ᓱᓇᐅᓂᖏᓐᓄᑦ ᐊᒻᒪ ᓄᓇᐅᑉ ᐊᕙᑎᐊᓂᑦ ᖃᐅᔨᓴᐅᑎᒥᓃᑦ ᐃᓗᓕᖏᓐᓂᑦ 

3. ᐱᓕᕆᐊᑦᓴᐅᑉ ᐃᓗᓕᖏᓐᓂᑦ ᑕᑯᒋᐊᕐᓂᖅ 

4. ᐃᓗᓕᖏᑦ ᐱᓕᕆᐊᑦᓴᐃᑦ ᐱᓕᕆᐊᑦᓴᐅᑉ ᐊᒻᒪ ᖃᐅᔨᓴᐅᑎᖏᑦ 

5. ᐱᓕᕆᐊᖑᖔᕈᓐᓇᖅᑐᑦ ᐊᓯᖏᑦ ᐱᓕᕆᔾᔪᑎᐅᔪᓐᓇᕋᔭᖅᑐᑦ ᐱᓕᕆᐊᑦᓴᒥᑦ 

6. ᑭᒃᑯᑐᐃᓐᓇᕐᓂᒃ ᖃᐅᔨᒋᐊᕐᓂᖅ 

7. ᐱᓪᓗᐊᑕᖏᓐᓂᑦ ᓇᓗᓇᐃᔭᐃᑏᑦ ᓄᓇᐅᑉ ᐊᕙᑎᐊᓂᑦ ᐊᑦᑐᐃᔾᔪᑎᐅᒐᔭᖅᑐᓄᑦ ᖃᐅᔨᓴᐅᑎᑦᓴᑦ 

ᐊᑐᓂ ᐊᓐᓂᕆᔭᐅᔪᓄᑦ ᐃᓚᒋᔭᐅᔪᑦ, ᐱᖃᓯᐅᑎᓗᒋᑦ:  

o ᓇᓗᓇᐃᔭᐃᑎᖏᑦ ᖃᐅᔨᒪᔭᐅᔪᓂᑦ ᓄᐊᑕᐅᓯᒪᔪᓂᑦ ᐱᓕᕆᔾᔪᑎᒥᓂᕐᓂᒃ; 

o ᐃᓱᒪᒋᔭᐅᔪᑦ ᐊᓯᔾᔨᐅᑎᐅᒐᔭᕐᓂᖏᓐᓂᑦ ᓄᓇᐅᑉ ᐊᕙᑎᐊᓄᑦ; 

o ᐃᓱᒪᒋᔭᐅᔪᑦ ᐊᑦᑐᐃᔾᔪᑎᐅᔪᓐᓇᕐᓂᖏᓐᓂᑦ; 

o ᐊᑦᑐᐃᔾᔪᑎᑦᓴᓂᑦ ᐱᓗᐊᔾᔭᐃᒃᑯᑎᑦᓴᓂᑦ ᐱᓕᕆᔾᔪᑎᑦᓴᑦ; 

o ᖃᓄᖅ ᐱᒻᒪᕆᐅᓂᖏᓐᓂᑦ ᑭᖑᓂᐊᒍᑦ ᐱᓕᕆᐊᑦᓴᐅᑉ ᐊᑦᑐᐃᔾᔪᑎᐅᔪᓐᓇᖅᑐᑦ 



 

ᐱᓕᕆᔾᔪᑎᓄᑦ ᐊᑐᐊᒐᐃᑦ ᐅᐸᓗᖓᐃᔭᐃᓂᕐᒨᖓᔪᑦ ᐊᕙᑎᒥᑦ ᐊᑦᑐᐃᔾᔪᑎᑦᓴᓂᑦ ᐅᖃᐅᑎᑦᓴᒥᑦ  

8. ᑭᖑᓂᐊᒍᑦ ᖃᐅᔨᒋᐊᕈᑎᑦᓴᑦ ᐊᒻᒪ ᖃᐅᔨᓴᐅᑎᑦᓴᐅᔪᒪᔪᑦ 

ᑎᑎᖅᑲᓕᐊᖅ ᓈᒻᒪᑦᑐᓂᑦ ᓇᓗᓇᐃᔭᐃᑎᖃᑦᓯᐊᕆᐊᓖᑦ ᐅᖃᓕᒫᕐᓂᐊᖅᑐᓄᑦ ᐃᓕᑕᐅᔪᓐᓇᕐᓗᑎᒃ ᐊᒻᒪ 

ᑐᑭᓯᔭᐅᔪᓐᓇᑦᓯᐊᕐᓗᑎᒃ ᐃᓗᓕᖏᑦ ᐱᓕᕆᐊᑦᓴᐅᑉ, ᐊᑦᑐᐃᔾᔪᑎᐅᑐᐃᓐᓇᕆᐊᓖᑦ ᓄᓇᐅᑉ ᐊᕙᑎᐊᓂᑦ, 

ᐱᓗᐊᔾᔭᐃᒃᑯᑎᑦᓴᓂᑦ ᐱᓕᕆᔾᔪᑎᑦᓴᑦ, ᐊᒻᒪ ᖃᓄᖅ ᐱᒻᒪᕆᐅᓂᖏᓐᓂᑦ ᑭᖑᓂᐊᒍᑦ ᐱᓕᕆᐊᑦᓴᐅᑉ 

ᐊᑦᑐᐃᔾᔪᑎᐅᔪᓐᓇᖅᑐᑦ. ᑎᑎᖅᑲᓕᐊᖅ ᐱᖃᓯᐊᔾᔨᓯᒪᓂᐊᖅᑐᖅ ᓄᓇᖕᖑᐊᖏᓐᓂᑦ ᐱᒻᒪᕆᐅᓂᖏᑕ 

ᓇᓗᓇᐃᔭᐃᓯᒪᓗᑎᒃ ᐱᓕᕆᐊᑦᓴᐅᑉ ᐃᓂᖓᓂᑦ ᐊᒻᒪ ᐱᓕᕆᐊᑦᓴᒧᑦ ᐃᓗᓕᓪᓗᐊᑕᐅᔪᑦ. 

5.6 ᐱᓪᓗᐊᑕᖏᓂᑦ ᑎᑎᖅᑲᐃᑦ 

ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᖅ ᐱᖃᓯᐅᔾᔨᓯᒪᓂᐊᖅᑐᖅ ᐊᖏᔪᖅᑲᐅᑎᓄᑦ ᐅᓂᒃᑲᓂᑦ ᐊᒻᒪ 

ᑭᒃᑯᑐᐃᓐᓇᑦᓯᐊᓄᑦ ᐱᓪᓗᐊᑕᖏᓐᓂᑦ ᑎᑎᖅᑲᑦᓴᑦ ᒪᓕᓪᓗᒋᑦ ᓇᓗᓇᐃᔭᐅᑎᖏᑦ ᑕᕝᕙᓂ: 

5.6.1 ᐊᖏᔪᖅᑲᐅᑎᓄᑦ ᐱᓪᓗᐊᑕᖏᓐᓂᑦ ᑎᑎᖅᑲᐃᑦ 

ᐊᖏᔪᖅᑲᐅᑎᓄᑦ ᐱᓪᓗᐊᑕᖏᓐᓂᑦ ᑎᑎᖅᑲᐃᑦ ᐅᑯᓂᖓ ᐱᖃᓯᐅᔾᔨᓯᒪᒋᐊᓖᑦ:  

▪ ᐱᓪᓗᐊᑕᖏᑦ ᑎᑎᕋᕐᓯᒪᓗᑎᒃ ᐃᓗᓕᓪᓗᐊᖏᓐᓂᑦ ᐱᓕᕆᐊᑦᓴᐅᑉ ᐱᔾᔪᑎᖃᖅᑐᑦ ᐊᒻᒪ ᐊᑦᑐᐊᔪᓂᑦ 

ᖃᓄᐃᓕᐅᕈᑎᐅᒋᐊᓕᓐᓂᑦ; 

▪ ᐱᓪᓗᐊᑕᖏᓐᓂᑦ ᓄᓇᐅᑉ ᐊᕙᑎᐊᓄᑦ ᐊᑦᑐᐃᔾᔪᑎᐅᓂᐊᖅᑐᑦ ᐱᓕᕆᐊᑦᓴᑎᒍᑦ ᐊᒻᒪ ᐱᓕᕆᔾᔪᑎᒍᑦ 

ᐊᒻᒪ ᑮᓇᐅᔭᐃᔭᐅᑎᐅᓗᐊᖏᑐᒃᑯᑦ ᐱᓕᕆᐊᖑᔪᓐᓇᖅᑐᓂᑦ ᐱᓗᐊᔾᔭᐃᒃᑯᑎᑦᓴᓂᑦ 

ᓇᓗᓇᐃᕐᓯᒪᓗᒋᑦ ᐃᓘᓐᓇᖏᒍᑦ ᓄᖅᑲᐅᓯᖃᕐᓗᒋᑦ ᖃᐅᔨᓴᐅᑎᐅᓯᒪᔪᑦ, ᐊᒻᒪ 

ᓇᓗᓇᐃᔭᕐᓯᒪᑦᓯᐊᖅᑐᓂᑦ ᐱᔾᔪᑎᐅᔪᓂᑦ ᐊᑦᑐᐊᔪᓂᑦ ᓄᖅᑲᐅᓯᐅᔪᑦ ᐅᓂᒃᑳᑦᓴᐃᑦ 

ᓇᓚᐅᑦᑖᖅᑕᐅᓯᒪᔪᑦ ᐊᑦᑐᐃᔾᔪᑎᑦᓴᑦ ᐱᓪᓗᒋᑦ ᐊᒻᒪ ᖃᓄᖅ ᐱᓕᕆᔾᔪᑎᐅᒐᔭᕐᒪᖔᑕ; 

▪ ᐱᓪᓗᐊᑕᖏᓐᓂᑦ ᓱᓇᑐᐃᓐᓇᐃᑦ ᖃᐅᔨᒪᔭᐅᔪᑦ ᐅᕝᕙᓘᓐᓃᑦ ᓂᕆᐅᒋᔭᐅᓯᒪᔪᑦ ᑭᒃᑯᑐᐃᓐᓇᕐᓄᑦ 

ᐃᓱᒫᓘᑎᐅᒐᔭᕐᓂᖏᓐᓄᑦ ᐊᒻᒪ ᐱᓪᓗᐊᑕᖏᓐᓂᑦ ᐊᑦᑐᐃᔾᔪᑎᐅᑐᐃᓐᓇᕆᐊᓕᓐᓂᑦ ᐱᓕᕆᐊᑦᓴᒃᑯᑦ 

ᐊᒻᒪ ᐱᓕᕆᔾᔪᑎᑦᓴᐅᒐᔭᖅᑐᑦ ᐃᓱᒫᓘᑎᐅᔪᑦ ᐱᓪᓗᒋᑦ. ᐅᖃᐅᓯᖃᕆᐊᖃᕋᔭᕐᒥᔪᑦ ᖃᓄᖅ 

ᐱᓕᕆᐊᖃᕋᔭᕐᒪᖔᑕ ᐱᔾᔪᑎᐅᔪᓂᑦ ᐊᒻᒪ ᐸᕐᓇᐅᑕᐅᓯᒪᔪᓂᑦ ᖃᓄᖅ ᐱᓕᕆᐊᖑᒐᔭᕐᒪᖔᑕ; ᐊᒻᒪ 

▪ ᐱᔭᑦᓴᕐᓯᐅᖅᑎᐅᔪᑦ ᓄᖅᑲᐅᓯᖏᑦ ᑭᖑᓂᖓᓂ ᓄᓇᐅᑉ ᐊᕙᑎᐊᓄᑦ ᐊᑦᑐᐃᔾᔪᑎᐅᒐᔭᖅᑐᑦ 

ᐱᓕᕆᐊᑦᓴᒃᑯᑦ ᐱᓗᐊᔾᔭᐃᑯᑎᑦᓴᐃᑦ ᐱᓕᕆᔾᔪᑎᑦᓴᑦ ᐃᓱᒪᒋᓚᐅᖅᑐᒋᑦ ᐊᒻᒪ ᖃᓄᖅ 

ᐱᒻᒪᕆᐅᓂᖏᓐᓂᑦ ᐊᑦᑐᐃᔾᔪᑎᑦᓴᐃᑦ ᑕᕝᕘᓇ.  

ᐱᓪᓗᐊᑕᖏᓐᓂᑦ ᑎᑎᖅᑲᐃᑦ ᐃᓚᒋᔭᐅᓂᐊᖅᑐᑦ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒧᑦ, ᑭᓯᐊᓂ 

ᐊᑐᐃᓐᓇᐅᑎᑕᐅᓂᐊᖅᑐᑦ ᐃᓛᑰᖓᑎᓪᓗᒋᑦ ᑎᑎᖅᑲᐃᑦ ᐊᒻᒪ ᑎᑎᕋᕐᓯᒪᓂᐊᖅᑐᑦ ᖃᓪᓗᓈᑎᑐᑦ, 

ᐅᐃᕖᑎᑐᑦ, ᐃᓄᒃᑎᑐᑦ (ᐊᒻᒪ ᐃᓄᐃᓐᓇᖅᑑᑎᑐᑦ ᐱᓕᕆᐊᑦᓴᓄᑦ ᑭᑎᒃᒥᐅᑦ ᓄᓇᓕᖏᓐᓃᓐᓂᐊᕈᑎᒃ 

ᓄᓇᕘᒥ). ᐱᓪᓗᐊᑕᖏᓐᓂᑦ ᑎᑎᖅᑲᐃᑦ ᓈᒻᒪᑦᑐᓂᒃ ᓇᓗᓇᐃᔭᕐᓯᒪᓂᐊᖅᑐᑦ ᐅᖃᓕᒫᕐᓂᐊᖅᑐᒧᑦ 

ᐃᓕᑕᐅᔪᓐᓇᕐᓗᑎᒃ ᐊᒻᒪ ᑐᑭᓯᔭᐅᔪᓐᓇᑦᓯᐊᕐᓗᑎᒃ ᐃᓗᓕᖏᑦ ᐱᓕᕆᐊᑦᓴᐅᑉ, ᓄᓇᐅᑉ ᐊᕙᑎᐊᓄᑦ 

ᐊᑦᑐᐃᔾᔪᑎᐅᔪᓐᓇᖅᑐᑦ, ᐱᓕᕆᐊᖑᔪᓐᓇᖅᑐᓂᑦ ᐱᓗᐊᔾᔭᐃᒃᑯᑎᑦᓴᓂᑦ, ᖃᓄᖅ ᐱᒻᒪᕆᐅᓂᖏᓐᓂᑦ 

ᑭᖑᓂᖓᓂ ᓄᓇᐅᑉ ᐊᕙᑎᐊᓄᑦ ᐊᑦᑐᐃᔾᔪᑎᐅᒐᔭᖅᑐᑦ ᐊᒻᒪ ᖃᐅᔨᒋᐊᕈᑎᑦᓴᓄᑦ ᐱᓕᕆᐊᑦᓴᒥᑦ.  

5.6.2 ᑭᒃᑯᑐᐃᓐᓇᑦᓯᐊᓄᑦ ᑕᑯᔭᑦᓴᐅᒐᔭᖅᑐᑦ ᐱᓪᓗᐊᑕᖏᓐᓂᑦ ᑎᑎᖅᑲᑦᓴᑦ 

ᑭᒃᑯᑐᐃᓐᓇᑦᓯᐊᓄᑦ ᑕᑯᔭᑦᓴᐅᒐᔭᖅᑐᑦ ᐱᓪᓗᐊᑕᖏᓐᓂᑦ ᑎᑎᖅᑲᓕᐊᑦ ᑕᐃᒫᑦᑕᐅᖅ ᓴᓇᓯᒪᓂᐊᖅᑐᖅ 

ᓴᓇᓯᒪᓂᖃᕐᒪᑦ ᐊᒻᒪ ᑐᕌᒐᖃᕐᒪᑦ ᐊᖏᔪᖅᑲᐅᑎᓄᑦ ᐱᓪᓗᐊᑕᖏᓐᓂᑦ ᑎᑎᖅᑲᓕᐊᑦᓴᖅ, ᑭᓯᐊᓂ 



 

ᐱᓕᕆᔾᔪᑎᓄᑦ ᐊᑐᐊᒐᐃᑦ ᐅᐸᓗᖓᐃᔭᐃᓂᕐᒨᖓᔪᑦ ᐊᕙᑎᒥᑦ ᐊᑦᑐᐃᔾᔪᑎᑦᓴᓂᑦ ᐅᖃᐅᑎᑦᓴᒥᑦ  

ᑎᑎᕋᕐᓯᒪᒋᐊᖃᕐᓂᐊᖅᑐᑦ ᐅᖃᐅᓯᒻᒪᕆᖏᓐᓂᑦ ᐊᑐᖕᖏᓪᓗᑎᒃ ᐱᓕᕆᔾᔪᑎᐅᔪᑦ ᐊᒻᒪ ᐱᖃᓯᐅᔾᔭᐅᓯᒪᓗᑎᒃ 

ᑎᑎᖅᑲᐃᑦ ᐱᓕᕆᔾᔪᑎᓅᖓᔪᑦ ᓇᓗᓇᐃᔭᐃᑎᖃᑦᓯᐊᕐᓗᑎᒃ ᐊᒻᒪ ᐃᓚᔭᐅᓗᑎᒃ ᑎᑎᖅᑲᖏᑦ 

ᓇᓗᓇᐃᕐᓯᒋᐊᒃᑲᓐᓂᕐᓯᒪᔪᓂᒃ ᑎᑎᖅᑲᖏᑦ ᖃᓄᖅ ᑐᑭᖃᕐᒪᖔᑕ ᐃᑲᔪᖅᑕᐅᖁᓪᓗᒋᑦ 

ᐱᓕᕆᔨᒻᒪᕆᐅᖕᖏᑦᑐᑦ ᑐᑭᓯᑦᓯᐊᖁᓪᓗᒋᑦ ᑕᑯᓐᓇᕈᓐᓇᖁᓪᓗᒋᑦ ᐱᐅᓂᖏᓐᓂᑦ ᐃᓗᓕᖏᑕ ᐊᕙᑎᒥᑦ 

ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᑉ ᐃᓗᓕᓕᒫᖏᒍᑦ. ᓄᓇᖕᖑᐊᓂᑦ ᓇᓗᓇᐃᔭᐃᓯᒪᔪᓂᒃ ᐱᓕᕆᐊᑦᓴᐅᑉ 

ᐃᓗᓕᓪᓗᐊᑕᖏᓐᓂᑦ ᐱᖃᓯᐅᔾᔭᐅᓗᑎᒃ ᖃᖓᑦᑕᐅᑎᑦᓴᐃᑦ ᐊᒻᒪ ᓄᓇᒃᑯᑦ ᐃᖏᕐᕋᕕᑦᓴᐃᑦ, ᐊᒻᒪ 

ᐊᑦᑐᖅᑕᐅᒐᔭᖅᑐᑦ ᓄᓇᓕᐅᔪᑦ ᐱᖃᓯᐅᑎᓯᒪᒋᐊᓖᑦ, ᐊᒻᒪ ᐅᓂᒃᑳᓕᐊᖑᓗᑎᒃ ᑎᑎᕋᕐᓯᒪᓗᑎᒃ 

ᖃᓪᓗᓈᑎᑐᑦ, ᐅᐃᕖᑎᑐᑦ, ᐃᓄᒃᑎᑐᑦ (ᐊᒻᒪ ᐃᓄᐃᓐᓇᖅᑑᑎᑐᑦ ᐱᓕᕆᐊᑦᓴᓄᑦ ᑭᑎᒃᒥᐅᑦ 

ᓄᓇᓕᖏᓐᓃᓐᓂᐊᕈᑎᒃ ᓄᓇᕘᒥ). ᑭᒃᑯᑐᐃᓐᓇᑦᓯᐊᓄᑦ ᑕᑯᔭᑦᓴᐅᒐᔭᖅᑐᑦ ᐱᓪᓗᐊᑕᖏᓐᓂᑦ ᑎᑎᖅᑲᓕᐊᑦ 

ᐃᓚᒋᔭᐅᓂᐊᖅᑐᑦ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒧᑦ, ᑭᓯᐊᓂᑦᑕᐅᖅ 

ᐊᑐᐃᓐᓇᐅᔭᕆᐊᖃᕐᓂᐊᖅᑐᖅ ᐃᓛᑰᖓᓗᓂ.  

6.0 ᓱᓇᐅᓂᖓᓄᑦ ᓇᓗᓇᐃᔭᐃᓂᖅ ᑎᑎᕋᕐᓯᒪᓂᖏᓐᓂᑦ ᐊᕙᑎᒥᑦ 

ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ  

6.1 ᐱᓕᕆᐊᑦᓴᐅᑉ ᐃᓗᓕᖏᓐᓂᑦ ᑕᑯᒋᐊᕐᓂᖅ  

ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ ᓇᓗᓇᐃᔭᕐᓯᒪᓂᐊᖅᑐᑦ ᐱᓪᓗᐊᑕᖏᑦ ᐱᓕᕆᐊᑦᓴᐅᑉ 

ᐃᓗᓕᖏᓐᓂᑦ ᐊᒻᒪ ᐊᑦᑐᐊᔪᓂᑦ ᖃᓄᐃᓕᐅᕈᑎᑦᓴᓂᑦ, ᐅᓪᓗᕐᓯᐅᑎᖏᑕ ᓇᓗᓇᐃᔭᐃᑎᖏᑦ, ᐊᑐᓂ 

ᐱᓕᕆᐊᑦᓴᐅᑉ ᐱᓕᕆᐊᑦᓴᖏᑕ ᐅᓪᓗᕐᓯᐅᑎᖏᑦ ᖃᓄᑎᒋ ᐱᓕᕆᐊᖑᓂᐊᕐᒪᖔᑕ ᐊᒻᒪ ᐊᓯᖏᓐᓂᑦ 

ᐱᓪᓗᐊᑕᖏᓐᓂᑦ ᐃᓚᒋᔭᐅᔪᓂᑦ. ᐱᓕᕆᐊᑦᓴᖅ ᐃᓚᒋᔭᐅᓐᓂᖅᐸᑦ ᐊᑐᓃᓕᖓᓯᒪᔪᓄᑦ 

ᐱᓕᕆᐊᖑᓂᐊᖅᑐᓄᑦ, ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᖅ ᓇᓗᓇᐃᔭᐃᓯᒪᓂᐊᖅᑐᖅ 

ᐊᖏᓂᕐᓴᓂᑦ ᐃᓗᓕᖏᓐᓂᑦ.  

ᐱᓕᕆᐊᑦᓴᒥᑦ ᑕᑯᒋᐊᕐᓂᐅᔪᖅ ᐃᓗᓕᖏᓐᓂᑦ ᓇᓗᓇᐃᔭᐃᒍᒪᓪᓗᑎᒃ ᐱᓕᕆᐊᑦᓴᐅᑉ ᐱᓪᓗᐊᑕᖏᓐᓂᑦ 

ᐃᓗᓕᖏᑕ, ᓇᓗᓇᐃᔭᕐᓯᒪᔪᓂᑦ ᓇᓗᓇᐃᔭᐃᓗᐊᖏᓪᓗᑎᒃ, ᑕᒪᒃᑯᐊᓕ ᑎᑎᕋᖅᑕᐅᒐᔭᖅᑐᑦ ᐅᑯᓇᓂ 

ᑎᑎᕋᕐᓯᒪᕕᖏᑦ 7.0 ᐅᕙᓂ ᑎᑎᖅᑲᒥ.  

6.2 ᐱᓕᕆᓂᐅᑉ ᓇᒦᓐᓂᖓ 

ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᖅ ᑕᐃᒫᓪᓗᐊᑦᓯᐊᖅ ᓇᓗᓇᐃᔭᐃᓯᒪᓂᐊᖅᑐᖅ ᓄᓇᓕᕆᔪᓂᑦ 

ᐱᓕᕆᕝᕕᐅᓂᐊᖅᑐᒥᑦ. ᓇᓗᓇᐃᔭᐃᓂᐊᖅᑐᑦ ᑐᕌᒐᖃᕐᓗᑎᒃ ᑕᒪᒃᑯᓂᖓ ᐱᓕᕆᐊᑦᓴᒃᑯᑦ ᐃᓱᒪᒋᔭᐅᔪᓂᑦ 

ᐊᒻᒪ ᐃᓂᒋᓂᐊᖅᑕᖓᓂᑦ ᐱᔾᔪᑎᖃᕐᓗᑎᒃ ᐱᒻᒪᕆᐅᓂᖏᓐᓂᑦ ᑐᑭᓯᐅᒪᔭᐅᑦᓯᐊᖁᓪᓗᒋᑦ ᓄᓇᐅᑉ 

ᐊᕙᑎᐊᓂᑦ ᐊᑦᑐᐃᔾᔪᑎᐅᑐᐃᓐᓇᕆᐊᓖᑦ ᐱᓕᕆᐊᑦᓴᒃᑯᑦ. ᓇᓗᓇᐃᔭᕐᓯᒪᓂᖏᓐᓂ ᐅᖃᐅᓯᖃᕐᓯᒪᒋᐊᓖᑦ 

ᓄᓇᒃᑯᑦ ᐊᒻᒪ ᐃᓄᒃᑯᑦ ᐱᔾᔪᑎᖃᖅᑐᑦ ᓄᓇᐅᑉ ᐊᕙᑎᐊᓂ ᐊᒻᒪᑦᑕᐅᖅ ᓇᓗᓇᐃᔭᕐᓯᒪᓗᒋᑦ ᖃᓄᖅ 

ᐊᑦᑐᐊᖃᑎᒌᓂᖏᑦ ᖃᓄᐃᖃᑎᒌᓐᓂᕆᕙᑦᑕᖏᑦ ᑕᖏᓖᑦ ᓄᓇᐅᑉ ᐊᕙᑎᐊᓃᑦᑐᑦ ᐊᒻᒪ ᐃᓄᐃᑦ ᐊᒻᒪ 

ᓄᓇᓖᑦ. ᐅᑯᐊ ᑐᑭᓯᒋᐊᕈᑏᑦ ᐱᖃᓯᐅᔾᔭᐅᓯᒪᓂᐊᖅᑐᑦ: 

▪ ᓄᓇᕐᔪᐊᒥ ᓱᑯᑦᓯᐊᓃᒻᒪᖔᑕ ᖃᐅᔨᓴᐅᑎᒧᑦ ᖃᐅᔨᓴᖅᑕᐅᓯᒪᔪᑦ ᑐᑭᒧᐊᑦᑎᑦᓯᔾᔪᑎᐅᓂᐊᕐᒪᑕ 

ᐱᓕᕆᐊᑦᓴᐅᑉ ᐃᓂᖓᓂᑦ;  

▪ ᒫᓐᓇ ᐊᑐᖅᑕᐅᓂᕆᕙᑦᑕᖓ ᓄᓇᐅᑉ ᐊᒻᒪ ᖃᓄᖅ ᐱᓕᕆᖃᑎᒌᓐᓂᕆᕙᑦᑕᖏᑦ ᐱᓕᕆᐊᑦᓴᒧᑦ 

ᐱᓕᕆᕝᕖᑦ ᐊᒻᒪ ᐃᓗᓕᖏᑕ ᓇᓪᓕᐅᑐᐃᓐᓇᐅᑉ ᑯᐃᑉ ᓄᓇᖁᑎᖏᑦ, ᐃᓄᐃᑦ ᓄᓇᖁᑎᖏᑦ, ᐊᒻᒪ 

ᑲᒥᓯᓇᐅᑉ ᓄᓇᖁᑎᖏᑦ; 

▪ ᓄᓇᐅᑉ ᐊᕙᑎᐊᒍᑦ ᐱᒻᒪᕆᐅᓂᖏᑦ ᐊᒻᒪ ᐊᓐᓂᓇᕐᓂᖏᑦ ᓄᓇᓕᕆᓂᒃᑰᖓᑎᓪᓗᒋᑦ ᐱᓕᕆᐊᑦᓴᒥᑦ 

ᐱᓕᕆᕝᕕᐅᓂᐊᖅᑐᒥ ᐊᒻᒪ ᐊᕙᓗᐊᓃᑦᑐᓂᑦ ᐊᕙᑎᖏᓐᓂᑦ; 

▪ ᓄᓇᐅᑉ ᐊᕙᑎᖏᑎᒍᑦ ᐊᑦᑕᓇᖅᑐᑦ, ᓲᕐᓗ ᑲᓇᑕᐅᑉ ᐊᒻᒪ ᐅᑭᐅᖅᑕᖅᑐᒥ ᓄᓇᖃᕐᕕᔾᔪᐊᑦ 

ᒥᕐᖑᐃᓯᕐᕕᖏᑦ, ᓄᓇᒥ ᓴᓂᕐᕙᐃᔭᖅᑕᐅᓯᒪᔪᑦ ᑭᓱᒃᑯᕕᑦᓴᑦ, ᑲᓇᑕᐅᑉ ᐆᒪᔪᓕᕆᔨᕐᔪᐊᒃᑯᖏᓐᓂ 

ᑎᑎᕋᖅᑕᐅᓯᒪᔪᑦ ᐆᒪᔪᐃᑦ ᐅᓗᕆᐊᓇᖅᑐᒦᑦᑐᑦ (ᐃᓚᖓᓂ 1 ᐆᒪᔪᐃᑦ ᐅᓗᕆᐊᓇᖅᑐᒦᑦᑐᓄᑦ 

ᐱᖁᔭᕐᔪᐊᖅ) ᐊᒻᒪ ᐊᓯᖏᓐᓂ ᐅᓗᕆᐊᖅᑐᓂᑦ ᐊᕙᑎᓂᑦ;  

▪ ᓄᓇᓕᐅᔪᑦ; ᐊᒻᒪ, 

▪ ᓄᓇᒥᑦ ᑎᒍᒥᐊᖅᑏᑦ (ᑕᑯᒋᐊᖁᔪᑦ ᑎᑎᕋᕐᓯᒪᕕᖏᑦ 6.2.1). 

ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ ᓇᓗᓇᐃᔭᐃᓯᒪᒃᑲᓂᕐᓂᐊᖅᑐᑦ ᓯᓚᑖᒍᑦ ᓇᓗᓇᐃᔭᖅᑕᐅᔪᑦ 

ᐊᒻᒪ ᓄᓇᖕᖑᐊᖃᕐᓗᑎᒃ ᐱᓕᕆᐊᑦᓴᐅᑉ ᐃᓂᖓᓅᖓᔪᓂᑦ, ᐱᖃᓯᐅᔾᔭᐅᓯᒪᓗᑎᒃ ᐊᑐᓂ ᐱᓕᕆᐊᑦᓴᐅᑉ 

ᐃᓗᓕᓕᒫᖏᑦ ᒪᓕᓪᓗᒋᑦ ᓇᓗᓇᐃᔭᕐᓯᒪᔪᑦ ᐅᑯᓇᓂ ᑎᑎᕋᕐᓯᒪᕕᖏᑦ 7.0 ᐅᕙᓂ ᑎᑎᖅᑲᒥ. 

ᓄᓇᖕᖑᐊᖏᑦ ᐱᓕᕆᐊᑦᓴᐅᑉ ᐃᓂᖓᓂᑦ ᓇᓗᓇᐃᔭᐅᑎᖏᑦ ᓇᓗᓇᐃᔭᐅᑎᖃᕐᓗᑎᒃ ᓈᒻᒪᑦᑐᓂᒃ 

ᑲᑎᒪᑦᓯᒋᐊᓖᑦ ᑎᑎᖅᑲᑦᑕᖏᓐᓂᑦ. ᓄᓇᖕᖑᐊᖏᑦ ᐱᓕᕆᐊᑦᓴᐅᑉ ᐃᓂᖓᓂᑦ ᐱᖃᓯᐅᔾᔨᓯᒪᒋᐊᓖᑦ 

ᑭᓪᓕᓕᐅᕈᑎᐅᓯᒪᔪᓂᒃ ᐃᓂᒋᔭᐅᔪᒪᔫᑉ ᐱᖃᓯᐅᔾᔭᐅᓯᒪᓗᑎᒃ ᓄᓇᕐᔪᐊᕐᒥ ᓱᑯᑦᓯᐊᓃᒻᒪᖔᑕ 

ᖃᐅᔨᓴᐅᑎᓅᖓᔪᑦ, ᐊᖏᔫᑎᐅᓂᖏᑦ ᐱᑕᖃᓯᓐᓇᖅᑐᑦ ᒪᑭᒪᔾᔪᑎᐅᔪᑦ ᐱᓕᕆᔾᔪᑏᑦ, ᓴᓂᐊᓃᑦᑐᑦ ᓄᓇᒥᑦ 

ᐊᑐᖅᐸᑦᑐᑦ ᐊᒻᒪ ᐊᓯᖏᓐᓂᑦ ᐱᒻᒪᕆᐅᓂᖏᓐᓂᑦ ᓄᓇᒥᑦ ᐊᕙᑎᒦᑦᑐᓂᑦ. ᐊᒻᒪᑦᑕᐅᖅ, ᐃᓂᖏᓐᓄᑦ 

ᐸᕐᓇᐅᑏᑦ/ᑎᑎᖅᑐᒐᐃᑦ ᐊᒻᒪ ᐊᔾᔨᖕᖑᐊᑦ ᓇᓗᓇᐃᔭᐃᓯᒪᔪᑦ ᐃᓂᒋᔭᒥᑦ ᐱᓕᕆᐊᑦᓴᒧᑦ, ᐃᓂᒋᔭᐅᑉ 

ᐊᕙᑎᐊᑕ ᓄᓇᐅᑉ ᖃᓄᐃᓕᖓᓂᖏᓐᓂᑦ ᐊᒻᒪ ᓇᒥ ᐃᓂᖃᕐᓂᐊᕐᒪᖔᑕ ᐱᓕᕆᐊᑦᓴᒧᑦ 

ᐃᓚᒋᔭᐅᕈᓘᔭᖅᑐᑦ ᐱᖃᓯᐅᔾᔭᐅᓯᒪᒋᐊᓖᑦ. 

6.2.1 ᓄᓇᒥᑦ ᑎᒍᒥᐊᖅᑏᑦ  

ᐱᔭᑦᓴᓯᐅᖅᑎᐅᔪᑦ ᓇᓗᓇᐃᔭᐃᓯᒪᑦᓯᐊᓂᐊᖅᑐᖅ ᑐᑭᓕᐊᖓᓗᒋᑦ ᑭᓪᓕᖏᓐᓂᑦ ᓄᓇᖕᖑᐊᒥ ᓈᒻᒪᑦᑐᒥᑦ 

ᐆᑦᑑᑎᖃᕐᓗᑎᒃ ᒪᓕᒐᑎᒍᑦ ᑭᓪᓕᓕᐅᕈᑎᐅᓯᒪᔪᓂᒃ ᓇᓪᓕᐊᑐᐃᓐᓇᐅᑉ ᐊᕙᑎᐅᑉ 

ᐊᑐᖅᑐᐊᕆᐊᖃᕐᓂᐊᖅᑕᒥᓂᒃ ᐅᕝᕙᓘᓐᓃᑦ ᓄᓇᒥᑦ ᑎᒍᓯᔾᔪᑎᒋᓂᐊᖅᑕᒥᓂᒃ, ᐱᖃᓯᐅᑎᓗᒋᑦ ᑯᐃᑉ 

ᓄᓇᖁᑎᖏᑦ, ᐃᓄᐃᑦ ᓄᓇᖁᑎᖏᑦ, ᐊᒻᒪ ᑲᒥᓯᓇᐅᑉ ᓄᓇᖁᑎᖏᑦ. ᓇᓗᓇᐃᔭᐃᓯᒪᒋᐊᕆᐊᖃᕐᒥᔪᑦ 

ᑕᐃᒃᑯᓂᖓ ᐊᕙᑎᐅᔪᓂᑦ ᑎᑎᕋᕐᓯᒪᓗᑎᒃ ᑐᑭᓯᒋᐊᕈᑎᖏᓐᓂᑦ ᓲᕐᓗ, ᑭᓯᐊᓂᑦᑕᐅᖅ ᐊᓯᖃᕈᓐᓇᕆᓪᓗᑎᒃ, 

ᐃᓂᒋᔭᐅᔪᒨᖓᔪᑦ, ᓄᓇᐅᑉ ᐊᖏᓂᖏᓐᓄᑦ, ᑐᖅᑯᐃᕖᑦ ᑎᑎᖅᑲᓂᑦ ᓈᓴᐅᑎᖏᓐᓂᑦ, ᐅᓪᓗᖏᓐᓂᑦ 

ᐱᒋᐊᕐᕕᐅᓂᐊᖅᑐᓂᑦ ᐊᒻᒪ ᓄᖅᑲᕐᕕᐅᓂᐊᖅᑐᓂᑦ, ᐊᑭᓕᕆᐊᓕᖏᓐᓂᑦ, ᐊᑎᖏᓐᓂᑦ 

ᐱᔪᓐᓇᐅᑎᖃᖅᑎᐅᔪᑦ, ᐊᒻᒪ ᐊᓯᖏᓐᓂᑦ ᑭᖑᓂᐊᒍᑦ ᐱᔪᓐᓇᐅᑎᒃᑯᑦ ᐊᓯᔾᔨᐅᑎᒥᓂᕐᓂᒃ ᐊᒻᒪ/ᐅᕝᕙᓘᓐᓃᑦ 

ᓄᑖᕈᖅᑎᑦᓯᔾᔪᑎᒥᓂᖏᓐᓂᑦ. 

ᐱᔭᑦᓴᓯᐅᖅᑎᐅᔪᑦ ᐊᑐᐃᓐᓇᐅᑎᑦᓯᒋᐊᖃᕐᒥᔪᑦ ᑐᑭᓯᒋᐊᕈᑎᐅᔪᓂᑦ ᐱᔾᔪᑎᓕᓐᓂᑦ ᓄᓇᒥᑦ ᑎᒍᒥᐊᖅᑎᓂᑦ, 

ᓚᐃᓴᖁᑎᓕᓐᓂᑦ, ᐴᕐᒥᑦᖁᑎᓕᓐᓂᑦ ᐅᕝᕙᓘᓐᓃᑦ ᐊᓯᐊᒍᑦ ᐱᔪᓐᓇᐅᑎᓕᓐᓂᑦ ᐊᑦᑐᖅᑕᐅᑐᐃᓐᓇᕆᐊᓕᓐᓂᑦ 

ᐱᓕᕆᐊᑦᓴᒧᑦ ᐊᒻᒪ ᓇᓗᓇᐃᔭᐃᓯᒪᓗᑎᒃ ᐊᑐᐃᓐᓇᐅᔪᑦᓴᓂᒃ ᖃᐅᔨᒋᐊᕈᑎᒥᓂᕐᓂᒃ ᓄᓇᒥᑦ ᑎᒍᒥᐊᖅᑎᓂᑦ, 

ᐴᕐᒥᑦᓕᓐᓂᑦ, ᐅᕝᕙᓘᓐᓃᑦ ᐱᔪᓐᓇᐅᑎᖃᖅᑎᓂᑦ.  

6.3 ᐱᔭᑦᓴᓯᐅᖅᑎᐅᔪᓂᑦ ᐱᔾᔪᑎᓖᑦ ᑐᑭᓯᒋᐊᕈᑏᑦ 

ᐱᔭᑦᓴᓯᐅᖅᑎᐅᔪᑦ ᐃᒻᒥᓂᒃ ᓇᓗᓇᐃᔭᕐᓂᐊᖅᑐᖅ ᐅᓂᒃᑳᖃᑦᓯᐊᕐᓗᓂ ᒫᓐᓇᐅᔪᖅ ᐊᒻᒪ ᐃᓱᒪᒋᔭᐅᔪᓂᑦ 

ᓇᒻᒥᓂᖃᐅᑎᐅᒐᔭᕐᓂᖏᓐᓂᑦ ᐱᔪᓐᓇᐅᑎᓂᑦ ᐊᒻᒪ ᑕᑯᔭᐅᔪᒪᓂᖏᓐᓂᑦ ᐱᓕᕆᐊᑦᓴᒥ, ᐊᐅᓚᑦᓯᔾᔪᑎᓄᑦ 

ᐋᖅᑭᑦᑕᐅᓯᒪᔪᑦ ᐊᑐᖅᑕᐅᓂᐊᕐᓂᖏᓐᓂᑦ, ᐊᒻᒪ ᑎᒥᐅᔪᒃᑯᑦ ᐊᒻᒪ ᐊᐅᓚᑦᓯᔾᔪᑎᒍᑦ ᐋᖅᑭᑦᓯᒪᓂᐊᕐᓂᖏᑦ. 

ᓇᓗᓇᐃᔭᐃᓯᒪᓂᐊᖅᑐᑦ ᐱᓕᕆᔾᔪᑎᐅᓂᐊᖅᑐᓂᑦ ᓇᓗᓇᐃᕐᓯᒪᖁᓪᓗᒋᑦ ᑎᒥᐅᔪᓄᑦ ᐊᑐᐊᒐᐅᔪᑦ 

ᐃᑉᐱᒋᔭᐅᑦᓯᐊᕋᓗᐊᕐᒪᖔᑕ. ᐱᔭᑦᓴᓯᐅᖅᑎᐅᔪᑦ ᐅᓂᒃᑳᖃᕋᔭᖅᑐᖅ ᓄᓇᒥᑦ ᐊᕙᑎᓕᕆᔪᒥᑦ ᐊᑐᐊᒐᕐᒥᑦ ᐊᒻᒪ 

ᓇᓗᓇᐃᔭᐃᓂᐊᖅᑐᓂ ᐊᑐᖅᑕᐅᒋᐊᖃᕐᓂᐊᕐᒪᖔᑕ ᐊᒻᒪ ᖃᓄᖅ ᐊᑑᑎᖃᕐᓂᐊᕐᒪᖔᑕ 

ᓇᒻᒥᓂᖃᖅᑎᓕᒫᓄᑦ ᐊᐅᓚᑦᓯᔾᔪᑎᒍᑦ ᐃᑉᐱᒋᔭᕆᐊᓕᒻᒥᓂᒃ, ᐃᖅᑲᓇᐃᔭᖅᑎᓄᑦ, ᐊᖏᕈᑎᒍᑦ ᓴᓇᔨᓄᑦ, 

ᓴᓇᔨᓄᑦ ᓴᓇᑎᑕᐅᔪᓄᑦ ᐊᒻᒪ ᓱᓇᒃᑯᑖᖃᖅᑎᑦᓯᔨᓄᑦ. ᐅᕙᓂ ᐊᑐᐊᒐᕐᒥ ᓇᓗᓇᐃᔭᐃᓯᒪᒋᐊᖃᕐᓂᐊᕐᒥᔪᑦ 

ᐅᓂᒃᑳᓕᐅᕈᑎᓄᑦ ᐱᓕᕆᔾᔪᑎᓂᑦ. ᐊᒻᒪᑦᑕᐅᖅ, ᐱᔭᑦᓴᓯᐅᖅᑎᐅᔪᑦ ᐊᑐᐃᓐᓇᐅᑎᑦᓯᓂᐊᖅᑐᑦ ᓈᒪᔪᓂᒃ 

ᖃᐅᔨᒋᐊᖅᑕᐅᔪᓐᓇᖅᑐᑦ ᑐᑭᓯᒋᐊᕈᑎᖏᓐᓂᑦ, ᐱᖃᓯᐅᑎᓯᒪᓗᒋᑦ ᐅᖄᓚᐅᑎᖏᑕ ᐊᒻᒪ ᓱᑲᑦᑐᒃᑰᕈᑎᖏᑕ 

ᓈᓴᐅᑎᖏᑦ, ᑎᑎᖅᑲᓂᐊᕐᕕᒃᑯᑦ ᐊᒻᒪ ᐃᕐᖐᓇᖅᑕᐅᑎᒃᑯᑦ ᑐᕌᕈᑎᖏᑦ, ᐊᒻᒪ 

ᐱᖃᓯᐅᔾᔭᐅᓯᒪᒋᐊᖃᕐᓂᐊᖅᑐᑦ, ᐱᖃᓯᐅᔾᔭᐅᒋᐊᖃᕈᑎᒃ, ᑲᑎᒪᖕᖏᑉᐸᑕ ᑐᕌᕈᑎᖏᓐᓂᑦ ᑎᒥᐅᔪᑦ ᐊᒻᒪ 

ᐊᐅᓚᑦᓯᕕᐅᔪᑦ (ᐅᕝᕙᓘᓐᓃᑦ ᐊᓯᖏᑦ ᐊᑑᑎᓖᑦ) ᐊᓪᓚᕝᕕᖃᕐᕖᑦ. 

ᐱᔭᑦᓴᓯᐅᖅᑎᐅᔪᑦ ᓇᓗᓇᐃᔭᐃᓯᒪᓂᐊᖅᑐᑦ ᐊᑐᓚᐅᕐᓯᒪᔭᕐᒥᓂᒃ ᐊᒻᒪ/ᐅᕝᕙᓘᓐᓃᑦ ᒫᓐᓇ 

ᐊᑐᖅᐸᓪᓕᐊᔭᕐᒥᓂᒃ ᖃᓄᐃᓕᐅᕈᑎᐅᔪᒪᓂᐊᖅᑐᑦ ᐱᓪᓗᒋᑦ ᐱᓕᕆᐊᑦᓴᒧᑦ (ᓲᕐᓗ, ᕿᓂᕈᑏᑦ, ᓄᓇᐃᑦ 

ᐃᓯᕐᓴᓕᐊᒥᓂᕐᓂᒃ ᐊᒻᒪ ᓄᓇᐅᑉ ᐃᑭᐊᖓᓂᑦ ᐅᔭᕋᕐᓂᕐᒧᑦ ᐊᑦᑐᐊᔪᓂᑦ), ᐊᒻᒪ ᐃᖏᕐᕋᔪᓕᕆᓂᕐᒨᖓᔪᑦ 

ᐊᑐᖅᑕᐅᓚᐅᖅᑐᑦ ᖃᖓᑕᓲᒃᑰᕈᑎᒥᓃᑦ ᓱᓇᒃᑯᑖᓂᑦ, ᐅᒥᐊᕐᔪᐊᒃᑰᕈᑎᒥᓃᑦ, ᐊᒻᒪ ᐅᑭᐅᒃᑯᑦ ᐊᒻᒪ 

ᖃᖓᑐᐃᓐᓇᒃᑯᑦ ᐊᕐᕌᒎᑉ ᐃᓗᐊᓂ ᐊᑐᕆᐊᓕᕆᔾᔪᑎᓄᑦ ᐃᓚᒋᔭᐅᔪᑦ. ᐱᔭᑦᓴᓯᐅᖅᑎᐅᔪᑦ 

ᓇᓗᓇᐃᕐᓯᓯᒪᒋᐊᓖᑦ: 

▪ ᑎᑎᕋᕐᓯᒪᔪᓂᑦ ᒪᓕᑉᐸᓐᓂᖏᓐᓄᑦ ᒐᕙᒪᓕᕆᔨᓂᑦ ᐊᑐᐊᒐᕐᓂᑦ ᐊᒻᒪ ᒪᓕᒐᖏᓐᓂᑦ ᐱᔾᔪᑎᖃᕐᓗᑎᒃ 

ᓄᓇᐅᑉ ᐊᕙᑎᐊᓂᑦ ᐊᒻᒪ ᐃᓅᓕᕆᓂᒃᑯᑦ−ᑮᓇᐅᔭᓕᕆᓂᒃᑯᑦ ᐱᔾᔪᑎᐅᓯᒪᔪᓂᑦ 

ᐊᐅᓚᑦᓯᔾᔪᑎᒋᓯᒪᔭᖏᑦ ᐱᓪᓗᒋᑦ;  

▪ ᑎᑎᕋᕐᓯᒪᔪᓂᑦ ᐊᑐᕐᓯᒪᔭᖏᓐᓂᑦ ᐊᑦᑕᓇᑦᑕᐃᓕᒪᓂᕐᒨᖓᔪᓂᑦ, ᐱᕐᕈᓗᐊᕿᔾᔪᑎᒥᓂᕐᓂᒃ, 

ᑯᕕᔪᕕᓂᕐᓂᒃ ᐊᒻᒪ ᑐᐊᕕᕐᓇᖅᑐᓕᕆᔾᔪᑎᒥᓂᕐᓂᒃ, ᐊᒻᒪ ᑕᒪᒃᑯᓄᖓ ᑭᐅᔾᔪᑎᒥᓂᐅᔪᑦ 

ᐱᓕᕆᓂᒃᑯᑦ;  

▪ ᑎᑎᕋᕐᓯᒪᓗᑎᒃ ᐊᑐᖅᓯᒪᔭᖏᑦ ᐱᓕᕆᐊᕆᓂᐊᕐᓂᕋᕐᓯᒪᔭᕐᒥᓂᒃ ᓄᓇᒥᑦ ᐊᕙᑎᓕᕆᓂᒃᑯᑦ ᐊᒻᒪ 

ᐃᓅᓯᓕᕆᓂᒃᑯᑦ−ᑮᓇᐅᔭᓕᕆᓂᒃᑯᑦ ᐱᔾᔪᑎᓕᓐᓂᑦ ᖃᖓᑐᐃᓐᓇᒃᑯᑦ ᐸᕐᓇᐅᑕᐅᓯᒪᔪᑦ ᐅᕝᕙᓘᓐᓃᑦ 

ᓯᕗᓂᐊᒍᑦ ᐱᓕᕆᐊᑦᓴᖅ ᒪᑐᔭᐅᒋᐊᖃᓯᑳᓚᓂᖅᐸᑦ, ᒪᑐᑲᐃᓐᓇᕐᓗᓂ ᐅᕝᕙᓘᓐᓃᑦ ᒪᑐᕕᓪᓗᓂ, 

ᐅᕝᕙᓘᓐᓃᑦ ᓇᒻᒥᓂᖃᖅᑎᐅᔪᑦ ᐊᓯᔾᔨᓂᖅᐸᑕ;  

▪ ᐱᓕᕆᔾᔪᑎᒋᕙᑦᑕᖏᑦ ᖃᓄᖅ ᓄᓇᖃᖅᑳᕐᓯᒪᔪᑦ ᑲᑐᔾᔨᖃᑎᒌᑦ ᐱᓪᓗᒋᑦ, ᐱᖃᓯᐅᔾᔭᐅᓗᑎᒃ 

ᓯᕗᓂᐊᒍᑦ ᐊᑐᖅᑕᐅᓚᐅᖅᑐᑦ ᐊᑦᑐᐃᔾᔪᑎᒥᓂᒃᑯᑦ ᐊᒻᒪ ᐃᑲᔫᑎᑦᓴᓕᕆᔪᓂᑦ ᐊᖏᕈᑎᓕᕆᓪᓗᑎᒃ 

ᐊᑑᑎᖃᖅᐸᑕ;  

▪ ᐊᑐᖅᓯᒪᔭᖏᓐᓂᑦ ᐊᐅᓚᑦᓯᔾᔪᑎᒍᑦ ᐅᑭᐅᖅᑕᖅᑐᓂ ᐊᒻᒪ ᐅᑭᐅᖅᑕᖅᑑᑉ ᓂᒋᐊᓃᑦᑐᑦ 

ᐅᑭᐅᖅᑕᖅᑐᑦ;  

▪ ᑎᑎᕋᕐᓯᒪᓗᑎᒃ ᐊᑐᖅᓯᒪᔭᖏᑦ ᓄᓇᒥᑦ ᐊᕙᑎᓕᕆᓂᕐᒨᖓᔪᑦ ᐊᒻᒪ 

ᐃᓅᓯᓕᕆᓂᒃᑯᑦ−ᑮᓇᐅᔭᓕᕆᓂᒃᑯᑦ ᐃᓱᒪᑦᓴᕐᓯᐅᕈᑎᐅᓯᒪᔪᑦ ᓴᓇᓂᕐᒧᑦ, ᐊᐅᓚᑦᓯᓂᕐᒧᑦ, 

ᒪᑭᒪᑎᑦᓯᓂᕐᒧᑦ ᐱᓕᕆᔾᔪᑎᓂᑦ, ᒪᑐᓯᒪᑲᐃᓐᓇᐅᑎᑦᓴᑦ (ᑲᒪᒋᔭᐅᔾᔪᑎᑦᓴᑦ ᐊᒻᒪ ᒪᑭᒪᑎᑦᓯᔾᔪᑎᑦᓴᑦ), 

ᒪᑐᔭᐅᒻᒪᕆᔾᔪᑎᖏᑦ (ᒪᑐᔭᐅᓂᖏᑦ ᐊᒻᒪ ᓄᓇᐅᑉ ᐱᐅᓯᖏᓐᓄᑦ ᐅᑎᖅᑎᑕᐅᓂᖏᑦ), ᐊᒻᒪ 

ᑭᖑᓂᐊᒍᑦ ᒪᑐᔭᐅᓯᒪᓕᖅᑎᓪᓗᒍ; ᐊᒻᒪ 

▪ ᐋᖅᑭᒋᐊᕈᑎᒃᑯᑦ ᖃᓄᐃᓕᐅᕈᑎᐅᓯᒪᔪᑦ ᐅᕙᑦᓯᐊᕈ, ᓇᓗᓇᐃᔭᕐᓯᒪᓗᒋᑦ ᐃᒻᒥᓂᒃ ᐊᓯᒥᓄᑦ 

ᑎᓕᔭᐅᒐᑎᒃ ᐱᓕᕆᐊᕆᓯᒪᔭᓂ ᐊᒻᒪ ᑕᐃᒃᑯᐊ ᐱᓕᕆᐊᕆᓯᒪᔭᖏᑦ ᑭᓯᐊᓂ ᐊᓯᒥᓄᑦ 

ᐱᓕᕆᐊᖑᖁᔭᐅᓯᒪᔪᓂᑦ. 

ᐱᔭᑦᓴᓯᐅᖅᑎᐅᔪᑦ ᓇᓗᓇᐃᔭᐃᓯᒪᓂᐊᖅᑐᑦ ᐊᒻᒪ ᓇᓗᓇᐃᔭᕐᓗᒋᑦ ᐱᓕᕆᒋᐊᓕᓐᓂ ᐅᕝᕙᓘᓐᓃᑦ 

ᐊᑐᕆᐊᓕᓐᓂ ᓇᓪᓕᐅᒃᑯᒫᑦᓴᓂᑦ ᐋᖅᑭᔪᓐᓇᕐᓂᐊᕈᓂ ᐅᕝᕙᓘᓐᓃᑦ ᐊᓯᖏᓐᓂᑦ ᑮᓇᐅᔭᓕᕆᔪᓂᑦ 

ᓇᓪᓕᐅᒃᑯᒫᑦᓴᓂᑦ ᐊᑭᓕᐅᑎᑦᓴᒫᖑᔪᓐᓇᖅᑐᓂᑦ ᐱᕐᕈᓗᐊᕿᔪᖃᑦᑕᓂᖅᐸᑦ ᐱᓕᕆᐊᑦᓴᒥᑦ 

ᓯᓚᑖᓃᑦᑐᓂᓪᓘᓐᓃᑦ ᓱᕋᐃᔾᔪᑎᐅᒐᔭᖅᑐᒥᑦ ᐱᓕᕆᐊᑦᓴᒃᑯᑦ ᓄᓇᐅᑉ ᐊᕙᑎᐊᓂᑦ, ᐊᒻᒪᑦᑕᐅᖅ 

ᐊᑭᓕᐅᑎᑦᓴᐅᒐᔭᖅᑐᑦ ᐸᒃᓇᐅᑕᐅᓯᒪᔪᓄᑦ ᐅᕝᕙᓘᓐᓃᑦ ᓯᕗᓂᐊᒍᑦ ᐱᔭᕇᓚᐅᖅᑎᓐᓇᒍ ᒪᑐᒋᐊᖃᕐᓂᖅᐸᑦ, 

ᒪᑐᑲᐃᓐᓇᕐᓂᐊᕋᓗᐊᖅᐸᑦ ᒪᑐᓯᒪᐃᓐᓇᕆᐊᖃᕐᓂᐊᖅᐸᓪᓘᓐᓃᑦ. ᐱᔭᑦᓴᓯᐅᖅᑎᐅᔪᑦ 

ᐊᑐᐃᓐᓇᕈᐃᓯᒪᒋᐊᖃᕐᓂᐊᖅᑐᑦ ᖃᓄᐃᓕᖓᓂᕆᔭᖏᓐᓂᑦ ᐱᓕᕆᐊᑦᓴᒧᑦ ᑮᓇᐅᔭᓕᕆᔾᔪᑎᑦᓴᑦ, ᐊᒻᒪ 

ᑮᓇᐅᔭᓕᕆᔾᔪᑎᒍᑦ ᐅᐸᓗᖓᐃᔭᐅᑎᒋᓯᒪᔭᕐᒥᓂᒃ ᐊᑐᖅᑕᐅᔪᑦᓴᓂᑦ ᓄᓇᐅᑉ ᐱᐅᓯᖓᓄᑦ 

ᐅᑎᖅᑎᑦᓯᔾᔪᑎᑦᓴᓄᑦ ᐊᒻᒪ ᖁᓚᔾᔭᐃᒃᑯᑎᐅᔪᓐᓇᕐᒪᑕ ᐱᓕᕆᐊᑦᓴᖅ ᑲᔪᓯᔭᐅᔪᓐᓇᓂᐊᕐᒪᑦ.  

ᐱᔭᑦᓴᓯᐅᖅᑎᐅᔪᑦ ᐊᑐᓚᐅᕐᓯᒪᖕᖏᑉᐸᑦ ᕿᓂᕈᑎᓂᑦ, ᐅᔭᕋᕐᓂᐊᕈᑎᓂᑦ, ᐅᕝᕙᓘᓐᓃᑦ ᐃᖏᕐᕋᔪᓕᕆᔾᔪᑎᓂᑦ 

ᐊᔾᔨᒌᖏᑦᑐᓂᑦ ᐱᓕᕆᔨᓄᑦ ᐱᓕᕆᐊᖑᕙᑦᑐᓂᑦ, ᐱᓗᐊᖅᑐᒥ ᓄᓇᕘᒥ ᐅᕝᕙᓘᓐᓃᑦ ᐅᐊᓐᓇᖏᓐᓃᑦᑐᓂ 

ᑲᓇᑕᐅᑉ ᐃᓗᐊᓂ, ᐅᖃᐅᓯᐅᓯᒪᔪᑦ ᐱᖃᓯᐅᔾᔨᓯᒪᒋᐊᓖᑦ ᖃᓄᖅ ᐊᑐᖅᑕᐅᓯᒪᒋᐊᓕᓐᓂᑦ ᐊᑐᕋᔭᕐᒪᖔᑕ 

(ᓲᕐᓗ ᐊᓯᖏᒍᑦ ᐅᐊᓐᓇᒥ ᐱᓕᕆᐊᑦᓴᒃᑯᑦ) ᐊᒻᒪ ᓇᓗᓇᐃᔭᐃᓯᒪᓂᐊᖅᑐᑦ ᐊᑐᖅᑕᐅᔭᕆᐊᖃᕐᓂᖅᐸᑕ 

ᐅᓗᕆᐊᓇᖅᑐᑦ ᐅᓗᕆᐊᓇᔾᔭᐃᒃᑯᑎᑦᓴᓂᑦ ᐊᑐᐃᓐᓇᐅᑎᒐᔭᖅᑕᖏᓐᓂᑦ ᐊᑐᖅᑕᐅᔪᑦᓴᐅᓗᑎᒃ ᐱᔾᔪᑎᒋᓪᓗᒋᑦ 

ᐊᑐᖅᑕᐅᓕᒪᖕᖏᓐᓂᖏᓐᓂᑦ ᐱᓕᕆᐊᖑᒋᐊᓖᑦ ᐊᔾᔨᐸᓗᖏᓐᓂᑦ. 

6.4 ᒪᓕᒐᓕᕆᔨᐅᔪᑦ ᐊᔾᔨᒌᖏᑦᑐᓂᑦ  

ᐱᔭᑦᓴᓯᐅᖅᑎᐅᔪᑦ ᐅᓂᒃᑳᖃᒃᓯᒪᓂᐊᖅᑐᑦ ᑐᑭᓯᐊᓂᕐᒥᓂᒃ ᒪᓕᒐᓕᕆᔨᐅᔪᓂᑦ ᐊᔾᔨᒌᖏᑦᑐᓂᑦ 

ᐊᐅᓚᑦᓯᔾᔪᑎᒋᒐᔭᖅᑕᒥᓂᒃ ᓇᓗᓇᐃᔭᕐᓗᒋᑦ ᐊᑐᖅᑕᐅᔭᕆᐊᓖᑦ ᐃᓘᓐᓇᖏᓐᓂᑦ ᐊᑑᑎᓕᒫᓂᑦ ᑲᓇᑕᐅᑉ 

ᒐᕙᒪᒃᑯᖏᑕ, ᓄᓇᕘᑉ ᒐᕙᒪᒃᑯᖏᑕ, ᐊᒻᒪ ᓄᓇᓕᓐᓂ ᐊᕙᑎᓕᕆᓂᕐᒥᑦ ᐊᒻᒪ 

ᐃᓅᓯᓕᕆᓂᒃᑯᑦ−ᑮᓇᐅᔭᓕᕆᓂᒃᑯᑦ ᐱᓕᕆᔾᔪᑎᐅᔪᓂᑦ, ᒪᓕᒐᕐᓂᑦ, ᒪᓕᒋᐊᓕᓐᓂᑦ, ᐊᑐᐊᒐᕐᓂᑦ, 

ᐊᑐᐊᒐᓕᐊᖑᓯᒪᔪᓂᑦ ᐊᒻᒪ ᑮᓇᐅᔭᓕᕆᓂᕐᒨᖓᔪᓂᑦ ᐊᑦᑐᐊᔪᓂᑦ ᐱᓕᕆᐊᑦᓴᒥᑦ ᐊᖏᖅᑕᐅᔾᔪᑎᓂᑦ, 

ᓴᓇᔭᐅᔾᔪᑎᖏᓐᓂᑦ, ᐊᐅᓚᑦᓯᔾᔪᑎᖏᓐᓂᑦ, ᒪᑭᒪᑎᑦᓯᔾᔪᑎᖏᓐᓂᑦ ᐊᒻᒪ ᖃᐅᔨᓴᐅᑎᖏᓐᓂᑦ, 

ᒪᑐᓯᒪᑲᐃᓐᓇᐅᑎᑦᓴᖏᓐᓂᑦ (ᑲᒪᒋᔭᐅᔾᔪᑎᑦᓴᑦ ᐊᒻᒪ ᒪᑭᒪᑎᑦᓯᔾᔪᑎᑦᓴᑦ), ᒪᑐᔭᐅᒻᒪᕆᔾᔪᑎᖏᑦ (ᒪᑐᔭᐅᓂᖏᑦ 

ᐊᒻᒪ ᓄᓇᐅᑉ ᐱᐅᓯᖏᓐᓄᑦ ᐅᑎᖅᑎᑕᐅᓂᖏᑦ), ᐊᒻᒪ ᑭᖑᓂᐊᒍᑦ ᒪᑐᔭᐅᓯᒪᓕᖅᑎᓪᓗᒍ 

ᖃᓄᐃᓕᐅᕈᑎᑦᓴᖏᓐᓂᑦ. ᑕᕝᕙᓂ ᑎᑎᕋᕐᓯᒪᔪᑦ ᓇᓗᓇᐃᔭᐃᓯᒪᒋᐊᖃᕐᒥᔪᑦ ᖃᓄᖅ ᐊᑐᖅᑕᐊᒋᐊᓖᑦ 

ᒪᓕᒋᐊᓖᑦ ᒪᓕᑦᑕᐅᒐᔭᒃᒪᖔᑕ ᐊᒻᒪ ᖃᓄᐃᑦᑐᓂᒃ ᒐᕙᒪᓕᕆᔨᓂᑦ ᐴᕐᒥᑦᑖᕆᐊᖃᕋᔭᕐᒪᖔᑕ ᐊᒻᒪ 

ᐊᖏᖅᑕᐅᒋᐊᖃᕋᔭᕐᒪᖔᑕ. ᑎᑎᕋᕐᓯᒪᓗᒋᑦ ᒫᓐᓇ ᐱᓯᒪᔭᐅᔪᑦ ᐊᒻᒪ ᐱᔭᐅᒋᐊᖃᕋᔭᖅᑐᑦ ᐴᕐᒥᑦ ᐊᒻᒪ 

ᓚᐃᓴᐃᑦ, ᐱᖃᓯᐅᑎᓗᒋᑦ ᐅᓪᓗᕐᓯᐅᑎᖏᑦ ᐱᓯᒪᓕᔪᒻᒪᒋᑦ ᐊᒻᒪ ᐃᓱᓕᕝᕕᖏᑦ (ᒪᓕᓪᓗᒋᑦ ᐊᑐᕐᓂᖏᑦ), 

ᐅᐃᒍᓕᐅᑎᓯᒪᓂᐊᖅᑐᑦ ᑎᑎᖅᑲᖏᑦ. ᐊᑐᖅᑕᐅᒋᐊᓖᑦ ᒪᓕᑦᑕᐅᒋᐊᓖᑦ ᑎᑎᕋᕐᓯᒪᔪᑦ ᐋᑎᑯᓪ 12−ᒥ 

ᓄᓇᕘᒧᑦ ᐊᖏᕈᑎᒥ ᐱᖃᓯᐅᔾᔭᐅᒋᐊᑐᖕᖏᑦᑐᑦ ᐅᖃᐅᑎᑦᓴᓄᑦ. 

ᐱᔭᑦᓴᓯᐅᖅᑎᐅᔪᑦ ᐱᖃᓯᐅᔾᔨᓯᒪᒋᐊᖃᕐᒥᔪᑦ ᐅᖃᐅᓯᐅᓯᒪᔪᓂᑦ ᐱᓕᕆᐊᕆᓂᐊᖅᑕᒥᓂᒃ 

ᓇᓗᓇᐃᕐᓯᒪᖁᓪᓗᒍ ᒪᓕᑦᓯᐊᕐᓂᖏᓐᓂᑦ ᐱᓕᕆᐊᑦᓴᑎᒍᑦ ᑖᒃᓰᔭᐃᔭᐅᑎᓕᕆᔪᑦ ᐊᑐᕆᐊᓖᑦ 

(ᐱᖃᓯᐅᑎᓗᒋᑦ ᐅᕐᓱᐊᓗᓐᓄᑦ ᐊᒻᒪ ᐃᖅᑲᓇᐃᔭᖅᑎᓂᑦ ᐊᑭᓕᕐᓱᐃᔾᔪᑎᓄᑦ ᑖᒃᓰᔭᐃᔭᐅᑎᓂᑦ) ᓄᓇᕘᑉ 

ᒐᕙᒪᒃᑯᖏᓐᓅᖓᔪᓂᑦ. ᐱᔭᑦᓴᓯᐅᖅᑎᐅᔪᑦ, ᐊᑐᐃᓐᓇᐅᒋᐊᖃᖅᐸᑕ, ᐊᑑᑎᓕᓐᓂᑦ ᑲᖕᖑᓇᖕᖏᑦᑐᓂᑦ 

ᑐᑭᓯᒋᐊᕈᑎᓂᑦ ᐱᔾᔪᑎᒋᓗᒋᑦ ᐱᓕᕆᖃᑎᒌᒍᑎᒋᕙᑦᑕᖏᑦ ᓄᓇᕘᑉ ᒐᕙᒪᒃᑯᖏᓐᓂᑦ ᐱᔾᔪᑎᒋᓪᓗᒍ 

ᐊᑐᖅᑕᐅᔪᒪᒍᑎᒃ ᐊᑐᖅᑕᐅᔪᓐᓇᖅᑐᑦ ᐅᕐᓱᐊᓗᓄᑦ ᐊᑭᓕᐅᑎᑦᓴᓂᑦ ᐅᑎᖅᑎᑦᓯᔾᔪᑎᑦᓴᓂᑦ ᐱᓕᕆᐊᑦᓴᖅ.  

6.5 ᓄᓇᓕᖃᕐᕕᐅᔪᑦ ᐃᓗᓕᖏᑦ  

ᐱᔭᑦᓴᓯᐅᖅᑎᐅᔪᑦ ᓇᓗᓇᐃᔭᐃᓂᐊᖅᑐᑦ ᐃᓘᓐᓇᖏᓐᓅᖓᔪᓂᑦ ᓄᓇᓕᖃᕐᕕᓐᓂ ᑕᖏᓖᑦ ᓄᓇᐅᑉ 

ᐊᕙᑎᐊᓃᑦᑐᑦ ᐊᒻᒪ ᐃᓅᓯᓕᕆᓂᒃᑯᑦ−ᑮᓇᐅᔭᓕᕆᓂᒃᑯᑦ ᐊᕙᑎᖏᑦ ᓄᓇᓕᖃᕐᕕᐅᔪᑦ ᐊᒻᒪ ᓄᓇᕘᓕᒫᒧᑦ, 

ᐱᖃᓯᐅᔾᔭᐅᓗᑎᒃ: ᓄᓇᒥᐅᑕᓕᕆᓂᕐᒨᖓᔪᑦ ᓄᓇᓂᑦ ᓇᓗᓇᐃᔭᐃᑏᑦ; ᓄᓇᒥᐅᑕᓕᕆᓂᕐᒨᖓᔪᑦ 

ᐅᐸᓗᖓᐃᔭᐅᑏᑦ ᐊᒻᒪ ᖃᓄᖅ ᐱᓕᕆᖃᑎᒌᓐᓂᕆᕙᑦᑕᖏᑦ; ᐃᓂᖏᑦ ᐊᓯᖏᑕ ᓴᕕᕋᔭᑦᓴᔭᓂᑦ ᐊᒻᒪ 

ᐊᓯᖏᓐᓂᑦ ᐊᑭᑐᔪᓂᑦ ᓴᕕᕋᔭᑦᓴᔭᓂᑦ ᓇᓂᓯᕕᐅᓯᒪᔪᑦ ᐊᒻᒪ ᐊᓯᖏᓐᓂᑦ ᓴᖅᑭᔮᓯᓐᓇᖅᑐᓂᑦ ᐊᒻᒪ 

ᓴᖅᑭᑐᐃᓐᓇᕆᐊᓕᓐᓂᑦ ᐱᕙᓪᓕᐊᑎᑕᐅᔪᑦᓴᓂᑦ ᓴᓇᓂᒃᑯᑦ; ᐊᒻᒪ ᒫᓐᓇ ᐊᒻᒪ ᓯᕗᓂᑦᑎᓐᓂ ᓄᓇᐅᑉ 

ᐊᑐᖅᑕᐅᖓᔭᕐᓂᖓᓄᑦ ᖃᓄᖅ ᐸᕐᓇᐅᑎᓂᑦ.  

7.0 ᐱᓕᕆᐊᑦᓴᐅᑉ ᐃᓗᓕᖏᑦ ᐊᒻᒪ ᖃᓄᐃᓕᐅᕈᑎᑦᓴᖏᑦ 

ᐅᑯᐊ ᑎᑎᕋᕐᓯᒪᔪᑦ ᐃᓗᓕᖃᖅᑐᑦ ᓇᓗᓇᖏᓯᐊᖅᑐᓂᑦ ᐊᑐᖅᑕᐅᖁᔭᐅᔪᓂᑦ ᐊᕙᑎᒥᑦ 

ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ ᐱᔾᔪᑎᒋᓪᓗᒋᑦ ᐱᓕᕆᐊᑦᓴᐅᑉ ᐃᓗᓕᖏᑦ ᐊᒻᒪ 

ᖃᓄᐃᓕᐅᕈᑎᑦᓴᓕᒫᖏᓐᓂᑦ ᐱᔾᔪᑎᖃᖅᑐᑦ ᐊᑐᓂ ᐱᓕᕆᐊᑦᓴᐅᑉ ᐃᓗᓕᖏᓐᓂᑦ ᐱᓕᕆᐊᑦᓴᖅ 

ᐱᓕᕆᔾᔪᑎᐅᓂᓕᒫᖓᓂ.  

7.1 ᐱᓕᕆᐊᑦᓴᐅᑉ ᖃᓄᖅ ᐋᖅᑭᑦᑕᐅᓯᒪᓂᖓ 

ᐱᓕᕆᐊᑦᓴᐅᑉ ᖃᓄᖅ ᐋᖅᑭᑦᑕᐅᓯᒪᓂᕆᒐᔭᖅᑕᖓᑕ ᑐᑭᓯᒋᐊᕈᑎᖏᑦ ᐅᖃᐅᓯᐅᓯᒪᔪᑦ ᐊᕙᑎᒥᑦ 

ᐊᒃᑐᐃᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ ᐅᑯᓂᖓ ᐱᖃᓯᐅᔾᔨᓯᒪᒋᐊᓖᑦ: 

▪ ᓇᓗᓇᐃᔭᐃᓯᒪᔪᓂᒃ ᖃᓄᖅ ᓄᓇᐅᑉ ᖃᓄᐃᑦᑑᓂᖓᑕ ᐊᕙᑎᐊ ᐱᓪᓗᒍ ᐊᑦᑐᐃᓂᖃᕐᓯᒪᒻᒪᖔᑕ 

ᖃᓄᐃᓕᖓᓂᕆᔪᓐᓇᖅᑕᖓᓄᑦ ᐱᓕᕆᐊᑦᓴᐅᑉ. ᐱᖃᓯᐅᔾᔭᐅᓯᒪᒋᐊᓖᑦ ᐃᓱᒪᕐᓴᕐᓯᐅᕈᑎᐅᓯᒪᔪᑦ 

ᐊᑑᑎᓕᓐᓂᑦ ᓄᓇᒥ ᓱᑯᑦᓯᐊᓃᓐᓂᖏᓐᓂᑦ, ᓄᓇᓕᕆᔪᓂᑦ, ᓯᓇᓕᕆᔪᓂᑦ, ᐃᒥᓕᕆᔪᓂᑦ, ᐊᒻᒪ 

ᐃᒪᓕᕆᔪᓂᑦ ᖃᓄᐃᑦᑑᓂᕆᕙᑦᑕᖏᓐᓂᑦ. ᐅᖃᐅᓯᐅᓯᒪᔪᓄᑦ ᐱᖃᓯᐅᔾᔭᐅᓯᒪᒋᐊᓖᑦ ᒫᓐᓇᐅᔪᖅ 

ᓄᓇᒥ ᐊᑐᖅᑕᐅᓗᓂ ᖃᓄᐃᓕᐅᕈᑎᐅᕙᑦᑐᑦ;  

▪ ᐅᖃᐅᓯᐅᓯᒪᔪᓂᒃ ᖃᓄᖅ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᐊᑦᑐᐃᔾᔪᑎᐅᒐᔭᖅᑐᑦ ᐱᓕᕆᐊᑦᓴᒧᑦ 

ᐊᑦᑐᐃᓯᒪᒻᒪᖔᑕ ᖃᓄᖅ ᐋᖅᑭᑦᑕᐅᓯᒪᓂᖓᓄᑦ, ᐸᕐᓇᐅᑕᐅᓯᒪᓂᖓᓄᑦ ᐊᒻᒪ ᐊᐅᓚᑦᓯᔾᔪᑎᓄᑦ 

ᐱᓕᕆᐊᑦᓴᐅᑉ ᐃᓗᓕᖏᓐᓂᑦ ᐊᒻᒪ ᖃᓄᐃᓕᐅᕈᑎᑦᓴᖏᓐᓂᑦ; 

▪ ᐅᖃᐅᓯᐅᓯᒪᔪᓂᒃ ᖃᓄᖅ ᐋᖅᑭᑦᑕᐅᓯᒪᓂᖓᓄᑦ, ᖃᐅᔨᒪᔨᑕᐃᑦ ᓴᓇᒋᐊᓕᓐᓂᑦ, ᐊᒻᒪ 

ᐊᐅᓚᑦᓯᔾᔪᑎᑦᓴᓄᑦ ᐸᕐᓇᐅᑕᐅᓯᒪᔪᑦ ᒪᑭᒪᑎᑦᓯᔾᔪᑎᐅᓂᐊᕐᒪᖔᑕ/ᓴᖅᑭᔮᖅᐹᓪᓕᓂᐊᕐᒪᖔᑕ 

ᖃᓄᐃᓕᖓᓂᕆᔭᖓᓄᑦ ᒫᓐᓇ ᓄᓇᒥᐅᑕᐃᑦ ᓈᒪᓂᕆᔭᖏᑦ ᐃᓗᐃᑦᑑᔾᔪᑎᐅᔪᑦ, ᑐᕌᒐᕆᓗᒋᑦ 

ᐆᒪᔪᓄᑦ/ᓂᕐᔪᑎᓄᑦ ᓇᔪᒐᐃᑦ, ᐱᖃᓯᐅᑎᓗᒋᑦ ᐃᒥᕐᒥᐅᑕᐃᑦ ᓇᔪᒐᖏᑦ, ᐃᒪᕐᒥᐅᑕᐃᑦ ᓇᔪᒐᖏᑦ, 

ᐊᒻᒪ ᑎᒻᒥᐊᑦ ᓇᔪᒐᖏᑦ;  

▪ ᐅᖃᐅᓯᐅᓯᒪᔪᓂᒃ ᖃᓄᖅ ᐱᔭᑦᓴᓯᐅᖅᑎᐅᔪᑦ ᐊᑐᕐᓯᒪᒻᒪᖔᑕ ᐅᔾᔨᕈᓱᒋᐊᕈᑎᓄᑦ ᐱᓕᕆᔾᔪᑎᓂᑦ 

ᐱᓕᕆᐊᑦᓴᒥᑦ ᐸᕐᓇᐅᑎᖃᖅᑎᓪᓗᒋᑦ, ᖃᓄᐃᓕᖓᓂᐊᕐᓂᖓᓂᑦ ᐋᖅᑭᑦᓱᐃᑎᓪᓗᒋᑦ ᐊᒻᒪ 

ᐊᐅᓚᑦᓯᑎᓪᓗᒋᑦ;  

▪ ᐅᖃᐅᓯᐅᓯᒪᔪᓂᒃ ᖃᓄᖅ ᐊᑦᑐᐃᔾᔪᑎᐅᔪᓐᓇᖅᑐᑦ ᐃᖅᑲᓇᐃᔭᖅᑎᓂᑦ ᐊᒻᒪ ᑭᒃᑯᑐᐃᓐᓇᕐᓂᑦ 

ᐊᑐᖅᑕᐅᑎᓪᓗᒋᑦ ᐊᐅᓚᑦᓯᔾᔪᑎᖏᑦ ᖃᐅᑕᒫᑦ ᐊᒻᒪ ᐱᕐᕈᓗᐊᕿᔾᔪᑎᐅᑐᐃᓐᓇᕆᐊᓖᑦ ᐊᒻᒪ 

ᐱᓕᕆᔾᔪᑎᖏᑦ ᓱᕋᑦᑐᖃᕐᓂᖅᐸᑕ ᐊᑦᑐᐃᔾᔪᑎᖃᕐᓯᒪᒻᒪᖔᑕ ᖃᓄᖅ ᐋᖅᑭᓱᖅᑕᐅᓯᒪᓂᖓᓂᑦ 

ᐱᓕᕆᐊᑦᓴᐅᑉ; 



 

ᐱᓕᕆᔾᔪᑎᓄᑦ ᐊᑐᐊᒐᐃᑦ ᐅᐸᓗᖓᐃᔭᐃᓂᕐᒨᖓᔪᑦ ᐊᕙᑎᒥᑦ ᐊᑦᑐᐃᔾᔪᑎᑦᓴᓂᑦ ᐅᖃᐅᑎᑦᓴᒥᑦ  

▪ ᐅᖃᐅᓯᐅᓯᒪᔪᓂᒃ ᖃᓄᖅ ᐊᑦᑐᐃᔾᔪᑎᐅᑐᐃᓐᓇᕆᐊᓖᑦ ᐆᒪᔪᓂᑦ/ᓂᕐᔪᑎᓂᑦ (ᓲᕐᓗ, ᑐᑦᑐᐃᑦ, 

ᓇᓄᐃᑦ, ᑭᒡᒐᕕᐊᕐᔪᐃᑦ, ᐊᓯᖏᓪᓗ) ᐊᑦᑐᐃᓯᒪᒻᒪᖔᑕ ᖃᓄᐃᓕᖓᓂᕆᒐᔭᖅᑕᖓᓂᑦ 

ᐱᓕᕆᐊᑦᓴᐅᑉ ᐱᓗᐊᖅᑐᒥ ᐅᖃᐅᓯᐅᓯᒪᓗᑎᒃ ᐱᓕᕆᔾᔪᑎᑦᓴᐅᔪᓐᓇᖅᑐᑦ ᒥᑭᓪᓕᒋᐊᖁᓪᓗᒋᑦ 

ᐊᑦᑐᐃᔾᔪᑎᑦᓴᐅᔪᑦ ᐆᒪᔪᓂᑦ/ᓂᕐᔪᑎᓂᑦ, ᐱᖃᓯᐅᔾᔭᐅᓯᒪᓗᑎᒃ ᓄᓇᒥ ᐃᓂᒋᒐᔭᖅᑕᖏᑦ 

ᐱᓕᕆᐊᑦᓴᐅᑉ ᐃᓗᓕᖏᑕ;  

▪ ᐅᖃᐅᓯᐅᓯᒪᔪᓂᒃ ᖃᓄᖅ ᓄᓇᓕᖃᕐᕕᓐᓂ ᐃᓅᓯᓕᕆᓂᒃᑯᑦ−ᑮᓇᐅᔭᓕᕆᓂᒃᑯᑦ ᖃᓄᐃᒍᑎᐅᔪᑦ 

ᐊᑦᑐᐃᓯᒪᓂᖃᕐᒪᖔᑕ ᐱᓕᕆᐊᑦᓴᐅᑉ ᖃᓄᐃᓕᖓᓂᕆᓂᔭᖓᓂᑦ. ᓲᕐᓗ, ᖃᓄᖅ ᓄᓇᓕᓐᓂ 

ᐱᐅᒋᔭᐅᓂᕐᓴᐅᔪᑦ ᐊᒻᒪ ᐃᖅᑲᓇᐃᔭᖅᑎᐅᔪᓐᓇᖅᑐᑦ, ᐊᑦᑐᐃᓂᖃᕐᓯᒪᒻᒪᖔᑕ 

ᖃᓄᐃᓕᖓᓂᕆᒐᔭᖅᑕᖏᓐᓂᑦ ᐃᖅᑲᓇᐃᔭᕐᕕᐅᖃᑦᑕᕋᔭᖅᑐᑦ ᐃᑲᕐᕋᖏᒍᑦ ᐋᖅᑭᑦᓯᒪᓂᖏᑦ, 

ᖃᓄᑎᖏ ᑐᐊᕕᐊᖑᓂᖏᑦ ᓴᓇᔭᐅᔪᑦ, ᐊᒻᒪ ᐃᖅᑲᓇᐃᔭᕐᓂᕐᒧᑦ ᐊᑐᐊᒐᓕᐊᖅ. 

▪ ᐅᖃᐅᓯᐅᓯᒪᔪᓂᒃ ᖃᓄᖅ ᐱᓕᕆᐊᑦᓴᐅᑉ ᐋᖅᑭᑦᑕᐅᓯᒪᓂᖓᓄᑦ, ᐱᓗᐊᖅᑐᒥ ᐱᓕᕆᐊᑦᓴᐅᑉ 

ᒪᑭᒪᔾᔪᑎᑦᓴᖏᑦ ᐱᓕᕆᔾᔪᑎᑦᓴᑦ ᐊᒻᒪ ᐃᓂᑦᓴᖓᓂᑦ ᐅᐸᓗᖓᐃᔭᐃᓂᖅ, ᐊᑦᑐᐃᔾᔪᑎᖃᕐᓯᒪᒻᒪᖔᑕ 

ᐱᑕᖃᕐᓂᖏᓐᓄᑦ ᐃᑦᑕᕐᓂᓴᐃᑦ ᐱᓕᕆᔾᔪᑎᑖᕐᕕᐅᕙᑦᑐᒥᓃᑦ ᐊᒻᒪ ᐃᓂᒥᓃᑦ ᐊᑐᖅᑕᐅᕙᑦᑐᒥᓃᑦ 

ᐆᒪᔪᕐᓯᐅᕐᕕᐅᓪᓗᑎᒃ]/ᓂᕆᔭᑦᓴᓯᐅᕐᕕᐅᕙᑦᑐᑎᒃ ᐊᒻᒪ ᐅᒃᑯᓯᑦᓴᑖᕐᕕᐅᕙᑦᑐᑎᒃ; 

▪ ᐅᖃᐅᓯᐅᓯᒪᔪᓂᒃ ᖃᓄᖅ ᑭᒃᑯᑐᐃᓐᓇᐃᑦ ᖃᐅᔨᒋᐊᖅᑕᐅᓂᕐᒪᖔᑕ ᐊᒻᒪ ᐃᓄᐃᑦ ᖃᐅᔨᒪᓂᖏᑦ, 

ᐃᓄᐃᑦ ᖃᐅᔨᒪᔭᑐᖃᖏᑦ, ᐱᖅᑯᓯᑐᖃᒃᑯᑦ ᖃᐅᔨᒪᓂᐅᔪᑦ, ᐊᒻᒪ ᓄᓇᓕᓐᓂ ᖃᐅᔨᒪᓂᐅᔪᑦ 

ᐊᑦᑐᐃᔾᔪᑎᖃᕐᓯᒪᒻᒪᖔᑕ ᐸᕐᓇᐅᑎᓕᕆᔾᔪᑎᖏᓐᓂᑦ ᐊᒻᒪ ᖃᓄᖅ ᐋᖅᑭᑦᑕᐅᓯᒪᓂᖓᓂᑦ 

ᐱᓕᕆᐊᑦᓴᐅᑉ; ᐊᒻᒪ  

▪ ᐃᓱᒪᑦᓴᕐᓯᐅᕈᑎᐅᓯᒪᔪᑦ ᓯᕗᓂᕐᒥ ᐱᕙᓪᓕᐊᑎᑕᐅᔪᑦᓴᑦ ᓴᓇᓂᒃᑯᑦ. 

ᐃᓱᒪᒋᓯᒪᔪᓕᒫᑦ ᑕᐃᒪᐃᒐᔭᕆᐊᖏᓐᓂᑦ ᓇᓗᓇᐃᔭᐃᓯᒪᔪᑦ ᖃᓄᐃᓕᖓᒐᔭᕐᓂᖓᑕ ᐋᖅᑭᑦᓯᒪᓂᖏᓐᓂᑦ 

ᐊᑑᑎᖃᕐᓂᖏᓐᓂᑦ ᓄᓇᐅᑉ ᐊᕙᑎᐊᓂᑦ ᖃᐅᔨᓴᐅᑎᒍᑦ ᓇᓗᓇᐃᕐᓯᒪᑦᓯᐊᕐᓗᑎᒃ ᑐᑭᓯᔭᕐᓂᕐᓗᑎᒃ 

ᑎᑎᕋᕐᓯᒪᒋᐊᓖᑦ. 

7.2 ᖃᐅᔨᓴᕐᓂᖅ ᑭᖕᖒᒪᔭᐅᓂᖏᓐᓄᑦ ᐊᒻᒪ ᐱᔾᔪᑎᖏᓐᓂᑦ 

ᐊᕙᑎᒥᑦ ᐊᒃᑐᐃᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ ᓇᓗᓇᐃᔭᐃᓂᐊᖅᑐᑦ ᑭᖕᖒᒪᔭᐅᓂᖏᓐᓄᑦ, ᐊᒻᒪ 

ᐱᔾᔪᑎᖏᓐᓂᑦ ᐱᓕᕆᐊᑦᓴᐅᑉ ᑎᑎᕋᕐᓯᒪᓗᑎᒃ ᐱᔾᔪᑎᐅᓯᒪᔪᑦ ᐱᓕᕆᐊᑦᓴᖃᕈᒪᓪᓗᑎᒃ, ᓇᓗᓇᐃᔭᕐᓗᒋᑦ 

ᐊᑐᖅᑕᐅᓯᒪᔪᑦ ᓴᖅᑭᕈᑎᐅᓯᒪᔪᑦ, ᐊᑲᐅᖏᓕᐅᕈᑎᐅᓯᒪᔪᑦ ᐅᕝᕙᓘᓐᓃᑦ ᐱᕕᖃᐅᑎᐅᔪᓐᓇᖅᑐᑦ 

ᖃᓄᑐᐃᓐᓇᖅ ᐱᓕᕆᐊᑦᓴᒃᑯᑦ ᐊᑑᑎᐅᓇᓱᐊᖅᑐᑦ ᓈᒻᒪᑦᓴᖁᔭᐅᓗᑎᒃ ᐊᒻᒪ ᐅᖃᐅᓯᐅᓯᒪᔪᑦ 

ᑐᕌᒐᐅᖁᔭᐅᓯᒪᔪᑦ ᐃᓱᒪᒋᔭᖏᒍᑦ ᐊᑐᕐᓗᑎᒃ ᐱᔭᑦᓴᓯᐅᖅᑎᐅᔪᑦ. ᐅᑯᓂᖓ ᐱᔾᔪᑎᖃᖅᑐᑦ 

ᐅᖃᐅᓯᐅᓯᒪᔭᕆᐊᖃᕐᒥᔪᑦ ᐅᖃᐅᑎᑦᓴᐅᓯᒪᔪᓂ: 

▪ ᓱᓇᑐᐃᓐᓇᕐᓄᑦ ᑲᔪᓯᔾᔪᑎᐅᔪᓐᓇᕋᔭᖅᑐᑦ ᑮᓇᐅᔭᓕᕆᓂᒃᑯᑦ ᑕᑯᓐᓇᖅᑐᒋᑦ, ᐱᖃᓯᐅᔾᔭᐅᓗᑎᒃ 

ᖃᓄᖅ ᐱᓕᕆᐊᑦᓴᒃᑯᑦ ᐃᑲᔫᑎᖃᕐᓂᐊᕐᒪᖔᑕ ᓄᓇᓕᓐᓂᑦ ᓄᓇᕘᒥᐅᑕᓂᑦ, ᑕᕝᕙᖕᖔᖅᑐᓂᑦ 

ᐅᕝᕙᓘᓐᓃᑦ ᑕᕝᕙᖕᖔᖏᑦᑐᓂᑦ ᐊᓯᖏᓐᓃᖔᖅᑐᓂᑦ; 

▪ ᖃᐅᔨᓴᐅᑎᖏᓐᓂᑦ ᐊᕐᕌᒍᒐᓴᓄᑦ ᐸᕐᓇᐅᑎᒍᑦ ᐊᑦᑐᐃᔾᔪᑎᐅᑐᐃᓐᓇᕆᐊᓕᓐᓂᑦ ᐱᓕᕆᐊᑦᓴᒃᑯᑦ, 

ᐊᒻᒪ ᖃᓄᖅ ᐊᑦᑐᐃᒐᔭᕐᒪᖔᑕ ᐅᕝᕙᓘᓐᓃᑦ ᐃᑲᔫᑎᖃᕋᔭᕐᒪᖔᑕ ᐃᖏᕐᕋᔾᔪᑎᓄᑦ ᐊᒻᒪ ᐊᓯᖏᓐᓄᑦ 

ᒪᑭᒪᔾᔪᑎᓄᑦ ᐱᓕᕆᔾᔪᑎᒍᑦ ᐱᓕᕆᔨᓂᑦ (ᒫᓐᓇ ᐱᑕᓕᓐᓂᒃ ᐊᒻᒪ ᓴᖅᑭᖅᑕᐅᓂᐊᕐᓯᒪᔪᓂᒃ) 

ᓄᓇᕘᒥ; 



 

ᐱᓕᕆᔾᔪᑎᓄᑦ ᐊᑐᐊᒐᐃᑦ ᐅᐸᓗᖓᐃᔭᐃᓂᕐᒨᖓᔪᑦ ᐊᕙᑎᒥᑦ ᐊᑦᑐᐃᔾᔪᑎᑦᓴᓂᑦ ᐅᖃᐅᑎᑦᓴᒥᑦ  

▪ ᓇᓗᓇᐃᔭᐃᑎᖏᓐᓂᑦ ᐅᕙᑦᓯᐊᕈ ᐊᑐᖅᐸᑦᑐᒥᓃᑦ, ᒫᓐᓇ ᐊᑐᖅᐸᑦᑐᑦ ᐊᒻᒪ ᓯᕗᓂᑦᑎᓐᓂ 

ᐊᑐᖅᑎᑦᓴᐅᒐᔭᖅᑐᑦ ᖃᐅᔨᓴᕐᕕᐅᔪᓂᑦ, ᓄᓇᓕᖃᕐᕕᓐᓂᑦ ᖃᐅᔨᓴᕐᕕᐅᔪᓂᑦ, ᐊᒻᒪ ᐱᓕᕆᐊᑦᓴᐅᑉ 

ᒪᑭᒪᔾᔪᑎᑦᓴᖏᓐᓂᑦ ᐱᓕᕆᔾᔪᑎᒃᑯᑦ, ᐱᖃᓯᐅᑎᓗᒋᑦ ᑮᓇᐅᔭᓕᐅᕈᑎᐅᔪᑦ, ᒐᕙᒪᓕᕆᔾᔪᑎᐅᔪᑦ, 

ᑭᒃᑯᑐᐃᓐᓇᕐᓄᑦ, ᐊᒻᒪ ᓇᒻᒥᓂᖃᖅᑎᓄᑦ; ᐊᒻᒪ 

▪ ᖃᐅᔨᓴᐅᑎᖏᓐᓂᑦ ᐃᓘᓐᓇᖏᒍᑦ ᐃᑲᔫᑎᑦᓴᐅᒐᔭᖅᑐᓂᑦ ᐱᓕᕆᐊᑦᓴᒃᑯᑦ ᐃᓱᒪᒋᓪᓗᒍ ᓄᓇᕘᑦ, 

ᐊᒻᒪ ᑲᓇᑕᐅᑉ ᐃᓗᓕᒫᖓ, ᐱᖃᓯᐅᔾᔨᓯᒪᓗᑎᒃ ᐃᓱᒪᑦᓴᕐᓯᐅᕈᑎᐅᓯᒪᒻᒥᔪᑦ ᐃᓚᒋᔭᐅᓗᑎᒃ 

ᑮᓇᐅᔭᓕᕆᔾᔪᑎᒍᑦ ᑐᓂᕐᕈᑎᐅᒐᔭᖅᑐᑦ ᐱᓕᕆᐊᑦᓴᒃᑯᑦ. 

ᐅᖃᐅᓯᒥᓃᑦ ᐱᔾᔪᑎᒋᓪᓗᒋᑦ ᖁᓪᓕᕐᓂ ᑎᑎᖅᑲᓂ ᓇᓗᓇᐃᔭᖅᑕᐅᓯᒪᔪᑦ ᐃᑲᔪᕐᓱᐃᔾᔪᑎᖃᕐᓂᐊᖅᑐᑦ 

ᖃᐅᔨᓴᐅᑎᒥᓂᕐᓂᒃ ᐱᐅᓂᖏᓐᓂᑦ ᐊᒻᒪ ᐱᐅᖏᓐᓂᖏᓐᓂᑦ ᐃᓄᓕᕆᓂᒃᑯᑦ ᐊᒻᒪ ᑮᓇᐅᔭᓕᕆᓂᒃᑯᑦ 

ᐊᑦᑐᐃᔾᔪᑎᑦᓴᐅᔪᓂᑦ ᐱᑕᖃᓯᓐᓇᖅᑐᓄᑦ ᓴᓇᕕᓐᓄᑦ, ᓂᐅᕐᕈᑎᓕᕆᔨᓄᑦ, ᐊᒻᒪ ᓄᓇᓕᓐᓄᑦ ᐃᓅᓯᓕᒫᖓᓂ 

ᐱᓕᕆᐊᑦᓴᐅᑉ. ᖃᐅᔨᓴᐅᑎᐅᔪᑦ ᐱᖃᓯᐅᔾᔨᓯᒪᒋᐊᖃᕐᒥᔪᑦ ᓇᓗᓇᐃᔭᕐᓯᒪᓗᒋᑦ ᑭᒃᑯᓐᓄᑦ 

ᓯᐊᒻᒪᑦᑕᐅᓂᐊᕐᒪᖔᑕ ᐃᑲᔫᑎᑦᓴᐅᒐᔭᖅᑐᑦ ᐊᒻᒪ/ᐅᕝᕙᓘᓐᓃᑦ ᐊᓯᐅᔭᐅᒐᔭᖅᑐᑦ ᓇᓗᓇᐃᖅᑕᐅᓯᒪᔪᓄᑦ 

ᐃᓅᓯᓕᕆᓂᒃᑯᑦ−ᑮᓇᐅᔭᓕᕆᓂᒃᑯᑦ ᑲᑐᔾᔨᖃᑎᒌᓂᑦ ᐊᕙᑎᐊᓃᑦᑐᓂᑦ ᖃᐅᔨᓴᕐᕕᐅᓂᐊᖅᑐᑦ. 

7.3 ᐃᓗᓕᖏᑦ ᐱᓕᕆᐊᑦᓴᐃᑦ ᐱᓕᕆᐊᑦᓴᒃᑯᑦ  

ᒪᓕᓪᓗᒋᑦ ᓇᓗᓇᐃᔭᕐᓯᒪᔪᑦ ᑎᑎᕋᕐᓯᒪᕕᓕᓐᓂ 3.0, ᐃᓗᓕᖏᑦ ᐱᓕᕆᐊᑦᓴᐃᑦ ᐱᓕᕆᐊᑦᓴᒃᑯᑦ 

ᓇᓗᓇᐃᔭᕐᓯᒪᓂᐊᖅᑐᑦ ᐊᔾᔨᖃᕆᐊᕐᓗᒋᑦ ᐱᓕᕆᐊᑦᓴᒥᑦ ᑐᑦᓯᕋᐅᑎᒥᑦ ᐱᔭᐅᓯᒪᔪᒥᑦ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐱᔭᑦᓴᓯᐅᖅᑎᐅᔪᓂᑦ, ᐊᒻᒪ ᐱᖃᓯᐅᔾᔭᐅᓯᒪᓗᑎᒃ ᐱᓕᕆᐊᑦᓴᐃᑦ 

ᐅᕝᕙᓘᓐᓃᑦ ᖃᓄᐃᓕᐅᕈᑎᑦᓴᐃᑦ ᓇᓗᓇᐃᔭᖅᑕᐅᓯᒪᔪᑦ ᐱᓕᕆᐊᑦᓴᒥᑦ ᑐᑦᓯᕋᐅᑎᒥ, ᐊᒻᒪᑦᑕᐅᖅ ᐊᓯᖏᑦ 

ᐱᓕᕆᐊᑦᓴᐃᑦ ᖃᓄᐃᓕᐅᕈᑎᑦᓴᐃᓘᓐᓃᑦ ᑲᑎᒪᔨᓄᑦ ᐃᓱᒪᒋᔭᐅᒐᔭᖅᑐᑦ ᓈᒻᒪᑐᒃᑯᑦ ᐊᑦᑐᐊᓂᖃᕐᓂᖏᓐᓂᑦ 

ᐱᓕᕆᐊᑦᓴᒥᑦ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᖃᓯᐅᔾᔨᖏᑐᐃᓐᓇᕆᐊᓖᑦ ᐱᓕᕆᐊᑦᓴᐃᑦ 

ᖃᓄᐃᓕᐅᕈᑎᑦᓴᐃᓘᓐᓃᑦ ᐃᓗᓕᖏᓐᓂᑦ ᐱᓕᕆᐊᑦᓴᐅᑉ ᐃᓱᒪᒋᒍᓂᐅᒃ ᐊᑦᑐᐊᓂᖃᖏᓐᓂᖓᓂᑦ 

ᐱᓕᕆᐊᑦᓴᒧᑦ.  

ᐱᔭᑦᓴᓯᐅᖅᑎᐅᔪᑦ ᐃᓱᒪᕐᓴᕐᓯᐅᕈᑎᖃᕐᓯᒪᓂᐊᖅᑐᑦ ᐃᓘᓐᓇᖏᓐᓂᑦ ᐱᓕᕆᐊᑦᓴᐅᑉ ᐃᓗᓕᖏᓐᓂᑦ 

ᐱᓕᕆᐊᖑᒋᐊᓕᓐᓂᑦ, ᐃᓗᓕᖏᓐᓂᑦ, ᖃᓄᐃᓕᐅᕈᑎᑦᓴᖏᓐᓂᑦ ᐊᒻᒪ ᐱᔭᑦᓴᖏᓐᓂᑦ ᓇᓗᓇᐃᔭᕐᓯᒪᔪᑦ 

ᐱᓕᕆᐊᑦᓴᐃᑦ ᐃᓗᓕᖏᓐᓂ ᐱᓕᕆᐊᑦᓴᐅᑉ ᐃᓚᒋᔭᐅᓗᑎᒃ ᐊᑦᑐᐃᔾᔪᑎᑦᓴᓂᑦ ᖃᐅᔨᓴᐅᑎᓄᑦ. 

7.3.1 ᓇᓗᓇᐃᔭᕐᓯᒪᑦᓯᐊᖅᑐᑦ ᐱᓕᕆᐊᑦᓴᒧᑦ ᑐᑦᓯᕋᐅᑎᐅᑉ ᓇᓗᓇᐃᔭᐃᑎᖏᑦ 

ᐱᔭᑦᓴᓯᐅᖅᑎᐅᔪᑦ ᓇᓗᓇᐃᔭᐃᓯᒪᑦᓯᐊᓂᐊᖅᑐᑦ ᐱᓕᕆᐊᑦᓴᐅᑉ ᐃᓗᓕᖏᓐᓂᑦ ᐊᒻᒪ ᐃᓘᓐᓇᖏᓐᓂᑦ 

ᐃᓚᒋᔭᐅᔪᓂᑦ ᖃᓄᐃᓕᐅᕈᑎᑦᓴᖏᓐᓂᑦ ᐊᑐᓂ ᐱᓕᕆᐊᖑᕙᓐᓂᐊᓂᕆᓂᐊᖅᑕᖏᑦ ᒪᓕᑦᑕᐅᓗᑎᒃ. 

ᓇᓗᓇᐃᔭᐃᑎᖏᑦ ᐊᑕᖐᓯᒪᓂᐊᖅᑐᑦ ᐃᓘᓐᓇᖏᓐᓂᑦ ᐱᓕᕆᐊᑦᓴᐅᑉ ᐃᓗᓕᖏᓐᓂᑦ ᓴᓇᔭᐅᔪᓂᑦ 

ᓈᒻᒪᑦᑐᓂᑦ ᓇᓗᓇᐃᔭᕐᓯᒪᓗᒋᑦ ᐱᔭᑦᓴᓯᐅᖅᑎᐅᔪᑦ ᓇᓚᐅᑦᑖᕈᓐᓇᕐᓯᒐᔭᕐᓗᓂ ᓈᒻᒪᖏᑦᑐᒃᑯᑦ 

ᐊᑦᑐᐃᔾᔪᑎᐅᔪᓐᓇᖅᑐᓂᒃ ᓄᓇᐅᑉ ᐊᕙᑎᐊᓂᑦ ᐊᒻᒪ ᐅᖃᐅᓯᖃᕐᓯᒪᓗᑎᒃ ᑭᒃᑯᑐᐃᓐᓇᕐᓄᑦ 

ᐃᓱᒫᓘᑎᐅᓯᒪᔪᓂᒃ ᐱᔾᔪᑎᒋᓪᓗᒍ ᐱᓕᕆᐊᑦᓴᖅ ᐱᖃᓯᐅᑎᓗᒋᑦ ᐅᑯᐊ: 

▪ ᐃᓂᒋᔭᒥᑦ ᐅᐸᓗᖓᐃᔭᐅᑏᑦ; 

▪ ᓴᓇᓂᐅᒐᔭᖅᑐᑦ; 

▪ ᐊᐅᓚᑦᓯᔾᔪᑎᑦᓴᑦ, ᐱᖃᓯᐅᔾᔭᐅᓯᒪᓗᑎᒃ ᐋᖅᑭᒋᐊᕈᑎᐅᑐᐃᓐᓇᕆᐊᓖᑦ ᐊᒻᒪ/ᐅᕝᕙᓘᓐᓃᑦ 

ᐃᓚᒋᐊᕈᑎᑦᓴᐅᑐᐃᓐᓇᕆᐊᓖᑦ ᐊᐅᓚᑕᐅᓂᖓᓂ ᐱᓕᕆᐊᑦᓴᐅᑉ ᐃᓱᒪᒋᒋᐊᕐᓯᒪᓗᒋᑦ ᕿᓂᖅᑎᓄᑦ 

ᖃᓄᐃᒍᑎᐅᓯᒪᔪᑦ; 

▪ ᒪᑭᒪᑎᑦᓯᓂᖅ ᐱᓕᕆᔾᔪᑎᓂᒃ;  

▪ ᒪᑐᓯᒪᑲᐃᓐᓇᑎᑦᓯᓂᖅ (ᑲᒪᒋᔭᐅᔾᔪᑎᑦᓴᑦ ᐊᒻᒪ ᒪᑭᒪᑎᑦᓯᔾᔪᑎᑦᓴᑦ); 

▪ ᒪᑐᔭᐅᒻᒪᕆᔾᔪᑎᖏᑦ (ᒪᑐᔭᐅᓂᖏᑦ ᐊᒻᒪ ᓄᓇᐅᑉ ᐱᐅᓯᖏᓐᓄᑦ ᐅᑎᖅᑎᑕᐅᓂᖏᑦ); ᐊᒻᒪ 

▪ ᑭᖑᓂᐊᒍᑦ ᒪᑐᔭᐅᓯᒪᓕᖅᑎᓪᓗᒍ ᖃᓄᐃᓕᐅᕈᑎᑦᓴᑦ.  

 

ᓇᓗᓇᐃᔭᐅᑎᖏᑦ ᐱᖃᓯᐅᔾᔨᓯᒪᒋᐊᓖᑦ ᑕᐃᒫᓪᓗᐊᕐᓯᒪᔪᓂᑦ ᐅᓪᓗᕐᓯᐅᑎᖏᓐᓂᑦ ᐱᓕᕆᐊᑦᓴᐅᑉ 

ᐃᓗᓕᖏᓐᓄᖅ ᐊᒻᒪ ᖃᓄᐃᓕᐅᕈᑎᑦᓴᓕᒫᓄᑦ ᐊᑦᑐᐊᔪᓄᑦ ᐊᑐᓂ ᐱᓕᕆᐊᑦᓴᓄᑦ, ᐊᑐᖅᐸᑕ. 

ᓇᓗᓇᐃᔭᐅᑎᖏᑦ ᐱᖃᓯᐅᔾᔨᓯᒪᒋᐊᖃᕐᒥᔪᑦ ᐊᓯᔾᔨᐅᑎᐅᒐᔭᖅᑐᓂᑦ ᐱᓕᕆᕝᕕᐅᔪᒥ ᐱᔾᔪᑎᒋᓪᓗᒋᑦ 

ᐱᓕᕆᐊᑦᓴᑎᒍᑦ ᖃᓄᐃᓕᐅᕈᑎᐅᔪᑦ. ᓇᓗᓇᐃᕐᓯᒪᔪᓂᑦ ᐱᑕᖃᖅᐸᑦ ᐊᑐᐊᒐᕐᓂᑦ ᐱᓕᕆᔾᔪᑎᓄᑦ, 

ᐊᑐᐊᕆᐊᓕᓐᓄᑦ ᒪᓕᒐᕐᓄᑦ ᐊᒻᒪ ᐊᑐᐊᒐᕐᓄᑦ ᐊᑐᖅᑕᐅᔭᕆᐊᓕᓐᓂᑦ, ᐱᓗᐊᖅᑐᒥ ᒥᑭᓛᖏᒍᑦ ᐊᒻᒪ 

ᐊᒥᓲᓂᖏᒍᑦ ᐱᑐᐃᓐᓇᐅᖏᑦᑐᓂᑦ ᐱᑕᖃᖅᑎᑦᓯᓂᐊᖅᐸᑕ, ᑎᑎᕋᕐᓯᒪᔪᑦ ᓇᓗᓇᐃᔭᕐᓯᒪᒋᐊᓖᑦ ᐊᒻᒪ 

ᐱᖃᓯᐅᔾᔭᐅᔪᓐᓇᖅᑐᑎᒃ ᐅᐃᒍᒋᔭᐅᓗᑎᒃ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒧᑦ.  

ᓇᓗᓇᐃᕐᓯᒪᒃᑲᓐᓂᖁᓪᓗᒋᑦ, ᓇᓗᓇᐃᔭᕐᓯᒪᓂᖏᑦ ᓇᓗᓇᐃᔭᐃᑎᖏᑦ ᐱᓕᕆᐊᑦᓴᐅᑉ ᐃᓗᓕᖏᓐᓂᑦ ᐊᒻᒪ 

ᖃᓄᐃᓕᐅᕈᑎᑦᓴᖏᓐᓂᑦ, ᓈᒻᒪᒃᑯᓂ, ᐅᖃᐅᓯᖃᕆᐊᓖᑦ ᐊᑦᑐᐃᔾᔪᑎᓄᑦ ᖃᐅᔨᓴᐅᑎᓂᑦ, ᓄᓇᐅᑉ 

ᐊᕙᑎᐊᓂᑦ ᐊᐅᓚᑦᓯᔾᔪᑎᑦᓴᓂᑦ ᐊᒻᒪ ᐃᓘᓐᓇᖏᓐᓄᑦ ᐱᕙᓪᓕᐊᑎᑦᓯᔾᔪᑎᑦᓴᓄᑦ ᓴᓇᓂᒃᑯᑦ 

ᐸᕐᓇᐅᑎᑦᓴᖏᓐᓂᑦ ᑎᑎᕋᕐᓯᒪᓂᖏᓐᓄᑦ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ.  

ᐊᑐᓂ ᕿᒥᕐᕈᐊᖅᑕᐅᓂᐊᖅᑐᓄᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᓚᓯᒍᓐᓇᖅᑐᑦ 

ᓇᓗᓇᐃᕐᓯᒪᔪᓂᑦ ᐅᖃᐅᔾᔪᐃᒋᐊᕈᑎᓂᑦ ᐱᓕᕆᐊᑦᓴᐅᑉ ᐃᓗᓕᖏᓐᓂᑦ ᐊᒻᒪ ᐊᑦᑐᐊᔪᓂᑦ ᖃᓄᐃᓕᐅᕈᑎᓂᑦ 

ᐅᖃᐅᓯᐅᓯᒪᔪᓂᑦ ᐱᓕᕆᐊᑦᓴᒥᑦ ᑐᑦᓯᕋᐅᑎᒥ, ᒪᓕᑦᑐᒋᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᑭᒃᑯᑐᐃᓐᓇᕐᓂᑦ ᐱᓕᕆᐊᑦᓴᓕᕆᑎᓪᓗᒋᑦ ᐊᒻᒪ ᐊᓯᖏᓐᓂᑦ ᑎᓕᓯᔾᔪᑎᐅᓯᒪᔪᓂᒃ ᒥᓂᔅᑕᑎᒍᑦ ᒪᓕᑦᑐᒋᑦ 

ᑎᑎᕋᕐᓯᒪᔪᑦ ᐋᑎᑯᓪ 12, ᓈᓴᐅᑎᓕᓐᓂ 12.5.1 ᓄᓇᕘᒧᑦ ᐊᖏᕈᑎᒥ ᐊᒻᒪ ᓈᓴᐅᑎᓕᓐᓂ 96 

ᐸᕐᓇᐅᑎᓕᕆᓂᕐᒧᑦ ᐱᖁᔭᕐᔪᐊᕐᒥ (NuPPAA). ᐆᑦᑑᑎᓂᑦ ᑕᑯᔪᒪᒍᑎᒃ ᖃᓄᐃᓪᓗᐊᖅᑐᓂᒃ ᑐᑭᓯᒋᐊᕈᑎᓂᒃ 

ᓂᕆᐅᒋᔭᖃᖅᐸᒻᒪᖔᑕ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ, ᐱᔭᑦᓴᓯᐅᖅᑎᐅᔪᑦ ᐅᖃᐅᔾᔭᐅᓯᒪᑦᓯᐊᖅᑐᑦ 

ᕿᒥᕐᕈᐊᖃᑦᑕᖁᔭᐅᓗᑎᒃ ᓴᖅᑭᖅᑕᐅᓯᒪᔪᓂᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᕙᑎᒥᑦ 

ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒧᑦ ᐊᑦᑐᐊᒐᕐᓂᑦ (NIRB, 2009; NIRB, 2011).  

7.3.2 ᐱᓕᕆᐊᖅ ᐱᓕᕆᐊᖑᓕᕐᓂᖓ 

ᐱᔭᑦᓴᓯᐅᖅᑎᐅᔪᑦ ᓴᖅᑮᒋᐊᖃᖅᑎᑕᐅᒻᒥᔪᑦ ᐃᓘᓐᓇᖏᓐᓄᑦ ᐱᕙᓪᓕᐊᑎᑦᓯᔾᔪᑎᑦᓴᓂᑦ ᓴᓇᓂᒃᑯᑦ 

ᐸᕐᓇᐅᑎᓂᑦ ᓇᓗᓇᐃᔭᐃᔪᓂᑦ ᐱᓕᕆᐊᑦᓴᒧᑦ ᐱᕙᓪᓕᐊᑎᑕᐅᕙᓪᓕᐊᑎᑕᐅᕕᐅᓂᐊᖅᑐᑦ ᐊᑐᓂ 

[ᐃᓂᒋᓂᐊᖅᑕᖓᓂᑦ ᐅᐸᓗᖓᐃᔭᐅᑏᑦ, ᓴᓇᔭᐅᓂᖓᑦ, ᐊᐅᓚᑦᓯᔾᔪᑎᖏᑦ, ᒪᑭᒪᑎᑕᐅᓂᖏᑦ 

ᓱᓇᑐᐃᓐᓇᐃᑦ, ᐋᖅᑭᒋᐊᕈᑎᐅᑐᐃᓐᓇᕆᐊᓖᑦ, ᒪᑐᓯᒪᑲᐃᓐᓇᐅᑎᑦᓴᑦ (ᑲᒪᒋᔭᐅᔾᔪᑎᑦᓴᑦ ᐊᒻᒪ 

ᒪᑭᒪᑎᑦᓯᔾᔪᑎᑦᓴᑦ), ᒪᑐᔭᐅᒻᒪᕆᔾᔪᑎᖏᑦ (ᒪᑐᔭᐅᓂᖏᑦ ᐊᒻᒪ ᓄᓇᐅᑉ ᐱᐅᓯᖏᓐᓄᑦ ᐅᑎᖅᑎᑕᐅᓂᖏᑦ) 

ᐊᒻᒪ ᑭᖑᓂᐊᒍᑦ ᒪᑐᔭᐅᓯᒪᓕᖅᑎᓪᓗᒍ], ᐊᑑᑎᖃᕐᓂᖏᑦ ᐅᓪᓗᕐᓯᐅᑏᑦ, ᐱᓕᕆᔭᐅᓂᖏᑦ ᐊᒻᒪ 

ᐱᓕᕆᐊᖑᓂᖏᑦ ᐊᑦᑐᐊᓂᖃᖅᑐᑦ ᐊᑐᓂ ᐱᓕᕆᐊᖑᕙᓪᓕᐊᓂᐊᖅᑐᓂᑦ. ᐸᕐᓇᐅᑎᒥ ᑎᑎᕋᕐᓯᒪᒋᐊᖃᕐᒥᔪᑦ 

ᐃᓱᒪᑦᓴᕐᓯᐅᕈᑎᑦᓴᑦ ᒪᑐᔭᐅᑲᐃᓐᓇᕐᓯᒪᓂᕐᒧᑦ, ᐅᕝᕙᓘᓐᓃᑦ ᖃᓄᖅ ᑲᒪᒋᔭᐅᒐᔭᕐᒪᖔᖅ ᐊᒻᒪ ᒪᑭᒪᑎᑕᐅᓗᓂ 

ᖃᐅᔨᒪᔭᐅᓗᑎᒃ ᐊᐅᓚᑦᓯᔾᔪᑎᐅᔪᑦ ᓂᕆᐅᓇᖕᖏᑐᒃᑯᑦ ᓄᖅᑲᖓᑲᐃᓐᓇᑦᑕᓕᕐᓂᖅᐸᑕ. ᐱᔭᑦᓴᓯᐅᖅᑎᐅᔪᑦ 

ᓇᓗᓇᐃᔭᐃᓯᒪᓂᐊᕐᒥᔪᑦ ᐃᓚᒋᔭᐅᔪᓕᒫᓂᑦ ᖃᐅᔨᓴᐅᑎᐅᓯᒪᔪᓂᒃ ᐊᒻᒪ/ᐅᕝᕙᓘᓐᓃᑦ 

ᐱᓗᐊᔾᔭᐃᒃᑯᑎᑦᓴᖏᓐᓂᑦ ᐊᑦᑐᐃᔾᔪᑎᑦᓴᑦ ᐸᕐᓇᐅᑕᐅᓯᒪᔪᑦ ᐱᒋᐊᖅᑎᑕᐅᔪᑦᓴᑦ ᐊᑐᓂ ᓇᓗᓇᐃᖅᑕᐅᓯᒪᔪᓂ 

ᐱᓕᕆᐊᖑᓂᐊᖅᑐᓂ ᓴᖅᑭᖁᓇᒋᑦ ᐅᕝᕙᓘᓐᓃᑦ ᒥᑭᓪᓕᒋᐊᖁᓪᓗᒋᑦ ᓈᒻᒪᖏᑦᑐᑦ ᐊᑦᑐᐃᔾᔪᑎᐅᔪᓐᓇᖅᑐᑦ 

ᓇᓪᓕᐊᓂᑦ ᐱᓕᕆᐊᖃᖅᐸᓪᓕᐊᑎᓪᓗᒋᑦ ᐊᑐᓂ ᐱᓕᕆᐊᑦᓴᓂᑦ ᐃᓗᐃᑦᑑᔾᔪᑎᐅᔪᓂᑦ ᐱᓕᕆᐊᑦᓴᒧᑦ. 

7.4 ᓯᕗᓂᑦᑎᓐᓂ ᐱᕙᓪᓕᐊᑎᑕᐅᔪᑦᓴᑦ ᓴᓇᓂᒃᑯᑦ 

ᐱᔭᑦᓴᓯᐅᖅᑎᐅᔪᑦ ᖃᐅᔨᓴᕐᓯᒪᓂᐊᕐᒥᔪᑦ ᓇᓗᓇᖕᖏᑦᑐᓂᑦ ᐊᖏᓪᓕᒋᐊᕈᑎᑦᓴᐅᒐᔭᖅᑐᓂᒃ ᐱᓕᕆᐊᑦᓴᒧᑦ, 

ᖃᓄᐃᑦᑐᓂᑦ ᒪᑭᒪᑎᑦᓯᔾᔪᑎᑦᓴᓂᑦ ᐱᓕᕆᔾᔪᑎᖃᕆᐊᖃᕐᓂᐊᕐᒪᖔᑕ, ᐊᒻᒪ ᐊᑦᑐᐊᔪᓂᑦ ᓄᓇᓕᕆᔪᓂᑦ ᐊᒻᒪ 

ᐃᓄᓕᕆᓂᕐᒧᑦ−ᑮᓇᐅᔭᓕᕆᓂᕐᒨᖓᔪᓂᑦ ᐊᑦᑐᐃᔾᔪᑎᐅᔪᓐᓇᖅᑐᓂᑦ. ᐱᔭᑦᓴᓯᐅᖅᑎᐅᔪᑦ ᖃᐅᔨᓴᕐᓯᒪᓂᐊᕐᒥᔪᑦ 

ᐱᕙᓪᓕᐊᑎᑦᓯᔾᔪᑎᐅᔪᓐᓇᑐᐃᓐᓇᕆᐊᓕᓐᓂᑦ ᐊᓯᖏᓐᓂᑦ ᓴᕕᕋᔭᑦᓴᐅᔪᓐᓇᖅᑐᓂᑦ ᐱᔭᐅᔪᓐᓇᕋᔭᖅᑐᓂᑦ 

ᐱᓕᕆᐊᑦᓴᖃᕐᕕᒻᒥᑦ ᒪᓕᓪᓗᒋᑦ ᐅᕙᑦᓯᐊᕈ ᐊᒻᒪ ᒫᓐᓇ ᕿᓂᖅᑎᓄᑦ ᐱᓕᕆᔾᔪᑎᒍᑦ ᖃᓄᐃᓕᐅᖅᑕᐅᕙᑦᑐᑦ. 

ᖃᐅᔨᓴᐅᑎᐅᔪᑦ ᒪᓕᑦᓯᒪᒋᐊᓖᑦ ᐱᔭᑦᓴᓯᐅᖅᑎᐅᔪᑦ ᓇᒻᒥᓂᖃᐅᑎᒍᑦ ᓱᓇᑐᐃᓐᓇᕐᓄᑦ ᐱᓕᕆᔾᔪᑎᒍᑦ 

ᐸᕐᓇᐅᑎᖏᓐᓂ ᑎᑎᕋᕐᓯᒪᔭᕐᒥᓂᒃ ᐱᓕᕆᐊᑦᓴᒧᑦ, ᐊᓯᖏᓐᓂᑦ ᓇᓚᐅᑦᑖᖅᑕᐅᓯᒪᔪᓂᑦ ᐊᒻᒪ 

ᐱᕙᓪᓕᐊᓂᐊᖅᑐᑦ ᓴᓇᓂᒃᑯᑦ ᑎᑭᑕᐅᓯᒪᔪᑦ ᐊᓯᖏᓂᑦ ᐱᓕᕆᐊᑦᓴᖃᕐᓯᒪᔪᓄᑦ ᐊᔾᔨᐸᓗᖏᓐᓂᑦ. 

ᐊᒻᒪᑦᑕᐅᖅ, ᐱᔭᑦᓴᓯᐅᖅᑎᐅᔪᑦ ᐅᖃᐅᓯᖃᕐᓂᐊᖅᑐᑦ ᖃᓄᖅ ᓯᕗᓂᑦᑎᓐᓂ ᑕᑯᓐᓇᖅᑕᐅᓯᒪᔪᑦ 

ᐱᕙᓪᓕᐊᑎᑕᐅᒋᐊᖃᕋᔭᖅᑐᑦ ᓴᓇᓂᒃᑯᑦ ᐊᑐᖅᑕᐅᒍᓐᓇᕋᔭᖅᑐᑦ ᑕᑯᓐᓇᖕᖑᐊᒐᖏᑦ ᐊᑐᓂ 

ᐃᓱᒪᑦᓴᕐᓯᐅᕈᑕᐅᓯᒪᒻᒪᖔᑕ ᐋᖅᑭᓱᖅᑕᐅᕙᓪᓕᐊᑎᓪᓗᒋᑦ ᖃᓄᐃᓕᖓᓂᕆᒐᔭᖅᑕᖏᑦ ᒪᑭᒪᔾᔪᑎᑦᓴᑦ 

ᐱᓕᕆᔾᔪᑎᒍᑦ ᐊᒻᒪ ᐊᓯᖏᑦ ᐱᔨᑦᓯᕋᕈᑎᐅᔪᑦ ᐊᑐᖅᑕᐅᒋᐊᖃᕐᓂᐊᖅᑐᑦ ᐱᓕᕆᐊᑦᓴᒧᑦ. ᐱᔭᑦᓴᓯᐅᖅᑎᐅᔪᑦ 

ᖃᐅᔨᓴᐅᑎᒋᓯᒪᔭᖏᑦ ᐃᓚᕙᓪᓕᐊᒍᑎᐅᔪᓐᓇᖅᑐᓂᑦ ᐊᑦᑐᐃᔾᔪᑎᖏᒍᑦ ᐱᓕᕆᐊᑦᓴᐅᑉ ᐱᖃᓯᐅᔾᔨᓯᒪᒋᐊᓖᑦ 

ᓯᕗᓂᑦᑎᓐᓂ ᑕᑯᓐᓇᖅᑕᐅᓯᒪᔪᑦ ᐱᕙᓪᓕᐊᑎᑕᐅᒋᐊᖃᕋᔭᖅᑐᑦ ᓴᓇᓂᒃᑯᑦ ᐊᑐᖅᑕᐅᒍᓐᓇᕋᔭᖅᑐᑦ 

ᑕᑯᓐᓇᖕᖑᐊᒐᖏᓐᓂᑦ ᒪᓕᓪᓗᑎᒃ ᓇᓗᓇᐃᔭᕐᓯᒪᔪᓂᒃ ᑎᑎᕋᕐᓯᒪᔪᓂᒃ ᖁᓪᓕᕐᓂ ᑎᑎᖅᑲᓂ. 

7.5 ᐊᓯᖏᑦ ᐱᓕᕆᐊᖑᔪᓐᓇᑐᐃᓐᓇᕆᐊᓖᑦ 

ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ ᓇᓗᓇᐃᔭᐃᓯᒪᑦᓯᐊᖅᑐᒥᑦ ᖃᐅᔨᓴᐅᑎᐅᓯᒪᔪᓂᑦ 

ᑎᑎᕋᕐᓯᒪᔪᖃᕐᓂᐊᖅᑐᖅ ᐊᓯᖏᓐᓂᑦ ᐱᓕᕆᐊᖑᔪᓐᓇᑐᐃᓐᓇᕆᐊᓕᓐᓂᑦ ᐃᓚᖏᓐᓂᑦ ᐃᓗᓕᖏᑕ 

ᐱᓕᕆᐊᑦᓴᐅᑉ ᐅᕝᕙᓘᓐᓃᑦ ᖃᓄᐃᓕᐅᕈᑎᑦᓴᖏᑕ, ᐱᖃᓯᐅᑎᓯᒪᓗᑎᒃ "ᑲᔪᓯᒍᓐᓇᖏᑦᑐᓂᑦ" ᐊᓯᖏᓐᓂᑦ 

ᐱᓕᕆᐊᖑᔪᓐᓇᕋᔭᖅᑐᓂᑦ, ᓇᓗᓇᐃᔭᕐᓯᒪᓗᑎᒃ ᐊᒻᒪ ᐊᑐᖅᑕᐅᓯᒪᔪᑦ ᒪᓕᒋᐊᓖᑦ ᓇᓗᓇᐃᔭᐃᑎᐅᓯᒪᔪᑦ 

ᐱᓕᕆᔾᔪᑎᖏᒍᑦ ᐊᑐᖅᑕᐅᑉᐸᑕ ᑲᔪᓯᒍᓐᓇᕋᔭᕐᒪᖔᑕ ᐊᒻᒪ ᑮᓇᐅᔭᐃᔭᐅᑎᒍᑦ ᐊᑐᖅᑕᐅᔪᓐᓇᕋᔭᕐᒪᖔᑕ 

ᐊᓯᖏᑦ ᐱᓕᕆᐊᖑᔪᓐᓇᑐᐃᓐᓇᕆᐊᓖᑦ ᐱᓕᕆᐊᑦᓴᐅᑉ ᐃᓗᓕᖏᑦ (ᓲᕐᓗ ᐃᖏᕐᕋᔾᔪᑎᑦᓴᑦ, ᓄᓇᒥᑦ 

ᐱᔾᔪᑎᓖᑦ, ᐃᓄᓕᕆᓂᕐᒥᑦ, ᑮᓇᐅᔭᓕᕆᓂᕐᒥᑦ ᐊᒻᒪ ᐃᓕᖅᑯᓯᑐᖃᒃᑯᑦ ᓄᓇᒥᑦ ᐊᕙᑎᓕᕆᔾᔪᑏᑦ). 

ᖃᐅᔨᓴᖅᑕᐅᒋᐊᓖᑦ ᓇᓗᓇᐃᔭᕐᓯᒪᓂᖏᑦ ᓈᒻᒪᒋᐊᕐᓗᑎᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓄᑦ ᐊᒻᒪ 

ᑭᒃᑯᑐᐃᓐᓇᕐᓄᑦ ᕿᒥᕐᕈᐊᖅᑕᐅᔪᓐᓇᑦᓯᐊᕐᓗᑎᒃ ᖃᓄᖅ ᐊᔾᔨᒌᖏᓐᓂᖃᕐᒪᖔᑕ ᐱᓕᕆᐊᑦᓴᐅᑉ ᐃᓗᓕᖏᑦ 

ᐊᒻᒪ ᐃᓗᓕᖏᑦ ᐱᓕᕆᐊᖑᔪᓐᓇᖅᑐᑦ ᐱᓪᓗᒋᑦ ᑮᓇᐅᔭᐃᔭᐅᑎᐅᒐᔭᖅᑐᑦ ᐊᒻᒪ ᓄᓇᐅᑉ ᐊᕙᑎᐊᓂᑦ, 

ᐃᓄᓐᓂᒃ ᐊᒻᒪ ᑮᓇᐅᔭᓕᕆᔾᔪᑎᓄᑦ ᐊᑦᑐᐃᔾᔪᑎᑦᓴᑦ ᐊᒻᒪ ᐱᕚᓪᓕᕈᑎᑦᓴᑦ ᐃᑲᔫᑎᑦᓴᑦ. ᐱᔭᑦᓴᓯᐅᖅᑎᐅᔪᑦ 

ᐱᖃᓯᐅᔾᔨᓯᒪᒋᐊᓖᑦ ᓂᕈᐊᖅᑕᐅᔾᔪᑎᑦᓴᖏᓐᓂᑦ ᐱᓕᕆᐊᑦᓴᐅᑉ ᐱᐅᒋᔭᐅᓂᖅᐹᖑᓪᓗᓂ 

ᐱᓕᕆᐊᖑᔪᓐᓇᖅᑐᓂ, ᐊᒻᒪ ᐱᔾᔪᑎᐅᔪᑦ ᐊᓯᖏᓐᓂᑦ ᐱᓕᕆᐊᖑᔪᓐᓇᖅᑐᓂᑦ ᐊᑐᕈᒪᖕᖏᔾᔪᑎᐅᔪᑦ. 

ᐱᓕᕆᐊᖑᔪᓐᓇᑐᐃᓐᓇᕆᐊᓖᑦ ᖃᐅᔨᓴᖅᑕᐅᕙᓪᓕᐊᑎᓪᓗᒋᑦ, ᐊᓯᔾᔨᓂᖅᐸ ᐱᐅᒋᔭᐅᓂᕐᓴᐅᔪᖅ 

ᐱᓕᕆᐊᖑᔪᓐᓇᖅᑐᓂ, ᐱᔭᑦᓴᓯᐅᖅᑎᐅᔪᑦ ᖃᐅᔨᒋᐊᕆᐊᖃᕋᔭᖅᑐᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᓐᓂᑦ ᓇᓗᓇᐃᕆᐊᕐᓗᑎᒃ ᐊᓯᔾᔨᐅᑎᐅᔪᒪᔪᖅ ᐊᓯᔾᔩᓂᐊᕐᒪᖔᖅ ᐃᓗᓕᖏᓐᓂᑦ 

ᐱᓕᕆᐊᖑᒋᐊᓕᓐᓂᑦ ᐱᓕᕆᐊᑦᓴᑎᒍᑦ ᕿᒥᕐᕈᐊᖅᑕᐅᔫᑉ.  

ᖃᐅᔨᓴᐅᑎᖏᑦ ᐊᓯᖏᑕ ᐊᑐᖅᑕᐅᔪᓐᓇᑐᐃᓐᓇᕆᐊᓖᑦ ᓇᓗᓇᐃᔭᐃᓯᒪᒋᐊᓖᑦ ᐅᑯᓂᖓ: 

▪ ᖃᐅᔨᓴᐅᑎᖏᑦ ᑮᓇᐅᔭᓕᕆᔾᔪᑎᓄᑦ ᐊᑐᖅᑕᐅᔪᓐᓇᕋᔭᕐᓂᖏᓐᓄᑦ 

ᐱᓕᕆᖑᔪᓐᓇᑐᐃᓐᓇᕆᐊᓕᓐᓄᑦ ᐊᑐᓂ ᐃᓱᒪᑦᓴᕐᓯᐅᕈᑎᐅᓯᒪᒋᐊᓖᑦ ᐊᑦᑕᓇᕐᓂᖓᓄᑦ 



 

ᐱᓕᕆᔾᔪᑎᓄᑦ ᐊᑐᐊᒐᐃᑦ ᐅᐸᓗᖓᐃᔭᐃᓂᕐᒨᖓᔪᑦ ᐊᕙᑎᒥᑦ ᐊᑦᑐᐃᔾᔪᑎᑦᓴᓂᑦ ᐅᖃᐅᑎᑦᓴᒥᑦ  

ᐅᑭᐅᖅᑕᖅᑑᑉ ᓄᓇᒥᐅᑕᖏᑦ ᖃᓄᐃᒍᑎᖏᓐᓂᓪᓗ, ᐊᒻᒪᑦᑕᐅᖅ 

ᐅᖓᕝᕙᒋᐊᖅᑕᐅᔪᓐᓇᕋᔭᕐᓂᖓᓄᑦ ᖃᓄᑎᒋᑦ ᐱᓕᕆᐊᑦᓴᐅᑉ; 

▪ ᒪᓕᒐᐅᑎᑕᐅᓯᒪᔪᑦ ᖃᐅᔨᓴᐅᑎᖏᓐᓄᑦ ᐱᓕᕆᐊᖑᔪᓐᓇᑐᐃᓐᓇᕆᐊᓕᓐᓄᑦ ᐊᔾᔨᖃᖅᑐᑦ 

ᐃᓱᒫᓘᑎᐅᑐᐃᓐᓇᕆᐊᓕᓐᓂᑦ ᐊᑯᓂᐅᖕᖏᑦᑐᖅ (ᓴᓇᕙᓪᓕᐊᑎᓪᓗᒋᑦ ᐊᒻᒪ ᐊᐅᓚᑦᓯᑎᓪᓗᒋᑦ) ᐊᒻᒪ 

ᐊᑯᓂᑲᓪᓚᒃ (ᒪᑐᔭᐅᓯᒪᓕᖅᑎᓪᓗᒍ ᐱᓕᕆᐊᑦᓴᖅ ᐊᒻᒪ ᓄᓇᒥᑦ ᐱᐅᓯᖓᓄᑦ 

ᐅᑎᖅᑎᑦᓯᓇᓱᐊᕐᓂᕐᒥ) ᑕᖏᓕᓐᓄᑦ−ᐃᓚᐅᕈᑎᒍᑦ ᖃᓄᐃᖏᒍᑎᐅᔪᓐᓇᖅᑐᑦ ᐊᒻᒪ ᓄᓇᐅᑉ 

ᐊᕙᑎᐊᓂᑦ ᐊᑦᑐᐃᒐᔭᖅᑐᑦ ᐱᓕᕆᐊᑦᓴᒃᑯᑦ; 

▪ ᐊᑐᖅᑕᐅᖁᔭᐅᓯᒪᔪᑦ ᐅᑯᓅᓇ ᑎᑎᕋᕐᓯᒪᕕᖏᑦ 8.6.3 ᐅᕙᓂ ᑎᑎᖅᑲᒥ, ᐱᔾᔪᑎᖃᓗᐊᖅᑐᑦ 

ᐃᓚᕙᓪᓕᐊᒍᑎᐅᑐᐃᓐᓇᕆᐊᓖᑦ ᐊᑦᑐᐃᔾᔪᑎᐅᒐᔭᖅᑐᑦ ᐃᒪᕐᒥᐅᑕᓂᑦ ᐊᒻᒪ ᐱᖅᑯᓯᑐᖃᒃᑯᑦ 

ᐊᖑᓇᓲᑎᐅᕙᑦᑐᑦ ᐃᓱᒪᒋᔭᐅᒋᐊᕐᓯᒪᔪᑦ; 

▪ ᖃᐅᔨᒪᔭᐅᔪᓂᑦ ᓄᐊᑕᐅᓯᒪᔪᓂᑦ ᐱᓕᕆᔾᔪᑎᒥᓂᕐᓂᒃ, ᓈᒻᒪᒋᔭᐅᒻᒪᕆᑦᑐᑦ ᐃᓚᒋᔭᖏᑦ, ᐊᒻᒪ 

ᖃᐅᔨᓴᐅᑎᓄᑦ ᑭᓪᓕᒋᔭᐅᓯᒪᔪᑦ ᐃᓱᒪᒋᔭᐅᒋᐊᕐᓯᒪᔪᑦ; ᐊᒻᒪ  

▪ ᓇᓗᓇᐃᖅᑕᐅᓯᒪᒻᒪᑦ ᑭᒃᑯᑐᐃᓐᓇᐃᑦ ᖃᐅᔨᒋᐊᖅᑕᐅᓯᒪᑎᓪᓗᒋᑦ ᑎᑎᕋᕐᓯᒪᔪᓂ (ᑎᑎᕋᕐᓯᒪᕕᖏᑦ 

8.2), ᑭᒃᑯᑐᐃᓐᓇᕐᓄᑦ ᐃᓱᒪᒋᔭᐅᓯᒪᔪᑦ ᐊᒻᒪ ᐱᐅᒋᔭᐅᓂᕐᓴᐅᓯᒪᔪᑦ ᐃᓱᒪᑦᓴᕐᓯᐅᕈᑎᐅᓯᒪᔪᑦ 

ᒪᓕᒐᐅᖃᑕᐅᔪᓐᓇᕐᓂᖏᓐᓄᑦ ᖃᐅᔨᓴᐅᑎᖏᓐᓂ ᐱᓕᕆᐊᖑᔪᓐᓇᕆᐊᖏᓐᓂᑦ ᓇᓖᕌᕈᑎᑦᓴᓄᑦ, 

ᐱᖃᓯᐅᑎᓗᒋᑦ ᐅᖃᐅᓯᐅᓯᒪᔪᑦ ᖃᓄᖅ ᑭᒃᑯᑐᐃᓐᓇᕐᓂᑦ ᖃᐅᔨᒋᐊᕈᑎᐅᕙᑦᑐᑦ ᐱᔭᑦᓴᓯᐅᖅᑎᐅᔪᓄᑦ 

ᐊᑦᑐᐃᓂᖃᕐᓯᒪᒻᒪᖔᑕ ᐱᓕᕆᐊᑦᓴᒥᑦ ᐸᕐᓇᐅᑎᖃᖅᑎᓪᓗᒋᑦ, ᐊᒻᒪ ᖃᓄᖅ ᑭᒃᑯᑐᐃᓐᓇᕐᓄᑦ 

ᐱᐅᒋᔭᐅᓂᕐᓴᐅᓯᒪᔪᑦ ᐃᓱᒪᑦᓴᕐᓯᐅᕈᑎᐅᓯᒪᒻᒪᖔᑕ ᐱᔭᑦᓴᓯᐅᖅᑎᐅᔪᓄᑦ ᓇᓗᓇᐃᔭᐃᑎᓪᓗᒋᑦ 

ᐱᐅᒋᔭᐅᓂᕐᓴᐅᔪᓂᑦ ᐱᓕᕆᐊᖑᔪᓐᓇᑐᐃᓐᓇᕆᐊᓕᓐᓂᑦ. 

ᑐᑭᓯᒋᐊᕈᑎᓕᕆᔪᓂᒃ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᖅ ᐱᓪᓗᒍᐃᓚᓕᐅᔾᔭᐅᔪᓐᓇᖅᑐᑦ ᐅᕙᓂ 

ᐱᓕᕆᐊᑦᓴᕐᒨᖓᔪᑦ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦᐊᑐᐊᒐᐃᑦ ᓴᓇᔭᐅᑉᐸᑕ ᐊᒻᒪ 

ᓴᖅᑭᖅᑕᐅᓯᒪᓕᕐᓗᑎᒃ ᐱᓕᕆᐊᑦᓴᒧᑦ ᕿᒥᕐᕈᐊᖅᑕᐅᔪᒧᑦ ᒪᓕᑦᑕᐅᓗᑎᒃᑎᑎᕋᕐᓯᒪᔪᑦ ᓈᓴᐅᑎᓕᓐᓂ 12.5.2 

ᐅᑯᓇᓂ ᓄᓇᕘᒧᑦ ᐊᖏᕈᑎᒥ ᐊᒻᒪ ᓈᓴᐅᑎᓕᓐᓂ101(1) ᐸᕐᓇᐅᑎᓕᕆᓂᕐᒧᑦ ᐱᖁᔭᕐᔪᐊᕐᒥ (NuPPAA). 

7.6 ᑮᓇᐅᔭᓕᕆᔾᔪᑎᒍᑦ ᐊᒻᒪ ᐃᖅᑲᓇᐃᔭᐅᑎᓂᑦ ᑐᑭᓯᒋᐊᕈᑏᑦ 

ᑐᑭᓯᔭᐅᑦᓯᐊᕐᓯᒪᖁᓪᓗᒋᑦ ᐃᓗᓕᖏᑦ ᐱᓕᕆᐊᑦᓴᐅᑉ, ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥ 

ᑎᑎᕋᖃᓯᐅᔾᔭᐅᓂᐊᖅᑐᑦ ᓇᓗᓇᐃᔭᖅᑕᐅᓗᑎᒃ ᑮᓇᐅᔭᓕᕆᔾᔪᑎᒍᑦ ᐊᒻᒪ ᐃᖅᑲᓇᐃᔭᐅᑎᒍᑦ 

ᐱᔾᔪᑎᖃᕐᓂᖏᑦ ᐱᓕᕆᐊᑦᓴᒥ, ᐱᖃᓯᐅᔾᔭᐅᓗᑎᒃ:  

▪ ᐊᑭᑐᔪᓄᑦ ᐊᑭᓕᕆᐊᓖᑦ, ᓇᓚᐅᑦᓵᖅᑕᐅᓯᒪᔪᑦ ᐊᐅᓚᑦᓯᔾᔪᑎᑦᓴᓄᑦ ᐊᑭᓕᕆᐊᓖᑦ, ᐱᖃᓯᐅᑎᓗᒋᑦ 

ᒪᑐᔭᐅᔾᔪᑎᑦᓴᖏᓐᓄᑦ ᐊᑭᓕᕆᐊᓖᑦ ᐊᒻᒪ ᑲᑎᑦᑐᒋ ᓂᕆᐅᒋᔭᐅᓯᒪᔪᑦ ᑮᓇᐅᔭᐃᑦ 

ᐃᓯᖅᑐᑦᓴᐅᒐᔭᖅᑐᑦ (ᐊᑐᖅᑕᐅᑎᓪᓗᒋᑦ ᐊᑭᖏᑦ ᒫᓐᓇ ᓂᐅᕐᕈᓕᕆᔾᔪᑎᐅᕙᑦᑐᑦ); 

▪ ᐊᒥᓲᓂᖏᑦ ᐊᕐᕌᒍᐃᑦ ᑭᓇᑐᐃᓐᓇᐅᑉ ᐃᖅᑲᓇᐃᔭᕐᓂᕆᒐᔭᖕᖑᐊᖅᑕᖏᑦ, ᓇᓗᓇᐃᔭᕐᓯᒪᓗᑎᒃ 

ᖃᓄᑎᒋ ᐃᖅᑲᓇᐃᔮᖑᔪᓐᓇᕋᔭᕐᒪᖔᑕ ᐃᖅᑲᓇᐃᔮᑦᓴᐃᑦ;  

▪ ᐊᒥᓲᓂᖏᑦ ᐊᒻᒪ ᖃᓄᐃᑦᑑᓂᖏᑦ ᐃᖅᑲᓇᐃᔮᑦᓴᐅᒐᔭᖅᑐᑦ ᐊᒻᒪ ᐱᓕᒻᒪᑦᓴᐅᑎᒍᑦ ᖃᐅᔨᒪᔭᐅᒋᐊᓖᑦ 

(ᐃᓕᑕᕆᔭᐅᓯᒪᔪᒥᑦ ᓇᓗᓇᐃᔭᐃᑎᓄᑦ ᐱᓕᕆᔾᔪᑎᖃᕐᓗᑎᒃ) ᐱᖃᓯᐅᔾᔭᐅᓯᒪᓗᑎᒃ ᐱᓕᒻᒪᓴᐅᑏᑦ 

ᐊᑐᖅᑕᐅᒋᐊᖃᕋᔭᖅᑐᑦ ᐃᖅᑲᓇᐃᔮᓄᑦ ᐊᑐᓂ; 

▪ ᐊᖏᕈᑎᒍᑦ ᐱᓕᕆᔾᔪᑎᑦᓴᓂᑦ ᐊᒻᒪ ᑎᒍᓯᔾᔪᑎᑦᓴᓂᑦ ᑐᑭᓯᒋᐊᕈᑎᓂᑦ ᐱᖃᓯᐅᑎᓗᒋᑦ, 

ᖃᐅᔨᒪᔭᐅᒍᑎᒃ, ᓇᓗᓇᐃᔭᕐᓯᒪᓗᒋᑦ ᓈᓴᐅᑎᑦᓴᖏᑦ ᐊᒻᒪ ᖃᓄᐃᑦᑑᓂᖏᑕ 



 

ᐱᓕᕆᔾᔪᑎᓄᑦ ᐊᑐᐊᒐᐃᑦ ᐅᐸᓗᖓᐃᔭᐃᓂᕐᒨᖓᔪᑦ ᐊᕙᑎᒥᑦ ᐊᑦᑐᐃᔾᔪᑎᑦᓴᓂᑦ ᐅᖃᐅᑎᑦᓴᒥᑦ  

ᐃᖅᑲᓇᐃᔮᑦᓴᐅᒐᔭᖅᑐᑦ ᐊᖏᕈᑎᒍᑦ ᐱᓕᕆᔨᓄᑦ ᐊᒻᒪ ᖃᓄᖅ ᐱᓕᕆᐊᖃᕆᐊᖃᕋᔭᕐᒪᖔᑕ 

ᐊᖏᕈᑎᓄᑦ ᐱᓕᕆᔨᑦᓴᐃᑦ ᐃᖅᑲᓇᐃᔭᖅᑏᑦ ᐱᓪᓗᒋᑦ; 

▪ ᓇᓚᐅᑦᑖᕐᓯᒪᓗᑎᒃ ᖃᑦᓯᑦ ᐃᖅᑲᓇᐃᔮᑦᓴᑦ ᓴᖅᑭᕋᔭᕐᒪᖔᑕ ᐱᓕᕆᐊᑦᓴᒧᑦ ᐊᑦᑐᐊᒐᔭᖅᑐᑦ ᐊᒻᒪ 

ᐊᑦᑐᐊᒐᔭᖕᖏᑦᑐᑦ, ᐃᓱᒪᒋᔭᐅᒋᐊᕐᓯᒪᓗᑎᒃ ᓄᓇᓕᓐᓂ ᓇᒻᒥᓂᕆᔭᐅᔪᑦ ᐊᒻᒪ ᓱᓇᒃᑯᑖᑦᓴᓂᑦ 

ᐊᑐᐃᓐᓇᖃᕈᓐᓇᖅᑐᑦ; 

▪ ᐃᖅᑲᓇᐃᔭᖅᑏᑦ ᓇᔪᒐᖃᕆᐊᖃᕋᔭᖅᑐᑦ ᐃᓚᒋᔭᐅᓗᑎᒃ ᐊᒥᓱᐃᑦ ᐃᖅᑲᓇᐃᔭᖅᑏᑦ ᓂᕆᐅᒋᔭᐅᔪᑦ 

ᐱᓕᕆᕝᕕᐅᑉ ᐃᓂᖓᓃᖃᑦᑕᕋᔭᕐᓂᖏᓐᓂᑦ ᐅᕝᕙᓘᓐᓃᑦ ᓯᓂᑦᑕᕕᓐᓂ, ᐱᓕᕆᕝᕕᒻᒥ 

ᐱᔨᑦᓯᕋᕈᑎᖏᑦ ᖃᓄᐃᑦᑑᒐᔭᕐᒪᖔᑕ ᐊᒻᒪ ᐱᓕᕆᕝᕕᖏᑦ ᐃᖅᑲᓇᐃᔭᖅᑏᑦ, ᐃᖏᕐᕋᔭᐅᑎᑦᓴᖏᑦ 

ᐃᖅᑲᓇᐃᔭᕐᕕᒻᒥᓄᑦ ᐊᒻᒪ ᐃᖅᑲᓇᐃᔮᖏᓐᓄᑦ ᐅᓪᓗᕐᓯᐅᑎᖏᑦ;  

▪ ᐅᖃᒪᔭᐅᑎᐅᓯᒪᓗᑎᒃ ᓇᓪᓕᐅᓐᓄᕋᐅᑕᐅᒋᐊᖃᕋᔭᖅᑐᑦ ᓄᓇᓕᓐᓂᒥᐅᑕᓄᑦ ᐃᖅᑲᓇᐃᔭᖅᑐᓄᑦ, 

ᐱᓗᐊᖅᑐᒥ ᑕᐃᒃᑯᓄᖓ ᓄᓇᓕᕐᓂᒥᐅᑕᓄᑦ ᖃᖓᑕᓲᒃᑯᑦ ᐅᐸᑦᑕᐅᖃᑦᑕᕋᔭᖕᖏᑦᑐᓄᑦ 

ᐱᓕᕆᐊᑦᓴᖃᕐᕕᒻᒨᖅᑐᓄᑦ ᐊᒻᒪ ᖃᓄᖅ ᐱᔭᑦᓴᓯᐅᖅᑎᐅᔪᑦ ᖃᖓᑕᓲᒃᑯᖃᑦᑕᕆᐊᖃᕋᔭᖅᑐᓂᑦ 

ᐸᕐᓇᐃᓯᒪᒻᒪᖔᑕ ᐃᓚᒋᓪᓗᒋᑦ ᓄᓇᓕᓐᓂ ᐱᓕᕆᐊᑦᓴᒃᑯᑦ ᑭᓪᓕᓯᓂᐊᖅᑎᑦᓴᓂᑦ; 

▪ ᓂᕆᐊᒋᔭᐅᔪᑦ ᐊᒻᒪ ᐃᓱᒪᒋᔭᐅᔪᑦ ᑕᑯᓐᓇᖑᐊᖅᑕᐃᑦ ᐃᖅᑲᓇᐃᔮᑦᓴᕐᒨᖓᔪᑦ ᐱᓕᕆᐊᑦᓴᒃᑯᑦ 

ᓄᓇᓕᕐᓂᒥᐅᑕᓄᑦ ᐱᓕᕆᐊᑦᓴᓕᕆᕝᕕᐅᔪᒥ; ᐊᒻᒪ  

▪ ᑐᑭᓯᒋᐊᕈᑎᖏᓐᓂᑦ ᐱᕚᓪᓕᕈᑎᑦᓴᐅᒐᔭᖅᑐᑦ ᐃᑲᔫᑎᑦᓴᐅᔪᓐᓇᖅᑐᑦ ᓂᕆᐅᒋᔭᐅᑐᐃᓐᓇᕆᐊᓖᑦ 

ᐃᖅᑲᓇᐃᔭᖅᑎᓄᑦ ᐊᒻᒪ ᑕᒪᒃᑯᐊ ᐱᕚᓪᓕᕈᑎᑦᓴᐅᔪᓐᓇᖅᑐᑦ ᐊᑐᖅᑕᐅᔪᓐᓇᕋᔭᕐᒪᖔᑕ ᐊᖏᕈᑎᒍᑦ 

ᐃᖅᑲᓇᐃᔭᖅᑎᓄᑦ (ᓲᕐᓗ ᐱᓕᒻᒪᑦᓴᐅᑎᓄᑦ ᐃᖅᑲᓇᐃᔭᐅᑎᓂᑦ, ᐱᓕᒻᒪᓴᕐᓯᒪᔭᓂᑦ 

ᐱᓕᒻᒪᓴᕆᐊᕈᑎᓂᑦ, ᐃᓕᖅᑯᓯᑎᒍᑦ ᐃᑲᔪᕐᓱᐃᓂᒃᑯᑦ, ᖃᓄᐃᖏᑦᓯᐊᖅᑐᓕᕆᓂᕐᒥᑦ ᐱᓕᕆᐊᑦᓴᓂᑦ). 

8.0 ᐊᒃᑐᐃᔾᔪᑎᐅᔪᓂᑦ ᖃᐅᔨᓴᐅᑎᓄᑦ ᐱᓕᕆᔾᔪᑏᑦ 

8.1 ᐃᓗᓕᖏᑦ ᐱᓕᕆᐊᑦᓴᐃᑦ ᓄᓇᐅᑉ ᐊᕙᑎᐊᓂᑦ ᖃᐅᔨᓴᐅᑏᑦ 

8.1.1 ᓱᓇᑐᐃᓐᓇᐃᑦ ᐃᓱᒪᑦᓴᕐᓯᐅᕈᑎᐅᒋᐊᓖᑦ 

ᐃᓗᓕᓱᐃᓪᓗᓂ ᐱᓕᕆᐊᑦᓴᓂᑦ ᐋᖅᑭᓯᒪᔾᔪᑎᐅᕙᑦᑐᑦ ᓄᓇᐅᑉ ᐊᕙᑎᐊᓂᑦ ᖃᐅᔨᓴᐅᑎᓄᑦ ᑭᓪᓕᖏᓐᓂᑦ 

ᐊᒻᒪ ᑐᕌᒐᖃᕈᑎᐅᕙᑦᑐᑎᒃ ᖃᐅᔨᓴᖅᑕᐅᖁᓪᓗᒋᑦ ᐊᑑᑎᖃᕐᓂᖏᑦ ᐱᔾᔪᑎᐅᔪᑦ ᐊᒻᒪ ᐃᓱᒫᓘᑎᐅᔪᑦ. ᓄᓇᐅᑉ 

ᐊᕙᑎᐊᓂᑦ ᖃᐅᔨᓴᐅᑎᓄᑦ ᓇᓗᓇᐃᖅᑕᐅᓯᒪᔫᑉ ᐱᓕᕆᐊᑦᓴᐅᑉ ᐃᑲᔪᕐᓱᐃᔪᑦ ᑲᑎᒪᔨᓄᑦ ᕿᒥᕐᕈᐊᕐᓂᐅᔪᒥᑦ 

ᐱᓕᕆᐊᑦᓴᐅᑉ ᐃᓗᓕᖏᓐᓂᑦ ᐅᖃᐅᓯᖃᕆᐊᓖᑦ ᐅᑯᓂᖓ ᑎᑎᕋᖅᑕᐅᔪᓂᑦ, ᒪᓕᓪᓗᒋᑦ ᑎᑎᕋᕐᓯᒪᓂᖏᑦ 

ᓈᓴᐅᑎᓕᓐᓂ 103(1) ᐸᕐᓇᐅᑎᓕᕆᓂᕐᒧᑦ ᐱᖁᔭᕐᔪᐊᕐᒥ (NuPPAA): 

(a) ᐱᓕᕆᐊᑦᓴᐅᑉ ᐱᔾᔪᑎᖓ ᐊᒻᒪ ᑭᖕᖒᒪᔭᐅᓂᖓ ᖃᓄᖅ ᐱᓕᕆᐊᑦᓴᐅᑉ; 

(b) ᓴᐳᒻᒥᑦᓯᔾᔪᑎᐅᓂᐊᕐᒪᖔᖅ, ᐊᒻᒪ ᖃᓄᑎᒋ, ᐱᓕᕆᐊᑦᓴᒃᑯᑦ ᐊᒻᒪ ᐱᐅᓯᑎᑦᓯᒋᐊᕈᑎᐅᓗᓂ ᖃᓄᖅ 

ᖃᓄᐃᖏᔾᔪᑎᐅᕙᑦᑐᓂᑦ ᐊᒻᒪ ᓯᕗᓂᑦᑎᓐᓂ ᖃᓄᐃᖏᔾᔪᑎᐅᒐᔭᖅᑐᓂᑦ ᓄᓇᓕᕐᓂᒥᐅᑕᐃᑦ ᐊᒻᒪ 

ᓄᓇᓕᐅᔪᑦ ᐱᓕᕆᐊᑦᓴᖃᕐᕕᐅᓂᐊᖅᑑᑉ ᐊᕙᑎᐊᓃᑦᑐᑦ, ᐃᓱᒪᒋᒋᐊᕐᓗᒋᑦ ᐊᓯᖏᑕ ᑲᓇᑕᒥᐅᑕᐃᑦ 

ᐃᑉᐱᒋᔭᖏᑦ; 

(c) ᐱᓕᕆᐊᑦᓴᒃᑯᑦ ᐊᔾᔨᖃᕋᓗᐊᕐᒪᖔᑕ ᓯᕗᓪᓕᐅᑎᒍᒪᔭᖏᑕ ᐊᒻᒪ ᐊᓐᓂᕆᔭᖏᑕ ᐱᓕᕆᔾᔪᑎᒍᑦ 

ᓄᓇᓕᕐᓂᒥᐅᑕᐃᑦ ᐱᓕᕆᐊᑦᓴᖃᕐᕕᐅᓂᐊᖅᑑᑉ ᐊᕙᑎᐊᓃᑦᑐᑦ; 



 

ᐱᓕᕆᔾᔪᑎᓄᑦ ᐊᑐᐊᒐᐃᑦ ᐅᐸᓗᖓᐃᔭᐃᓂᕐᒨᖓᔪᑦ ᐊᕙᑎᒥᑦ ᐊᑦᑐᐃᔾᔪᑎᑦᓴᓂᑦ ᐅᖃᐅᑎᑦᓴᒥᑦ  

(d) ᐃᓱᒪᒋᔭᐅᔪᑦ ᐊᑦᑐᐃᔾᔪᑎᐅᒐᔭᕐᓂᖏᓐᓄᑦ ᓄᓇᐅᑉ ᐊᕙᑎᐊᓄᑦ ᐱᓕᕆᐊᑦᓴᑎᒍᑦ, ᐱᖃᓯᐅᑎᓗᒋᑦ 

ᐊᑦᑐᐃᔾᔪᑎᐅᔪᓐᓇᖅᑐᑦ ᓯᓚᐅᑉ ᖃᓄᐃᑦᑑᔾᔪᓯᖓᓂᑦ ᐱᐅᓯᖓᓂᑦ, ᓲᕐᓗ ᓯᓚᑎᒍᑦ ᐊᒻᒪ ᓄᓇᐅᑉ 

ᐊᐅᓚᓂᖓᒍᑦ ᖃᓄᐃᒍᑎᐅᕙᑦᑐᑦ, ᐊᒻᒪ ᓯᓚᐅᑉ ᐊᓯᔾᔨᐸᓪᓕᐊᓂᖓ ᐱᓪᓗᒍ; 

(e) ᐃᓱᒪᒋᔭᐅᓯᒪᔪᑦ ᐊᑦᑐᐃᔾᔪᑎᐅᒐᔭᕆᐊᖏᓐᓂᑦ ᓄᓇᒥᐅᑕᓂᑦ ᐊᒻᒪ 

ᐃᓅᓯᓕᕆᓂᒃᑯᑦ−ᑮᓇᐅᔭᓕᕆᓂᒃᑯᑦ ᐱᓕᕆᐊᑦᓴᒃᑯᑦ, ᐱᖃᓯᐅᑎᓗᒋᑦ ᑕᐃᒃᑯᐊ ᓴᖅᑭᕈᓐᓇᖅᑐᑦ 

ᐊᑦᑐᐃᔾᔪᑎᐅᔪᓂᑦ ᑕᐃᔭᐅᓯᒪᔪᓂᑦ ᑎᑎᖅᑲᒃᑯᕕᒻᒥ (ᑭ); 

(f) ᓄᐊᑉᐸᓪᓕᐊᒐᔭᖅᑐᑦ ᓄᓇᒥᐅᑕᓂᑦ ᐊᒻᒪ ᐃᓅᓯᓕᕆᓂᒃᑯᑦ−ᑮᓇᐅᔭᓕᕆᓂᒃᑯᑦ ᐊᑦᑐᐃᔾᔪᑎᐅᒐᔭᖅᑐᑦ 

ᓴᖅᑭᕋᔭᖅᑐᑦ ᐊᑦᑐᐃᔾᔪᑎᖏᓐᓂᑦ ᐱᓕᕆᐊᑦᓴᒃᑯᑦ ᑲᑎᑕᐅᒍᑎᒃ ᐊᓯᐊᓗ ᐱᓕᕆᐊᑦᓴᐅᑉ 

ᐱᓕᕆᐊᖑᓯᒪᔫᑉ, ᐱᓕᕆᐊᖑᕙᓪᓕᐊᔫᑉ ᐅᕝᕙᓘᓐᓃᑦ ᐱᓕᕆᐊᖑᒐᔭᖅᑑᑉ; 

(g) ᐊᑦᑐᐃᔾᔪᑎᐅᒐᔭᖅᑐᑦ ᑕᐃᔭᐅᓯᒪᔪᑦ ᑎᑎᖃᒃᑯᕕᓐᓂ (ᒋ) ᐊᒻᒪ (ᒥ) ᐱᓗᐊᖅᑐᒥᑦ 

ᐱᐅᖏᓕᑎᑦᓯᒐᔭᕐᒪᖔᑕ ᓄᓇᒥᐅᑕᐃᑦ ᖃᓄᐃᔾᔪᓯᕆᕙᑦᑕᖏᓐᓂᑦ ᐱᓕᕆᐊᑦᓴᖃᕐᕕᐅᓂᐊᖅᑑᑉ 

ᐊᕙᑎᐊᓃᑦᑐᑦ; 

(h) ᐱᓕᕆᔾᔪᑎᑦᓴᐃᑦ, ᐱᖃᓯᐅᔾᔭᐅᓯᒪᓗᑎᒃ ᐱᓕᕆᔾᔪᑎᒋᔪᒪᔭᖏᑦ ᐱᔭᑦᓴᓯᐅᖅᑎᐅᔪᑦ, ᐃᓱᒪᒋᔭᐅᒋᐊᓖᑦ 

ᖃᓄᑎᒋ  

i) ᐊᑐᑦᑕᐃᓕᒪᓇᓱᐊᕐᓂᖅ ᐊᒻᒪ ᐱᓗᐊᔾᔭᐃᑎᑦᓯᓯᒪᓇᓱᐊᕐᓂᖅ ᓄᓇᓕᕆᓂᒃᑯᑦ ᐊᒻᒪ 

ᐃᓅᓯᓕᕆᓂᒃᑯᑦ−ᑮᓇᐅᔭᓕᕆᓂᒃᑯᑦ ᐊᑦᑐᐃᔾᔪᑎᐅᒐᔭᖅᑐᓂᑦ, ᐃᓚᒋᔭᐅᓗᑎᒃ 

ᖃᓄᐃᑦᑐᖃᕐᓂᖅᐸᑦ ᓇᓪᓕᐅᒃᑯᒫᑦᓴᓄᑦ ᐸᕐᓇᐅᑏᑦ, 

ii) ᐊᖏᔫᑎᒋᐊᕐᓗᒋᑦ ᐱᕚᓪᓕᕈᑎᑦᓴᐅᔪᓐᓇᖅᑐᑦ ᐃᑲᔫᑎᐅᔪᓐᓇᖅᑐᑦ ᖃᓄᑐᐃᓐᓇᖅ 

ᐱᓕᕆᐊᑦᓴᒃᑯᑦ, ᐃᓱᒪᒋᒋᐊᖅᐸᓪᓗᒋᑦ ᐅᖃᐅᓯᐅᓯᒪᔪᑦ ᓄᓇᓕᐅᔪᑦ ᐊᒻᒪ 

ᓄᓇᓕᖃᕐᕕᒻᒨᖓᔪᓂᑦ ᓇᓗᓇᐃᖅᑕᐅᓯᒪᔪᓄᑦ ᐱᔾᔪᑎᒋᓪᓗᒋᑦ ᐱᕚᓪᓕᕈᑎᑦᓴᐅᔪᓐᓇᖅᑐᑦ 

ᐃᑲᔫᑎᐅᔪᓐᓇᖅᑐᑦ, 

iii) ᐊᑭᓕᖅᑕᐅᕙᓪᓗᑎᒃ ᑕᐃᒃᑯᐊ ᐃᑉᐱᒋᓗᐊᖅᑕᖏᑦ ᐊᑦᑐᖅᑕᐅᔪᒻᒪᕆᐅᓂᐊᖅᑐᑦ 

ᐱᓕᕆᐊᑦᓴᒃᑯᑦ, ᐊᒻᒪ  

iv) ᐱᓕᕆᐊᖓᑦ ᐃᓱᓕᑉᐸᑦ ᓄᓇᓕᕆᔭᐅᓚᐅᖅᑐᑦ ᐱᐅᓯᖏᓐᓄᑦ ᐅᑎᖅᑎᑕᐅᒐᔭᕐᓗᑎᒃ; 

(i) ᐱᒻᒪᕆᐅᑎᒋᒐᔭᕐᒪᖔᑕ ᐊᑦᑐᐃᔾᔪᑎᐅᒐᔭᖅᑐᑦ ᑕᐃᔭᐅᓯᒪᔪᑦ ᑎᑎᖅᑲᒃᑯᕕᓐᓂ (e) ᐊᒻᒪ (f), ᐱᓪᓗᒋᑦ 

ᐱᓕᕆᔾᔪᑎᐅᔪᒪᓯᒪᔪᑦ ᑕᐃᔭᐅᓯᒪᔪᑦ ᑎᑎᖅᑲᒃᑯᕕᒻᒥ (h); 

(j) ᖃᓄᑎᒋ ᓄᓇᒦᖕᖔᕐᓯᒪᔪᑦ ᓄᑖᖑᑲᓐᓂᕈᓐᓇᖅᑐᑦ ᐱᓕᕆᔾᔪᑎᑦᓴᐅᔪᓐᓇᖅᑐᑦ ᐱᓕᕆᐊᑦᓴᒃᑯᑦ 

ᐊᑦᑐᖅᑕᐅᔪᒻᒪᕆᐅᑐᐃᓐᓇᕆᐊᓖᑦ ᐊᑐᖅᑕᐅᖏᓐᓇᕈᓐᓇᕐᓂᐊᕋᓗᐊᕐᒪᖔᑕ ᒫᓐᓇ ᐊᒻᒪ 

ᓯᕗᓂᑦᑎᓐᓂ ᓄᓇᓕᕐᓂᒥᐅᑕᓄᑦ ᐱᓕᕆᐊᑦᓴᖃᕐᕕᐅᓂᐊᖅᑑᑉ ᐊᕙᑎᐊᓃᑦᑐᑦ; 

(k) ᖃᐅᔨᓴᐅᑎᑦᓴᓂᑦ ᐱᓕᕆᐊᑦᓴᕈᖅᑎᑕᐅᒋᐊᖃᕐᓂᐊᖅᑐᑦ ᐱᓕᕆᐊᑦᓴᒃᑯᑦ ᓄᓇᒥᐅᑕᓂᑦ ᐊᒻᒪ 

ᐃᓅᓯᓕᕆᓂᒃᑯᑦ−ᑮᓇᐅᔭᓕᕆᓂᒃᑯᑦ ᐊᑦᑐᐃᔾᔪᑎᐅᒐᔭᖅᑐᓄᑦ, ᐱᖃᓯᐅᔾᔭᐅᓗᓂ ᐱᔭᑦᓴᓯᐅᖅᑎᐅᔪᓄᑦ 

ᐱᓕᕆᐊᖑᔪᒪᓂᐊᖅᑐᑦ; 

(l) ᓄᓇᑖᕆᓯᒪᔭᖏᑦ ᐊᒻᒪ ᐃᒦᑦ/ᐃᒪᐃᑦ ᐅᕝᕙᓘᓐᓃᑦ ᓄᓇᑖᕆᓇᓱᐊᕐᓂᐊᖅᑕᖏᓪᓘᓐᓃᑦ ᐊᒻᒪ 

ᐃᒦᑦ/ᐃᒪᐃᑦ ᐱᔭᑦᓴᓯᐅᖅᑎᐅᔪᑦ;  

(m) ᓇᓖᕌᕈᑎᑦᓴᐅᔪᑦ ᐱᓕᕆᐊᑦᓴᓕᐊᖑᔪᓐᓇᖅᑐᑦ ᐱᓕᕆᔾᔪᑎᒍᑦ ᐊᒻᒪ ᑮᓇᐅᔭᓕᕆᔾᔪᑎᒍᑦ 

ᐊᑐᖅᑕᐅᔪᓐᓇᓯᐊᖅᑐᑦ ᐊᒻᒪ ᐃᓱᒪᒋᔭᐅᓯᒪᔪᑦ ᓄᓇᒥᐅᑕᓄᑦ ᐊᒻᒪ 

ᐃᓅᓯᓕᕆᓂᒃᑯᑦ−ᑮᓇᐅᔭᓕᕆᓂᒃᑯᑦ ᐊᑦᑐᐃᔾᔪᑎᐅᒐᔭᖅᑐᑦ ᐱᔾᔪᑎᐅᓗᑎᒃ ᓇᓖᕌᕈᑎᑦᓴᐃᑦ;  



 

ᐱᓕᕆᔾᔪᑎᓄᑦ ᐊᑐᐊᒐᐃᑦ ᐅᐸᓗᖓᐃᔭᐃᓂᕐᒨᖓᔪᑦ ᐊᕙᑎᒥᑦ ᐊᑦᑐᐃᔾᔪᑎᑦᓴᓂᑦ ᐅᖃᐅᑎᑦᓴᒥᑦ  

(n) ᓴᖅᑭᑕᐅᓯᒪᓂᖏᑦ ᐱᓕᕆᔾᔪᑎᒍᑦ ᓇᓪᓕᐅᒃᑯᒫᑦᓴᑦ; 

(o) ᐱᔾᔪᑎᓪᓗᐊᑕᐅᔪᑦ ᐅᕝᕙᓘᓐᓃᑦ ᐃᓱᒫᓘᑎᓪᓗᐊᑕᐅᔪᑦ ᓇᓗᓇᐃᔭᕐᓯᒪᔪᑦ ᓈᓴᐅᑎᓖᑦ ᐊᑎᖏᓐᓂ 

ᓈᓴᐅᑎᓕᓐᓂ 96(1); ᐊᒻᒪ 

(p) ᐊᓯᖏᓐᓂᑦ ᓱᓇᑐᐃᓐᓇᕐᓂᑦ ᑲᑎᒪᔨᓄᑦ ᐱᔪᓐᓇᐅᑎᖃᕐᕕᐅᔪᓂᑦ ᐃᓱᒪᒋᔭᖏᑎᒍᑦ 

ᐃᓱᒪᑦᓴᕐᓯᐅᕈᑎᐅᒋᐊᖃᕐᓂᖏᓐᓂᑦ. 

8.1.2 ᐃᓗᓕᖏᑦ ᓱᓇᑐᐃᓐᓇᐃᑦ ᐃᓱᒪᑦᓴᕐᓯᐅᕈᑎᐅᒋᐊᓖᑦ  

8.1.2.1 ᐊᓐᓂᕆᔭᐅᔪᑦ ᓄᓇᒥᐅᑕᐃᑦ ᐊᒻᒪ ᐃᓅᓯᓕᕆᓂᒃᑯᑦ−ᑮᓇᐅᔭᓕᕆᓂᒃᑯᑦ ᐃᓗᓕᖏᑦ  

ᒪᓕᑦᑐᒋᑦ ᐅᖃᐅᓯᐅᓯᒪᔪᑦ ᑎᑎᖅᑲᖃᕐᕕᓐᓂ 4.2 ᐅᑯᓇᓂ ᐱᓕᕆᔾᔪᑎᖏᑦ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ 

ᐅᓂᒃᑳᓕᐊᒧᑦ ᐊᑐᐊᒐᕐᓂ, ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ ᐱᖃᓯᐅᔾᔨᓯᒪᒋᐊᓖᑦ ᑕᐃᒃᑯᐊ 

ᐊᓐᓂᕆᔭᐅᔪᓄᑦ ᓄᓇᒥᐅᑕᓕᕆᔪᐃᑦ ᐃᓗᓕᖏᑦ ᐊᒻᒪ ᐊᓐᓂᕆᔭᐅᔪᑦ ᐃᓅᓯᓕᕆᓂᒃᑯᑦ−ᑮᓇᐅᔭᓕᕆᓂᒃᑯᑦ 

ᐃᓗᓕᖏᑦ (ᐃᓘᓐᓇᑏᒃ ᐊᓐᓂᕆᔭᐅᔪᑦ ᐃᓗᓕᖏᑦ, ᐅᐸᓗᖓᐃᔭᐅᑎᖏᑦ, ᐊᒻᒪ 

ᐊᑕᐅᑦᓯᒃᑰᖃᑎᒌᓐᓂᕆᕙᑦᑕᖏᑦ ᐊᓐᓂᕆᔭᐅᔪᑦ ᓄᓇᒥᐅᑕᓕᕆᔪᑦ ᐃᓗᓕᖏᑦ ᐊᒻᒪ ᐊᓐᓂᕆᔭᐅᔪᑦ 

ᐃᓅᓯᓕᕆᓂᒃᑯᑦ−ᑮᓇᐅᔭᓕᕆᓂᒃᑯᑦ ᐃᓗᓕᖏᑦ ᐊᑦᑐᖅᑕᐅᒐᔭᖅᑐᑦ ᐱᓕᕆᐊᑦᓴᒃᑯᑦ ᐊᒻᒪ ᑕᐃᒃᑯᐊ 

ᓇᓗᓇᐃᖅᑕᐅᓯᒪᔪᑦ ᐅᑯᓇᓂ ᐱᓕᕆᔾᔪᑎᖏᑦ ᐊᑐᐊᒐᐅᕙᑦᑐᓂ. ᐊᑑᑎᖃᖅᐸᑕ, ᓇᒦᓐᓂᖏᑦ ᑕᒪᒃᑯᐊ 

ᐊᓐᓂᕆᔭᐅᔪᑦ ᐃᓗᓕᖏᑦ ᓇᓗᓇᐃᕐᓯᒪᒋᐊᓖᑦ ᓄᓇᖕᖑᐊᓂ ᐅᕝᕙᓘᓐᓃᑦ ᓇᓗᓇᐃᔭᐃᑎᖏᓐᓂ, 

ᓇᓗᓇᐃᔭᕐᓗᒋᑦ ᑭᒃᑯᓐᓄᑦ ᐃᓗᓕᖏᑦ ᐊᓐᓂᕆᔭᐅᒻᒪᖔᑕ ᐊᒻᒪ ᐱᔾᔪᑎᐅᔪᑦ, ᐱᔾᔪᑎᒋᓪᓗᒋᑦ 

ᓄᓇᒥᐅᑕᕈᓘᔭᐃᑦ ᖃᓄᐃᔾᔪᓯᖏᑦ, ᐃᓄᓕᕆᔪᑦ, ᑮᓇᐅᔭᓕᕆᔪᑦ, ᐱᖕᖑᐊᖅᑐᓕᕆᔪᑦ/ᑭᐱᖕᖑᐃᔭᐅᑎᓕᕆᔪᑦ, 

ᐳᓚᕋᑦᑐᓕᕆᔪᑦ, ᐋᓐᓂᐊᓯᐅᖅᑎᓕᕆᔪᑦ ᐅᕝᕙᓘᓐᓃᑦ ᐊᓯᖏᕈᓘᔭᖏᑦ ᐃᓱᒪᑦᓴᕐᓯᐅᕈᑎᐅᒋᐊᓖᑦ. 

ᐱᔭᑦᓴᓯᐅᖅᑎᐅᔪᑦ ᐅᖃᐅᓯᖃᕆᐊᖃᕐᒥᔪᑦ ᐃᓱᒫᓘᑎᐅᔪᓂᑦ ᓄᓇᓕᕆᓂᒃᑯᑦ ᐊᕙᑎᖏᓐᓂᑦ ᐅᕝᕙᓘᓐᓃᑦ 

ᓄᓇᒥᐅᑕᓕᕆᓂᕐᒨᖓᔪᑦ ᐃᓱᒫᓗᑎᐅᓗᐊᕐᓂᖏᓐᓂᑦ, ᐊᒻᒪ ᖃᓄᖅ ᐊᑦᑐᐊᓂᖃᕐᓂᖏᓐᓂᑦ ᐊᖏᓂᕐᓴᒧᑦ 

ᓄᓇᓕᖃᕐᕕᐅᑉ ᐊᕙᑎᐊᓂᑦ ᐊᒻᒪ ᑮᓇᐅᔭᓕᕆᓂᕐᒧᑦ. 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓇᓗᓇᐃᕐᓯᓯᒪᔪᑦ ᐅᑯᓂᖓ ᑎᑎᕋᕐᓯᒪᔪᓂᑦ ᑕᖏᓖᑦ ᓄᓇᐅᑉ 

ᐊᕙᑎᐊᓃᑦᑐᑦ ᐊᒻᒪ ᐃᓅᓯᓕᕆᓂᒃᑯᑦ−ᑮᓇᐅᔭᓕᕆᕐᒨᖓᔪᑦ ᐊᑑᑎᖃᕋᔪᑦᑐᑦ ᐅᔭᕋᕐᓂᐊᖅᑎᓄᑦ 

ᐱᓕᕆᐊᑦᓴᖃᖅᐸᑦᑐᓄᑦ ᓄᓇᕘᒥ. ᐱᔭᑦᓴᓯᐅᖅᑎᐅᔪᑦ ᐃᓱᒪᑦᓴᕐᓯᐅᕈᑎᖃᕆᐊᓖᑦ ᐅᑯᓂᖓ ᑎᑎᕋᕐᓯᒪᔪᓂᑦ 

ᓂᕈᐊᒐᕐᓂᒃ ᐊᓐᓂᕆᔭᐅᔪᑦ ᐃᓗᓕᖏᓐᓂᑦ. ᐅᑯᐊ ᑎᑎᕋᕐᓯᒪᔪᑦ; ᑭᓯᐊᓂ, ᐃᓗᓕᖄᓘᖕᖏᑦᑐᑦ 

ᓇᓗᓇᐃᔭᐃᓯᒪᓗᐊᕋᑎᓪᓗ, ᐊᒻᒪ ᐱᒋᐊᕈᑎᑦᓴᓂᑦ ᑭᓯᐊᓂ ᓈᒻᒪᑦᑐᓂᑦ ᓴᖅᑮᓯᒪᔪᑦ ᐱᔭᑦᓴᓯᐅᖅᑎᐅᔪᓄᑦ 

ᓇᓗᓇᐃᔭᐃᑎᑦᓴᐅᖁᓪᓗᒋᑦ ᐊᑑᑎᖃᕐᓂᖏᓐᓂᑦ ᐊᓐᓂᕆᔭᐅᔪᓂᑦ ᓄᓇᒥᐅᑕᓕᕆᓂᕐᒧᑦ ᐃᓗᓕᖏᓐᓂᑦ ᐊᒻᒪ 

ᐊᓐᓂᕆᔭᐅᔪᑦ ᐃᓅᓯᓕᕆᓂᒃᑯᑦ−ᑮᓇᐅᔭᓕᕆᕐᒨᖓᔪᑦ.  

ᐱᒻᒪᕆᐅᑎᑕᐅᔪᑦ ᓄᓇᓕᕆᓂᒃᑯᑦ ᐃᓗᓕᕆᔭᖏᑦ  

▪ ᐊᓂᖅᑎᕆᔭᒐᑦᑕ ᐱᐅᓂᖓ; 

▪ ᓯᓚ ᐊᒻᒪᓗ ᓯᓚᓕᕆᓂᖅ; 

▪ ᓂᐱᑦ ᐊᒻᒪᓗ ᐊᐅᓚᓂᖓᓂ; 

▪ ᓄᓇᐅᑉ ᐊᕙᑎᐊ, ᐱᖃᓯᐅᑎᓗᒋᑦ ᓄᓇᒥᐅᑕᐃᑦ ᐆᒪᖃᑎᒌᒍᓐᓇᕐᓂᖏᓐᓂᑦ ᖃᓄᖅ, ᓄᓇᐅᑉ 

ᐊᓯᔾᔨᑕᕐᓂᖓᑕ/ᓄᓇᐅᑉ ᖃᓄᐃᑦᑑᓂᖏᑕ ᐊᒻᒪ ᐃᔾᔪᖏᑕ; 

▪ ᓄᓇᐅᑉ ᐃᑭᐊᖓᓂ ᖁᐊᖑᐃᓇᖅ ᑐᑉ ᐊᒻᒪ ᓄᓇᐅᑉ ᑐᓪᓕᕋᑕᐅᑉ ᖃᓄᐃᓕᖓᓂᖏᑦ; 

▪ ᓄᓇᓕᕆᓂᖅ (ᐱᖃᓯᐅᑎᓗᒋᑦ ᓄᓇᐅᑉ ᖃᓄᐃᑦᑑᔾᔪᓯᖏᑦ);  

▪ ᐃᒥᓕᕆᓂᖅ (ᐱᖃᓯᐅᑎᓗᒋᑦ ᐃᒥᐅᑉ ᖃᓄᐃᓪᓗᐊᕐᓂᖓ) ᐊᒻᒪ ᐃᒥᖅ ᓄᓇᒦᑦᑐᑦ; 

▪ ᓄᓇᑐᐃᓐᓇᒦᑦᑐᖅ ᐃᒥᖅ ᐊᒻᒪ ᓄᓇᐅᑉ ᖃᖓᓃᑦᑑᑉ ᐃᒥᐅᑉ ᖃᓄᖅ ᐱᐅᓂᖓ; 

▪ ᐃᒥᕐᒧᑦ ᑭᖑᓈᒥᓃᑦ ᖃᓄᖅ ᐱᐅᓂᖓ; 

▪ ᐃᒥᕐᒥᐅᑕᐃᑦ ᐆᒪᔪᐃᑦ ᐊᕙᑎᖏᑦ, ᐱᖃᓯᐅᔾᔭᐅᓗᑎᒃ ᐃᒥᕐᒥᐅᑕᓕᕆᓂᖅ, ᐃᒥᕐᒥᐅᑕᐃᑦ ᐆᒪᔪᐃᑦ 

ᐱᕈᖅᑐᐃᓪᓗ (ᐱᖃᓯᐅᔾᔭᐅᓗᑎᒃ ᐃᖃᓗᖏᑦ ᒪᓕᑦᑐᒋᑦ ᑐᑭᓕᐅᕈᑎᐅᓯᒪᔪᑦ ᐃᖃᓗᓕᕆᓂᕐᒧᑦ 

ᐱᖁᔭᕐᔪᐊᑎᒍᑦ, ᐃᒥᕐᒥᐅᑕᐃᑦ ᐱᕈᖅᑐᐃᑦ, ᐃᒥᐅᑉ ᐃᖅᑲᖓᓂᒥᐅᑕᐃᑦ ᕿᒥᕐᕈᖃᖕᖏᑦᑐᑦ, ᐊᒻᒪ 

ᐊᓯᖏᑦ ᐃᒥᕐᒥᐅᑕᐃᑦ ᖁᐱᕐᕈᕋᓛᑦ) ᐊᒻᒪ ᓇᔪᖅᐸᑦᑕᖏᑦ; 

▪ ᐱᕈᖅᑐᐃᑦ; 

▪ ᓄᓇᒥᐅᑕᐃᑦ ᐆᒪᔪᐃᑦ ᐊᒻᒪ ᓇᔪᖅᑕᖏᑦ, ᐱᖃᓯᐅᔾᔭᐅᓗᑎᒃ ᓄᓇᒥᐅᑕᐃᑦ ᕿᑐᕐᖓᒥᓂᒃ 

ᐊᒫᒪᑦᑎᑦᓯᓲᑦ (ᓲᕐᓗ ᑐᑦᑐᐃᑦ, ᐅᒥᒻᒪᐃᑦ, ᖃᕝᕖᑦ, ᓇᓄᐃᑦ, ᐊᒪᕈᐃᑦ ᐊᒻᒪ ᐊᓯᖏᑦ 

ᑖᓂᖅᑐᓗᐊᖅᐸᖏᑦᑐᑦ ᐆᒪᔪᐃᑦ ᐊᑦᑐᖅᑕᐅᓪᓗᐊᕋᔭᖅᑐᑦ ᓱᕈᓐᓇᖅᑐᓄᑦ ᐊᒻᒪ ᓇᔪᖅᑕᖏᑦ, 

ᐊᖅᑯᑎᖏᑦ ᐊᓯᖏᓐᓄᑦ ᓄᓇᓄᑦ, ᐊᒻᒪ ᐱᐅᓯᕆᕙᑦᑕᖏᑦ ᑕᒪᒃᑯᐊ ᐆᒪᔪᐃᑦ) ᐊᒻᒪ ᐆᒪᔪᓄᑦ 

ᓄᓇᐃᑦ ᐊᓯᐊᓅᓕᕋᐃᒻᒪᑕ ᐊᖅᑯᑎᖏᓐᓄᑦ ᐊᒻᒪ ᐃᒥᒃᑯᑦ/ᐃᒪᒃᑯᑦ/ᑰᒃᑯᑦ ᐃᑳᕐᕕᒋᕙᑦᑕᖏᑦ; 

▪ ᑎᒻᒥᐊᑦ ᐱᖃᓯᐅᔾᔭᐅᓗᑎᒃ ᑎᒻᒥᐊᕐᐸᐃᑦ, ᓄᓇᕐᔪᐊᕐᒥ ᓇᓕᐊᓐᓄᕋᖅᐸᑦᑐᑦ ᐊᒻᒪ ᐃᒪᕐᒥᐅᑕᐃᑦ 

ᑎᒻᒥᐊᑦ, ᐊᒻᒪ ᓇᔪᖅᐸᑦᑕᖏᑦ; 

▪ ᐃᒪᕐᒥᐅᑕᐃᑦ ᐊᕙᑎᐊ, ᐱᖃᓯᐅᑎᓗᒍ ᐃᒪᕐᒥᐅᑕᐃᑦ ᐊᕙᑎᖏᓪᓗ, ᐃᒪᐅᑉ ᐊᒻᒪ ᐃᖅᑲᖓᑕ 

ᖃᓄᐃᑦᑑᓂᖓ, ᐃᒪᕐᒥᐅᑕᕈᓘᔭᐃᑦ ᐱᖃᓯᐅᑎᓗᒋᑦ ᐃᖃᓗᐃᑦ, ᐊᒻᒪ ᐃᒪᕐᒥᐅᑕᐃᑦ ᓇᔪᖅᐸᑦᑕᖏᑦ;  

▪ ᐃᒪᕐᒥᐅᑕᐃᑦ ᐆᒪᔪᐃᑦ/ᓂᕐᔪᑏᑦ; ᐊᒻᒪ 

▪ ᐆᒪᔪᑦ ᐅᓗᕆᐊᓇᖅᑐᒦᑦᑐᑦ 

ᐊᓐᓂᕆᔭᐅᔪᑦ ᐃᓄᓕᕆᓂᕐᒧᑦ−ᑮᓇᐅᔭᓕᕆᓂᕐᒨᖓᔪᑦ ᐃᓗᓕᖏᑦ 

▪ ᐱᕙᓪᓕᐊᑎᑦᑎᓂᕐᒧᑦ ᐊᒻᒪᓗ ᐱᕕᒃᓴᕆᔭᐅᔪᑦ; 

▪ ᐃᖃᓇᐃᔭᕐᓃᑦ; 

▪ ᐃᓕᓐᓂᐊᖅᓯᒪᓂᖅ ᐊᒻᒪᓗ ᐊᔪᕈᓐᓃᖅᓴᑎᑦᑎᓂᖅ; 

▪ ᐊᖏᕈᑎᒍᑦ ᓴᓇᕙᑦᑐᓄᑦ ᓴᓇᔭᐅᔪᓐᓇᖅᑐᑦ ᐊᒻᒪ ᓇᒻᒥᓂᕆᔭᐅᔪᓐᓇᖅᑐᑦ ᓱᓇᑐᐃᓐᓇᐃᑦ; 

▪ ᐃᑲᔫᑎᑦᓴᑦ, ᓇᒻᒥᓂᓕᓐᓄᑦ ᐊᑭᓕᐅᑎᑦᓴᑦ ᖃᑭᔾᔪᓯᐊᓂᑦ/ᐊᑐᖅᑕᐅᓯᒪᔪᓂᒃ ᐊᒻᒪ ᑖᒃᓰᔭᐃᔭᐅᑏᑦ; 

▪ ᐃᓄᖏᑦᑕ ᐃᓕᖅᑯᓯᖏᑦ; 

▪ ᐱᖅᑯᓯᑐᖃᒃᑯᑦ ᖃᓄᐃᓕᐅᕈᑎᐅᕙᑦᑐᑦ ᐊᒻᒪ ᖃᐅᔨᒪᓂᐅᔪᑦ ᐱᖃᓯᐅᑎᓪᓗᒋᑦ ᐊᖑᓇᓱᓐᓂᕐᒨᖓᔪᑦ, 

ᓄᓇᐅᑉ ᐊᑐᖅᑕᐅᓂᖓᓄᑦ, ᓂᕿᖃᑦᓯᐊᓂᕐᒧᑦ, ᐅᖃᐅᓯᓕᕆᓂᕐᒧᑦ, ᐃᓕᖅᑯᓯᓕᕆᓂᕐᒧᑦ ᐊᒻᒪ 

ᑮᓇᐅᔭᓕᐅᕈᑎᓄᑦ ᐊᖑᓇᓱᑦᑎᐅᓂᕐᒧᑦ; 

▪ ᐱᖅᑯᓯᑐᖃᐅᖏᑐᒃᑯᑦ ᓄᓇᐅᑉ ᐊᑐᖅᑕᐅᓂᖓ ᐊᒻᒪ ᓄᓇᒦᖔᖅᑐᓂᑦ ᐱᓕᕆᔾᔪᑏᑦ 

ᐊᑐᖅᑕᐅᓂᖏᑦ; 

▪ ᐃᓕᖅᑯᓯᒃᑯᑦ, ᐃᑦᑕᓂᓴᕐᓄᑦ ᐊᒻᒪ ᓄᓇᒦᑦᑐᓂᑦ ᐃᒪᕐᒥᐅᑕᓂᕐᓂᒃ ᐱᓕᕆᔾᔪᑏᑦ ᐊᑐᖅᑕᐅᓂᖏᑦ;  

▪ ᑭᓇᑐᐃᓐᓇᐅᑉ ᐊᒻᒪ ᓄᓇᓖᑦ ᖃᓄᐃᖏᑦᓯᐊᕐᓂᖏᑦ, ᐱᖃᓯᐅᑎᓗᒋᑦ ᐃᓚᒌᒃᑯᑦ ᐊᒻᒪ 

ᓄᓇᓕᕐᒥᐅᖃᑎᒌᒃᑯᑦ ᑲᑎᖕᖓᐅᓰᑦ;  

▪ ᓄᓇᓕᓐᓂ ᒪᑭᒪᔾᔪᑎᑦᓴᑦ ᐱᓕᕆᔾᔪᑏᑦ; ᑭᒃᑯᑐᐃᓐᓇᕐᓂᑦ ᐱᔨᑦᓯᕋᕈᑏᑦ ᐊᒻᒪ ᐃᓪᓗᓕᕆᓂᖅ; 

▪ ᐊᐅᓚᑦᓯᓂᖅ ᐊᒻᒪ ᓯᕗᓕᖅᑎᐅᓂᖅ; ᐊᒻᒪ  

▪ ᐊᓐᓂᐊᓇᖕᖏᑦᑐᓕᕆᓂᖅ ᐊᒻᒪ ᐊᑦᑕᓇᑦᑕᐃᓕᒪᔪᓕᕆᓂᖅ ᐱᖃᓯᐅᑎᓗᒋᑦ ᐃᖅᑲᓇᐃᔭᖅᑎᓂᑦ 

ᐊᒻᒪ ᑭᒃᑯᑐᐃᓐᓇᕐᓂᒃ ᐊᑦᑕᓇᑦᑕᐃᓕᒪᔪᓕᕆᓂᖅ. 

ᐱᔭᑦᓴᓯᐅᖅᑎᐅᔪᑦ ᓇᓗᓇᐃᓯᒪᑦᓯᐊᓂᐊᖅᑐᑦ ᐊᒻᒪ ᐅᖃᐅᓯᖃᕐᓗᑎᒃ ᖃᓄᐃᒻᒪᑦ ᐊᑐᕆᐊᖃᓚᐅᕐᒪᖔᑕ 

ᐱᓕᕆᔾᔪᑎᓂᑦ ᓇᓚᐅᑦᑖᕈᑎᐅᓪᓗᑎᒃ ᐅᑎᖅᑎᒐᑦᓴᐅᖏᑦᑐᒃᑯᑦ ᐊᒻᒪ ᐃᑲᔫᑎᑦᓴᐅᔪᓐᓇᑐᒃᑯᑦ 

ᐊᑦᑐᐃᔾᔪᑎᐅᒐᔭᖅᑐᑦ ᐱᓕᕆᐊᑦᓴᒃᑯᑦ ᐊᑐᓂ ᐊᓐᓂᕆᔭᐅᔪᑦ ᓄᓇᒥᐅᑕᓕᕆᔾᔪᑏᑦ ᐃᓗᓕᖏᓐᓂᑦ ᐊᒻᒪ 

ᐊᓐᓂᕆᔭᐅᔪᑦ ᐃᓄᓕᕆᓂᕐᒧᑦ−ᑮᓇᐅᔭᓕᕆᓂᕐᒧᑦ ᐃᓗᓕᖏᓐᓂᑦ, ᐃᓗᓕᕆᔭᐅᔪᑦ ᖃᓄᖅ 

ᐊᑦᑐᐊᖃᑦᑕᐅᑎᓂᕆᒐᔭᖅᑕᖏᑦ, ᐊᒻᒪ ᖃᓄᐃᖃᑎᒌᖃᑦᑕᕐᓂᖏᓐᓂᑦ ᑕᒪᒃᑯᐊ ᐃᓗᓕᕆᔭᐅᔪᑦ ᐱᓪᓗᒍ 

ᓄᓇᐅᑉ ᐊᕙᑎᐊ. ᐱᓗᐊᖅᑐᒥ, ᐱᔭᑦᓴᓯᐅᖅᑎᐅᔪᑦ ᓇᓗᓇᐃᔭᐃᒋᐊᓖᑦ ᖃᓄᖅ ᐊᓐᓂᕆᔭᐅᔪᑦ ᐃᓗᓕᖏᑦ 

ᓂᕈᐊᖅᑕᐅᓂᕐᒪᖔᑕ ᐊᒻᒪ ᖃᓄᖅ ᐱᓕᕆᔾᔪᑎᖃᕐᓂᕐᒪᖔᑕ ᓇᓚᐅᑦᑖᖅᑐᑎᒃ ᐊᒻᒪ ᖃᐅᔨᓴᖅᑐᑎᒃ 

ᐅᑎᖅᑎᒐᑦᓴᐅᒐᔭᖕᖏᑦᑐᓂᑦ ᓄᓇᐅᑉ ᐊᕙᑎᐊᓂᑦ ᐊᑦᑐᐃᔾᔪᑎᑦᓴᓂᑦ ᐱᓕᕆᐊᑦᓴᒃᑯᑦ ᐱᓪᓗᒋᑦ ᐃᓗᓕᕆᔭᐅᔪᑦ. 

ᐊᓐᓂᕆᔭᐅᓂᖓ ᓇᓪᓕᐊᑕ ᐃᓗᓕᕆᔭᐅᔫᑉ ᐃᓱᒪᑦᓴᕐᓯᐅᕈᑎᐅᒋᐊᓖᑦ ᐊᑦᑐᐊᓂᕆᑐᐃᓐᓇᖏᑕᖓᒍᑦ 

ᐊᑑᑎᒋᔭᖓᒍᑦ ᓄᓇᒥᐅᑕᓕᕆᓂᒃᑯᑦ ᑕᐃᔭᐅᓂᐊᖅᐸᑦ ᐊᓐᓂᕆᔭᐅᔪᑦ ᓄᓇᒥᐅᑕᓕᕆᔾᔪᑏᑦ ᐃᓗᓕᖏᓐᓂᑦ, 

ᑭᓯᐊᓂᑦᑕᐅᖅ ᐊᓐᓂᕆᐅᔭᓂᖓ ᑕᐃᑦᓱᒪ ᐃᓗᓕᕆᔭᐅᔫᑉ ᑭᒃᑯᑐᐃᓐᓇᕐᓄᑦ ᓄᓇᕐᔪᐊᕐᒥᐅᑕᓄᑦ 

ᐱᖅᑯᓯᑐᖃᒃᑯᑦ ᐊᑐᖅᑕᐅᓂᕆᔭᖓ ᐱᓪᓗᒍ ᐊᒻᒪ ᐃᓕᖅᑯᓯᑎᒍᑦ ᐊᑦᑐᐊᓂᖏᑦ ᐱᓪᓗᒍ ᐊᓐᓂᕆᔭᐅᓂᖓ 

ᐃᓄᓕᕆᓂᒃᑯᑦ−ᑮᓇᐅᔭᓕᕆᓂᒃᑰᖓᔪᓄᑦ ᐃᓗᓕᖏᓐᓂᑦ. ᐃᓱᒪᑦᓴᕐᓯᐅᕈᑎᐅᒋᐊᖃᕐᓂᐊᕐᒥᔪᖅ 

ᐃᓗᓖᓐᓇᕆᓐᖏᑕᖏᓐᓂᑦ ᓗᓇᐅᑉ ᐊᕙᑎᐊᑕ ᑭᓯᐊᓂᑦᑕᐅᖅ ᓄᓇᒧᑦ ᐊᑦᑐᖅᑕᐅᓯᒪᓪᓚᕆᓐᓂᐊᖅᑐᓄᑦ 

ᐱᓕᕆᐊᑦᓴᒃᑯᑦ. ᐱᔭᑦᓴᓯᐅᖅᑎᐅᔪᑦ ᑎᑎᕋᕐᓯᒪᓂᐊᖅᑐᖅ ᓂᕈᐊᕈᑎᒥᓂᒃ ᓄᓇᓕᓐᓂᑦ ᐊᒻᒪ 

ᐊᑑᑎᖃᕐᓂᖏᓐᓂᑦ ᖃᐅᔨᓴᐅᑎᓂᑦ ᖃᐅᔨᒪᔭᐅᔪᓂᑦ ᓄᐊᑕᐅᓯᒪᔪᓂᑦ ᐱᓕᕆᔾᔪᑎᒥᓂᕐᓂᒃ 

ᑎᑎᕋᖅᑕᐅᓯᒪᔪᓂᑦ.  

ᐱᔭᑦᓴᓯᐅᖅᑎᐅᔪᑦ ᒪᓕᒐᑎᒍᑦ ᓈᒻᒪᓐᓂᖏᓐᓄᑦ ᓇᓗᓇᐃᕐᓯᒋᐊᖃᕐᒥᔪᑦ ᐱᔾᔪᑎᒋᓪᓗᒋᑦ ᓂᕈᐊᖅᑕᐅᓯᒪᔪᑦ 

ᐊᓐᓂᕆᔭᐅᔪᑦ ᐃᓗᓕᖏᑦ, ᐱᓗᐊᖅᑐᒥ ᑕᐃᒃᑯᐊ ᐊᓐᓂᕆᔭᐅᔪᑦ ᐃᓗᓕᖏᑦ ᐊᑐᖅᑕᐅᒐᔭᖅᑐᑦ 

ᖃᐅᔨᓴᖅᑕᐅᓕᖅᐸᑕ ᐱᒻᒪᕆᐅᓂᖏᑦ ᐱᓕᕆᐊᑦᓴᐅᑉ ᐃᓗᓕᖏᑕ ᐊᑦᑐᐊᖃᑦᑕᐅᑎᓂᕆᒐᔭᖅᑕᖏᑦ ᑲᓄᖅ, 

ᖃᐅᔨᒋᐊᖅᑕᐅᓗᑎᒃ ᐊᑦᑐᖅᑕᐅᑐᐃᓐᓇᕆᐊᓖᑦ ᓄᓇᓖᑦ, ᒐᕙᒪᓕᕆᔨᓄᑦ ᐱᓕᕆᕝᕖᑦ, ᐊᒻᒪ ᐊᓯᖏᑦ, ᐊᒻᒪ 

ᐱᓕᕆᔾᔪᑎᐅᓂᖏᑎᒍᑦ ᐃᓄᐃᑦ ᖃᐅᔨᒪᓂᖏᑦ. ᐃᓘᓐᓇᑎᒃ ᐊᓐᓂᕆᔭᐅᔪᑦ ᐃᓗᓕᖏᑦ ᐊᑐᖅᑕᐅᓂᐊᖅᑐᑦ 

ᖃᐅᔨᓴᐅᑎᓄᑦ ᓇᓗᓇᐃᔭᕐᓯᒪᑦᓯᐊᖅᑐᓂᑦ ᓇᓗᓇᐃᔭᐃᑎᖃᕐᓂᐊᖅᑐᑦ ᐅᕝᕙᓘᓐᓃᑦ ᐆᑦᑑᕋᑦᓴᐅᓯᐊᕐᓗᑎᒃ 

ᑭᓪᓕᒋᓂᐊᖅᑕᖏᓐᓂᑦ ᓇᓗᓇᐃᕐᓯᔾᔪᑎᐅᔪᓐᓇᖅᑐᓂᒃ ᐊᓯᔾᔨᖅᑐᖃᕐᓂᖅᐸᑦ ᐊᓐᓂᕆᔭᐅᔪᑦ 

ᓄᓇᒥᐅᑕᓕᕆᔾᔪᑏᑦ ᐃᓗᓕᖏᒍᑦ ᐅᕝᕙᓘᓐᓃᑦ ᐊᓐᓂᕆᔭᐅᔪᑦ ᐃᓄᓕᕆᓂᕐᒧᑦ−ᑮᓇᐅᔭᓕᕆᓂᕐᒧᑦ 

ᐃᓗᓕᖏᑎᒍᑦ ᒪᓕᑦᑐᒋᑦ ᓇᓗᓇᐃᔭᕐᓯᒪᔪᑦ ᐅᑯᓇᓂ ᑎᑎᖅᑲᖃᕐᕕᓐᓂ 8.6.5. 

ᐱᔭᑦᓴᓯᐅᖅᑎᐅᔪᑦ ᓂᕆᐅᒋᔭᐅᔪᑦ ᓇᓗᓇᐃᕐᓯᓯᒪᓂᐊᕐᓂᖏᓐᓂᑦ ᐃᓗᓕᖏᓐᓂᑦ ᐊᒻᒪ 

ᖃᓄᐃᓕᐅᕈᑎᑦᓴᖏᓐᓂᑦ ᐱᓕᕆᐊᑦᓴᒃᑯᑦ ᐃᓱᒪᒋᔭᐅᓯᒪᔪᓂᑦ ᐊᑕᐅᓯᒃᑯᑦ ᐊᑦᑐᐃᓂᖃᕐᓂᐊᕐᓂᖏᓐᓂᑦ 

ᐅᑎᖅᑎᒐᑦᓴᐅᖏᑦᑐᒃᑯᑦ ᐅᕝᕙᓘᓐᓃᑦ ᐃᑲᔫᑎᑦᓴᐅᔪᓐᓇᑐᒃᑯᑦ ᐱᓪᓗᒋᑦ ᓂᕈᐊᖅᑕᐅᓯᒪᔪᑦ ᐊᓐᓂᕆᔭᐅᔪᑦ 

ᐃᓗᓕᖏᑦ. ᑕᐃᒃᑯᐊ ᐃᓗᓕᖏᑦ/ᖃᓄᐃᓕᐅᕈᑎᖏᑦ ᑲᑎᑕᐅᓯᒪᒍᓐᓇᖅᑐᑦ ᐅᑯᐊ ᐊᑐᖅᑕᐅᓗᑎᒃ: 

▪ ᐃᓗᓕᖏᑦ ᐊᒻᒪ ᖃᓄᐃᓕᐅᕈᑎᖏᑦ ᐊᑦᑐᐊᓂᖃᖅᑐᑦ ᓴᓇᓂᕐᒧᑦ, ᐊᐅᓚᑦᓯᔾᔪᑎᓄᑦ, 

ᒪᑐᓯᒪᑲᐃᓐᓇᓂᕐᒧᑦ, ᒪᑐᔭᐅᓂᖓᓄᑦ (ᒪᑐᔭᐅᓂᖓ ᐊᒻᒪ ᓄᓇᐅᑉ ᐱᐅᓯᖓᓄᑦ ᐅᑎᖅᑎᑦᓯᓂᖅ) 

ᐊᒻᒪ ᑭᖑᓂᐊᒍᑦ ᒪᑐᓯᒪᓕᖅᑎᓪᓗᒍ ᐱᓕᕆᐊᑦᓴᖅ; ᐊᒻᒪ 

▪ ᐃᓗᓕᖏᑦ ᐊᒻᒪ ᖃᓄᐃᓕᐅᕈᑎᖏᑦ ᓴᖅᑭᑕᐅᔪᑦ ᐱᓕᕆᐊᑦᓴᐅᑉ ᐱᕙᓪᓕᐊᑎᑕᐅᓂᖓᓂᑦ, 

ᐊᑐᖅᑕᐅᒐᔭᖅᑐᑦ ᓈᒻᒪᑦᑐᒥ ᑕᑯᓐᓇᖅᑕᐅᔪᒥ ᓯᕗᓂᑦᑎᓐᓂ.  



 

ᐱᓕᕆᔾᔪᑎᓄᑦ ᐊᑐᐊᒐᐃᑦ ᐅᐸᓗᖓᐃᔭᐃᓂᕐᒨᖓᔪᑦ ᐊᕙᑎᒥᑦ ᐊᑦᑐᐃᔾᔪᑎᑦᓴᓂᑦ ᐅᖃᐅᑎᑦᓴᒥᑦ  

ᓄᕕᒻᐳᕆ 2018  31 

ᐃᓚᒃᑲᓐᓂᖏᓐᓂᑦ ᐊᑐᐊᒐᕐᓂᑦ ᐱᓪᓗᒋᑦ ᐊᓐᓂᕆᔭᐅᔪᑦ ᐃᓗᓕᖏᑦ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ 

ᐅᓂᒃᑳᓕᐊᒧᑦ ᐅᕙᓂ ᑎᑎᕋᖅᑕᐅᔪᓐᓇᖅᑐᑦ ᐱᓕᕆᐊᑦᓴᒨᖓᔪᓂᑦ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ 

ᐅᓂᒃᑳᓕᐊᒧᑦ ᐊᑐᐊᒐᓕᐅᖅᑎᓪᓗᒋᑦ ᐊᒻᒪ ᓴᖅᑭᑕᐅᑎᓪᓗᒋᑦ ᐱᓕᕆᐊᑦᓴᒧᑦ ᕿᒥᕐᕈᔭᐅᔪᒧᑦ ᒪᓕᑦᑕᐅᓗᑎᒃ 

ᑎᑎᕋᕐᓯᒪᔪᑦ ᓈᓴᐅᑎᓕᓐᓂ 12.5.2 ᓄᓇᕘᒧᑦ ᐊᖏᕈᑎᒥ ᐊᒻᒪ ᓈᓴᐅᑎᓕᓐᓂ 101(1) ᐸᕐᓇᐅᑎᓕᕆᓂᕐᒧᑦ 

ᐱᖁᔭᕐᔪᐊᕐᒥ (NuPPAA). 

8.1.2.2 ᖃᐅᔨᓴᖅᑕᐅᔪᓐᓇᖅᑐᑦ ᑭᓪᓕᓕᐅᕈᑎᖏ 

ᐱᓕᕆᕝᕕᐅᓂᐊᖅᑐᒥᑦ ᑭᓪᓕᓕᐅᕈᑎᐅᔪᑦ  

ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ ᓇᓗᓇᐃᔭᐃᓯᒪᓂᐊᖅᑐᑦ ᐱᓕᕆᕝᕕᐅᓂᐊᖅᑐᒧᑦ 

ᑭᓪᓕᓕᐅᕈᑎᐅᓯᒪᔪᑦ ᐊᖏᓛᖓᒍᑦ ᐊᑦᑐᖅᑕᐅᒐᔭᖅᑑᑉ ᐱᓕᕆᐊᑦᓴᒃᑯᑦ, ᒪᓕᑦᑕᐅᓗᑎᒃ ᑭᓪᓕᓕᐅᕈᑎᐅᓯᒪᔪᑦ 

ᐊᑐᓂ ᖃᓄᐃᑦᑑᒐᔭᖅᑐᑦ ᐊᑦᑐᐃᓂᖃᕋᔭᖅᑐᑦ. ᐱᓕᕆᕝᕕᐅᓂᐊᖅᑐᒥᑦ ᐊᒻᒪ 

ᑭᓕᓕᐅᕈᑎᐅᓯᒪᑲᐃᓐᓇᓂᐊᖅᑐᑦ ᐊᑐᖅᑕᐅᔪᑦ ᓄᓇᐅᑉ ᐊᕙᑎᐊᓂᑦ ᖃᐅᔨᓴᐅᑎᓄᑦ ᐊᔾᔨᒌᖏᑐᐃᓐᓇᕆᐊᓖᑦ 

ᒪᓕᑦᑕᐅᓗᑎᒃ ᖃᓄᐃᑦᑑᓂᖏᑦ ᐃᓗᓕᖏᑕ ᐊᓐᓂᕆᔭᐅᔪᑦ ᐊᒻᒪ ᐃᓱᒪᑦᓴᕐᓯᐅᕈᑎᐅᓯᒪᓂᐊᖅᑐᑎᒃ ᐊᑐᓂ 

ᐃᓗᓕᖏᑦ ᐱᔾᔪᑎᒋᓪᓗᒋᑦ. ᐱᔭᑦᓴᓯᐅᖅᑎᐅᔪᑦ ᖃᐅᔨᒋᐊᖁᔭᐅᑦᓯᐊᖅᑐᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᓐᓂᑦ, ᑲᓇᑕᐅᑉ ᐊᒻᒪ ᓄᓇᓕᖃᕐᕕᐅᔪᑦ ᒐᕙᒪᓕᕆᔨᖏᓐᓂᑦ ᐃᖅᑲᓇᐃᔭᖅᑎᓂᑦ ᐊᒻᒪ 

ᐱᓕᕆᕝᕕᓐᓂᑦ, ᓄᓇᓕᓐᓂ ᒐᕙᒪᓕᕆᔨᓂᑦ ᐊᒻᒪ ᓄᓇᓕᖃᕐᕕᓐᓄᑦ ᑲᑐᔾᔨᖃᑎᒌᓂᑦ, ᐊᒻᒪ 

ᐃᓱᒪᒋᒋᐊᖅᐸᓪᓗᒋᑦ ᑭᒃᑯᑐᐃᓐᓇᕐᓄᑦ ᐅᖃᐅᑎᑦᓴᐅᕙᑦᑐᑦ ᓇᓗᓇᐃᔭᐃᓕᕋᐃᒍᑎᒃ ᐃᓂᑦᓴᐅᔪᓐᓇᖅᑐᓂᑦ 

ᑭᓪᓕᓕᐅᕆᓕᕋᐃᒍᑎᒃ ᐊᑐᖅᑕᐅᔪᓂᑦ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥ.  

ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥ ᑎᑎᕋᕐᓯᒪᔪᑦ ᓇᓗᓇᐃᔭᐃᓯᒪᓂᐊᖅᑐᑦ ᐃᓂᑦᓴᐅᔪᒪᔪᒧᑦ 

ᑭᓪᓕᓕᐅᕈᑎᐅᔪᓐᓇᖅᑐᓂᑦ, ᐱᖃᓯᐅᔾᔭᐅᓗᑎᒃ ᐱᓕᕆᕝᕕᐅᓂᐊᖅᑑᑉ ᐊᕙᑎᖏᑦ ᐊᒻᒪ ᐅᖓᑖᓃᑦᑐᑦ 

ᖃᐅᔨᓴᕐᕕᐅᔪᒪᓂᐊᖅᑐᑦ, ᐊᑐᓂ ᐃᓗᓕᖏᓐᓂᑦ ᐊᓐᓂᕆᔭᐅᔪᑦ ᐊᑐᖅᑕᐅᓂᐊᖅᑐᑦ ᖃᐅᔨᓴᐅᑎᓄᑦ 

ᐅᑎᖅᑎᒐᑦᓴᐅᖏᑐᐃᓐᓇᕆᐊᓕᓐᓂᑦ ᐱᐅᓯᖏᓐᓄᑦ ᐊᑦᑐᐃᔾᔪᑎᑦᓴᖏᓐᓂᑦ ᐱᓕᕆᐊᑦᓴᒃᑯᑦ ᐊᒻᒪ 

ᐅᓂᒃᑳᓕᐅᕐᓯᒪᓗᑎᒃ ᐱᔾᔪᑎᐅᓗᓂ ᐊᑐᓂ ᑭᓪᓕᓕᐅᕈᑎᐅᔪᑦ. ᐃᓂᒋᔭᐅᔪᓄᑦ ᑭᓪᓕᓕᐅᕈᑎᐅᓯᒪᔪᑦ 

ᖃᐅᔨᓴᐅᑎᖏᓐᓄᑦ ᐱᓕᕆᐊᑦᓴᒥᑦ ᓇᓗᓇᐃᖅᑕᐅᕙᓐᓂᐊᖅᑐᑦ ᒪᓕᑦᑕᐅᓗᑎᒃ ᐅᑯᐊ ᒪᓕᒋᐊᓖᑦ:  

▪ ᑕᖏᓖᑦ ᐊᑐᖅᑕᐅᓂᐊᖅᑐᑦ ᐱᓕᕆᐊᑦᓴᒃᑯᑦ ᖃᓄᐃᓕᐅᕈᑎᓄᑦ, ᐱᖃᓯᐅᔾᔭᐅᓗᑎᒃ ᐃᖏᕐᕋᕕᑦᓴᑦ 

ᐊᖅᑯᑏᑦ; 

▪ ᖃᓄᑎᒋ ᐊᖏᓂᖃᕐᓂᐊᕐᒪᖔᖅ ᓄᓇᒥ ᐊᒻᒪ ᐃᒪᕐᒥᐅᑕᐃᑦ ᐊᑐᖅᐸᑦᑕᖏᑦ ᐊᒻᒪ ᓇᔪᖅᐸᑦᑕᖏᑦ 

ᐊᑦᑐᖅᑕᐅᑐᐃᓐᓇᕆᐊᓖᑦ ᐱᓕᕆᐊᑦᓴᒃᑯᑦ, ᐃᓱᒪᒋᒋᐊᕐᓗᒋᑦ ᓱᓇᑐᐃᓐᓇᐃᑦ ᓲᕐᓗ ᑰᑦᑐᑦ, ᐊᒻᒪ 

ᓇᓕᐊᓐᓄᕋᖅᐸᑦᑐᑦ ᓄᓇᓄᑦ ᐊᒻᒪ/ᐅᕝᕙᓘᓐᓃᑦ ᖃᓄᑎᒋ ᐊᕐᕌᒍᑎᒍᑦ ᐃᓅᓯᕆᕙᑦᑕᖏᑦ ᐆᒪᔪᐃᑦ 

ᓂᕐᔪᑏᑦ ᖃᓄᐃᑦᑐᑐᐃᓐᓇᐃᑦ; 

▪ ᓄᓇᕐᔪᐊᒥᐅᖃᑎᒌᓄᑦ ᐊᐅᓚᓂᐅᕙᑦᑐᑦ ᐊᒻᒪ ᐊᖅᑯᑎᐅᕙᑦᑐᑦ (ᓲᕐᓗ, ᓯᓚᒧᑦ ᓱᕈᐃᔾᔪᑎᐅᔪᑦ 

ᓇᒨᖕᖔᖃᑦᑕᕐᓂᖏᑦ ᓇᐅᒃᑯᑦ, ᐆᒪᔪᐃᑦ ᖃᓄᐃᑦᑐᑐᐃᓐᓇᐃᑦ ᐃᓗᐊᓅᕈᓐᓇᖅᑐᑦ, ᓂᐱᓄᑦ);  

▪ ᓄᓇᓕᐅᔪᑦ ᐊᑦᑐᖅᑕᐅᓂᐊᖅᑐᑦ ᐱᓕᕆᐊᑦᓴᒃᑯᑦ ᐅᕝᕙᓘᓐᓃᑦ ᐱᓕᕆᐊᑦᓴᒃᑯᑦ ᐊᑦᑐᖅᑕᐅᔪᓂᑦ; 

▪ ᖃᓄᑎᒋ ᐱᖅᑯᓯᑐᖃᒃᑯᑦ ᐊᒻᒪ ᒫᓐᓇᐅᔪᖅ ᓄᓇᐅᑉ ᐊᑐᖅᑕᐅᓯᒪᓂᖓᓂᑦ ᐊᑐᖅᑕᐅᓂᖓᓂᓪᓗ 

(ᐅᕙᑦᓯᐊᕈ, ᒫᓐᓇ ᐊᒻᒪ ᓯᕗᓂᑦᑎᓐᓂ) ᐊᓯᖏᑦ ᓂᕐᔪᑎᓕᕆᕝᕕᐅᕙᑦᑐᑦ ᐊᑦᑐᖅᑕᐅᔪᓐᓇᖅᑐᑦ 

ᐱᓕᕆᐊᑦᓴᒃᑯᑦ;  

▪ ᐊᖏᓂᖓ, ᖃᓄᐃᑦᑑᓂᖓ ᐊᒻᒪ ᐃᓂᖓ ᐅᕙᑦᓯᐊᕈ, ᒫᓐᓇᒃᑯᑦ, ᐊᒻᒪ ᐱᓕᕆᐊᑦᓴᐅᑐᐃᓐᓇᕆᐊᓖᑦ 

ᐊᒻᒪ ᖃᓄᐃᓕᐅᕈᑎᐅᑐᐃᓐᓇᕆᐊᓖᑦ ᐊᓯᖏᓐᓂᑦ ᐊᑕᐅᓯᒃᑰᖃᑎᖃᑐᐃᓐᓇᕆᐊᓖᑦ ᖁᓪᓕᕐᓂ 

ᑎᑎᕋᖅᑕᐅᓯᒪᓂᒃ; ᐊᒻᒪ 

▪ ᓄᓇᒥᐅᑕᓕᕆᓂᕐᒥᑦ ᐅᕝᕙᓘᓐᓃᑦ ᐃᓄᓕᕆᓂᕐᒧᑦ−ᑮᓇᐅᔭᓕᕆᓂᕐᒧᑦ ᐊᑦᑐᐃᓂᖃᕈᓐᓇᖅᑐᑦ 

ᓯᓚᑖᓄᑦ ᓄᓇᕘᑉ. 

ᐅᑯᐊ ᐱᓕᕆᕝᕕᐅᔪᓐᓇᖅᑐᓄᑦ ᑭᓪᓕᓕᐅᕈᑎᐅᔪᓐᓇᖅᑐᑦ ᐃᓱᒪᓕᐅᕆᔾᔪᑎᐅᓯᒪᔪᑦ: 

▪ ᐱᓕᕆᕝᕕᐅᔫᑉ ᖃᐅᔨᓴᖅᑕᐅᓂᖓᑕ ᐊᕙᑎᐊ: ᐱᓕᕆᕝᕕᐅᔪᖅ ᖃᐅᔨᓴᕐᕕᐅᓂᐊᖅᑐᖅ 

ᑐᖕᖓᕕᓪᓗᐊᑕᐅᓂᐊᖅᑐᖅ ᐱᓕᕆᐊᑦᓴᒧᑦ ᐃᓗᓕᖏᓐᓂᑦ (ᓲᕐᓗ ᐱᓕᕆᐊᑦᓴᒃᑯᑦ 

ᖃᓄᐃᓕᐅᕐᕕᓪᓗᐊᑕᐅᓂᐊᖅᑐᖅ ᐱᖃᓯᐅᔾᔭᐅᓗᑎᒃ ᐱᓕᕆᐊᑦᓴᒧᑦ ᐱᓕᕆᕝᕕᑦᓴᑦ, ᐃᓪᓗᑦᓴᑦᐊᒻᒪ 

ᒪᑭᒪᔾᔪᑎᑦᓴᑦ ᐱᓕᕆᔾᔪᑎᒍᑦ, ᐃᖏᕐᕋᔾᔪᑎᐅᓂᐊᖅᑐᓂᑦ, ᐊᑐᕆᐊᓂᑦ, ᓱᓇᒃᑯᑖᑦᓴᓂᑦ ᑎᑭᑎᑦᓯᕕᑦᓴᑦ 

ᐊᖅᑯᑏᑦ).  

▪ ᖃᓂᒋᔭᖏᓐᓂᑦ ᖃᐅᔨᓴᖅᑕᐅᕕᓪᓗᐊᑕᐅᓂᐊᖅᑑᑉ ᐊᕙᑎᐊ: ᖃᓂᒋᔭᖓ ᖃᐅᔨᓴᖅᑕᐅᕕᐅᔪ 

ᐊᕙᑎᐅᕗᖅ ᐱᖃᓯᐅᔾᔭᐅᓯᒪᔪᖅ, ᐊᒻᒪ ᐅᖓᑖᓃᑦᑐᖅ ᖃᐅᔨᓴᖅᑕᐅᕕᐅᑉ ᐊᕙᑎᐊᑕ, ᑕᕝᕙᑲᐅᑎᒋ 

ᐊᑦᑐᐃᔾᓂᖃᑐᐃᓐᓇᕆᐊᓕᓐᓂᑦ ᐱᔾᔪᑎᒋᓪᓗᒋᑦ ᐱᓕᕆᐊᑦᓴᒃᑯᑦ ᖃᓄᐃᓕᐅᕈᑎᐅᔪᑦ 

ᓇᓪᓕᐊᓂᑐᐃᓐᓇᖅ ᐱᓕᕆᐊᑦᓴᐅᑉ ᐃᓗᓕᖏᓐᓂᑦ ᐱᓕᕆᑎᓪᓗᒋᑦ, ᖃᐅᑕᒫᑦ ᖃᓄᐃᓕᐅᕈᑎᐅᔪᓂᑦ 

ᐊᑐᖅᑕᐅᔪᓂᑦ, ᐅᕝᕙᓘᓐᓃᑦ ᖃᐅᑕᒫᑦ ᐊᑐᖅᑕᐅᕙᖕᖏᑐᒃᑯᑦ ᖃᓄᐃᓕᐅᕈᑎᐅᔪᓂᑦ. ᓄᓇᖓᑎᒍᑦ 

ᑭᓪᓕᓕᐅᕈᑎᐅᓂᐊᖅᑐᖅ ᒪᓕᒋᐊᖃᕐᓂᐊᖅᑐᖅ ᐃᓱᒪᑦᓴᕐᓯᐅᕈᑎᐅᔪᒥᑦ (ᓲᕐᓗ ᐱᓕᕆᐊᑦᓴᐅᑉ 

ᐊᕙᑎᐊᓂᑦ ᖃᐅᔨᓴᖅᑕᐅᓂᐊᖅᑐᒥᑦ ᓇᓗᓇᐃᖅᑕᐅᓯᒪᔪᒥᑦ ᐃᒪᕐᒥᐅᑕᐃᑦ ᐊᕙᑎᐊᓂᑦ 

ᐊᔾᔨᒋᔾᔮᖏᑕᖓ ᑕᐃᑦᓱᒪᐅᑉ ᓇᓗᓇᐃᖅᑕᐅᓯᒪᔫᑉ ᓯᓚᒧᑦ ᐊᕙᑎᐅᓂᖓᓄᑦ). 

▪ ᖃᓂᒋᔭᖏᓐᓂᑦ ᓯᓚᑖᓃᑦᑐᓂᑦ ᖃᐅᔨᓴᖅᑕᐅᕕᓪᓗᐊᑕᐅᓂᐊᖅᑑᑉ ᐊᕙᑎᐊ: ᓯᓚᑖᓃᑦᑐᖅ ᓄᓇᐅᑉ 

ᐊᕙᑎᐊᑕ ᖃᐅᔨᓴᖅᑕᐅᕕᐅᓂᐊᖅᑑᑉ ᐊᕙᑎᐅᕗᖅ ᐃᓗᐊᒍᑦ ᐱᓕᕆᐊᑦᓴᒃᑯᑦ, ᓯᓚᑖᒍᓪᓘᓪᓃᑦ 

ᓄᓇᕐᔪᐊᕐᒥᐅᑕᓄᑦ ᐊᒻᒪ ᐃᓄᓕᕆᓂᒃᑯᑦ−ᑮᓇᐅᔭᓕᕆᓂᒃᑯᑦ ᐊᑦᑐᐃᔾᔪᑎᐅᒐᔭᖅᑐᓂᑦ ᐱᓕᕆᐊᑦᓴᒃᑯᑦ 

ᐊᑕᐅᑦᓯᒃᑰᖃᑎᖃᑐᐃᓐᓇᕆᐊᓕᓐᓂᑦ ᐊᑦᑐᐃᔾᔪᑎᖏᓐᓂᑦ ᐊᓯᖏᓐᓂᑦ ᐱᓕᕆᐊᑦᓴᓂᑦ, 

ᓄᐊᑉᐸᓪᓕᐊᒍᑎᐅᔪᓐᓇᖅᑐᓄᑦ ᐊᑦᑐᐃᔾᔪᑎᓂᑦ. ᓄᓇᑎᒍᑦ ᑭᓪᓕᓕᐅᕈᑎᐅᓯᒪᓂᐊᖅᑐᑦ 

ᐱᓕᕆᕝᕕᐅᓂᐊᖅᑑᑉ ᓯᓚᑖᓂᑦ ᖃᐅᔨᓴᕐᕕᐅᓂᐊᖅᑑᑉ ᐱᔾᔪᑎᖃᓗᐊᕐᒥᔪᑦ ᐃᓱᒪᑦᓴᕐᓯᐅᕈᑎᐅᔪᒧᑦ 

ᓱᓇᒧᑦ ᐊᒻᒪ ᐊᕙᑎᖏᓐᓄᑦ ᐱᖃᓯᐅᑎᓯᒪᓪᓗᑎᒃ ᓄᓇᐃᑦ, ᓄᓇᓕᐅᔪᑦ, ᐊᒻᒪ ᐃᓚᖏᑦ ᓄᓇᕘᑉ 

ᐊᒻᒪ ᐊᓯᖏᓐᓂ ᓄᓇᓂ ᑲᓇᑕᒦᑦᑐᓂᑦᐊᑐᑐᐃᓐᓇᕆᐊᓕᓐᓂᑦ ᖃᐅᔨᓴᖅᑕᐅᓂᐊᖅᑐᓄᑦ 

ᐅᖓᓯᓐᓂᕐᓴᒧᑦ ᐊᑦᑐᐃᔾᔪᑎᖃᑐᐃᓐᓇᕆᐊᓕᓐᓂᑦ ᐱᓕᕆᐊᑦᓴᒃᑯᑦ. ᐱᔭᑦᓴᓯᐅᖅᑎᐅᔪᑦ ᐅᖃᐅᔾᔭᐅᕗᑦ 

ᐃᓱᒪᑦᓴᕐᓯᐅᖁᔭᐅᓗᑎᒃ ᑭᓪᓕᓕᐅᕈᑎᐅᓯᒪᔪᓄᑦ ᐊᑦᑐᐃᓂᐅᒐᔭᖅᑐᓂᑦ ᓇᓗᓇᐃᖅᑕᐅᓯᒪᔪᓂᑦ 

ᐊᓐᓂᕆᔭᐅᔪᓄᑦ ᐃᓗᓕᖏᓐᓂᑦ ᐱᔾᔪᑎᒋᓪᓗᒋᑦ ᖃᖓᑕᓲᒃᑯᑦ ᐃᖏᕐᕋᔾᔪᑎᐅᔪᑦ ᐊᒻᒪ 

ᐊᒥᐊᕐᔪᐊᒃᑰᕈᑎᐅᔪᑦ (ᐊᑐᖅᐸᑕ) ᐱᓕᕆᐊᑦᓴᒃᑯᑦ. 

ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥ ᑎᑎᕋᕐᓯᒪᒋᐊᓖᑦ ᖃᓄᐃᒻᒪᑦ ᓱᓇ ᐊᑐᖅᑕᐅᒻᒪᖔᖅ ᐊᒻᒪ 

ᐱᔾᔪᑎᐅᔪᓂᑦ ᐃᓘᓐᓇᖏᑕ ᐃᓂᒋᔭᐅᓂᐊᖅᑐᑦ ᑭᓪᓕᓕᐅᕈᑎᖏᑕ ᐊᒻᒪ ᐆᑦᑑᑎᐅᔪᑦ ᐊᑐᖅᑕᐅᔪᑦ. 

ᐱᓕᕆᕝᕕᐅᑉ ᖃᓂᒋᔭᖏᓐᓂᑦ ᖃᐅᔨᓴᖅᑕᐅᕕᓪᓗᐊᑕᐅᓂᐊᖅᑑᑉ ᐊᕙᑎᐊ ᐊᒻᒪ ᖃᓂᒋᔭᖏᓐᓂᑦ 

ᓯᓚᑖᓃᑦᑐᓂᑦ ᖃᐅᔨᓴᖅᑕᐅᕕᓪᓗᐊᑕᐅᓂᐊᖅᑑᑉ ᐊᕙᑎᐊ ᖃᐅᔨᓴᖅᑕᐅᓂᐊᖅᑐᑦ ᐊᔾᔨᒌᒋᐊᑐᖕᖏᑦᑐᑦ 

ᖃᓄᖅ ᐊᐅᓚᑕᐅᓂᐊᕐᓂᖏᑦ ᐱᓪᓗᒋᑦ ᐊᒻᒪ ᐊᓐᓂᕆᔭᐅᔪᑦ ᐃᓗᓕᖏᑦ, ᒪᓕᓪᓗᒋᑦ 

ᖃᓄᐃᓕᖓᒍᑎᐅᓂᐊᖅᑐᑦ ᓯᐊᒻᒪᐸᓪᓕᐊᑐᐃᓐᓇᕆᐊᓕᓐᓂᑦ ᐱᓕᕆᐊᑦᓴᒃᑯᑦ ᐊᑦᑐᐃᔪᑎᐅᒐᔭᖅᑐᓂᑦ ᐊᑐᓂ 

ᐊᓐᓂᕆᔭᐅᔪᑦ ᐃᓗᓕᖏᓐᓂᑦ. ᓲᕐᓗ, ᐱᓕᕆᕝᕕᐅᓂᐊᖅᑑᑉ ᖃᓂᒋᔭᖏᓐᓂᑦ 

ᖃᐅᔨᓴᖅᑕᐅᕕᓪᓗᐊᑕᐅᓂᐊᖅᑑᑉ ᐊᕙᑎᐊ ᓇᓗᓇᐃᖅᑕᐅᓯᒪᔪᑦ ᐃᒪᕐᒥᐅᑕᐃᑦ ᐊᕙᑎᐊᓂᑦ ᐊᔾᔨᒋᔾᔮᖏᒻᒪᒋᑦ 



 

ᐱᓕᕆᔾᔪᑎᓄᑦ ᐊᑐᐊᒐᐃᑦ ᐅᐸᓗᖓᐃᔭᐃᓂᕐᒨᖓᔪᑦ ᐊᕙᑎᒥᑦ ᐊᑦᑐᐃᔾᔪᑎᑦᓴᓂᑦ ᐅᖃᐅᑎᑦᓴᒥᑦ  

ᓇᓗᓇᐃᖅᑕᐅᓯᒪᔫᑉ ᓯᓚᐅᑉ ᐊᕙᑎᐊᓅᖓᔪᓂᑦ, ᑖᒃᑯᐊᓕ ᐊᔾᔨᖃᔾᔮᖏᒻᒥᔪᑦ ᓇᓗᓇᐃᖅᑕᐅᓯᒪᔪᓄᑦ 

ᐃᑦᑕᕐᓂᓴᓕᕆᓂᕐᒨᖓᔪᓂᑦ ᖃᐅᔨᓴᐅᑎᓂᑦ. ᐱᔭᑦᓴᓯᐅᖅᑎᐅᔪᑦ ᐊᑐᐃᓐᓇᖃᕆᐊᑐᖕᖏᑦᑐᑦ 

ᐃᓗᓕᖃᒻᒪᕆᑦᑐᓂᑦ ᐱᓕᕆᐊᖑᓯᒪᓯᓐᓇᖅᑐᓂᑦ ᓇᓗᓇᐃᔭᐃᓯᒪᔪᓂᑦ ᓄᓇᐅᑉ ᐊᕙᑎᐊᓂᑦ ᐊᑐᓂ 

ᐅᖃᐅᓯᐅᓯᒪᔪᓂ ᐆᑦᑑᑎᓂ, ᑭᓯᐊᓂ ᓈᒻᒪᑦᑐᓂᑦ ᓇᓗᓇᐃᔭᐃᓯᒪᒋᐊᓖᑦ ᐅᖃᐅᓯᓕᓐᓂᑦ ᐊᑑᑎᓕᓐᓂᑦ 

ᓄᓇᑎᒍᑦ ᐊᕙᑎᓕᕆᔪᓂᑦ ᐊᒻᒪ ᓄᐊᑉᐸᓪᓕᐊᑐᓄᑦ ᐊᑦᑐᐃᔾᔪᑎᑦᓴᓂᑦ ᐱᓕᕆᐊᑦᓴᒃᑯᑦ.  

ᑭᓪᓕᓕᐅᕈᑎᐅᓯᒪᑲᐃᓐᓇᖅᑐᑦ  

ᑕᐃᒫᑦᑕᐅᖅ ᐃᓂᒋᔭᐅᓂᐊᖅᑐᒧᑦ ᑭᓪᓕᓕᐅᕈᑎᒍᑦ, ᑭᓪᓕᓕᐅᕈᑎᐅᓯᒪᑲᐃᓇᓂᐊᖅᑐᑦ ᐊᔾᔨᖃᕆᐊᑐᖕᖏᑦᑐᑦ 

ᐅᑯᓂᖓ, ᐊᓯᖏᓐᓂᓪᓗ, ᖃᓄᐃᑦᑑᓂᖓᓄᑦ ᐊᑦᑐᐃᓂᐅᓂᐊᖅᑑᑉ ᐃᓱᒪᑦᓴᕐᓯᐅᕈᑎᐅᔫᑉ ᐊᒻᒪ ᓯᓚᐅᑉ 

ᐊᕐᕌᒎᑉ ᐃᓗᐊᓂ ᐊᓯᔾᔨᑕᕐᓂᖏᓐᓂᑦ. ᐋᖅᑭᑦᑕᐅᓂᖏᑦ ᑭᓪᓕᓕᐅᕈᑎᐅᓯᒪᑲᐃᓐᓇᓂᐊᖅᑐᑦ ᒪᕐᕈᐃᓕᖓᕗᑦ: 

ᖃᓄᑎᒋ ᓯᕗᓂᕐᒧᑦ ᓇᓚᐅᑦᑖᕈᑎᐅᓚᐅᖅᑐᑦ ᐊᓯᔾᔨᐅᑎᑦᓴᓂᑦ, ᐊᒻᒪ ᐊᑐᖅᑕᐅᑲᐃᓐᓇᓂᐊᖅᑐᒃᑯᑦ 

ᐊᔾᔨᒌᖏᔾᔪᑎᐅᔪᑦ ᐊᒻᒪ ᖃᓄᑎᒋ ᐊᑐᖅᑕᐅᑲᐃᓐᓇᓂᐊᕐᒪᖔᑕ ᐱᐅᓯᐅᓂᕋᖅᑕᐅᔪᑦ ᓇᓚᐅᑦᑖᖅᑕᐅᓯᒪᔪᓄᑦ 

ᐊᑦᑐᐃᓂᐅᒐᔭᖅᑐᑦ. ᖃᓄᑎᒋ ᓯᕗᓂᕐᒧᑦ ᓇᓚᐅᑦᑖᕈᑎᐅᓚᐅᖅᑐᑦ ᐊᓯᔾᔨᐅᑎᑦᓴᓂᑦ 

ᐊᐅᓚᔾᔪᑎᐅᔭᕆᐊᖃᕐᓂᐊᖅᑐᖅ ᐃᓱᒪᒋᔭᐅᔪᒧᑦ ᖃᓄᑎᒋ ᐱᓕᕆᐊᑦᓴᖃᕐᓂᐊᕐᒪᖔᑕ; ᐱᖃᓯᐅᔾᔭᐅᓯᒪᓗᑎᒃ 

ᒪᑐᕕᑦᓴᒻᒪᕆᖓ ᐊᒻᒪ ᒪᑐᔭᐅᓯᒪᓕᖅᑎᓪᓗᒍ ᐊᑐᖅᑕᐅᒐᔭᖅᑐᑦ, ᓇᓚᐅᑦᑖᖅᑕᐅᓯᒪᔪᑦ ᐊᑦᑐᐃᓂᖃᕋᔭᖅᑐᑦ, 

ᐊᒻᒪ ᑕᑯᓐᓇᖅᑕᐅᔪᓐᓇᕐᓂᖏᑦ ᐱᓕᕆᔪᓐᓇᐅᑎᖏᑦ ᐊᔾᔨᒌᖏᑦᑐᑦ ᐱᓕᕆᖃᑕᐅᔪᐃᑦ.  

ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ ᓇᓗᓇᐃᕐᓯᓯᒪᓂᐊᖅᑐᑦ ᑭᓪᓕᓕᐅᕈᑎᐅᑲᐃᓐᓇᖅᑐᓂᒃ 

ᑲᑎᒪᖕᖏᓪᓗᑎᒃ ᓇᓗᓇᐃᔭᐃᑎᖏᑦ ᓴᓇᓂᕐᒧᑦ, ᐊᐅᓚᑦᓯᔾᔪᑎᓄᑦ, ᒪᑭᒪᑎᑦᓯᓂᕐᒧᑦ ᐱᓕᕆᔾᔪᑎᓂᑦ, 

ᒪᑐᓯᒪᑲᐃᓐᓇᓂᕐᒧᑦ (ᑲᒪᒋᔭᐅᓂᖏᓐᓄᑦ ᐊᒻᒪ ᒪᑭᒪᔾᔪᑎᓕᕆᓂᖏᓐᓄᑦ), ᒪᑐᔭᐅᓪᓚᕆᓐᓂᖓᓄᑦ 

(ᒪᑐᔭᐅᓂᖓ ᐊᒻᒪ ᓄᓇᐅᑉ ᐱᐅᓯᖓᓄᑦ ᐅᑎᖅᑎᑦᓯᓂᖅ) ᐊᒻᒪ ᑭᖑᓂᐊᒍᑦ ᒪᑐᓯᒪᓕᖅᑎᓪᓗᒍ 

ᖃᓄᐃᒍᑎᐅᔪᑦ, ᐱᖃᓯᐅᔾᔭᐅᓯᒪᓗᑎᒃ ᐸᕐᓇᐅᑕᐅᓯᒪᔪᑦ ᐅᔭᕋᕐᓂᐊᓂᐊᖅᑐᑦ ᐊᑕᐅᑦᓯᒃᑰᕐᓗᑎᒃ ᐱᓕᕆᐊᑦᓴᖅ 

ᐱᓕᕆᐊᖑᑎᓪᓗᒍ. ᒪᑐᓯᒪᑲᐃᓐᓇᓂᐊᕐᓂᖓ (ᐅᕝᕙᓘᓐᓃᑦ ᑲᒪᒋᔭᐅᓂᖏᓐᓂ ᐊᒻᒪ 

ᒪᑭᒪᔾᔪᑎᓕᕆᔭᐅᓂᖏᓐᓂ) ᐊᑐᖅᑕᐅᑲᐃᓐᓇᖅᐸᑦ ᒪᑐᑲᐃᓐᓇᕐᓗᓂ ᓂᕆᐅᓇᖕᖏᑐᒃᑯᑦ ᐱᓕᕆᐊᑦᓴᐅᑉ ᐊᒻᒪ 

ᐱᖃᓯᐅᔾᔭᐅᓗᑎᒃ ᑲᒪᒋᔭᐅᓂᖏᓐᓄᑦ ᐊᒻᒪ ᒪᑭᒪᑎᑦᓯᔾᔪᑎᓕᕆᓂᖏᓐᓄᑦ ᖃᓄᐃᓕᐅᕈᑎᐅᔪᑦ; 

ᒪᑐᓪᓚᕆᑦᑎᓪᓗᒍ ᐊᑐᖅᑕᐅᓂᐊᖅᑐᑦ ᐃᓚᖃᖅᑐᑦ ᒪᑐᓯᓂᕐᒥᑦ, ᐊᒻᒪ ᓄᓇᐅᑉ ᐱᐅᓯᖓᓄᑦ ᐅᑎᖅᑎᑦᓯᓂᕐᒧᑦ 

ᖃᓄᐃᓕᐅᕈᑎᐅᔪᑦ; ᐊᒻᒪ ᑭᖑᓂᐊᒍᑦ ᒪᑐᓯᒪᓕᖅᑎᓪᓗᒍ ᐱᓕᕆᐊᑦᓴᑦ ᐃᓚᖃᖅᑐᑦ ᐱᓕᕆᐊᑦᓴᖅ 

ᒪᑐᔭᐅᓯᒪᓕᖅᑎᓪᓗᒍ ᐊᒻᒪ ᕿᒪᑦᑕᐅᓯᒪᓕᖅᑎᓪᓗᒍ, ᐊᒻᒪ ᐃᓂᒋᔭᐅᓚᐅᖅᑐᖅ ᐅᑎᖅᑎᓯᒪᓕᖅᑐᓂᑦ 

ᐱᐅᓯᕆᓚᐅᖅᑕᖏᓐᓄᑦ ᐊᔪᕐᓇᖏᓐᓂᖏᒍᑦ. ᑭᓪᓕᓕᐅᕈᑎᐅᓯᒪᑲᐃᓐᓇᓂᐊᖅᑐᑦ ᒪᑐᔭᐅᓯᒪᓕᖅᑎᓪᓗᒍ 

ᐊᕐᕌᒍᒐᓴᓄᑦ ᐊᑐᖅᑕᐅᑐᐃᓐᓇᕆᐊᓕᒃ, ᒪᓕᑦᑕᐅᓗᓂ ᐃᓂᒋᔭᐅᓚᐅᖅᑑᑉ ᓇᒦᓚᐅᕐᓂᖓ, 

ᖃᓄᐃᑦᑑᓂᕆᓚᐅᖅᑕᖓᑕ ᐱᓕᕆᐊᑦᓴᐅᑉ ᐊᒻᒪ ᐱᓕᕆᔾᔪᑎᐅᓚᐅᖅᑐᑦ ᒪᑐᔭᐅᑎᓪᓗᒍ. ᐱᔭᑦᓴᓯᐅᖅᑎᐅᔪᑦ 

ᐃᓱᒪᑦᓴᕐᓯᐅᕈᑎᖃᕆᐊᖃᕐᓂᐊᕐᒥᔪᖅ ᐊᑐᖅᐸᑕ, ᑭᓪᓕᓕᐅᕈᑎᐅᑲᐃᓐᓇᓂᐊᖅᑐᓂᑦ 

ᐱᓕᕆᐊᑦᓴᐅᖔᕈᓐᓇᖅᑐᑦ ᖃᐅᔨᓴᖅᑕᐅᕙᓪᓕᐊᔪᑦ, ᓇᓗᓇᐃᖅᐸᓪᓗᒋᑦ ᓇᐅᒃᑯᑦ ᐊᔾᔨᒌᖏᒻᒪᖔᑕ 

ᑕᐃᒃᑯᓂᖓ ᓇᓖᕌᕈᑎᓂᑦ ᐱᐅᒋᔭᐅᓂᖅᐹᒥᑦ. ᑕᐃᒫᑦᑕᐅᖅ ᓇᓗᓇᐃᖅᑕᐅᓯᒪᒻᒪᑕ ᐃᓂᒋᔭᐅᔪᒧᑦ 

ᑭᓪᓕᓕᐅᕈᑎᐅᓯᒪᔪᑦ, ᑭᓪᓕᓕᐅᕈᑎᐅᑲᐃᓐᓇᖅᑐᑦ ᓇᓗᓇᐃᕐᓯᒪᒋᐊᓖᑦ ᖃᓄᑎᒋ ᐅᖓᓯᓐᓂᖃᕐᒪᖔᑕ 

ᐆᑦᑑᑏᑦ ᓇᓪᓕᖏᓐᓄᑦ ᐱᓕᕆᐊᖑᓯᒪᔪᓄᑦ ᓇᓗᓇᐃᔭᐃᑎᐅᓯᒪᔪᓄᑦ ᐊᒻᒪ ᖃᐅᔨᓴᐅᑎᐅᓯᒪᔪᓄᑦ ᓄᓇᐅᑉ 

ᐊᕙᑎᐊᓂᑦ ᐊᑦᑐᐃᔾᔪᑎᐅᓂᐊᖅᑐᑦ ᐅᓂᒃᑳᓕᐅᕈᑎᖏᓐᓂ.  

ᑭᓪᓕᓕᐅᕈᑎᐅᑲᐃᓐᓇᓂᐊᖅᑐᓕᒫᓄᑦ, ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ ᑎᑎᕋᕐᓯᒪᓂᐊᖅᑐᑦ 

ᐱᔾᔪᑎᐅᓯᒪᔪᑦ ᐊᒻᒪ ᖃᓄᐃᒻᒪᑦ ᐱᔾᔪᑎᐅᓯᒪᓂᖏᓐᓂᑦ ᑭᓪᓕᓕᐅᕈᑎᖏᒍᑦ ᓂᕈᐊᖅᑕᐅᓯᒪᔾᔪᑎᐅᔪᑦ, 

ᓇᓗᓇᐃᔭᕐᓯᒪᒻᒥᓗᒋᑦ ᖃᓄᐃᑦᑐᓂᑦ ᖃᐅᔨᒋᐊᕈᑎᖃᓚᐅᕐᒪᖔᑕ ᑭᒃᑯᑐᐃᓐᓇᕐᓂᑦ ᐅᕝᕙᓘᓐᓃᑦ 

ᐱᓕᕆᔾᔪᑎᓂᑦ ᖃᐅᔨᒪᓂᓕᒻᒪᕆᓐᓂᑦ. ᑕᒪᓐᓇ ᐊᑐᓕᕈᓂᐅᒃ, ᐱᔭᑦᓴᓯᐅᖅᑎᐅᔪᑦ ᖃᐅᔨᒪᒋᐊᕐᓂᐊᖅᑐᑦ 

ᖃᓄᐃᒍᑎᐅᑐᐃᓐᓇᕆᐊᓕᓐᓂᑦ ᐱᔾᔪᑎᒋᓪᓗᒍ ᓯᓚᐅᑉ ᐊᓯᔾᔨᐸᓪᓕᐊᓂᖓ. ᐆᑦᑑᑎ, ᑕᕝᕙᓴᐃᓐᓇᖅ 



 

ᐱᓕᕆᔾᔪᑎᓄᑦ ᐊᑐᐊᒐᐃᑦ ᐅᐸᓗᖓᐃᔭᐃᓂᕐᒨᖓᔪᑦ ᐊᕙᑎᒥᑦ ᐊᑦᑐᐃᔾᔪᑎᑦᓴᓂᑦ ᐅᖃᐅᑎᑦᓴᒥᑦ  

ᐅᓗᕆᐊᓇᖅᑐᒥᑦ ᐱᑕᖃᖕᖏᑐᐃᓐᓇᕆᐊᓕᑦ ᓄᓇᐅᑉ ᖁᐊᖑᐃᓐᓇᕐᓂᖓᑕ ᐱᐅᖏᓕᕙᓪᓕᐊᓂᖓ ᐱᓪᓗᒍ, 

ᑭᓯᐊᓂ ᐱᔭᑦᓴᓯᐅᖅᑎᐅᔪᑦ ᐃᓱᒪᒋᔭᖃᕆᐊᖃᕐᓂᐊᖅᑐᖅ ᐱᓕᕆᔾᔪᑎᓂᑦ ᐱᑕᖃᕆᐊᖃᕐᓂᐊᕐᒪᑦ 

ᓯᕗᓂᑦᑎᓐᓂ ᐅᓗᕆᐊᓇᖅᑐᖃᓕᑐᐃᓐᓇᕆᐊᖃᕐᓂᖓ ᐱᓪᓗᒍ ᐋᖅᑭᑦᓱᓕᕈᓂᒋᑦ ᐱᓕᕆᐊᑦᓴᐅᑉ 

ᐃᓗᓕᑦᓴᖏᑦ ᐱᑕᖃᕆᐊᖃᕐᓂᖅᐸᑕ. ᐱᔭᑦᓴᓯᐅᖅᑎᐅᔪᑦ ᐃᓱᒪᑦᓴᕐᓯᐅᕈᑎᖃᕐᓂᐊᖅᑐᑦ ᐱᖅᑯᓯᓯᑐᖃᒃᑯᑦ ᐊᒻᒪ 

ᒫᓐᓇᐅᔪᒃᑯᑦ ᓄᓇᐅᑉ ᐊᑐᖅᑕᐅᓂᕆᕙᑦᑕᖓᓂᑦ ᐊᒻᒪ ᐃᓄᖃᕐᓂᖓᓂᑦ (ᐅᕙᑦᓯᐊᕈ, ᒫᓐᓇᐅᔪᖅ ᐊᒻᒪ 

ᓯᕗᓂᑦᑎᓐᓂ), ᐊᒻᒪᑦᑕᐅᖅ ᐊᓯᖏᓐᓂᑦ ᐃᓱᒪᑦᓴᕐᓯᐅᕈᑎᐅᒋᐊᓕᓐᓂᑦ ᓇᓗᓇᐃᔭᐃᑎᓪᓗᒋᑦ 

ᑭᓪᓕᓕᐅᕈᑎᐅᑲᐃᓐᓇᖅᑐᑦ ᓱᑯᑦᓯᐊᒍᖓᓂᐊᕐᓂᖏᓐᓄᑦ ᐱᓕᕆᐊᑦᓴᒨᖓᓂᐊᖅᑐᑦ. 

8.2 ᑭᒃᑯᑐᐃᓐᓇᕐᓂᒃ ᖃᐅᔨᒋᐊᕐᓂᖅ  

ᒪᓕᓪᓗᒋᑦ ᓇᓗᓇᐃᖅᑕᐅᓯᒪᓂᖏᑦ ᐅᑯᓇᓂ ᑎᑎᕋᕐᓯᒪᕕᓐᓂ 2.2 ᑎᑎᖅᑲᒥ, ᐱᔭᑦᓴᓯᐅᖅᑎᐅᔪᑦ 

ᑖᓂᖅᑐᑎᑦᓯᓂᐊᖅᑐᑦ ᑭᒃᑯᑐᐃᓐᓇᕐᓂᑦ ᖃᐅᔨᒋᐊᕈᑎᒥᓂᕐᓂᒃ ᐊᒻᒪ/ᐅᕝᕙᓘᓐᓃᑦ ᐱᓕᕆᖃᑕᐅᔪᕕᓂᕐᓂᒃ 

ᐊᒻᒪ ᐸᕐᓇᐅᑕᐅᓯᒪᔪᕕᓂᕐᓂᒃ ᓯᕗᓂᑦᑎᓐᓄᑦ ᐃᓚᒋᔭᐅᓗᑎᒃ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ 

ᐅᓂᒃᑳᓕᐊᒧᑦ ᐅᖃᐅᓯᖃᕐᓯᒪᓗᑎᒃ ᐃᓱᒫᓘᑎᐅᔪᓂᑦ ᑭᒃᑯᑐᐃᓐᓇᑦᓯᐊᓄᑦ ᐱᔾᔪᑎᒋᓪᓗᒋᑦ ᐃᓱᒪᒋᔭᐅᔪᑦ 

ᐅᕝᕙᓘᓐᓃᑦ ᓄᓇᐅᑉ ᐊᕙᑎᐊᓂᑦ ᐊᑦᑐᐃᔾᔪᑎᐅᑐᐃᓐᓇᕆᐊᓖᑦ ᐱᓕᕆᐊᑦᓴᒃᑯᑦ. ᐊᕙᑎᒥᑦ 

ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ ᓇᓗᓇᐃᔭᐃᓯᒪᓂᐊᖅᑐᑦ ᖃᓄᖅᑑᕈᑎᐅᓯᒪᔪᓂᑦ 

ᐊᑐᐃᓐᓇᕈᖅᑎᑕᐅᓪᓗᑎᒃ ᐱᓕᕆᐊᑦᓴᒥᑦ ᑐᑭᓯᒋᐊᕈᑎᐅᔪᑦ, ᐊᒻᒪᑦᑕᐅᖅ ᐅᖃᐅᓯᐅᓚᐅᖅᑐᑦ ᐱᓪᓗᒋᑦ 

ᑐᑭᓯᒋᐊᕈᑎᐅᔪᑦ ᐊᒻᒪ ᓱᓇᒃᑯᑖᑦᓴᐃᑦ ᐊᑐᐃᓐᓇᐅᑎᑕᐅᓚᐅᖅᑐᑦ ᑲᑎᒪᓂᒃᑯᑦ ᑭᒃᑯᑐᐃᓐᓇᕐᓂᒃ 

ᖃᐅᔨᒋᐊᖅᑎᓪᓗᒋᑦ. ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ ᐅᖃᐅᓯᖃᕐᓂᐊᖅᑐᖅ 

ᐱᓕᕆᔾᔪᑎᐅᓚᐅᖅᑐᓂᒃ, ᓇᒥ ᖃᐅᔨᒋᐊᕐᓂᖃᓚᐅᕐᒪᖔᑕ, ᑭᒃᑰᓚᐅᕐᒪᖔᑕ ᐊᒻᒪ ᑲᑐᔾᔨᖃᑎᒌᖑᔪᑦ 

ᖃᐅᔨᒋᐊᖅᑕᐅᓚᐅᖅᑐᑦ, ᐊᒻᒪ ᖃᓄᖅ ᑐᓴᐅᒪᑎᑦᓯᓂᐅᔪᖅ ᐊᐅᓚᑕᐅᓚᐅᕐᒪᖔᑕ ᑭᒃᑯᑐᐃᓐᓇᕐᓄᑦ 

ᐊᑐᖅᑐᑎᒃ ᓄᓇᓕᖃᕐᕕᓐᓂ ᐅᖃᓯᐅᔪᓂᒃ; ᐅᖃᐅᓰ ᐊᓯᐊᓅᕆᑐᐃᓐᓇᐅᖏᑦᑐᒃᑯᑦ ᑭᓯᐊᓂᑦᑕᐅᖅ 

ᑐᓵᔨᖃᖅᑐᑎᒃ ᓄᓇᓕᓐᓂ/ᑭᒃᑯᑐᐃᓐᓇᕐᓂᑦ ᐃᓄᓕᒫᖅᑎᑦᓯᕙᑦᑐᑎᒃ. 

ᐱᓪᓗᐊᑕᖏᓐᓂᑦ ᐅᖃᐅᓯᓪᓗᐊᑕᐅᓚᐅᖅᑐᑦ ᐊᒻᒪ ᓇᓗᓇᐃᔭᖅᑕᐅᓚᐅᖅᑐᑦ ᐱᔾᔪᑎᐅᔪᑦ ᓯᕗᓂᐊᒍᑦ 

ᖃᐅᔨᒋᐊᕈᑎᐅᓯᒪᔪᓂᒃ ᐊᒻᒪ ᖃᐅᔨᒋᐊᕐᓂᖃᖅᑎᓪᓗᒋᑦ, ᐊᒻᒪᑦᑕᐅᖅ ᐅᖃᐅᓯᐅᓗᑎᒃ ᐱᓕᕆᓂᐊᖅᑕᖏᑦ 

ᐱᔭᑦᓴᓯᐅᖅᑎᐅᔪᑦ ᓄᓇᓕᓐᓂ ᐅᖃᐅᓯᒥᓂᕐᓂᒃ ᐅᖃᖃᑎᒌᑦᑎᓪᓗᒋᑦ ᐅᓂᒃᑳᕐᓯᒪᒋᐊᓖᑦ ᐊᕙᑎᒥᑦ 

ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ.  

ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ ᑎᑎᕋᕐᓯᒪᒋᐊᖃᕐᒥᔪᑦ ᐃᓱᒫᓗᑎᐅᓯᒪᔪᑦ ᓇᓗᓇᐃᖅᑕᐅᔪᑦ 

ᖃᐅᔨᒋᐊᕐᓯᒪᑎᓪᓗᒋᑦ ᐊᒻᒪ ᐅᖃᐅᓯᐅᓚᐅᕐᒪᖔᑕ ᖃᓄᑎᒋ ᑐᑭᓯᒋᐊᕈᑎᐅᔪᑦ ᖃᐅᔨᒋᐊᕈᑎᐅᓚᐅᖅᑐᓂᒃ 

ᐊᑐᖅᑕᐅᓕᓚᐅᕐᒪᖔᑕ ᐋᖅᑭᑦᓱᐃᑎᓪᓗᒋᑦ ᖃᓄᐃᓕᖓᓂᖓᓂᑦ ᐱᓕᕆᐊᑦᓴᐅᑉ ᐊᒻᒪᑦᑕᐅᖅ ᐊᕙᑎᒥᑦ 

ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ. ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ ᑎᑎᕋᕐᓯᒪᓂᐊᖅᑐᑦ 

ᐱᓪᓗᐊᑕᖏᑦ ᐱᔾᔪᑎᐅᓯᒪᔪᑦ ᐅᖃᓯᐅᓚᐅᖅᑐᑦ ᐊᑦᑐᐊᔪᑦ ᐱᓕᕆᐊᑦᓴᒧᑦ ᐊᒻᒪ ᓄᓇᐅᑉ ᐊᕙᑎᐊᓂᑦ 

ᐊᑦᑐᐃᔾᔪᑎᖃᑐᐃᓐᓇᕆᐊᓖᑦ, ᐊᒻᒪᑦᑕᐅᖅ ᐅᖃᐅᓯᐅᓗᑎᒃ ᐱᔾᔪᑎᐅᓯᓐᓇᖅᑐᑦ ᐊᒻᒪ ᖃᓄᖅ 

ᐱᔭᑦᓴᓯᐅᖅᑎᐅᔪᓄᑦ ᑲᒪᒋᔭᐅᒐᔭᒪᕐᖔᑕ. ᐱᓗᐊᖅᑐᒥ, ᐱᔭᑦᓴᓯᐅᖅᑎᐅᔪᑦ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ 

ᐅᓂᒃᑳᓕᐊᖓᓄᑦ ᖃᐅᔨᒋᐊᕈᑎᒥᓂᖏᑦ ᐃᒪᐃᓕᖓᓯᒪᒋᐊᓖᑦ: 

▪ ᐊᖑᒻᒪᑎᓯᒪᑦᓯᐊᖅᑐᓂᑦ ᑐᑭᓯᒋᐊᕈᑎᓂᑦ ᐱᑎᑦᓯᕙᓪᓗᑎᒃ ᓇᓗᓇᐃᔭᐃᓯᒪᔪᓂᑦ ᐱᓕᕆᐊᑦᓴᒥᑦ 

ᑭᒃᑯᑐᐃᓐᓇᕐᓄᑦ, ᐱᓗᐊᖅᑐᒥ ᓄᓇᓕᕐᓂᒥᐅᑕᓄᑦ ᓄᓇᓕᓐᓂ ᐊᑦᑐᖅᑕᐅᓛᖑᒐᔭᖅᑐᒥ 

ᐱᓕᕆᐊᑦᓴᒃᑯᑦ; 

▪ ᐃᓚᒋᔭᐅᕙᓪᓗᑎᒃ ᑭᒃᑯᑐᐃᓐᓇᐃᑦ ᓇᓗᓇᐃᔭᐃᑎᓪᓗᒋᑦ ᖃᓄᖅ ᐊᑲᐅᓂᖅᐹᖑᒻᒪᖔᖅ 

ᑐᑭᓯᒋᐊᕈᑎᓂᒃ ᓴᖅᑮᓂᐊᕐᓗᑎᒃ, ᓲᕐᓗ ᖃᓄᐃᑦᑐᑦ ᑐᑭᓯᒋᐊᕈᑎᐅᔪᑦ ᐊᑐᐃᓐᓇᕈᕆᐊᖃᕐᒪᖔᑕ, 



 

ᐱᓕᕆᔾᔪᑎᓄᑦ ᐊᑐᐊᒐᐃᑦ ᐅᐸᓗᖓᐃᔭᐃᓂᕐᒨᖓᔪᑦ ᐊᕙᑎᒥᑦ ᐊᑦᑐᐃᔾᔪᑎᑦᓴᓂᑦ ᐅᖃᐅᑎᑦᓴᒥᑦ  

ᐅᖃᐅᓯᓕᕆᔪᑦ ᐊᒻᒪ ᑐᓵᔨᖃᕆᐊᓖᑦ, ᖃᖓᒃᑯᑦ ᖃᐅᔨᒋᐊᕐᓂᐊᕐᒪᖔᑕ ᐃᓄᓕᒫᓂᑦ, ᐊᔾᔨᒌᖏᑦᑐᑦ 

ᐱᓕᕆᔾᔪᑏᑦ, ᓄᓇᓕᕐᓂᒥᐅᑕᓂᑦ ᐃᓄᓕᒫᖅᑎᑦᓯᒋᐊᖃᕐᓂᐊᕐᒪᖔᑕ ᑲᑎᒪᓂᒃᑯᑦ; ᐊᒻᒪ 

▪ ᓇᓗᓇᐃᔭᑦᓯᐊᕐᓗᒋᑦ ᖃᐅᔨᓴᐅᓯᒪᔪᑦ ᑎᑎᕋᖅᑕᐅᓯᒪᔪᑦ ᐃᓗᐊᓂ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ 

ᐅᓂᒃᑳᓕᐊᒥᑦ ᓇᓗᓇᕐᓯᒪᑦᓯᐊᕐᓗᒋᑦ ᖃᓄᑐᐃᓐᓇᖅ ᐱᔾᔪᑎᐅᔪᑦ ᑐᑭᓯᔭᐅᔪᓐᓇᑦᓯᐊᖁᓪᓗᒋᑦ 

ᑭᒃᑯᑐᐃᓐᓇᑦᓯᐊᓄᑦ ᐊᔪᕐᓇᖏᑉᐸᑦ. 

8.3 ᐃᓄᐃᑦ ᖃᐅᔨᒪᓂᖏᑦ, ᐃᓄᐃᑦ ᖃᐅᔨᒪᔭᑐᖃᖏᑦ, ᐱᖁᓯᑐᖃᒃᑯᑦ, ᐊᒻᒪ ᓄᓇᓕᓐᓂ 

ᖃᐅᔨᒪᓂᐅᔪᑦ  

ᐱᔭᑦᓴᓯᐅᖅᑎᐅᔪᑦ ᐅᓂᒃᑳᓕᐅᕐᓂᐊᖅᑐᑦ, ᓇᓗᓇᐃᕐᓯᒋᐊᖅᐸᓪᓗᑎᒃ ᐅᑯᓂᖓ ᑎᑎᖅᑲᖃᕐᕕᓐᓂᑦ 2.3, ᐊᒻᒪ 

ᓇᓗᓇᐃᔭᐃᓂᐊᖅᑐᑦ ᐱᔾᔪᑎᒥᓂᒃ ᑐᑭᓕᐅᕆᓪᓗᑎᒃ ᐃᓄᐃᑦ ᖃᐅᔨᒪᓂᖏᓐᓂᑦ, ᐃᓄᐃᑦ 

ᖃᐅᔨᒪᔭᑐᖃᖏᓐᓂᑦ, ᐱᖅᑯᓯᑐᖃᒃᑯᑦ ᖃᐅᔨᒪᓂᐅᔪᓂᑦ ᐊᒻᒪ ᓄᓇᓕᓐᓂ ᖃᐅᔨᒪᓂᐅᔪᓂᑦ ᐊᒻᒪ 

ᓇᓗᓇᐃᔭᐃᓯᒪᓂᐊᖅᑐᑎᒃ ᐱᓕᕆᔾᔪᑎᐅᓯᒪᔪᓂᑦ ᓄᐊᑕᐅᑎᓪᓗᒋᑦ ᑐᑭᓯᒋᐊᕈᑏᑦ ᐅᑯᐊ ᐱᖃᓯᐅᔾᔭᐅᓗᑎᒃ: 

▪ ᖃᓄᖅ ᐋᖅᑭᑦᓯᒪᓂᕆᕙᓐᓂᐊᖅᑕᖏᑦ ᑲᑎᒪᓂᐅᔪᑦ ᐊᒻᒪ ᓇᒥ ᑲᑎᒪᕙᓐᓂᐊᕐᒪᖔᑕ; 

▪ ᓇᓗᓇᐃᔭᖅᑕᐅᓯᒪᓗᑎᒃ ᑐᑭᓯᒋᐊᕈᑎᐅᓯᒪᔪᑦ ᐊᑐᖅᑕᐅᓯᒪᔪᓂᒃ ᐊᑐᐃᓐᓇᐅᔪᓂᑦ ᑲᑎᒪᕕᓐᓂ; 

▪ ᖃᓄᑎᒋ ᓄᓇᓕᕐᓂᒥᐅᑕᐅᔪᑦ ᐱᖃᑕᐅᓚᐅᕐᒪᖔᑕ ᐊᒻᒪ ᑭᒃᑰᓚᐅᕐᒪᖔᑕ ᑲᑎᒪᔪᓃᖃᑕᐅᔪᑦ; 

▪ ᖃᓄᖅ ᐋᖅᑭᑦᑕᐅᓯᒪᓂᖏᑦ ᖃᐅᔨᓴᐅᑏᑦ ᐃᓄᐃᑦ ᖃᐅᔨᒪᓂᖏᓐᓂᑦ, ᐃᓄᐃᑦ 

ᖃᐅᔨᒪᔭᑐᖃᖏᓐᓂᑦ, ᐱᖅᑯᓯᑐᖃᒃᑯᑦ ᖃᐅᔨᒪᓂᐅᔪᓂᑦ ᐊᒻᒪ ᓄᓇᓕᓐᓂ ᖃᐅᔨᒪᓂᐅᔪᓂᑦ; 

▪ ᓂᕈᐊᖅᑕᐅᓂᕆᓚᐅᖅᑕᖏᑦ ᑲᑎᒪᖃᑕᐅᓂᐊᖅᑐᑦ ᖃᐅᔨᓴᖅᑐᓄᑦ, ᐱᖃᓯᐅᔾᔭᐅᓯᒪᓗᑎᒃ 

ᐱᖃᑕᐅᓚᐅᖅᑐᑦ ᓯᓚᑖᓂᕐᒥᐅᑕᐃᑦ ᓄᓇᕘᑉ ᓄᓇᓕᖃᕐᕕᖓᑕ ᐊᕙᑎᐊᑕ;  

▪ ᖃᓄᐃᑦᑐᑦ ᐃᓄᐃᑦ ᖃᐅᔨᒪᓂᖏᓐᓂᑦ, ᐃᓄᐃᑦ ᖃᐅᔨᒪᔭᑐᖃᖏᓐᓂᑦ, ᐱᖅᑯᓯᑐᖃᒃᑯᑦ 

ᖃᐅᔨᒪᓂᐅᔪᑦ ᐊᒻᒪ ᓄᓇᓕᓐᓂ ᖃᐅᔨᒪᓂᐅᔪᑦ ᓄᐊᑕᐅᓚᐅᕐᒪᖔᑕ; ᐊᒻᒪ 

▪ ᐃᓚᒋᔭᐅᔪᑦ ᐱᔾᔪᑎᐅᔪᑦ ᐊᑦᑐᐊᓂᖃᖅᑐᑦ ᓴᓂᕐᕙᐃᔭᖅᑕᐅᓯᒪᓂᖏᓐᓄᑦ ᐊᒻᒪ 

ᓇᒻᒥᓂᕆᔭᐅᓂᖏᓐᓄᑦ ᐊᑦᑐᐊᓂᖃᖅᑐᑦ ᐃᓄᐃᑦ ᖃᐅᔨᒪᓂᖏᓐᓂᑦ, ᐃᓄᐃᑦ ᖃᐅᔨᒪᔭᑐᖃᖏᓐᓂᑦ, 

ᐱᖅᑯᓯᑐᖃᒃᑯᑦ ᖃᐅᔨᒪᓂᐅᔪᓂᑦ ᐊᒻᒪ ᓄᓇᓕᓐᓂ ᖃᐅᔨᒪᓂᐅᔪᓂᑦ.  

ᐱᔭᑦᓴᓯᐅᖅᑎᐅᔪᑦ ᓇᓗᓇᐃᔭᐃᒋᐊᓖᑦ ᐱᓪᓗᐊᑕᖏᓐᓂᑦ ᖃᓄᐃᑦᑐᓂᑦ ᐃᓄᐃᑦ ᖃᐅᔨᒪᓂᖏᓐᓂᑦ, ᐃᓄᐃᑦ 

ᖃᐅᔨᒪᔭᑐᖃᖏᓐᓂᑦ, ᐱᖅᑯᓯᑐᖃᒃᑯᑦ ᖃᐅᔨᒪᓂᐅᔪᓂᑦ ᐊᒻᒪ ᓄᓇᓕᓐᓂ ᖃᐅᔨᒪᓂᐅᔪᓂᑦ 

ᓄᐊᑦᓯᓚᐅᕐᒪᖔᑕ ᐊᒻᒪ ᓇᓗᓇᐃᔭᕐᓗᒋᑦ ᐊᑑᑎᒋᔭᐅᔪᑦ ᐊᒻᒪ ᐃᑉᐱᒋᔭᕆᐊᓕᖏᑦ ᐃᓘᓐᓇᑎᒃ 

ᐃᓱᒫᓘᑎᖃᖅᑐᑦ ᐊᒻᒪ ᑲᑐᔾᔨᖃᑎᒌᖑᔪᑦ ᓄᐊᑦᓯᖃᑕᐅᔪᑦ, ᖃᐅᔨᓴᖃᑕᐅᔪᑦ, ᑐᑭᓕᐅᕆᖃᑕᐅᔪᑦ ᐊᒻᒪ 

ᓴᓇᔭᐅᑎᓪᓗᒋᑦ ᐱᓕᕆᔾᔪᑎᐅᓯᒪᔪᑦ. ᐱᔭᑦᓴᓯᐅᖅᑎᐅᔪᑦ ᓇᓗᓇᐃᕐᓯᓯᒪᓂᐊᕐᒥᔪᑦ ᐊᔾᔨᐅᖏᑦᑐᓂᑦ 

ᖃᓄᖅᑑᕐᓂᕋᓗᐊᕐᒪᖔᑕ ᓄᐊᑦᓯᓇᓱᐊᖅᑐᑎᒃ ᐃᓄᐃᑦ ᖃᐅᔨᒪᓂᖏᓐᓂᑦ, ᐃᓄᐃᑦ ᖃᐅᔨᒪᔭᑐᖃᖏᓐᓂᑦ, 

ᐱᖅᑯᓯᑐᖃᒃᑯᑦ ᖃᐅᔨᒪᓂᐅᔪᓂᑦ ᐊᒻᒪ ᓄᓇᓕᓐᓂ ᖃᐅᔨᒪᓂᐅᔪᓂᑦ ᐃᓄᐃᑦ ᐃᓐᓇᑐᖃᖏᓐᓂᑦ, ᐊᕐᓇᓄᑦ 

ᐅᕝᕙᓘᓐᓃᑦ ᐊᔾᔨᐅᖏᑦᑐᓄᑦ ᑲᑐᔾᔨᖃᑎᒌᓄᑦ, ᐅᕝᕙᓘᓐᓃᑦ ᐊᖑᓇᓱᑦᑎᓂᑦ ᖃᐅᔨᒪᑦᓯᐊᖅᑐᓂᑦ 

ᐱᓕᕆᐊᑦᓴᐅᑉ ᐊᕙᑎᐊᓂᑦ.  

ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ ᐱᔭᑦᓴᓯᐅᖅᑎᐅᔪᑦ ᐅᖃᐅᓯᖃᕐᓂᐊᖅᑐᑦ ᖃᓄᖅ 

ᖃᐅᔨᓴᓚᐅᕐᒪᖔᑕ ᐊᒻᒪ ᐱᓕᕆᔾᔪᑎᖃᓚᐅᕐᒪᖔᑕ ᐃᓄᐃᑦ ᖃᐅᔨᒪᓂᖏᑦ, ᐃᓄᐃᑦ ᖃᐅᔨᒪᔭᑐᖃᖏᑦ, 

ᐱᖅᑯᓯᑐᖃᒃᑯᑦ ᖃᐅᔨᒪᓂᐅᔪᓂᑦ ᐊᒻᒪ ᓄᓇᓕᓐᓂ ᖃᐅᔨᒪᓂᐅᔪᓂᑦ ᐱᔾᔪᑎᓕᓐᓂᑦ ᓲᕐᓗ ᐱᓕᕆᐊᒥᓂᕐᓂᒃ 

ᓄᐊᑦᓯᓂᖅ, ᐊᑦᑐᐃᓂᐅᔪᓐᓇᖅᑐᓂᑦ ᓇᓚᐅᑦᑖᕐᓂᖅ, ᐊᑦᑐᐊᓘᖅᑐᓂᑦ ᖃᐅᔨᓴᐅᑎᓂᑦ, ᐊᒻᒪ 



 

ᐱᓕᕆᔾᔪᑎᓄᑦ ᐊᑐᐊᒐᐃᑦ ᐅᐸᓗᖓᐃᔭᐃᓂᕐᒨᖓᔪᑦ ᐊᕙᑎᒥᑦ ᐊᑦᑐᐃᔾᔪᑎᑦᓴᓂᑦ ᐅᖃᐅᑎᑦᓴᒥᑦ  

ᐱᕙᓪᓕᐊᑎᑦᓯᓂᕐᒥᑦ ᐱᓗᐊᔾᔭᐃᒃᑯᑎᑦᓴᓂᑦ ᐊᒻᒪ ᖃᐅᔨᓴᐅᑎᑦᓴᓂᑦ ᐱᓕᕆᔾᔪᑎᑦᓴᓂᑦ. ᓇᓗᓇᐃᔭᐃᓂᐊᖅᑐᑦ 

ᖃᓄᖅ ᑲᑎᕐᓱᐃᓚᐅᕐᒪᖔᑕ ᐃᓄᐃᑦ ᖃᐅᔨᒪᓂᖏᑦ, ᐃᓄᐃᑦ ᖃᐅᔨᒪᔭᑐᖃᖏᑦ, ᐱᖅᑯᓯᑐᖃᒃᑯᑦ 

ᖃᐅᔨᒪᓂᐅᔪᓂᑦ ᐊᒻᒪ ᓄᓇᓕᓐᓂ ᖃᐅᔨᒪᓂᐅᔪᓂᑦ ᐊᑐᖅᑕᐅᒐᔪᑦᑐᓄᑦ ᓱᓇᑐᐃᓐᓇᕐᓂᑦ ᖃᐅᔨᓴᐅᑎᓄᑦ, 

ᐱᖃᓯᐅᑎᓗᒋᑦ ᖃᓄᖅ ᐊᑐᖅᑕᐅᓚᐅᖅᑐᑦ ᐱᐅᓯᑎᒋᐊᖅᑕᐅᓪᓗᑎᒃ ᐊᑲᐅᖏᓕᐅᕈᑎᒋᔭᖏᑦ ᑕᒪᒃᑮᒃ 

ᐊᑯᓐᓂᖏᓐᓃᑦᑐᑦ. ᐱᔭᑦᓴᓯᐅᖅᑎᐅᔪᑦ ᐅᖃᐅᓯᖃᕐᓂᐊᕐᒥᔪᑦ ᖃᓄᖅ ᐱᓕᕆᐊᖃᓚᐅᕐᒪᖔᑕ 

ᐊᑲᐅᖏᓕᐅᕈᑎᖏᓐᓂᑦ ᐃᓗᐊᓂ ᐃᓄᐃᑦ ᖃᐅᔨᒪᓂᖏᑦ, ᐃᓄᐃᑦ ᖃᐅᔨᒪᔭᑐᖃᖏᑦ, ᐱᖅᑯᓯᑐᖃᒃᑯᑦ 

ᖃᐅᔨᒪᓂᐅᔪᑦ ᐊᒻᒪ ᓄᓇᓕᓐᓂ ᖃᐅᔨᒪᓂᐅᔪᑦ (ᐊᔾᔨᒌᖏᓐᓂᖏᓐᓂᑦ ᑭᒃᑯᑐᐃᓐᓇᐃᑦ) ᐊᒻᒪ ᐱᖃᓯᐅᑎᓗᒋᑦ 

ᐊᑐᖅᑕᐅᓚᐅᖅᑐᑦ ᓇᐅᒃᑯᑦ ᐃᓄᐃᑦ ᖃᐅᔨᒪᓂᖏᑦ, ᐃᓄᐃᑦ ᖃᐅᔨᒪᔭᑐᖃᖏᑦ, ᐱᖅᑯᓯᑐᖃᒃᑯᑦ 

ᖃᐅᔨᒪᓂᐅᔪᑦ ᐊᒻᒪ ᓄᓇᓕᓐᓂ ᖃᐅᔨᒪᓂᐅᔪᑦ ᐱᔾᔪᑎᐅᓗᑎᒃ ᐊᑯᓐᓂᕆᔭᐅᔪᑦ ᒫᓐᓇᐅᔪᖅ ᐊᑐᖅᑕᐅᓗᑎᒃ 

ᐊᑐᐃᓐᓇᐅᓂᖏᑦ ᓱᓇᑐᐃᓐᓇᕐᓂᑦ ᖃᐅᔨᓴᐅᑎᒥᓂᐅᔪᑦ.  

8.4 ᓇᓗᓇᐃᔭᐃᓂᖅ ᐱᓪᓗᒋᑦ ᓄᓇᐅᑉ ᐊᕙᑎᐊᓂᑦ ᐊᒻᒪ ᐱᓕᕆᐊᖑᓯᒪᔪᓂᑦ 

ᑐᑭᓯᒋᐊᕈᑏᑦ 

ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ ᓇᓗᓇᐃᕐᓯᓯᒪᓂᐊᕐᒥᔪᑦ ᓄᓇᐅᑉ ᐊᕙᑎᐊᓂᑦ, 

ᐱᖃᓯᐅᑎᓗᒋᑦ ᐃᓗᓕᖏᑦ ᓄᓇᐅᑉ ᐊᕙᑎᐊᑕ ᒫᓐᓇᐅᔪᖅ ᐊᒻᒪ ᓄᓇᐅᑉ ᐊᕙᑎᐊᒍᑦ ᐅᐸᓗᖓᐃᔭᐅᑎᐅᔪᑦ, 

ᖃᓄᖅ ᐱᓕᕆᖃᑎᒌᓐᓂᕆᕙᑦᑕᖏᑦ ᐊᒻᒪ ᐊᑕᐅᓯᒃᑰᖃᑎᒌᓐᓂᕆᕙᑦᑕᖏᑦ ᐊᒻᒪᑦᑕᐅᖅ ᐊᔾᔨᒌᖏᓐᓂᖏᑦ 

ᑕᒪᒃᑯᐊ ᐃᓗᓕᖏᑕ, ᐅᐸᓗᖓᐃᔭᐅᑎᖏᑕ ᐊᒻᒪ ᐊᑕᐅᑦᓯᒃᑰᖃᑎᒌᓐᓂᕆᕙᑦᑕᖏᑦ ᐅᓪᓗᕐᓯᐅᑎᒍᑦ 

ᖃᖓᑐᐃᓐᓇᒃᑯᑦ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒧᑦ. ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ 

ᐅᓂᒃᑳᓕᐊᒥᑦ ᐱᖃᓯᐅᔾᔨᓯᒪᒋᐊᓖᑦ ᓇᓗᓇᐃᔭᐃᑎᖏᓐᓂᑦ ᒫᓐᓇ ᖃᓄᐃᒍᑎᐅᔪᓕᒫᑦ ᓂᕈᐊᕈᑎᐅᓯᒪᔪᑦ 

ᐊᓐᓂᕆᔭᐅᔪᑦ ᐃᓗᓕᖏᓐᓂᑦ. ᐋᖅᑭᑦᓱᐃᕙᓪᓕᐊᑎᓪᓗᒋᑦ ᖃᓄᐃᑦᑑᓂᐊᕐᓂᖏᓐᓂᑦ ᓄᓇᐅᑉ ᐊᕙᑎᐊᓂᑦ 

ᐊᑦᑐᐃᔾᔪᑎᐅᒐᔭᖅᑐᑦ ᐱᓕᕆᐊᑦᓴᒃᑯᑦ, ᐱᔭᑦᓴᓯᐅᖅᑎᐅᔪᑦ ᐃᓱᒪᑦᓴᕐᓯᐅᕈᑎᖃᕐᓂᐊᖅᑐᑦ ᒫᓐᓇᒃᑯᑦ 

ᐱᓕᕆᔾᔪᑎᐅᕙᑦᑐᓂᒃ ᓄᓇᐅᑉ ᐊᕙᑎᐊᓄᑦ ᐊᒻᒪ ᓄᓇᐅᑉ ᐊᕙᑎᐊᒍᑦ ᐊᑐᖅᑕᐅᓕᖅᐸᑦᑐᓂᒃ ᐃᓗᐊᓂ 

ᐱᓕᕆᕝᕕᐅᔫᑉ, ᐱᖃᓯᐅᔾᔭᐅᓗᑎᒃ ᐃᓄᐃᑦ ᖃᐅᔨᒪᓂᖏᑦ, ᐃᓄᐃᑦ ᖃᐅᔨᒪᔭᑐᖃᖏᑦ, ᐱᖅᑯᓯᑐᖃᒃᑯᑦ 

ᖃᐅᔨᒪᓂᐅᔪᑦ ᐊᒻᒪ ᓄᓇᓕᓐᓂ ᖃᐅᔨᒪᓂᐅᔪᑦ ᐱᔾᔪᑎᒋᓪᓗᒋᑦ ᐊᑐᖅᑕᐅᕙᑦᑐᑦ ᒫᓐᓇᐅᔪᖅ 

ᓄᓇᕐᔪᐊᕐᒥᐅᑕᓄᑦ ᐊᒻᒪ ᐃᓄᓕᕆᓂᒃᑯᑦ−ᑮᓇᐅᔭᓕᕆᓂᒃᑯ ᐊᕙᑎᐅᔪᑦ ᐊᑑᑎᖃᖅᑐᑦ ᖃᐅᔨᓴᖅᑕᐅᔾᔪᑎᓂ 

ᐊᑦᑐᐃᓂᖃᑐᐃᓐᓇᕆᐊᓕᓐᓂᑦ ᐱᓕᕆᐊᑦᓴᒃᑯᑦ ᐱᓕᕆᐊᑦᓴᐅᑉ ᐃᓗᐊᓂ ᐱᓕᕆᐊᑦᓴᓕᒫᓄᑦ. 

ᓇᓗᓇᐃᔭᕐᓯᒪᓗᑎᒃ ᒫᓐᓇ ᐱᓕᕆᔾᔪᑎᒥᓂᐅᔪᓂᑦ ᐱᓯᒪᔪᑦ ᐊᒻᒪ ᓄᓇᐅᑉ ᐊᕙᑎᐊᓂ ᐊᑐᖅᑕᐅᓕᖅᐸᑦᑐᓂᑦ 

ᐱᖃᓯᐅᔾᔨᓯᒪᓗᑎᒃ ᐃᓱᒪᑦᓴᕐᓯᐅᕈᑎᐅᓯᒪᔪᑦ ᐅᕙᑦᓯᐊᕈ ᐱᓕᕆᐊᒥᓂᖏᓐᓂᑦ ᐊᒻᒪ 

ᖃᓄᐃᓕᐅᕈᑎᒥᓂᖏᓐᓂᑦᓂ ᐱᔭᑦᓴᓯᐅᖅᑎᐅᔪᑦ ᐊᒻᒪ/ᐅᕝᕙᓘᓐᓃᑦ ᐊᓯᖃᖅᐸᑕ ᐃᓗᐊᓃᑦᑐᓂᑦ 

ᐱᓕᕆᕝᕕᐅᓂᐊᖅᑑᑉ ᐊᕙᑎᐊᑕ ᖃᐅᔨᓴᕐᕕᐅᓂᐊᖅᑑᑉ.  

ᐱᔭᑦᓴᓯᐅᖅᑎᐅᔪᑦ ᓇᓗᓇᐃᔭᐃᓯᒪᓂᐊᖅᑐᖅ ᐱᓕᕆᔾᔪᑎᒥᓂᕐᓂᒃ ᐱᓕᕆᐊᒥᓂᕐᓂᒃ ᓄᐊᑦᓯᑎᓪᓗᒋᑦ ᐊᒻᒪ 

ᖃᐅᔨᓴᐅᑎᓂᑦ, ᖃᐅᔨᓴᐅᑎᒥᓂᕐᓂᒃ ᖃᓄᑎᒋ ᐱᑦᓯᐊᕐᓯᒪᓂᖃᕐᒪᖔᑕ, ᖁᓚᕆᔭᐅᖏᔾᔪᑎᐅᔪᑦ 

ᐱᔾᔪᑎᒋᓪᓗᒋᑦ ᐱᓕᕆᔾᔪᑎᒥᓂᐅᔪᑦ, ᐊᒻᒪ ᓇᓗᓇᐃᕐᓗᒋᑦ ᐱᒻᒪᕆᐅᓂᖏᑦ ᐱᑕᖃᖕᖏᑦᑐᑦ ᖃᐅᔨᒪᓂᒃᑯᑦ 

ᐊᒻᒪ ᑐᑭᓯᐅᒪᒍᑎᑦᓴᑦ. ᐊᑦᑐᐊᓂᖃᖅᑐᑦ ᓇᓗᓇᖅᑐᑦ ᐊᒻᒪ ᐱᓕᕆᔾᔪᑎᐅᓂᐊᖅᑐᑦ ᖃᐅᔨᒋᐊᕈᑎᐅᓗᑎᒃ 

ᑐᑭᓯᒋᐊᕈᑎᒍᑦ ᐊᑯᓐᓂᐅᔪᓂᑦ ᐅᖃᐅᓯᐅᓂᐊᖅᑐᑦ. ᐱᔭᑦᓴᓯᐅᖅᑎᐅᔪᑦ ᐃᓱᒪᑦᓴᕐᓯᐅᕈᑎᖃᕐᓯᒪᒋᐊᓖᑦ 

ᐊᓯᖏᓐᓂᑦ ᐊᑐᐃᓐᓇᐅᔪᓂᑦ ᑐᑭᓯᒋᐊᕈᑎᓂᑦ ᐃᓗᓕᓕᓐᓂᑦ ᐱᓕᕆᐊᖑᓯᒪᔪᓂᑦ ᐱᓕᕆᔾᔪᑎᓂᑦ ᐊᑦᑐᐊᔪᓂᑦ 

ᐱᓕᕆᐊᑦᓴᖃᕐᕕᒻᒥᑦ, ᐱᖃᓯᐅᑎᓗᒋᑦ ᕿᒥᕐᕈᐊᕈᑎᐅᓯᒪᔪᑦ ᐅᖃᓕᒫᒐᓕᐊᖑᓯᒪᔪᓂᑦ ᑎᑎᖅᑲᓂᑦ, 

ᐱᓕᕆᔾᔪᑎᓂᑦ ᓱᓇᑐᐃᓐᓇᕐᓂᑦ ᖃᐅᔨᓴᐅᑎᓂᑦ ᐅᓂᒃᑳᓕᐊᖑᓯᒪᔪᓂᑦ, ᐊᒻᒪ ᐱᓕᕆᖃᑎᒌᓐᓄᑦ 

ᕿᒥᕐᕈᐊᖅᑕᐅᓯᒪᔪᓂᑦ ᓱᓇᑐᐃᓐᓇᕐᓂᑦ ᖃᐅᔨᓴᐅᑎᓂᑦ ᐅᖃᓕᒫᒐᕐᓂᑦ ᓈᒪᑦᓯᐊᖅᑐᒥᑦ 

ᐊᔾᔨᖕᖑᐊᓕᐅᖁᓪᓗᒋᑦ ᐱᓕᕆᐊᖑᓯᒪᔪᓄᑦ ᖃᓄᐃᒍᑎᐅᔪᓂᑦ.  



 

ᐱᓕᕆᔾᔪᑎᓄᑦ ᐊᑐᐊᒐᐃᑦ ᐅᐸᓗᖓᐃᔭᐃᓂᕐᒨᖓᔪᑦ ᐊᕙᑎᒥᑦ ᐊᑦᑐᐃᔾᔪᑎᑦᓴᓂᑦ ᐅᖃᐅᑎᑦᓴᒥᑦ  

ᓇᓗᓇᐃᔭᕐᓂᐊᖁᓪᓗᒋᑦ ᓯᓚᒃᑯᑦ ᐊᔾᔨᒌᑉᐸᖏᑦᑐᓂᑦ ᖃᖓᑐᐃᓐᓇᒃᑯᑦ ᐊᒻᒪ ᖃᓄᐃᒍᑎᐅᑲᐃᓐᓇᐸᑦᑐᑦ 

ᐱᓪᓗᒋᑦ ᐱᖃᓯᐅᔾᔭᐅᓗᑎᒃ ᐅᑎᖅᑕᐸᑦᑐᑦ ᐱᐅᓯᖏᑦ ᐊᒻᒪ ᐊᓯᖏᑦ ᐅᑎᖅᑕᐸᑦᑐᑦ ᖃᓄᐃᒍᑏᑦ ᓯᓚᒃᑯᑦ, 

ᐱᔭᑦᓴᓯᐅᖅᑎᐅᔪᑦ ᓄᐊᑦᓯᕙᓐᓂᐊᖅᑐᑦ ᐱᓕᕆᔾᔪᑎᒥᓂᕐᓂᒃ ᐊᔾᔨᖃᕆᐊᕐᓗᒋᑦ ᓈᒻᒪᑦᑐᑦ ᐅᓪᓗᕐᓯᐅᑎᒍᑦ, 

ᐃᑎᓂᖏᑎᒍᑦ ᐊᒻᒪ ᓄᓇᖓᑎᒍᑦ ᐊᖏᔫᓂᖓ ᐊᑐᖅᑕᐅᑲᐃᓐᓇᓂᐊᖅᑐᑦ ᐊᒻᒪ ᐃᓂᒋᔭᐅᓂᐊᖅᑐᓄᑦ 

ᐆᑦᑑᑏᑦ (ᓲᕐᓗ ᐊᒥᓲᓂᖏᑦ ᐊᒻᒪ ᓇᒦᓐᓂᖏᑦ ᐆᒪᔪᐃᑦ/ᓂᕐᔪᑏᑦ ᐊᓐᓂᕆᔭᐅᔪᓂ ᓄᓇᒥᐅᑕᓕᕆᔾᔪᑎᓃᑦᑐᑦ 

ᖃᐅᔨᒪᔭᐅᔪᑦ ᐊᔾᔨᒌᒍᓐᓃᖅᐸᖏᓐᓂᑦ ᐊᕐᕌᒍᒐᓴᓂ ᖃᖓᑐᐃᓐᓇᒃᑯᑦ ᐊᒻᒪ ᓄᓇᒥ ᓇᒥᑐᐃᓐᓇᖅ). 

ᑐᑭᓯᔭᐅᑦᓯᐊᕐᓯᒪᖁᓪᓗᒋᑦ ᓄᓇᐅᑉ ᖃᓄᐃᓕᖓᓂᕆᕙᑦᑕᖏᑦ ᐊᒻᒪ ᐊᑦᑐᐃᓂᖃᑐᐃᓐᓇᕆᐊᓖᑦ 

ᐱᓕᕆᐊᑦᓴᒃᑯᑦ ᑕᒪᒃᑯᐊ ᐱᓪᓗᒋᑦ ᖃᓄᐃᓕᖓᓂᐅᕙᑦᑐᑦ, ᐱᔭᑦᓴᓯᐅᖅᑎᐅᔪᑦ ᐃᓱᒪᑦᓴᕐᓯᐅᕐᓯᒪᒋᐊᓖᑦ ᖃᓄᖅ 

ᐋᖅᑭᑦᑕᐅᓯᒪᓂᕆᒐᔭᖅᑕᖏᑦ ᓄᓇᕐᔪᐊᕐᒥᐅᑕᓄᑦ ᓄᓇᒋᔭᐅᔪᓂᑦ ᐊᕙᑎᖏᓐᓂᑦ ᖃᐅᔨᓴᐅᑎᑦᓴᑦ 

ᓇᓗᓇᐃᕐᓯᒪᖁᓪᓗᒋᑦ ᐱᓕᕆᔾᔪᑎᒥᓂᕐᓂᒃ ᓄᐊᑦᓯᓯᒪᓂᖅ ᐊᑑᑎᖃᑦᓯᐊᕐᒪᑕ ᑐᑭᓯᐅᒪᔭᐅᖁᓪᓗᒋᑦ 

ᖃᓄᐃᔾᔪᓯᕆᕙᑦᑕᖏᑦ ᓄᓇᕐᔪᐊᕐᒥᐅᑕᐃᑦ ᖃᓄᐃᓕᖓᓂᖏᑕ ᐊᒻᒪ ᐱᓕᕆᐊᑦᓴᒃᑯᑦ 

ᐊᑦᑐᐃᓂᖃᑐᐃᓐᓇᕆᐊᓖᑦ ᑖᒃᑯᐊ ᖃᓄᐃᓕᖓᓂᕆᕙᑦᑕᖏᒍᑦ.  

ᑭᖑᓪᓕᖅᐹᒥ, ᐱᔭᑦᓴᓯᐅᖅᑎᐅᔪᑦ ᐊᑦᑐᐊᓂᓕᓐᓂᑦ ᓇᓗᓇᐃᔭᐃᑦᓯᐊᓂᐊᖅᑐᑦ ᑐᑭᓯᒐᑦᓴᐅᓗᑎᒃ ᐊᒻᒪ 

ᓇᓗᓇᐃᔭᕐᓗᒋᑦ ᑕᐅᕐᓰᔾᔪᑎᐅᔪᑦ. ᓲᕐᓗ, ᑕᒻᒪᕐᓯᒪᔪᑦ ᐱᓕᕆᐊᖑᓯᒪᔪᓂᑦ ᓄᐊᑕᐅᓯᒪᔪᑦ ᐱᓕᕆᔾᔪᑎᒥᓃᑦ 

ᐃᓚᒋᐊᕆᑉᐸᑕ ᓇᓗᓇᖅᑐᓂᑦ ᓇᓚᐅᑦᑖᕈᑎᖏᑎᒍᑦ ᐊᑦᑐᐃᓂᐅᔪᓐᓇᖅᑐᑦ, ᐊᒻᒪ ᑭᖑᓂᐊᒍᑦ 

ᖃᐅᔨᓴᖅᑕᐅᒋᐊᖃᖅᑐᒻᒪᕆᐅᓕᕐᓗᑎᒃ ᐊᒻᒪ ᐱᓗᐊᔾᔭᐃᒃᑯᑎᑦᓴᓂᑦ ᐱᓕᕆᔾᔪᑎᓕᐅᕈᑎᒋᐊᖃᓕᕐᓗᑎᒃ 

(ᑎᑎᕋᕐᓯᒪᕕᓐᓂ 10.3), ᐊᒻᒪ ᑭᖑᓂᐊᒍᑦ ᖃᐅᔨᒋᐊᕈᑎᑦᓴᓂᑦ ᐊᒻᒪ ᐊᑐᖅᑕᐅᖔᓕᕈᓐᓇᖅᑐᓂᑦ 

ᐸᕐᓇᐅᑎᓕᐅᕈᑎᒋᐊᖃᓕᕐᓗᑎᒃ (ᑎᑎᕋᕐᓯᒪᕕᓐᓂ 10.7).  

ᑐᑭᓯᒋᐊᕈᑎᓕᕆᔪᓂᒃ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᖅ ᐱᓪᓗᒍᐃᓚᓕᐅᔾᔭᐅᔪᓐᓇᖅᑐᑦ ᐅᕙᓂ 

ᐱᓕᕆᐊᑦᓴᕐᒨᖓᔪᑦ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦᐊᑐᐊᒐᐃᑦ ᓴᓇᔭᐅᑉᐸᑕ ᐊᒻᒪ 

ᓴᖅᑭᖅᑕᐅᓯᒪᓕᕐᓗᑎᒃ ᐱᓕᕆᐊᑦᓴᒧᑦ ᕿᒥᕐᕈᐊᖅᑕᐅᔪᒧᑦ ᒪᓕᑦᑕᐅᓗᑎᒃᑎᑎᕋᕐᓯᒪᔪᑦ ᓈᓴᐅᑎᓕᓐᓂ 12.5.2 

ᐅᑯᓇᓂ ᓄᓇᕘᒧᑦ ᐊᖏᕈᑎᒥ ᐊᒻᒪ ᓈᓴᐅᑎᓕᓐᓂ101(1) ᐸᕐᓇᐅᑎᓕᕆᓂᕐᒧᑦ ᐱᖁᔭᕐᔪᐊᕐᒥ (NuPPAA). 

8.5 ᖃᐅᔨᓴᕐᓂᕐᒧᑦ ᐸᕐᓇᐅᑕᐅᓯᒪᔪᑦ ᐊᒻᒪ ᐱᓕᕆᔾᔪᑎᑦᓴᑦ 

ᓇᓗᓇᐃᔭᐃᑎᓪᓗᒋᑦ ᖃᐅᔨᓴᐅᑎᓄᑦ ᐱᓕᕆᔾᔪᑎᓂᑦ, ᐱᔭᑦᓴᓯᐅᖅᑎᐅᔪᑦ ᓇᓗᓇᐃᕐᓯᓯᒪᓂᐊᖅᑐᑦ ᖃᓄᖅ 

ᓱᓇᑐᐃᓐᓇᕐᓂᑦ ᖃᐅᔨᓴᐅᑎᐅᔪᑦ, ᖃᐅᔨᒪᔨᑕᓄᑦ ᓴᓇᒋᐊᓕᓐᓂᑦ, ᐃᓄᐃᑦ ᖃᐅᔨᒪᓂᖏᑦ, ᐃᓄᐃᑦ 

ᖃᐅᔨᒪᔭᑐᖃᖏᑦ, ᐱᖅᑯᓯᑐᖃᒃᑯᑦ ᖃᐅᔨᒪᓂᐅᔪᑦ, ᓄᓇᓕᓐᓂ, ᐊᒻᒪ ᐊᓯᖏᓐᓂᑦ ᖃᐅᔨᒪᓂᐅᔪᑦ 

ᐊᑐᖅᑕᐅᓚᐅᕐᒪᖔᑕ ᖃᐅᔨᓴᐅᑎᓕᐅᕈᑎᐅᓗᑎᒃ ᐊᒻᒪ ᐃᓱᖏᓐᓂᑦ ᑎᑭᑦᓯᔾᔪᑎᐅᓗᑎᒃ ᐅᖃᐅᑎᑦᓴᑦ. 

ᖃᓄᐃᒍᑎᐅᔪᓐᓇᕐᓂᖏᓐᓄᑦ ᐃᓱᒪᒋᔭᐅᔪᑦ ᓇᓗᓇᐃᔭᕐᓯᒪᒋᐊᓖᑦ ᐊᒻᒪ ᐱᔾᔪᑎᐅᔪᓂᑦ ᓇᓗᓇᐃᕐᓯᓯᒪᓗᑎᒃ 

ᐊᑐᖅᑕᐅᓂᖏᓐᓄᑦ ᐊᒻᒪ ᐃᓱᒋᔭᖏᑦ ᐅᖃᐅᑎᑦᓴᐃᑦ ᐅᓂᒃᑳᓕᐊᖑᔪᑦ ᓇᓗᓇᐃᖅᑕᐅᓯᒪᓂᐊᖅᑐᑦ 

ᐱᔭᑦᓴᓯᐅᖅᑎᐅᔪᓄᑦ. ᐱᓕᕆᔾᔪᑎᒥᓃᑦ, ᐆᑦᑑᑏᑦ, ᐊᒻᒪ ᖃᐅᔨᓴᐅᑏᑦ ᑎᑎᕋᖅᑕᐅᓯᒪᒋᐊᓖᑦ 

ᖃᐅᔨᓴᐅᑎᒥᓂᐅᔪᑦ ᑕᑯᑦᓴᐅᑦᓯᐊᕐᓂᐊᕐᒪᑕ ᐊᒻᒪ ᓴᓇᔭᐅᒃᑲᓐᓂᕈᓐᓇᕐᓗᑎᒃ. ᐱᓕᕆᔾᔪᑎᒥᓃᑦ ᓄᐊᑕᐅᓯᒪᔪᑦ 

ᐱᓕᕆᔾᔪᑎᒥᓂᖏᑦ ᓇᓗᓇᐃᔭᕐᓯᒪᒋᐊᓖᑦ, ᐊᒻᒪ ᓇᓗᓇᕐᓂᖏᑦ, ᑕᑎᒋᔭᐅᔪᓐᓇᕐᓂᖏᑦ ᐊᒻᒪ ᐊᑦᑕᓇᕐᓂᖏᑦ 

ᐱᓕᕆᔾᔪᑎᒥᓃᑦ ᐊᒻᒪ ᐆᑦᑑᑎᒥᓃᑦ ᐊᑐᖅᑕᐅᓚᐅᖅᑐᑦ ᐃᓱᖏᓐᓄᑦ ᐅᖃᐅᓯᐅᓯᒪᓂᐊᕐᒥᔪᑦ.  

ᐃᑲᔪᕐᓱᐃᔾᔪᑎᖃᕐᓂᐊᖅᑐᑦ ᐃᓱᖏᑦ ᐅᓂᒃᑳᓕᐊᖑᓯᒪᔪᑦ ᐊᕙᑎᒥᑦ ᐊᒃᑐᐃᓂᖃᖅᑐᕕᓂᕐᓂᒃ ᐅᓂᒃᑳᓕᐊᒥᓂ, 

ᐱᔭᑦᓴᓯᐅᖅᑎᐅᔪᑦ ᐃᓘᓐᓇᖏᓐᓂᐅᖏᑦᑑᒐᓗᐊᖅ ᓇᓗᓇᐃᔭᐃᓯᒪᓂᐊᖅᑐᖅ ᐊᑯᓐᓂᕆᔭᐅᔪᓂᑦ 

ᖃᐅᔨᒪᓂᐅᔪᒃᑯᑦ ᐊᒻᒪ ᑐᑭᓯᔭᐅᔪᓐᓇᕐᓂᖓᒍᑦ, ᐱᓕᕆᐊᖑᓯᒪᔪᑦ ᐱᔭᑦᓴᓯᐅᖅᑎᐅᔪᓄᑦ ᐱᓪᓗᒋᑦ 

ᐊᑯᓐᓂᕆᔭᐅᔪᑦ, ᐊᒻᒪ ᐊᑯᓐᓂᕆᔭᐅᔪᑦ ᐊᑦᑐᐃᓂᖃᕐᒪᖔᑕ ᐃᓱᒋᔭᐅᔪᓂᑦ ᐅᖃᐅᑎᑦᓴᓂᑦ.  

8.5.1 ᐱᓕᕆᔾᔪᓯᑖᕐᓂᖅ ᐊᒻᒪ ᑎᑎᖅᑲᓕᐅᕐᓂᖅ  



 

ᐱᓕᕆᔾᔪᑎᓄᑦ ᐊᑐᐊᒐᐃᑦ ᐅᐸᓗᖓᐃᔭᐃᓂᕐᒨᖓᔪᑦ ᐊᕙᑎᒥᑦ ᐊᑦᑐᐃᔾᔪᑎᑦᓴᓂᑦ ᐅᖃᐅᑎᑦᓴᒥᑦ  

ᐱᔭᑦᓴᓯᐅᖅᑎᐅᔪᑦ ᓇᓗᓇᐃᕐᓯᓯᒪᓂᐊᖅᑐᑦ ᐊᒻᒪ ᐱᔾᔪᑎᐅᔪᓂᑦ ᓇᓗᓇᐃᕐᓯᓯᒪᓗᑎᒃ ᐆᑦᑑᑎᓕᒫᓄᑦ 

ᐱᓕᕆᔾᔪᑎᓂᑦ ᐊᒻᒪ ᓈᓴᐅᑎᓕᕆᓂᕐᒧᑦ ᐅᐸᓗᖓᐃᔭᐅᑎᓂᑦ ᐱᓕᕆᔾᔪᑎᐅᓂᐊᖅᑐᓂᑦ ᑕᒪᒃᑮᓐᓂ 

ᓄᓇᕐᔪᐊᕐᒥᐅᑕᐅᔪᓄᑦ ᐊᒻᒪ ᐃᓄᓕᕆᓂᒃᑯᑦ ᐃᓗᓕᖏᑕ. ᐱᓕᕆᐊᖑᓂᐊᖅᑐᑦ ᐃᓗᓕᖏᑦ ᐊᒻᒪ 

ᑕᑎᒋᔭᐅᔪᓐᓇᕐᓂᖏᑦ ᖃᓄᐃᒍᑎᐅᓯᒪᔪᑦ ᓴᖅᑭᕐᓯᒪᔪᑦ, ᐱᓕᕆᐊᖑᒃᑲᓐᓂᕈᓐᓇᕐᓂᖏᓐᓄᑦ ᖃᐅᔨᓴᐅᑎᒥᓃᑦ, 

ᐊᒻᒪ ᖃᓄᖅ ᐱᐅᓂᖏᓐᓂᑦ ᐊᐅᓚᑦᓯᔾᔪᑎᐅᔪᑦ ᖃᐅᔨᓴᕐᕕᓐᓂ ᖃᐅᔨᓴᖅᑕᐅᓯᒪᔪᑦ ᖃᐅᔨᓴᖅᑕᐅᓂᐊᖅᑐᑦ. 

ᐱᓕᕆᔾᔪᑎᐅᓯᒪᔪᑦ ᒪᓕᑦᓯᒪᔪᑦ ᓄᓇᐅᑉ ᐊᕙᑎᐊᓂᑦ ᖃᐅᔨᓴᐅᑎᓂᑦ ᐊᔾᔨᒌᖏᓐᓂᖃᕐᓂᐅᓴᒻᒪᑕ, ᑕᒪᒃᑯᐊᓕ 

ᓇᓗᓇᐃᕐᓯᒪᒋᐊᓖᑦ ᖃᐅᔨᓴᖅᑕᐅᖁᓪᓗᒋᑦ ᖃᓄᑎᒋ ᐃᓗᓕᖃᕐᓂᖏᓐᓂᑦ ᐊᒻᒪ ᓱᓕᓂᖏᓐᓂᑦ 

ᑕᑎᒋᔭᐅᔪᓐᓇᕐᓂᖏᓐᓂᑦ ᐱᓕᕆᔾᔪᑎᒥᓃᑦ. ᐱᔭᑦᓴᓯᐅᖅᑎᐅᔪᑦ, ᐱᓪᓗᒋᑦ ᐱᓕᕆᔾᔪᑎᒥᓃᑦ ᓄᐊᑕᐅᓯᒪᔪᑦ 

ᓄᓇᒥᑦ ᖃᐅᔨᓴᐅᑎᓂᑦ, ᑎᑎᕋᕐᓂᐊᖅᑐᑦ ᓇᒧᑐᐃᓐᓈᕈᓐᓇᖅᑐᓂᑦ ᐅᕝᕙᓘᓐᓃᑦ ᐊᔾᔨᒌᖏᓐᓂᖏᓐᓄᑦ 

ᓈᓴᐅᑎᓕᕆᔪᓄᑦ (ᐊᔾᔨᒌᖏᓐᓂᖏᑦ, ᓴᖑᓂᖏᒍᑦ, ᐊᓐᓂᕆᔭᐅᔪᑦ ᐃᓗᐊᓃᑐᐃᓐᓇᕆᐊᓖᑦ ᐊᓐᓂᕆᔭᐅᔪᑦ 

ᓱᓇᑐᐃᓐᓇᐃᑦ, ᐊᓯᖏᓪᓗ) ᐊᒻᒪ ᐱᔾᔪᑎᐅᔪᑦ ᐆᑦᑑᑏᑦ ᐊᖏᓂᖏᑦ ᐊᑐᖅᑕᐅᔪᑦ ᐱᓪᓗᒋᑦ.  

ᐋᖅᑭᑦᓱᖅᑕᐅᑎᓪᓗᒋᑦ ᐱᓕᕆᐊᖑᓯᒪᔪᓂᑦ ᓄᐊᑕᐅᓯᒪᔪᑦ ᐅᕝᕙᓘᓐᓃᑦ ᐱᓕᕆᐊᖑᓯᒪᔪᓂᑦ ᖃᐅᔨᓴᐅᑏᑦ, 

ᐊᑐᖁᔭᐅᓯᒪᔪᑦ ᐱᔭᑦᓴᓯᐅᖅᑎᐅᔪᑦ ᑐᑭᒧᐊᑦᑎᑦᓯᖁᔭᐅᔪᑦ ᐊᑐᖅᑕᐅᔪᓂᑦ ᐱᓕᕆᔾᔪᑎᓂᑦ ᐊᑑᑎᓕᒃᑯᑦ 

ᐱᕙᓪᓕᐊᑎᑕᐅᕙᓪᓕᐊᔪᓂᑦ, ᒐᕙᒪᓕᕆᔨᓂᑦ ᑲᑐᔾᔨᖃᑎᒌᓂᑦ, ᓄᓇᓕᖃᕐᕕᓐᓄᑦ ᐱᔪᓐᓇᐅᑎᓕᓐᓂᑦ, ᐊᒻᒪ 

ᓱᓇᑐᐃᓐᓇᕐᓂᑦ ᖃᐅᔨᓴᖅᑎᓂᑦ. ᐊᑐᖁᔭᐅᓯᒪᔪᑦ ᐊᑐᖅᑕᐅᔭᕆᐊᓖᑦ ᐱᓕᕆᔾᔪᑎᓄᑦ ᓄᐊᑕᐅᓯᒪᔪᓄᑦ 

ᓄᓇᕘᒥ ᓱᓇᑐᐃᓐᓇᕐᓂᑦ ᖃᐅᔨᓴᐅᑎᓄᑦ ᐱᓕᕆᔾᔪᑎᓄᑦ, ᒪᓕᑦᑐᒋᑦ ᐋᑎᑯᓪ 12−ᒦᑦᑐᑦ ᓄᓇᕘᒧᑦ 

ᐊᖏᕈᑎᒥ, ᐱᔭᑦᓴᓯᐅᖅᑎᐅᔪᑦ ᐱᓕᕆᐊᑦᓴᕐᒨᖓᔪᑦ ᖃᐅᔨᓴᐅᑎᓄᑦ ᐱᓕᕆᔾᔪᑎᑦᓴᐃᑦ, ᐊᒻᒪᑦᑕᐅᖅ ᐊᓯᖏᑦ 

ᓄᓇᓕᖃᕐᕕᓐᓂ ᖃᐅᔨᓴᐅᑏᑦ ᓄᑖᑦ ᐱᒋᐊᖅᑎᑕᐅᓯᒪᔪᑦ ᐱᔭᑦᓴᓯᐅᖅᑎᐅᔪᑦ ᐃᓚᒋᔭᐅᕕᖏᓐᓂ ᐅᕝᕙᓘᓐᓃᑦ 

ᐃᓚᒋᔭᐅᕕᒋᓛᕈᒪᔭᓂ.  

8.5.2 ᓄᐊᑕᐅᓯᒪᔪᓂᑦ ᐱᓕᕆᔾᔪᑎᓂᑦ ᖃᐅᔨᓴᕐᓂᖅ ᐊᒻᒪ ᐅᓂᒃᑳᖃᕐᓂᖅ  

ᐊᑐᖅᑕᐅᓂᖏᑦ ᖃᓄᖅ ᐊᒥᓲᓂᖏᓐᓅᖓᔪᑦ ᐊᒻᒪ ᐱᐅᓂᖓᓅᖓᔪᑦ ᒪᓕᒋᐊᓖᑦ ᓇᓗᓇᐃᔭᐃᑎᐅᓗᑎᒃ 

ᓄᓇᐅᑉ ᐊᕙᑎᐊᓂᑦ, ᖃᐅᔨᓴᐅᑎᐅᓗᑎᒃ ᐊᔾᔨᒌᓐᓂᖏᓐᓂᑦ ᐊᔾᔨᒌᖏᓂᖏᓐᓂᓪᓗ ᐊᔾᔨᒌᖏᑦᑐᑦ 

ᐋᖅᑭᑦᑕᐅᓯᒪᔪᑦ ᖃᓄᖅ ᖃᓄᐃᓕᖓᓂᕆᒐᔭᖅᑕᖓᓄᑦ ᐊᒻᒪ ᐱᕙᓪᓕᐊᑎᑕᐅᓂᖓᓄᑦ ᓴᓇᓂᒃᑯᑦ 

ᓇᓖᕌᕈᑎᑦᓴᑦ, ᐅᕝᕙᓘᓐᓃᑦ ᖃᐅᔨᓴᖅᑕᐅᓂᖏᓐᓄᑦ ᐊᑦᑐᐃᓂᖃᕋᔭᖅᑐᑦ, ᐊᑐᓂ ᒪᓕᒋᐊᓕᖏᑦ 

ᓇᓗᓇᐃᕐᓯᒪᒋᐊᓖᑦ, ᐃᓚᒌᓐᓂᖏᒍᑦ ᐱᒻᒪᕆᐅᓂᖏᑦ ᐅᖃᐅᓯᐅᓗᑎᒃ, ᐊᒻᒪ ᐊᔾᔨᒌᖏᔾᔪᑎᒋᔭᖏᑦ 

ᓇᓗᓇᐃᖅᑕᐅᓯᒪᔪᑦ (ᓲᕐᓗ, ᐱᔪᒥᓇᕐᓂᖏᑦ, ᓈᒻᒪᒋᔭᐅᔪᓐᓇᕐᓂᖏᑦ, ᓈᒻᒪᒋᔭᐅᔪᓐᓇᖏᓐᓂᖏᑦ) 

ᓇᓗᓇᐃᕐᓯᒪᓗᑎᒃ ᐊᒻᒪ ᖃᓄᐃᒻᒪᑦ ᐊᑐᖅᑕᐅᓂᖏᓐᓄᑦ ᓇᓗᓇᐃᕐᓯᒪᓗᑎᒃ. ᐱᔭᑦᓴᓯᐅᖅᑎᐅᔪᑦ 

ᐃᑲᔪᕐᓱᐃᔾᔪᑎᖃᕐᓂᐊᖅᑐᖅ ᖃᐅᔨᓴᕐᓂᐅᔪᓕᒫᓂᑦ, ᑐᑭᓕᐅᕈᑎᓕᒫᓂᑦ ᖃᓄᐃᒍᑎᐅᔪᓂᑦ ᖃᐅᔨᓴᕐᓂᒃᑯᑦ, 

ᐊᒻᒪ ᐃᓱᖏᓐᓂᑦ ᓱᓇᑐᐃᓐᓇᐃᑦ ᕿᒥᕐᕈᐊᕈᑎᓄᑦ ᐊᑑᑎᓕᓐᓂᑦ ᑎᑎᕋᕐᓯᒪᔪᓂᑦ, ᑎᑎᕋᕐᓯᒪᓗᑎᒃ 

ᓇᓗᓇᐃᕐᓯᕕᒋᔭᒥᓂᖏᓐᓂᑦ ᐅᖃᐅᓯᕆᕙᓪᓗᒋᑦ ᑭᒃᑯᑐᐃᓐᓇᕐᓄᑦ ᐊᑐᐃᓐᓇᐅᓂᖏᓐᓂᑦ. ᐃᓄᐃᑦ 

ᖃᐅᔨᒪᓂᖏᓐᓂᑦ, ᐃᓄᐃᑦ ᖃᐅᔨᒪᔭᑐᖃᖏᓐᓂᑦ, ᐱᖅᑯᓯᑐᖃᒃᑯᑦ ᖃᐅᔨᒪᓂᐅᔪᓂᑦ ᐊᒻᒪ ᓄᓇᓕᓐᓂ 

ᖃᐅᔨᒪᓂᐅᔪᓂᑦ ᓇᓗᓇᐃᕐᓯᕕᒥᓂᐅᔪᑦ ᐅᖃᐅᓯᐅᓯᒪᓂᐊᖅᑐᑦ ᐊᒻᒪ ᓇᑭᑦ ᓇᓗᓇᐃᕐᓯᕕᖃᕐᓂᕐᒪᖔᑕ 

ᓇᓗᓇᐃᔭᕐᓯᒪᓂᐊᖅᑐᑦ, ᐅᕝᕙᓘᓐᓃᑦ ᓇᓗᓇᐃᖅᑕᐅᓯᒪᓗᑎᒃ ᓈᒻᒪᑐᒃᑯᑦ ᐃᓄᐃᑦ ᖃᐅᔨᒪᓂᖏᓐᓂᑦ, 

ᐃᓄᐃᑦ ᖃᐅᔨᒪᔭᑐᖃᖏᓐᓂᑦ, ᐱᖅᑯᓯᑐᖃᒃᑯᑦ ᖃᐅᔨᒪᓂᐅᔪᓂᑦ ᐊᒻᒪ ᓄᓇᓕᓐᓂ ᖃᐅᔨᒪᓂᐅᔪᓂᑦ 

ᓇᒻᒥᓂᕆᔭᐅᔪᖃᖅᐸᑦ ᐅᕝᕙᓘᓐᓃᑦ ᑲᖕᖑᓇᖅᑐᓕᕆᓂᕐᒥᑦ ᐃᓱᒫᓘᑎᑕᖃᖅᑎᓪᓗᒍ.  

8.6 ᐊᑦᑐᐃᓂᐅᒐᔭᖅᑐᓂᑦ ᖃᐅᔨᓴᕐᓂᕐᒥᑦ ᐱᓕᕆᔾᔪᑎ 

ᐊᑦᑐᐃᓂᐅᒐᔭᖅᑐᓂᑦ ᖃᐅᔨᓴᕆᐊᖃᕐᓂᐅᔪᖅ, ᐱᖃᓯᐅᑎᓗᒍ ᐱᒻᒪᕆᐅᔪᓂᑦ ᖃᐅᔨᓴᐅᑎᑦᓴᑦ, ᐅᑯᓂᖓ 

ᓇᓗᓇᐃᔭᐃᓯᒪᒋᐊᓖᑦ: ᐊᑦᑐᐃᔾᔪᑎᐅᓂᐊᖅᑐᖅ ᐃᓱᒪᒋᔭᐅᔪᖅ, ᐱᒻᒪᕆᐅᑎᒋᓂᖓ ᐊᑦᑐᐃᔾᔪᑎᑦᓴᐅᑉ ᐊᒻᒪ 

ᐱᔾᔪᑎᐅᔪᑦ ᓇᓗᓇᐃᔭᐃᑎᓂᑦ; ᐊᒻᒪ ᐊᑐᖅᐸᑕ, ᖃᓄᖅ ᐊᑦᑐᐃᔾᔪᑎᐅᓂᐊᖅᑐᑦ ᐃᓂᖃᕐᒪᖔᑕ 



 

ᐱᓕᕆᔾᔪᑎᓄᑦ ᐊᑐᐊᒐᐃᑦ ᐅᐸᓗᖓᐃᔭᐃᓂᕐᒨᖓᔪᑦ ᐊᕙᑎᒥᑦ ᐊᑦᑐᐃᔾᔪᑎᑦᓴᓂᑦ ᐅᖃᐅᑎᑦᓴᒥᑦ  

ᓄᐊᑉᐸᓪᓕᐊᓂᐊᖅᑐᓄᑦ ᐊᑦᑐᐃᔾᔪᑎᑦᓴᓂᑦ ᖃᐅᔨᓴᐅᑎᑦᓴᑦ ᐊᒻᒪ ᑭᓪᓕᓕᐅᕈᑎᐅᓯᒪᔪᓂᑦ ᐊᑦᑐᐃᔾᔪᑎᑦᓴᓂᑦ 

ᖃᐅᔨᓴᐅᑎᑦᓴᑦ. ᖃᐅᔨᓴᕐᓂᒃᑯᑦ, ᐅᖃᐅᓯᐅᒋᐊᕐᔫᒥᒋᐊᓖᑦ ᐱᒻᒪᕆᐅᓕᕆᓂᐊᖅᑕᖏᑦ ᐊᑦᑐᐃᓂᖃᕋᔭᖅᑐᑦ 

ᐊᓐᓂᕆᔭᐅᔪᑦ ᐃᓗᓕᖏᓐᓂᑦ, ᐃᓘᓐᓇᖏᒍᑦ ᐱᓕᕆᐊᑦᓴᒧᑦ ᐱᓕᕆᐊᖑᕙᓪᓕᐊᓂᐊᖅᑐᑦ ᐊᑐᖅᐸᑦᑕ. 

ᓄᓇᕐᔪᐊᕐᒥᐅᑕᓕᕆᔪᑦ ᐊᒻᒪ ᐃᓄᓕᕆᓂᒃᑯᑦ−ᑮᓇᐅᔭᓕᕆᓂᒃᑯᓕᕆᔪᑦ ᐊᑦᑐᖅᑕᐅᔪᓐᓇᖅᑐᑦ ᐱᓕᕆᐊᑦᓴᐅᑉ 

ᐃᓗᓕᖏᓐᓂᑦ, ᖃᓄᐃᓕᐅᕈᑎᖏᓐᓂᑦ ᐊᒻᒪ ᐱᓕᕆᔾᔪᑎᖏᓐᓂᑦ ᓇᓗᓇᐃᕐᓯᒪᒋᐊᓖᑦ 

ᓇᓗᓇᐃᔭᖅᑕᐅᓯᒪᓂᖏᓐᓂ ᑎᑎᕋᕐᓯᒪᔪᓂᑦ ᐅᑯᓇᓂ ᑎᑎᕋᕐᓯᒪᕕᓐᓂ 9.0. ᒪᓕᒍᑎᖃᕐᓗᑎᒃ 

ᓇᓚᐅᑦᑖᖅᑕᐅᓯᒪᔪᓂᑦ ᐅᑎᖅᑎᒐᑦᓴᐅᖏᑦᑐᓂᑦ ᐱᐅᓯᖏᓐᓄᑦ ᐊᑦᑐᐃᔾᔪᑎᑦᓴᓂᑦ, ᐱᓗᐊᔾᔭᐃᒃᑯᑎᑦᓴᑦ 

ᐱᓕᕆᐊᖑᔪᒪᔪᑦ ᐅᖃᐅᓯᐅᓯᒪᒋᐊᓖᑦ ᐊᐅᓚᑦᓯᔾᔪᑎᑦᓴᓂᑦ ᐸᕐᓇᐅᑎᐅᔪᓂ ᒪᓕᓪᓗᒋᑦ ᑎᑎᕋᕐᓯᒪᔪᑦ ᐅᑯᓇᓂ 

ᑎᑎᕋᕐᓯᒪᕕᓐᓂ 10.0.  

ᐊᑦᑐᐃᓂᐅᓂᐊᖅᑐᓄᑦ ᖃᐅᔨᓴᐅᑏᑦ ᐊᑐᓂ ᐊᓐᓂᕆᔭᐅᔪᓄᑦ ᓄᓇᒥᐅᑕᓕᕆᓂᕐᒨᖓᔪᑦ ᐃᓗᓕᖏᑦ ᐊᒻᒪ 

ᐊᓐᓂᕆᔭᐅᔪᑦ ᐃᓄᓕᕆᓂᕐᒧᑦ−ᑮᓇᐅᔭᓕᕆᓂᕐᒧᑦ ᐃᓗᓕᖏᑦ ᐊᑦᑐᐊᓯᒪᓂᖏᓐᓂᑦ ᐃᓱᒪᓇᕋᔭᖅᑐᑦ 

ᑎᑎᕋᕐᓯᒪᔪᓄᑦ ᐱᓕᕆᐊᑦᓴᐅᑉ ᐃᓗᓕᑦᓴᖏᓐᓂᑦ ᐊᒻᒪ ᖃᓄᐃᓕᐅᕈᑎᑦᓴᖏᓐᓂᑦ ᐃᓱᒪᒋᔭᐅᔪᓄᑦ 

ᐊᑦᑐᐃᓂᖃᑐᐃᓐᓇᕆᐊᖃᕐᓂᖏᓐᓂᑦ. ᐊᒻᒪ ᑭᖑᒧᖔᖅ, ᐱᓕᕆᐊᑦᓴᒧᑦ ᐃᓗᓕᕆᔭᐅᔪᖅ ᐅᕝᕙᓘᓐᓃᑦ 

ᖃᓄᐃᓕᐅᕈᑎᐅᔪᖅ ᐊᑦᑐᐊᓯᒪᒍᓐᓇᕐᒥᔪᑦ ᐊᔾᔨᒌᖏᑦᑐᓄᑦ ᓄᓇᐅᑉ ᐊᕙᑎᐊᓃᑦᑐᓄᑦ, ᐱᓗᐊᖅᑐᒥ 

ᐊᓐᓂᕆᔭᐅᔪᓄᑦ ᓄᓇᒥᐅᑕᓕᕆᓂᕐᒨᖓᔪᑦ ᐃᓗᓕᖏᑦ ᐊᒻᒪ ᐊᓐᓂᕆᔭᐅᔪᑦ 

ᐃᓄᓕᕆᓂᕐᒧᑦ−ᑮᓇᐅᔭᓕᕆᓂᕐᒧᑦ ᐃᓗᓕᖏᑦ, ᑖᒃᑯᓄᖓ ᐊᑦᑐᐃᓂᖃᑐᐃᓐᓇᕆᐊᖃᖅᑐᓂᑦ. 

ᐱᓕᕆᔾᔪᑎᓕᐅᕈᓐᓇᖅᑐᑦ ᐅᕝᕙᓘᓐᓃᑦ ᖃᐅᔨᓴᐅᑎᑦᓴᑖᕐᓗᑎᒃ ᐊᔾᔨᒌᖏᓂᕐᓂᒃ ᐊᔾᔨᒌᓂᓘᓐᓃᑦ 

ᓇᓗᓇᐃᔭᐃᑎᑦᓴᒥᑦ ᐊᑦᑐᐊᔪᐃᓐᓇᕐᓂᒃ ᐱᓪᓗᒋᑦ ᓄᓇᐅᑉ ᐊᕙᑎᖏᓐᓃᑦᑐᑦ ᐊᒻᒪ ᐱᓕᕆᐊᑦᓴᐅᑉ 

ᐃᓗᓕᖏᓐᓂᑦ ᐊᒻᒪ ᖃᓄᐃᓕᐅᕈᑎᖏᓐᓂᑦ, ᑖᓂᖅᑐᑎᒋᐊᕐᓗᒋᑦ ᑕᐃᒃᑯᐊ ᐱᒻᒪᕆᐅᓂᖏᑦ 

ᐊᑕᐅᒃᑰᕐᓂᕆᒐᔭᖅᑕᖏᑦ ᑖᒃᑯᓄᖓ.  

8.6.1 ᐊᑦᑐᐃᓂᐅᓂᐊᖅᑐᓂᑦ ᓇᓚᐅᑦᑖᕐᓂᖅ  

ᐱᔭᑦᓴᓯᐅᖅᑎᐅᔪᑦ ᖃᐅᔨᓴᕐᓂᐊᖅᑐᑦ ᐱᓕᕆᐊᑦᓴᒥᑦ, ᓯᓚᑖᓂᑦ, ᐊᑯᓂᐅᖕᖏᑦᑐᖅ, ᐊᒻᒪ ᐊᑯᓂᑲᓪᓚᒃ 

ᐊᑦᑐᐃᓂᐅᒐᔭᖅᑐᓂᑦ ᐱᓕᕆᐊᑦᓴᒃᑯᑦ ᓄᓇᒥᐅᑕᓕᕆᓂᕐᒥᑦ ᐊᒻᒪ ᐃᓅᓕᕆᓂᒃᑯᑦ−ᑮᓇᐅᔭᓕᕆᓂᒃᑯᑦ 

ᐊᕙᑎᐅᔪᑦ, ᐊᒻᒪ ᐊᑕᐅᑦᓯᒃᑰᖃᑎᒋᓂᕆᕙᑦᑕᖏᑦ, ᑐᕌᒐᖃᕐᓗᑎᒃ ᓂᕆᐅᒋᔭᐅᔪᓂᑦ ᑭᐅᔾᔪᑎᐅᔪᓐᓇᖅᑐᓂᑦ 

ᐊᓐᓂᕆᔭᐅᔪᑦ ᐃᓗᓕᖏᓐᓂᑦ. ᐱᔭᑦᓴᓯᐅᖅᑎᐅᔪᑦ ᐃᓚᓕᐅᔾᔨᓯᒪᓂᐊᖅᑐᖅ ᐅᖃᐅᓯᐅᓯᒪᔪᓂᑦ ᖃᓄᖅ 

ᓇᓚᐅᑦᑖᖅᑕᐅᓯᒪᔪᑦ ᐊᓯᔾᔨᐅᑎᑦᓴᐅᔪᑦ ᐅᕝᕙᓘᓐᓃᑦ ᐊᑦᑐᐃᓂᖃᕈᓐᓇᖅᑐᑦ ᐊᔾᔨᖃᖕᖏᒻᒪᖔᑕ 

ᐊᔾᔨᖃᕐᒪᖔᑕᓘᓐᓃᑦ ᐊᑐᖅᑕᐅᕙᑦᑐᓄᑦ/ᐊᑐᖅᑕᐅᓯᒪᔪᓄᑦ ᖃᓄᐃᒍᑎᐅᔪᓂᑦ. ᐱᔭᑦᓴᓯᐅᖅᑎᐅᔪᑦ 

ᖃᐅᔨᓴᕐᓂᐊᕐᒥᔪᑦ ᖃᓄᑎᒋ ᓇᓗᓇᕐᓂᖏᓐᓂᑦ ᐊᑦᑐᐊᔪᑦ ᐊᑐᓂ ᓇᓚᐅᑦᑖᕐᓯᒪᔪᓄᑦ ᐊᑦᑐᐃᔾᔪᑎᑦᓴᓂᑦ. 

ᓄᐊᑉᐸᓪᓕᐊᒍᓐᓇᖅᑐᓂᑦ ᐊᑦᑐᐃᔾᔪᑎᐅᔪᓂᑦ ᓇᓗᓇᐃᕐᓯᓯᒪᔪᖃᖅᑎᓪᓗᒍ, ᐅᖃᐅᓯᖃᖅᑐᒥᓂᐅᒋᐊᓖᑦ 

ᐊᑦᑐᐊᔪᓂᑦ ᓄᐊᑉᐸᓪᓕᐊᔪᓂᑦ ᐊᑦᑐᐃᔾᔪᑎᐅᔪᓂᑦ ᖃᐅᔨᓴᐅᑎᓄᑦ ᓇᓗᓇᐃᖅᑕᐅᓯᒪᔪᓄᑦ ᑎᑎᕋᕐᓯᒪᕕᓐᓂ 

8.6.3 ᐅᑯᓇᓂ ᐊᑐᐊᒐᕐᓂ.  

ᐱᔭᑦᓴᓯᐅᖅᑎᐅᔪᑦ ᓇᓗᓇᐃᕐᓯᓯᒪᓂᐊᖅᑐᑦ ᐊᑦᑐᐃᓂᐅᑐᐃᓐᓇᕆᐊᓕᓐᓂᑦ ᐱᔾᔪᑎᒋᓪᓗᒋᑦ ᐊᑐᓂ 

ᐱᓕᕆᐊᖑᓂᐊᖅᑐᑦ ᐃᓚᓗᖏᓐᓃᑦᑐᑦ ᐱᓕᕆᐊᑦᓴᐅᑉ, ᐱᖃᓯᐅᔾᔭᐅᓯᒪᓗᑎᒃ ᐊᑦᑐᐃᓂᐅᔪᓐᓇᖅᑐᑦ 

ᐱᕐᕈᓗᐊᕿᔪᖃᕐᓂᖅᐸᑦ ᐊᒻᒪ ᓱᕋᑦᑐᖃᕐᓂᖅᐸᑦ, ᐱᓕᕆᔾᔪᑎᖃᕋᔭᕐᓗᑎᒃ ᓈᒻᒪᒋᔭᐅᔪᓂᑦ ᐱᓕᕆᔾᔪᑎᓂᑦ 

ᐊᑐᖅᑕᐅᓲᓂᑦ ᓇᓚᐅᑦᑖᕈᑎᐅᓗᑎᒃ ᐊᑦᑐᐃᓂᐅᔪᓐᓇᖅᑐᓂᑦ. ᓇᓚᐅᑦᑖᕈᑎᐅᒐᔭᖅᑐᑦ 

ᐅᓂᒃᑳᓕᐊᖑᒋᐊᖃᕋᔭᖅᑐᑦ ᓈᒻᒪᑦᑐᓂᑦ ᐅᓂᒃᑳᕐᓯᒪᑦᓯᐊᕐᓗᑎᒃ ᐊᒻᒪ ᓇᓗᓇᐃᔭᐃᓯᒪᑦᓯᐊᕐᓗᑎᒃ 

ᐊᑐᖅᑕᐅᓂᖏᓐᓄᑦ, ᐊᒻᒪ ᐱᔭᑦᓴᓯᐅᖅᑎᐅᔪᑦ ᐅᑯᓂᖓ ᐊᑐᕐᓂᐊᖅᑐᑦ: 

▪ ᓇᓗᓇᐃᔭᐃᑦᓯᐊᕐᓗᑎᒃ ᖃᓄᖅ ᓱᓇᑐᐃᓐᓇᓕᕆᔪᑦ, ᖃᐅᔨᒪᔨᑕᓕᕆᔪᑦ ᓴᓇᒋᐊᓕᓐᓂᑦ, ᐊᒻᒪ 

ᐃᓄᐃᑦ ᖃᐅᔨᒪᓂᖏᑦ, ᐃᓄᐃᑦ ᖃᐅᔨᒪᔭᑐᖃᖏᑦ, ᐱᖅᑯᓯᑐᖃᒃᑯᑦ ᖃᐅᔨᒪᓂᐅᔪᑦ ᐊᒻᒪ ᓄᓇᓕᓐᓂ 

ᖃᐅᔨᒪᓂᐅᔪᑦ ᐊᑐᖅᑕᐅᓚᐅᕐᒪᖔᑕ; 

▪ ᑎᑎᕋᕐᓗᑎᒃ ᐊᒻᒪ ᓇᓗᓇᐃᕐᓯᓗᑎᒃ ᖃᓄᐃᒻᒪᑦ ᖃᐅᔨᓴᐅᑎᓄᑦ ᐱᓕᕆᔾᔪᑎᐅᒻᒪᖔᑕ, 

ᐱᖃᓯᐅᑎᓗᒋᑦ ᓈᓴᐅᑎᓂᑦ ᑲᑎᕐᓱᐃᔾᔪᑎᐅᓚᐅᖅᑐᑦ ᐅᕝᕙᓘᓐᓃᑦ ᓈᐅᓴᑎᓕᕆᔾᔪᑎᐅᓚᐅᖅᑐᑦ 

ᐆᑦᑑᑎᐅᔪᑦ ᐊᒻᒪ ᓈᓴᐅᑎᓂᑦ ᖃᐅᔨᓴᐅᑎᐅᔪᑦ; 

▪ ᐃᑲᔪᕐᓱᐃᔾᔪᑎᑦᓴᓂᑦ ᖃᐅᔨᓴᖅᑕᐅᓯᒪᔪᓂᑦ, ᑐᑭᓕᐅᕈᑎᖏᓐᓂᑦ ᖃᐅᔨᔭᐅᔪᑦ ᐊᒻᒪ ᐃᓱᒋᔭᐅᔪᑦ 

ᐃᓱᒪᒋᔭᐅᓕᖅᑐᑎᒃ ᓇᓗᓇᐃᔭᕐᓯᒪᑦᓯᐊᕐᓗᒋᑦ ᓇᑭᑦ ᑕᑯᒋᐊᖅᑕᐅᓯᒪᒻᒪᖔᑕ ᑎᑎᖅᑲᓂᑦ; 

▪ ᑎᑎᕋᕐᓯᒪᓗᑎᒃ ᑕᐃᒪᐃᒐᔭᕐᓂᖏᓐᓂᑦ ᐃᓱᒪᒋᔭᐅᔪᑦ ᐊᒻᒪ ᐊᓯᖃᖕᖏᑦᑐᑦ ᐱᓕᕆᔾᔪᑏᑦ 

ᓄᐊᑕᐅᓯᒪᔪᑦ ᐊᒻᒪ ᖃᐅᔨᓴᐅᑎᐅᓯᒪᔪᑦ, ᐊᒻᒪ ᓇᓗᓇᐃᕐᓯᒪᓗᑎᒃ ᖃᓄᑎᒋ ᖁᓚᕆᔭᐅᓗᑎᒃ 

ᐊᑦᑐᐃᓂᐅᒐᔭᖅᑐᑦ ᓇᓚᐅᑦᑖᕈᑕᐅᓯᒪᔪᑦ ᐱᓕᕆᐊᖑᓯᒪᒻᒪᖔᑕ; 

▪ ᓇᓗᓇᐃᑦᓯᐊᕐᓗᒋᑦ ᐊᒻᒪ ᓇᓗᓇᐃᕐᓯᓯᒪᓗᑎᒃ ᐃᑲᔫᑎᒥᓂᐅᔪᑦ ᐱᔭᐃᓯᒪᔪᑦ ᒪᓕᑦᑐᒋᑦ ᐃᓄᐃᑦ 

ᖃᐅᔨᒪᓂᖏᓐᓂᑦ, ᐃᓄᐃᑦ ᖃᐅᔨᒪᔭᑐᖃᖏᓐᓂᑦ, ᐱᖅᑯᓯᑐᖃᒃᑯᑦ ᐊᒻᒪ ᓄᓇᓕᓐᓂᑦ ᖃᐅᔨᒪᓂᐅᔪᑦ; 

▪ ᓇᓗᓇᐃᔭᕐᓯᒪᓗᒋᑦ ᖃᓄᐃᑦᑐᑦ ᖃᐅᔨᓴᐅᑎᒥᓃᑦ ᐃᑲᔪᖅᑎᖃᓚᐅᕐᒪᖔᑕ ᓄᓇᓕᐅᔪᓂᑦ ᐊᒻᒪ 

ᑭᒃᑯᑐᐃᓐᓇᕐᓂᑦ, ᑭᒃᑯᑦ ᐱᓕᕆᖃᑕᐅᓚᐅᕐᒪᖔᑕ (ᑐᑭᓯᒋᐊᕈᑎᐅᔪᑦ ᐊᑐᐃᓐᓇᐅᔪᓐᓇᖅᐸᑕ 

ᑭᒃᑯᑐᐃᓐᓇᕐᓄᑦ), ᐊᒻᒪ ᐱᖃᑕᐅᓚᐅᖅᑐᑦ ᓂᕈᐊᖅᑕᐅᓚᐅᕐᒪᖔᑕ; 

▪ ᓇᓗᓇᐃᕐᓗᒋᑦ ᐱᓗᐊᔾᔭᐃᒃᑯᑎᑦᓴᐅᒐᔭᖅᑐᑦ ᐱᓕᕆᐊᖑᒐᔭᖅᑐᑦ ᐊᒻᒪ ᐊᑐᓕᖅᑕᐅᔪᓐᓇᕋᔭᖅᑐᑦ 

ᐊᐅᓚᑦᓯᔾᔪᑎᓄᑦ ᐸᕐᓇᐅᑎᑦᓴᑦ, ᐊᑐᖅᑕᐅᓂᐊᕈᑎᒃ; ᐊᒻᒪ 

▪ ᓇᓗᓇᐃᔭᕐᓗᒋᑦ ᐅᕝᕙᓘᓐᓃᑦ ᖃᓄᖅ ᐱᐅᓯᖃᕋᔭᕐᒪᖔᑕ ᓇᓗᓇᐃᔭᕐᓗᒋᑦ ᑭᖑᓂᐊᓂ 

ᐱᓕᕆᐊᑦᓴᐅᑉ ᐊᑦᑐᐃᔾᔪᑎᖃᕋᔭᖅᑐᑦ. 

8.6.2 ᐊᑦᑐᐃᓂᖃᕋᔭᖅᑐᑦ ᓄᓇᐅᑉ ᐊᕙᑎᐊᓂᑦ ᐱᓕᕆᐊᑦᓴᒧᑦ 

ᐱᔭᑦᓴᓯᐅᖅᑎᐅᔪᑦ ᐅᖃᐅᓯᖃᕐᓂᐊᖅᑐᖅ ᐊᑦᑐᐃᓂᐅᑐᐃᓐᓇᕆᐊᓕᓐᓂᑦ ᓄᓇᐅᑉ ᐊᕙᑎᐊᓂᑦ ᐱᓕᕆᐊᑦᓴᒧᑦ, 

ᐃᓱᒪᒋᒋᐊᕐᓗᒋᑦ ᓱᓇᑐᐃᓐᓇᐃᑦ ᓲᕐᓗ: 

▪ ᓄᓇ ᐱᓪᓗᒍ ᐱᓕᕆᔾᔪᑎᓄᑦ ᐅᓗᕆᐊᓇᕈᓐᓇᖅᑐᑦ (ᐱᖃᓯᐅᔾᔭᐅᓗᑎᒃ ᓄᓇᐃᑦ ᓯᕕᖓᓂᖏᑦ ᐊᒻᒪ 

ᓄᓇᐅᑉ ᐃᑭᐊᖓᑕ ᐱᐅᓗᐊᖏᓐᓂᖓ, ᐱᔾᔪᑎᒋᓪᓗᒍ ᐅᕝᕙᓘᓐᓃᑦ ᐊᐳᒻᒦᑦᑐᒥᓃᑦ 

ᐊᐅᑉᐸᓪᓕᐊᓕᖅᑎᓪᓗᒍ, ᓂᓪᓚᓱᓕᑲᓪᓚᓂᖅᐸᑦ, ᓯᑯᖃᓗᐊᓕᕐᓂᖅᐸᑦ ᐊᒻᒪ ᓄᓇᐅᑉ ᐊᐅᓚᓂᖓ 

ᐱᓪᓗᒍ);  

▪ ᐱᐅᓗᐊᖅᑎᓐᓇᒍ ᓄᓇᐅᑉ ᖃᓄᐃᑦᑑᓂᖓ (ᐊᑦᑕᓇᓗᐊᖅᑐᑦ ᐊᒻᒪ/ᐅᕝᕙᓘᓐᓃᑦ ᓄᑦᑕᐃᑦ ᓄᓇᒥ); 

▪ ᓄᓇᐅᑉ ᖁᐊᖑᐃᓐᓇᕐᓂᖓ (ᓄᓇᐅᑉ ᐱᐅᓗᐊᖏᓐᓂᖓ ᐱᔾᔪᑎᒋᓪᓗᒍ ᓄᓇᐅᑉ 

ᖁᐊᖑᐃᓐᓇᕐᓂᖓ ᐊᐅᑉᐸᓪᓕᐊᓂᖓ ᐊᒻᒪ ᓄᓇᐅᑉ ᐃᑭᐊᖓᓃᖔᐸᑦᑐᖅ ᐃᒥᐅᑉ 

ᓇᕿᑉᐸᓪᓕᐊᓂᖓᓄᑦ ᖁᒻᒧᑦ ᐱᔾᔪᑎᒋᓪᓗᒍ ᓄᓇᐅᑉ ᖁᐊᖑᐃᓇᕐᓂᖓᓄᑦ ᐅᓂᑦᓯᒪᕙᓐᓂᖓ); 

▪ ᓯᓚᕈᔪᒻᒪᕆᐅᔪᑦ (ᓯᓚᓗᑦᑐᐊᓘᓕᕐᓂᖅᐸᑦ ᖃᓐᓂᖅᑐᐊᓘᓗᓂᓘᓐᓃᑦ ᐊᑦᓱᐊᓘᕐᓗᓂ, ᓄᓇᒧᑦ 

ᖄᒥᓐᓂᐅᓴᓂᖓ ᐃᒥᐅᑉ, ᓯᔾᔭᓱᑦᑐᒻᒪᕆᐅᓕᕐᓂᖅᐸᑦ, ᐊᓯᖏᓐᓂᓪᓗ); ᐊᒻᒪ 

▪ ᑕᕆᐅᑉ ᓯᖁᖓᑕ ᖃᓄᐃᑦᑑᓂᖓ, ᑕᕆᐅᑉ ᖃᓄᐃᓪᓗᐊᓐᓂᕆᕙᑦᑕᖏᑦ, ᐃᒃᑲᓪᓕᓂᕆᕙᑦᑕᖏᑦ 

ᐊᒻᒪ ᓄᓇᕐᔪᐊᑎᒍᑦ ᓯᓚᐅᑉ ᐊᓯᔾᔨᐸᓪᓕᐊᓂᖓ.  

ᐅᖃᐅᓯᐅᓯᒪᔪᑦ ᐱᓪᓗᒍ ᓄᓇᕐᔪᐊᑎᒍᑦ ᓯᓚᐅᑉ ᐊᓯᔾᔨᐸᓪᓕᐊᓂᖓᔨ ᓇᓗᓇᐃᔭᐃᓯᒪᒋᐊᓖᑦ ᐊᒻᒪ 

ᖃᐅᔨᓴᖅᑕᐅᓯᒪᓗᑎᒃ, ᒪᓕᓪᓗᑎᒃ ᒫᓐᓇᐅᔪᖅ ᖃᐅᔨᒪᔭᐅᔪᑦ, ᖃᓄᖅ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ 

ᐊᑦᑐᐃᓂᖃᕈᓐᓇᕐᒪᖔᑕ ᓄᓇᐅᑉ ᖁᐊᖑᐃᓐᓇᕐᓂᖓᓂᑦ ᐊᒻᒪ ᐃᔾᔪᐃᑦ ᓂᓚᐅᖏᓐᓇᕈᔪᓲᑦ, ᐃᒥᓕᕆᓂᖓ, 

ᓄᓇᐅᑉ ᐃᑭᖓᓂᑦ ᐃᒥᓕᕆᓂᖓ, ᐊᒻᒪᑦᑕᐅᖅ ᑕᕆᐅᕐᒥ ᑐᕙᐅᓂᕆᕙᑦᑕᖏᑦ, ᐊᒻᒪ ᐊᕐᕌᒍᒐᓴᓄᑦ 

ᐊᑦᑐᐃᔾᔪᑎᐅᒐᔭᖅᑐᑦ ᐊᓯᔾᔨᕐᓂᐅᒐᔭᖅᑐᑦ ᐱᓪᓗᒋᑦ ᐱᓕᕆᐊᑦᓴᒃᑯᑦ ᒪᑭᒪᔾᔪᑎᐅᔪᑦ ᐱᓕᕆᔾᔪᑏᑦ (ᓲᕐᓗ 

ᐃᒥᓕᕆᔾᔪᑎᕈᓘᔭᐃᑦ, ᐅᐊᑦᑕᑯᓂᑦ ᓴᓗᒻᒪᕐᓴᐃᕕᑦᓴᐃᑦ, ᐅᕐᓱᐊᓗᖃᐅᑎᑦᓴᐃᑦ ᐊᒻᒪ ᐃᓚᐅᕈᑎᓂᑦ 

ᓴᓂᕐᕙᐃᓯᒪᕕᑦᓴᐃᑦ, ᑕᖏᓕᓐᓂᑦ ᓴᓂᒃᑯᕕᑦᓴᐃᑦ, ᐊᑐᕆᐊᓄᑦ ᑐᖕᖓᔪᑦ, ᓴᓂᓕᕆᐅᑎᑦᓴᓂᑦ ᐱᓕᕆᕝᕕᑦᓴᐃᑦ, 

ᐊᓯᖏᓪᓗ). ᐊᒻᒪᑦᑕᐅᖅ, ᐱᔭᑦᓴᓯᐅᖅᑎᐅᔪᑦ ᓇᓗᓇᐃᕐᓯᓯᒪᒋᐊᖃᕐᓂᐊᖅᑐᑦ ᐱᓕᕆᐊᑦᓴᐅᑉ ᐊᑦᑕᓇᕐᓂᖓᓂᑦ 

ᐱᔾᔪᑎᒋᓪᓗᒍ ᐊᓯᔾᔨᐅᑎᐅᕙᓪᓕᐊᔪᑦ (CEAA, 2003). ᐅᖃᐅᓯᐅᓯᒪᔪᑦ ᐱᔾᔪᑎᒋᓪᓗᒋᑦ ᓯᓚᐅᑉ 

ᐊᓯᔾᔨᐸᓪᓕᐊᓂᖓ ᐅᑯᓂᖓ ᐱᖃᓯᐅᔾᔨᓯᒪᒋᐊᓖᑦ: 

▪ ᐊᑦᑐᐃᔾᔪᑎᐅᔪᓂᑦ ᓯᓚ ᐱᓪᓗᒍ ᐱᓕᕆᐊᑦᓴᒧᑦ, ᑐᕌᒐᕆᔭᐅᓯᒪᓗᑎᒃ ᖃᓄᐃᓕᖓᓂᕆᒐᔭᖅᑕᖏᓐᓂᑦ 

ᐊᒻᒪ ᐸᕐᓇᐅᑎᓕᕆᓂᕐᒥᑦ ᐱᓕᕆᐊᑦᓴᐅᑉ ᐃᓗᓕᑦᓴᖏᓐᓂᑦ ᐊᒻᒪ ᖃᓄᐃᓕᐅᕈᑎᑦᓴᖏᓐᓂᑦ;  

▪ ᐊᑦᑐᐃᓂᐅᒐᔭᖅᑐᑦ ᐊᑦᓱᓘᖅᑐᓂᑦ ᓯᓚᑎᒍᑦ ᖃᓄᐃᒍᑎᐅᔪᓂᑦ ᐱᓕᕆᐊᑦᓴᒧᑦ, ᐊᒻᒪ ᐃᓚᖃᖅᑐᑦ 

ᐃᓱᒪᑦᓴᕐᓯᐅᕈᑎᐅᓗᑎᒃ ᐱᓕᕆᐊᑦᓴᐅᑉ ᖃᓄᐃᓕᖓᓂᕆᒐᔭᖅᑕᖏᓐᓂᑦ ᐊᒻᒪ ᐸᕐᓇᐅᑎᓕᕆᓂᕐᒥᑦ, 

ᐱᖃᓯᐅᔾᔭᐅᓯᒪᓗᑎᒃ, ᐊᓯᖃᕈᓐᓇᑦᓯᐊᖅᑐᑎᒃ, ᐅᑯᓂᖓ: ᓯᓚ ᓂᕈᒥᓗᐊᓕᖅᑎᓪᓗᒍ ᐊᒻᒪ 

ᓯᓚᓗᓗᐊᓕᖅᑎᓪᓗᒍ; ᐊᓐᓄᕌᖅᑐᐊᓘᓕᖅᑎᓪᓗᒍ ᐊᒻᒪ ᓯᔾᔭᓱᑦᑐᒻᒪᕆᐅᓗᓂ; 

ᓂᓚᐊᓗᖓᓕᖅᑎᓪᓗᒍ ᐊᒻᒪ ᓄᐊᓐᓂᐅᓴᑎᓪᓗᒍ; ᑕᕆᐅᑉ ᐊᑦᓱᐊᓗᒃ ᐅᓕᓐᓂᖏᑦ ᐊᒻᒪ 

ᑎᓂᓐᓂᕆᕙᑦᑕᖏᑦ; ᐊᒻᒪ ᑕᑦᓯᑐᒻᒪᕆᐅᓕᖅᑎᓪᓗᒍ ᐅᕝᕙᓘᓐᓃᑦ ᖃᑯᕐᓇᑐᒻᒪᕆᐅᓕᖅᑎᓪᓗᒍ. 

ᐊᓯᔾᔨᐅᑎᐅᑐᐃᓐᓇᕆᐊᓖᑦ ᖃᖓᒃᑯᑦ ᓯᑯᖃᑦᑕᕐᓂᖓᓄᑦ ᐊᕐᕌᒍᒥ, ᖃᓄᑎᒋ ᐃᔾᔪᓂᖃᓕᕐᓂᖓᓄᑦ, 

ᐊᒻᒪ ᐱᕐᓯᖃᑦᑕᓂᖓ ᖃᓂᒌᑦᑑᑎᓂᑦ ᐅᓪᓗᓂᑦ ᐃᓱᒪᒋᔭᐅᒋᐊᕆᐊᖃᕋᔭᕐᒥᔪᑦ; 

▪ ᖃᓄᐃᓕᖓᓂᐊᕐᓂᖓᓄᑦ ᐋᖅᑭᑦᑕᐅᓯᒪᓂᖏᑦ ᐊᒻᒪ ᐊᑐᖅᑕᐅᓗᑎᒃ ᐊᔾᔨᒌᖏᑦᑐᑦ 

ᑕᑯᓐᓇᖕᖑᐊᒐᑦᓴᑦ ᐊᑦᑐᐃᓂᐅᒐᔭᖅᑐᓂᑦ ᖃᐅᔨᓴᐅᑎᓂ, ᑕᑯᓐᓇᖕᖑᐊᒐᑦᓴᑦ ᐱᓯᒪᓗᑎᒃ ᐅᖓᓯᑦᑐᒧᑦ 

ᓯᕗᓂᑦᑎᓐᓄᑦ ᓯᓚᒃᑯᑦ ᖃᓄᐃᒍᑎᐅᑐᐃᓐᓇᕆᐊᓕᓐᓂᑦ, ᐋᖅᑭᑦᓱᐃᖏᓪᓗᑎᒃ ᐊᑕᐅᓯᐊᓗᒻᒥᑦ 

ᖃᓄᐃᓕᖓᓂᐅᒐᔭᖅᑐᒥᑦ ᐊᒻᒪ ᐊᑐᖅᑕᐅᒐᔭᖅᑐᒥᑦ “ᐱᐅᓂᖅᐹᒥᑦ ᓇᓚᐅᑦᑖᒐᑐᐃᓐᓇᕐᒥᑦ” 

ᑕᑯᓐᓇᖕᖑᐊᒐᕐᒥᑦ (CCDS, 2018). ᐊᑐᓕᖁᔨᔾᔪᑎᐅᓯᒪᔪᖅ ᐅᖓᓯᑦᑐᒧᑦ ᓯᕗᓂᑦᑎᓐᓄᑦ ᓯᓚᒃᑯᑦ 

ᖃᓄᐃᒍᑎᐅᑐᐃᓐᓇᕆᐊᓕᓐᓂᑦ ᐃᓱᒪᒋᔭᐅᓂᐊᖅᑐᓂᑦ ᐱᔭᑦᓴᓯᐅᖅᑎᓄᑦ ᒫᓐᓇᓂᓴᕐᓄᑦ 

ᐊᖑᒻᒪᑎᓯᒪᖃᑦᑕᖁᔭᐅᓪᓗᑎᒃ ᑕᑯᓐᓇᖕᖑᐊᒐᑦᓴᑦ, ᓲᕐᓗ ᑕᐃᒃᑯᐊᑎᑐᑦ ᐊᑐᖅᑕᐅᕙᑦᑐᑦ 

ᐅᑭᐅᖅᑕᖅᑐᒥ ᓯᓚᒃᑯᑦ ᐊᑦᑐᐃᓂᐅᔪᓂᒃ ᖃᐅᔨᓴᐅᑎᒥᓂᕐᓂᒃ ᐅᓂᒃᑳᑦᓴᓂ (ACIA, 2005) 

ᐊᒻᒪᑦᑕᐅᖅ ᑕᐃᒃᑯᓇᓂ ᐊᑑᑎᓕᓐᓂᑦ ᐊᔾᔨᒌᖕᖏᑦᑐᓄᑦ ᒐᕙᒪᓕᕆᔨᓂᑦ ᐱᓕᕆᔨᐅᔪᓄᑦ 

ᐱᔾᔪᑎᒋᓪᓗᒍ ᓯᓚᐅᑉ ᐊᓯᔾᔨᐸᓪᓕᐊᓂᖓᓂᑦ ᖃᐅᔨᓴᐅᑎᐅᕙᑦᑐᑦ ᐅᑭᐅᖅᑕᖅᑐᓂᑦ ᓄᓇᓂᑦ (IPCC, 

2018); 

▪ ᐊᑦᑐᐃᓂᐅᒐᔭᖅᑐᑦ ᓯᓚᐅᑉ ᐊᓯᔾᔨᐸᓪᓕᐊᓂᖓᓂᑦ ᐊᑦᑕᓇᖅᑐᓄᑦ ᓄᓇᒥᐅᑕᓄᑦ ᐃᓗᐊᓃᑦᑐᓄᑦ 

ᓄᓇᒥᐅᑕᖃᕐᕕᓐᓂ ᐊᒻᒪ ᐃᒪᕐᒥᐅᑕᖃᕐᕕᓐᓂ;  

▪ ᓇᓚᐅᑦᑖᖅᑕᐅᓯᒪᔪᑦ ᐊᑦᑐᐃᔾᔪᑎᐅᑐᐃᓐᓇᕆᐊᖃᕐᓂᖏᓐᓄᑦ ᓯᓚᐅᑉ ᐊᓯᔾᔨᐸᓪᓕᐊᓂᖓᓂᑦ 

ᕿᑎᖓᓃᑦᑐᓂᑦ ᐊᒻᒪ ᐊᑦᓱᐊᓘᖅᑐᓂᑦ ᓯᓚᐅᑉ ᐊᕙᑎᐊᓂ, ᐊᒻᒪ ᓯᓚᒃᑯᑦ ᖃᓄᐃᒍᑎᐅᕙᑦᑐᓂᑦ 

ᐱᖃᓯᐅᑎᓗᒋᑦ ᓄᓇᐅᑉ ᖄᖓᓄᑦ ᖄᒥᓐᓂᖓ ᐃᒪᐅᑉ/ᐃᒥᐅᑉ, ᓯᓚᑲᒻᒪᐃᑦ, ᐊᓯᖏᓪᓗ. 

▪ ᐊᑦᑐᐃᔾᔪᑎᐅᑐᐃᓐᓇᕆᐊᓖᑦ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᓄᓇᐅᑉ ᖁᐊᖑᐃᓐᓇᕐᓂᖓᑕ 

ᐊᐅᑉᐸᓪᓕᐊᓂᖓᓂᑦ ᐱᓕᕆᐊᑦᓴᖃᕐᕕᐅᑉ ᐊᕙᑎᐊᓃᑦᑐᓄᑦ, ᐅᖃᐅᓯᐅᓯᒪᓗᑎᒃ ᐃᓚᒋᔭᐅᔪᑦ 

ᖃᓄᐃᒍᑎᖃᑐᐃᓐᓇᕆᐊᓖᑦ ᖃᓄᖅ ᐅᓗᕆᐊᓇᖏᓐᓂᖏᓐᓂᑦ ᐱᓕᕆᐊᑦᓴᐅᑉ ᐃᓗᓕᖏᑦ (ᓲᕐᓗ 

ᓴᓂᓕᕆᐅᑎᑦᓴᑦ ᐱᓕᕆᕝᕖᑦ) ᐊᒻᒪ ᐊᑦᑕᓇᖅᑐᑦ ᓄᓇᐅᑉ ᓱᓇᐃᓂᖏᑕ (ᓲᕐᓗ, ᑲᓇᑕᒥ 

ᐃᑦᑕᕐᓂᓴᓕᕆᔨᓄᑦ ᑰᑦ, ᑲᓇᑕᐅᑉ ᓄᓇᓕᖃᕐᕕᖏᓐᓂ ᒥᕐᖑᐃᓯᕐᕖᑦ), ᐱᖃᓯᐅᑎᓗᒋᑦ 

ᓴᓂᓕᕆᐅᑎᓂᑦ ᐱᓕᕆᕝᕕᑦᓴᑦ; ᐊᒻᒪ 

▪ ᓇᓗᓇᖅᑐᑦ ᐊᑦᑐᐊᓂᖃᖅᑐᑦ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᖃᓄᖅ ᓇᓚᐅᑦᑖᕈᑎᐅᔪᑦ, ᐊᒻᒪ 

ᐊᑦᑐᐊᓂᖃᖅᑐᑦ ᐊᑦᑐᐃᔾᔪᑎᑦᓴᐃᑦ ᐊᓯᖏᒍᑦ ᓇᓚᐅᑦᑖᖅᑕᐅᓯᒪᔪᓄᑦ ᐊᕙᑎᒥᑦ 

ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥ, ᐱᖃᓯᐅᔾᔭᐅᓗᑎᒃ ᐃᒥᐅᑉ ᖃᓄᐃᓪᓗᐊᕐᓂᖓ ᐊᒻᒪ ᓄᓇᐅᑉ 

ᐃᑭᐊᖓᑕ ᖁᐊᖑᐃᓐᓇᖅᑑᑉ ᐊᐅᑉᐸᓪᓕᐊᓂᖓ.  

ᐊᑯᓂᐅᓂᕐᓴᖅ ᐊᕐᕌᒍᒐᓴᓄᑦ ᐊᑦᑐᐃᔾᔪᑎᐅᒐᔭᖅᑐᑦ ᓯᓚᐅᑉ ᐊᓯᔾᔨᐸᓪᓕᐊᓂᖓᓂᑦ ᐅᖃᐅᓯᐅᒋᐊᓖᑦ 

ᑎᑭᓪᓗᒍ ᐱᓕᕆᐊᑦᓴᐅᑉ ᒪᑐᔭᐅᓂᕆᒐᔭᖅᑕᖓᓄᑦ. ᐊᑦᑕᓇᕐᓂᖓ ᐱᓕᕆᐊᑦᓴᐅᑉ ᐱᓪᓗᒍ ᓯᓚᐅᑉ 

ᐊᔾᔨᒌᑉᐸᖏᓐᓂᖓᓄᑦ ᐊᒻᒪ ᐊᑦᑐᐃᔾᔪᑎᐅᔪᓄᑦ ᓇᓗᓇᐃᔭᖅᑕᐅᓂᐊᖅᑐᑦ ᐊᒻᒪ ᐅᖃᐅᓯᐅᓗᑎᒃ. ᑲᓇᑕᒥ 

ᓄᓇᐅᑉ ᐊᕙᑎᐊᓂᑦ ᖃᐅᔨᓴᐅᑎᓕᕆᔨᐅᔪᑦ ᐱᓕᕆᕝᕕᓐᓂᑦ ᐱᓕᕆᔾᔪᑎᓄᑦ ᐊᑐᐊᒐᐃᑦ, “ᐱᖃᓯᐅᔾᔨᓂᖅ 

ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᐃᓱᒪᑦᓴᕐᓯᐅᕈᑎᑦᓴᓂᑦ ᓄᓇᐅᑉ ᐊᕙᑎᐊᓂᑦ ᖃᐅᔨᓴᕐᓂᒃᑯᑦ: ᓱᓇᑐᐃᓐᓇᕐᓄᑦ 

ᐊᑐᐊᒐᐃ ᐱᓕᕆᔨᓄᑦ” (CEAA, 2003)ᖃᐅᔨᒋᐊᖅᑕᐅᒋᐊᓖᑦ ᐊᑐᐊᒐᓕᕆᔪᓂᑦ ᖃᓄᖅ ᓯᓚᐅᑉ 

ᐊᓯᔾᔨᐸᓪᓕᐊᓂᖓᓄᑦ ᐃᓱᒪᑦᓴᕐᓯᐅᕈᑎᑦᓴᐃᑦ ᐱᖃᓯᐅᔾᔭᐅᔪᓐᓇᕐᒪᖔᑕ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ 

ᐅᓂᒃᑳᓕᐊᒥᑦ ᑎᑎᖅᑲᓄᑦ. 

8.6.3 ᓄᐊᑉᐸᓪᓕᐊᓂᐊᖅᑐᓂᒃᐊᑦᑐᐃᔾᔪᑎᑦᓴᓂᑦ ᖃᐅᔨᓴᕐᓂᖅ  

ᓄᐊᑉᐸᓪᓕᐊᓂᐊᖅᑐᓂᑦ ᐊᑦᑐᐃᓂᕐᒥᑦ (ᐅᕝᕙᓘᓐᓃᑦ ᐊᑦᑐᐃᔾᔪᑎᒥᑦ) ᓇᓗᓇᐃᖅᑕᐅᓯᒪᒍᓐᓇᖅᑐᑦ 

ᐊᑦᑐᐃᓂᐅᒋᐊᖏᓐᓂᑦ ᓄᓇᐅᑉ ᐊᕙᑎᐊᓂᑦ ᐊᒻᒪ ᓴᖅᑭᕐᓯᒪᒻᒪᑕ ᐊᖏᓪᓕᕙᓪᓕᐊᔪᒥᑦ ᐊᑦᑐᐃᓂᕐᒥᑦ 

ᖃᓄᐃᓕᐅᕈᑎᐅᔪᒥᑦ ᐃᓚᔭᐅᓐᓂᕈᑎᒃ ᐊᓯᖏᓐᓄᑦ ᐅᕙᑦᓯᐊᕈᕐᓂᓴᕐᒧᑦ, ᒫᓐᓇᓂᓴᕐᒧᑦ ᐊᒻᒪ ᓈᒻᒪᑦᑐᓂᑦ 

ᑕᑯᓐᓇᖅᑕᐅᔪᓄᑦ ᓯᕗᓂᕐᒥ ᖃᓄᐃᓕᐅᕈᑎᐅᓛᕐᓂᖏᓐᓂᑦ (ᑎᓕᒪᓐ, 2005). ᓄᐊᑉᐸᓪᓕᐊᒐᔭᕐᒥᔪᑦ 

ᐊᑦᑐᐃᓂᐅᔪᓂᑦ ᐊᖏᓗᐊᖏᑦᑐᓂᑦ, ᑭᓯᐊᓂᑦᑕᐅᖅ ᐃᓘᓐᓇᖏᒍᑦ ᐱᒻᒪᕆᐅᔪᑦ, 

ᖃᓄᐃᓕᐅᕈᑎᐅᓕᖅᑎᓪᓗᒋᑦ ᐊᑯᓂᑲᓪᓚᒃ.  

ᐱᔭᑦᓴᓯᐅᖅᑎᐅᔪᑦ ᓂᕆᐅᒋᔭᐅᓯᒪᓂᐊᖅᑐᑦ ᓄᐊᑉᐸᓪᓕᐊᓂᐊᖅᑐᓂᑦ ᐊᑦᑐᐃᔾᔪᑎᑦᓴᓂᑦ ᖃᐅᔨᓴᕐᓂᐊᕋᒥ 

ᒪᓕᓪᓗᒋᑦ ᐅᑯᐊ:  

▪ ᐊᖏᓂᕐᒥᑦ ᐃᓂᒋᔭᐅᔪᒧᑦ ᐃᓂᒋᔪᓐᓇᖅᑕᖓᑕ ᑭᓪᓕᓕᐅᕈᑎᐅᔪᓐᓇᖅᑐᖅ (ᖃᓂᒋᔭᖏᓐᓂᑦ 

ᓯᓚᑖᓃᑦᑐᓂᑦ ᖃᐅᔨᓴᖅᑕᐅᕕᓪᓗᐊᑕᐅᓂᐊᖅᑑᑉ ᐊᕙᑎᐊ ᐊᓯᖏᑦ ᖃᓂᒋᔭᖏᓐᓂᑦ 

ᖃᐅᔨᓴᖅᑕᐅᕕᓪᓗᐊᑕᐅᓂᐊᖅᑑᑉ ᐊᕙᑎᐊ): ᐱᔭᑦᓴᓯᐅᖅᑎᐅᔪᑦ ᖃᐅᔨᓴᕈᓐᓇᓕᕋᔭᖅᑐᑦ 

ᐱᓕᕆᐊᑦᓴᒃᑯᑦ ᐊᑦᑐᐃᓂᐅᔪᓂᑦ ᐱᔾᔪᑎᒋᓪᓗᒋᑦ ᐊᓯᖏᑦ ᖃᓄᐃᓕᐅᕈᑎᐅᔪᑦ (ᐱᖃᓯᐅᑎᓗᒋᑦ 

ᐊᓯᖏᑦ ᐱᓕᕆᐊᑦᓴᐃᑦ ᐊᒻᒪ ᕿᓂᖅᑐᑦ) ᓄᓇᐸᐅᔭᐅᑉ ᐊᕙᑎᐊᓂ, ᐊᒻᒪ ᐃᓱᒪᓇᖅᑐᓂ ᐃᓂᑦᓴᒥᒃ 

ᐊᖏᓂᕐᓴᒥᑦ ᖃᐅᔨᓴᕋᓱᐊᓕᕈᑎᒃ ᑭᓪᓕᓕᐅᕈᕐᕕᑦᓴᓂᒃ ᖃᐅᔨᒐᔭᖅᑐᑦ ᑭᒃᑯᑐᐃᓐᓇᕐᓄᑦ 

ᐱᔪᓐᓇᐅᑎᖃᕐᕕᐅᔪᑦ ᖄᖓᒎᖓᑐᐃᓐᓇᕆᐊᖃᕐᒪᑕ ᑐᑭᓯᒃᑲᓐᓂᕋᓱᓪᓗᑎᒃ ᐃᓚᒋᔭᐅᔪᓂᑦ ᐊᒻᒪ 

ᖃᓄᑐᐃᓐᓇᖅ ᐊᖅᑯᑎᐅᔪᓂᑦ ᐊᔾᔨᒌᖏᑦᑐᓄᑦ ᓄᐊᑉᐸᓪᓕᐊᔪᓄᑦ ᐊᑦᑐᐃᔾᔪᑎᐅᔪᓄᑦ (NIRB, 2007); 

▪ ᐊᑯᓂᐅᓂᕐᓴᒧᑦ ᖃᓄᑎᒋ ᐃᓂᒋᔭᐅᑲᐃᓐᓇᓂᐊᖅᑐᒧᑦ ᐆᑦᑑᑎᖃᕐᓗᑎᒃ (ᒪᓕᑦᑐᒋᑦ ᓇᓗᓇᐃᕐᓯᒪᔪᑦ 

ᐅᑯᓇᓂ ᑎᑎᕋᕐᓯᒪᕕᖏᑦ 8.1.2.2): ᑕᒪᐅᓇ ᐱᔭᑦᓴᓯᐅᖅᑎᐅᔪᑦ ᐃᓱᒪᑦᓴᕐᓯᐅᕈᑎᖃᕈᓐᓇᓂᐊᖅᑐᑦ 

ᖃᓄᐃᓕᐅᕈᑎᐅᓯᒪᔪᓕᒫᓂᑦ ᐅᕙᑦᓯᐊᕈ ᐱᕙᓪᓕᐊᑎᑦᓯᒍᑎᒥᓂᕐᓂᒃ ᓴᓇᓂᒃᑯᑦ ᒫᓐᓇᒨᖓᔪᓄᑦ ᐊᒻᒪ 

ᓯᕗᓂᑦᑎᓐᓂ ᑕᑯᓐᓇᖅᑕᐅᔪᓄᑦ ᓱᓕᓂᕐᓴᓂᑦ ᖃᐅᔨᓴᐅᑎᖃᕈᓐᓇᓕᕐᓗᑎᒃ ᐊᔾᔨᒌᖏᔾᔪᑎᓂᑦ ᐊᒻᒪ 

ᐱᒻᒪᕆᐅᓂᖏᓐᓂᑦ ᐊᕐᕌᒍᒐᓴᓄᑦ ᐊᑦᑐᐃᔾᔪᑎᑦᓴᓂᑦ;  

▪ ᐊᓯᖏᑦ ᖃᐅᔨᓴᕐᓂᐅᔪᓐᓇᖅᑐᑦ: ᓄᐊᑉᐸᓪᓕᐊᓂᐊᖅᑐᑦ ᐊᑦᑐᐃᔾᔪᑎᑦᓴᓂᑦ ᖃᐅᔨᓴᖅᑕᐅᓂᐊᖅᑐᑦ 

ᑐᑭᓯᓇᑦᓯᐊᖅᑐᓄᑦ ᓇᓗᓇᖕᖏᑦᑐᓄᑦ ᐊᓯᒋᔪᓐᓇᖅᑕᖏᓐᓂᑦ ᐱᕙᓪᓕᐊᑎᑕᐅᔪᓐᓇᖅᑐᓂᑦ ᓴᓇᓂᒃᑯᑦ 



 

ᐱᓕᕆᔾᔪᑎᓄᑦ ᐊᑐᐊᒐᐃᑦ ᐅᐸᓗᖓᐃᔭᐃᓂᕐᒨᖓᔪᑦ ᐊᕙᑎᒥᑦ ᐊᑦᑐᐃᔾᔪᑎᑦᓴᓂᑦ ᐅᖃᐅᑎᑦᓴᒥᑦ  

ᑕᑯᓐᓇᖕᖑᐊᒐᕐᓂᑦ ᐋᖅᑭᑦᓱᐃᓂᕐᒥᑦ ᐊᒻᒪ ᖃᐅᔨᓴᐅᑎᖏᓐᓂᑦ ᓄᐊᑉᐸᓪᓕᐊᑐᐃᓐᓇᕆᐊᓕᓐᓂᑦ 

ᐊᑦᑐᐃᔾᔪᑎᑦᓴᓂᑦ ᐊᑦᑐᐊᔪᓂᑦ ᐊᑐᓂ ᓇᓖᕌᕈᑎᒧᑦ (ᒍᕋᐃᒡ ᐊᒻᒪ ᐊᓯᖏᑦ ᐃᓘᓐᓇᑎᒃ, 2002). 

ᑕᐃᒪᐃᓐᓂᖏᓐᓄᑦ, ᓄᐊᑉᐸᓪᓕᐊᓂᐊᖅᑐᑦ ᐊᑦᑐᐃᔾᔪᑎᑦᓴᓂᑦ ᖃᐅᔨᓴᖅᑕᐅᓂᐊᖅᑐᑦ 

ᐅᖃᐅᓯᖃᕆᐊᓖᑦ ᐊᓯᒋᔪᓐᓇᖅᑕᖏᓐᓂᑦ ᐅᓂᒃᑳᖑᓯᒪᔪᓂᒃ ᐅᑯᓇᓂ ᑎᑎᖅᑲᖃᕐᕕᓐᓂ 7.5 

ᐅᑯᓇᓂ ᐊᑐᐊᒐᕐᓂ;  

▪ ᐃᓱᒪᑦᓴᕐᓯᐅᕈᑎᖃᕐᓂᖅ ᐊᑦᑐᐃᔾᔪᑎᑦᓴᐅᔪᓂᑦ ᐊᓐᓂᕆᔭᐅᔪᑦ ᐃᓗᓕᖏᓐᓂᑦ: ᓄᐊᑉᐸᓪᓕᐊᓂᐊᖅᑐᑦ 

ᐊᑦᑐᐃᔾᔪᑎᑦᓴᓂᑦ ᖃᐅᔨᓴᖅᑕᐅᓂᐊᖅᑐᒃᑯᑦ ᐱᔪᓐᓇᑎᑦᓯᒋᐊᓕᒃ ᐱᔭᑦᓴᓯᐅᖅᑎᐅᔪᓂᑦ 

ᑕᐃᒫᑦᓯᐊᖑᓂᕐᓴᖅ ᖃᐅᔨᓴᕈᓐᓇᖅᑎᑕᐅᓗᑎᒃ ᖃᓄᖅ ᐊᑦᑐᖅᑕᐅᒐᔭᖅᑐᑦ ᐊᑕᐅᓯᒃᑯᑦ 

ᐊᔾᔨᒌᖏᑦᑐᓂᑦ ᐱᓕᕆᐊᑦᓴᐅᑉ ᐃᓗᓕᖏᓐᓂᑦ ᐊᒻᒪ ᖃᓄᐃᓕᐅᕈᑎᖏᓐᓂᑦ, ᐊᒻᒪ ᑕᐃᒃᑯᓇᖕᖓᑦ 

ᐅᕙᑦᓯᐊᕈᕐᓂᓴᕐᓂᑦ, ᒫᓐᓇᓂᓴᕐᓂᑦ ᐊᒻᒪ ᓯᕗᓂᑦᑎᓐᓂ ᐱᓕᕆᐊᑦᓴᐅᒐᔭᖅᑐᓂᑦ ᑕᑯᓐᓇᖅᑕᐅᔪᓂᑦ 

(ᐱᖃᓯᐅᑎᓗᒋᑦ ᕿᓂᖅᑏᑦ), ᐊᑦᑐᐃᓂᖃᑐᐃᓐᓇᕆᐊᓖᑦ ᓄᐊᑉᐸᓪᓕᐊᓗᑎᒃ ᓂᕈᐊᖅᑕᐅᓯᒪᔪᓄᑦ 

ᐊᓐᓂᕆᔭᐅᔪᑦ ᐃᓗᓕᖏᓐᓂᑦ; ᐊᒻᒪ  

▪ ᖃᐅᔨᓴᕐᓂᖅ ᐱᒻᒪᕆᐅᔪᓐᓇᖅᑐᓂᒃ: ᓄᐊᑉᐸᓪᓕᐊᓂᐊᖅᑐᑦ ᐊᑦᑐᐃᔾᔪᑎᑦᓴᓂᑦ ᖃᐅᔨᓴᖅᑕᐅᓂᐊᖅᑐᑦ 

ᓇᓗᓇᐃᔭᐃᓯᒪᓂᐊᖅᑐᑦ ᐊᒻᒪ ᓇᓚᐅᑦᑖᖅᑕᐅᓯᒪᓗᑎᒃ ᓄᐊᑉᐸᓪᓕᐊᑐᐃᓐᓇᕆᐊᖃᕐᓂᖏᓐᓂᑦ ᐊᒻᒪ 

ᖃᓄᑎᒋ ᐱᒻᒪᕆᐅᒐᔭᕐᓂᖏᓐᓂᑦ ᓄᐊᑉᐸᓪᓕᐊᒍᓐᓇᖅᑐᑦ ᐊᑦᑐᐃᔾᔪᑎᑦᓴᑦ, ᐱᖃᓯᐅᔾᔭᐅᓗᑎᒃ 

ᐱᓕᕆᐊᑦᓴᒃᑯᑦ, ᐱᓕᕆᐊᑦᓴᒃᑯᑦ ᐊᑦᑐᐃᔾᔪᑎᓂᑦ ᓯᓚᑖᓃᑦᑐᓄᑦ ᐊᒻᒪ ᑭᖑᓂᐊᒍᑦ 

ᐊᑦᑐᐃᓂᖃᕋᔭᖅᑐᓄᑦ. ᐱᔭᑦᓴᓯᐅᖅᑎᐅᔪᑦ ᐃᓱᒪᑦᓴᕐᓯᐅᕐᓯᒪᒋᐊᓕᒃ ᐊᒻᒪ ᓇᓗᓇᐃᕐᓯᒪᓗᒋᑦ ᖃᓄᖅ 

ᐱᒻᒪᕆᐅᓂᐊᕐᓂᖏᑦ ᓄᐊᑉᐸᓪᓕᐊᓂᐊᖅᑐᑦ ᐊᑦᑐᐃᔾᔪᑎᐅᒐᔭᖅᑐᑦ ᐊᑐᖅᑕᐅᓗᑎᒃ ᒪᓕᒐᐃᑦ 

ᓇᓗᓇᐃᕐᓯᒪᔪᑦ ᐅᕙᓂ ᑎᑎᕋᕐᓯᒪᕕᖏᑦ 8.6.6.  

ᑖᒃᑯᐊ ᐊᑐᕐᓗᒋᑦ, ᐱᔭᑦᓴᓯᐅᖅᑎᐅᔪᑦ ᐃᒪᐃᓐᓂᐊᖅᑐᑦ: 

▪ ᓇᓗᓇᐃᑦᓯᐊᕐᓗᒋᑦ ᖃᓄᐃᒻᒪᑦ ᓄᓇᐅᑉ ᐊᕙᑎᐊᑕ ᐃᓗᓕᖏᑦ ᑐᕌᒐᕆᔭᐅᔪᑦ ᑐᕌᒐᕆᔭᐅᓂᖏᓐᓂᑦ 

ᓄᐊᑉᐸᓪᓕᐊᓂᐊᖅᑐᑦ ᐊᑦᑐᐃᔾᔪᑎᑦᓴᓂᑦ ᖃᐅᔨᓴᐅᑎᒍᑦ. ᐱᔭᑦᓴᓯᐅᖅᑎᐅᔪᑦ ᖃᐅᔨᓴᐅᑎᖏᑦ 

ᓇᓗᓇᐃᕐᓯᓯᒪᒋᐊᕐᓂᐊᖅᑐᑦ ᓄᐊᑉᐸᓪᓕᐊᓂᐊᖅᑐᓂᑦ ᐊᑦᑐᐃᔾᔪᑎᐅᒐᔭᖅᑐᓂᑦ ᑕᐃᒃᑯᓂᖓ 

ᐊᓐᓂᕆᔭᐅᔪᑦ ᐃᓗᓕᖏᓐᓂᑦ ᐊᑦᑐᖅᑕᐅᓂᖅᐹᖑᒐᔭᖕᖑᐊᑦᑐᑦ ᐱᓕᕆᐊᑦᓴᒃᑯᑦ; 

▪ ᐅᓂᒃᑳᕆᓗᒋᑦ ᓇᓗᓇᐃᔭᐅᑎᑦᓴᖏᓐᓂᑦ ᐃᓂᑦᓴᖏᑦ ᐊᒻᒪ ᐊᕙᑎᒋᓂᐊᖅᑕᖏᑦ 

ᓄᐊᑉᐸᓪᓕᐊᓂᐊᖅᑐᑦ ᐊᑦᑐᐃᔾᔪᑎᑦᓴᓂᑦ ᖃᐅᔨᓴᖅᑕᐅᓂᐊᖅᑐᑦ, (ᖃᐅᔨᒪᒋᐊᕐᓗᒋᑦ ᑕᒪᒃᑯᐊ 

ᑭᓪᓕᖏᑦ ᐊᔾᔨᒌᒐᔭᖕᖏᒻᒪᑕ ᒪᓕᓐᓂᐊᕐᒪᑕ ᐊᓐᓂᕆᔭᐅᔪᑦ ᐃᓗᓕᖏᓐᓂᑦ ᖃᐅᔨᓴᖅᑕᐅᔪᓂᑦ). 

ᐱᔭᑦᓴᓯᐅᖅᑎᐅᔪᑦ ᐃᓱᒪᑦᓴᕐᓯᐅᕈᑎᖃᕐᓂᐊᖅᑐᖅ ᓄᐊᑉᐸᓪᓕᐊᑐᐃᓐᓇᕆᐊᖃᕐᓂᖏᓐᓂᑦ 

ᐊᑦᑐᐃᔾᔪᑎᐅᒐᔭᖅᑐᑦ ᑭᒡᓕᓕᐊᖑᓯᒪᔪᓅᐊᑐᐃᓐᓇᕆᐊᖃᕐᒪᑕ;  

▪ ᐅᖃᐅᓯᐅᓗᑎᒃ ᐊᒻᒪ ᓇᓗᓇᐃᕐᓯᓗᑎᒃ ᖃᓄᐃᒻᒪᑦ ᓂᕈᐊᖅᑕᐅᓯᒪᓂᖏᓐᓂᑦ ᐱᓕᕆᐊᑦᓴᐃᑦ, 

ᐃᓗᓕᖏᑦ ᐊᒻᒪ ᓂᕈᐊᖅᑕᐅᓯᒪᔪᑦ ᖃᓄᐃᓕᐅᕈᑎᑦᓴᐅᒐᔭᖅᑐᑦ ᓄᐊᑉᐸᓪᓕᐊᒐᔭᕐᓂᖏᓐᓂᑦ 

ᐊᑦᑐᐃᔾᔪᑎᑦᓴᑦ ᖃᐅᔨᓴᐅᑎᒧᑦ. ᐱᖃᓯᐅᔾᔭᐅᓯᒪᓂᐊᖅᑐᑦ ᖃᓄᐃᓕᐅᕈᑎᐅᓯᒪᔪᑦ ᐅᕙᑦᓯᐊᕈ ᐊᒻᒪ 

ᐱᓕᕆᐊᑦᓴᐅᓯᒪᔪᑦ, ᒫᓐᓇ ᐱᓕᕆᐊᖑᔪᑦ ᐊᒻᒪ ᐊᓯᖏᓐᓂᑦ ᐱᔾᔪᑎᖃᑦᓯᐊᖅᑐᑦ ᑕᑯᓐᓇᖅᑕᐅᔪᑦ 

ᓯᕗᓂᕐᒥ ᐱᓕᕆᐊᑦᓴᐅᒐᔭᖅᑐᑦ ᐅᕝᕙᓘᓐᓃᑦ ᖃᓄᐃᓕᐅᕈᑎᑦᓴᐅᒐᔭᖅᑐᑦ. ᖃᓄᐃᓕᐅᕈᑎᑦᓴᐅᔪᑦ 

ᕿᓂᕐᓂᕐᒧᑐᐃᓐᓇᐅᒋᐊᖃᖕᖏᑦᑐᑦ ᐊᒻᒪ ᐅᔭᕋᕐᓂᐊᓂᕐᒨᖓᔪᓄᑦ ᑭᓯᐊᓂ ᐱᖃᓯᐅᔾᔭᐅᔪᓐᓇᕐᒥᔪᑦ 

ᐊᓯᖏᑦ ᐱᔾᔪᑎᖃᖕᖏᑦᑐᑦ ᐅᔭᕋᕐᓂᐊᓂᕐᒥᑦ (ᓲᕐᓗ ᓄᓇᑐᐃᓐᓇᕐᒥ ᐃᑯᐊᓚᔪᑦ, ᐊᑐᕆᐊᑦ/ᒥᕝᕖᑦ 

ᓴᓇᔭᐅᓯᒪᔪᑦ ᐅᔭᕋᕐᓂᐊᓂᕐᒨᖓᒐᑎᒃ, ᐊᓯᖏᓐᓂᓪᓗ); ᐊᒻᒪ 

▪ ᐅᖃᐅᓯᐅᓗᑎᒃ ᐱᓗᐊᔾᔭᐃᒃᑯᑎᑦᓴᐅᔪᓐᓇᖅᑐᑦ ᐱᓕᕆᐊᖑᔪᓐᓇᖅᑐᑦ ᐱᓕᕆᔾᔪᑎᒍᑦ ᐊᒻᒪ 

ᑮᓇᐅᔭᑎᒍᑦ ᑲᔪᓯᓴᐅᔪᓐᓇᑦᓯᐊᕋᔭᖅᑐᓂᑦ, ᐊᒻᒪ ᓇᓗᓇᐃᖅᑕᐅᓗᑎᒃ ᖃᓄᑎᒋ 



 

ᐱᓕᕆᔾᔪᑎᓄᑦ ᐊᑐᐊᒐᐃᑦ ᐅᐸᓗᖓᐃᔭᐃᓂᕐᒨᖓᔪᑦ ᐊᕙᑎᒥᑦ ᐊᑦᑐᐃᔾᔪᑎᑦᓴᓂᑦ ᐅᖃᐅᑎᑦᓴᒥᑦ  

ᐱᒻᒪᕆᐅᑎᒋᓂᐊᕐᒪᖔᑕ ᓄᐊᑉᐸᓪᓕᐊᓂᐊᖅᑐᑦ ᐊᑦᑐᐃᒐᔭᖅᑐᑦ. ᐊᑦᑐᐃᔾᔪᑎᐅᔪᒥᑦ 

ᓇᓗᓇᐃᕐᓯᔪᖃᖅᐸᑦ ᐊᒻᒪ ᑕᐃᒪᐃᓐᓂᕋᖅᑕᐅᓗᓂ ᐅᖓᑖᓅᖓᔪᒥᑦ ᐱᔭᑦᓴᓯᐅᖅᑎᐅᔪᑦ 

ᐱᓕᕆᐊᕆᔪᓐᓇᖅᑕᖏᑕ, ᐱᔭᑦᓴᓯᐅᖅᑎᐅᔪᑦ ᐱᐅᓂᖅᐹᓂᑦ ᐊᑐᕋᓱᓐᓂᐊᖅᑐᑦ ᓇᓗᓇᐃᔭᐃᒻᒥᓗᓂ 

ᐊᓯᒥᓂᒃ ᐃᑉᐱᒍᓲᑎᓕᓐᓂᑦ ᐃᑲᔪᖃᑕᐅᔪᓐᓇᕋᔭᖅᑐᓂᑦ ᐊᑦᑐᐃᔾᔪᑎᐅᔪᓄᑦ 

ᐱᓗᐊᔾᔭᐃᒃᑯᑎᑦᓴᐅᔪᓐᓇᖅᑐᓂᑦ.  

8.6.4 ᑭᒡᓕᓕᐊᖑᓯᒪᔪᓂᑦ ᐊᒃᑐᐃᓂᐅᔪᑦ 

ᑭᒡᓕᓕᐊᖑᓯᒪᔪᓂᑦ ᐊᒃᑐᐃᓂᐅᔪᑦ, ᐱᔾᔪᑎᐅᓗᑎᒃ ᐱᓕᕆᔾᔪᑎᖏᑦ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ 

ᐅᓂᒃᑳᓕᐊᒥᑦ ᐊᑐᐊᒐᐃᑦ, ᓇᓗᓇᐃᖅᑕᐅᓯᒪᔪᑦ ᐊᑦᑐᐊᔾᔪᑎᐅᓯᒪᓂᖏᓐᓂᑦ ᓴᖅᑭᖅᑐᑦ ᐱᔾᔪᑎᒋᓪᓗᒋᑦ 

ᖃᓄᐃᓕᐅᕈᑎᐅᔪᑦ ᐱᓕᕆᐊᑦᓴᒃᑯᑦ ᐃᓗᐊᓂ ᓄᓇᕘᑉ ᓄᓇᓕᖃᕐᕕᖓᑕ ᐊᕙᑎᐊᑕ, ᐊᑦᑐᐃᔾᔪᑎᐅᔪᑦ 

ᓇᒧᑐᐃᓐᓇᖅ ᓄᓇᓕᖃᕐᕕᐅᔪᓂ ᑲᓇᑕᐅᑉ ᐃᓗᐊᓃᑦᑐᓂᑦ, ᓄᓇᕐᔪᐊᒥ ᑭᓪᓕᓕᐊᖑᓯᒪᔪᓄᑦ ᐅᕝᕙᓘᓐᓃᑦ 

ᓴᖅᑭᑐᐃᓐᓇᕆᐊᓖᑦ ᓯᓚᑖᓂ ᓄᓇᕘᑉ ᓄᓇᓕᖃᕐᕕᖓᑕ ᐊᕙᑎᐊᑕ. ᐱᔭᑦᓴᓯᐅᖅᑎᐅᔪᑦ 

ᐃᓱᒪᑦᓴᕐᓯᐅᕈᑎᖃᕆᐊᖃᕐᒥᔪᑦ ᑭᒡᓕᓕᐊᖑᓯᒪᔪᓂᑦ ᐊᒃᑐᐃᓂᐅᔪᑦ ᓴᖅᑭᑐᐃᓐᓇᕆᐊᓕᓐᓂᑦ 

ᐊᑦᑐᐊᖃᑦᑕᐅᑎᓂᕆᕙᑦᑕᖏᑦ ᐱᓪᓗᒋᑦ ᐊᑦᑐᐃᓂᐅᔪᑦ ᐱᓕᕆᐊᑦᓴᒃᑯᑦ ᓄᓇᕘᑉ ᓄᓇᓕᖃᕐᕕᖓᑕ 

ᐊᕙᑎᐊᓃᑦᑐᓂ, ᐊᒻᒪ ᐊᑦᑐᐃᔾᔪᑎᐅᔪᑦ ᐱᓕᕆᐊᑦᓴᒃᑯᑦ ᐱᓕᕆᐊᓄᑦ ᓯᓚᑖᓂ ᓄᓇᕘᑉ ᓄᓇᓕᖃᕐᕕᖓᑕ 

ᐊᕙᑎᐊᑕ. ᒪᓕᓪᓗᒋᑦ ᓇᓗᓇᐃᖅᑕᐅᓯᒪᓂᖏᑦ ᖁᓪᓕᕐᓂ, ᑭᒡᓕᓕᐊᖑᓯᒪᔪᓂᑦ ᐊᒃᑐᐃᓂᐅᔪᑦ 

ᓴᖅᑭᑐᐃᓐᓇᕆᐊᓖᑦ ᐊᑦᑐᐊᔪᑦ ᓄᐊᑉᐸᓪᓕᐊᓂᐊᖅᑐᓄᑦ ᐊᑦᑐᐃᔾᔪᑎᓄᑦ ᐊᑦᑐᐊᔪᑦ ᐱᓕᕆᐊᑦᓴᒧᑦ 

ᓇᓗᓇᐃᔭᖅᑕᐅᒋᐊᖃᕐᒥᔪᑦ.  

ᐊᑐᖅᑕᐅᔪᓐᓇᕈᑎᒃ, ᑭᒡᓕᓕᐊᖑᓯᒪᔪᓂᑦ ᐊᒃᑐᐃᓂᐅᔪᑦ ᓴᖅᑭᑐᐃᓐᓇᕆᐊᖃᖅᑎᓪᓗᒋᑦ ᐃᓱᒪᒋᔭᐅᓯᒪᒋᐊᓖᑦ 

ᐊᓐᓂᕆᔭᐅᔪᓄᑦ ᐃᓚᒋᔭᐅᔪᓄᑦ ᓇᓗᓇᐃᖅᑕᐅᓯᒪᔪᓂᑦ ᐱᔭᑦᓴᓯᐊᖅᑎᐅᔪᓄᑦ, ᐃᓱᒪᒋᔭᐅᒋᐊᕐᓯᒪᓗᑎᒃ 

ᑭᒡᓕᓕᐊᖑᓯᒪᔪᓂᑦ ᐊᒃᑐᐃᓂᐅᔪᑦ ᓴᖅᑭᑐᐃᓐᓇᕆᐊᓖᑦ ᐊᑦᑐᐊᔪᑦ ᐅᒥᐊᕐᔪᐊᑰᑎᑦᓯᔾᔪᑎᓄᑦ ᐃᒪᕐᒥᐅᑕᓂᑦ, 

ᓇᓕᐊᓐᓄᕋᖅᑎᓂᑦ ᑎᒻᒥᐊᓂᑦ ᐊᒻᒪ ᐃᒪᕐᒥᐅᑕᕐᓂᑦ ᑎᒻᒥᐊᓂᑦ, ᐊᒻᒪ ᓇᔪᒐᖏᑦ, ᐊᒻᒪᑦᑕᐅᖅ ᑕᑭᔪᐊᓗᐃᑦ 

ᐊᖅᑯᑎᐅᔪᑦ ᓄᓇᒥᐅᑕᐅᔪᓄᑦ ᓂᕐᔪᑎᓄᑦ ᓲᕐᓗ ᑐᑦᑐᓄᑦ. ᑭᖑᓂᐊᒍᑦ ᐊᑦᑐᐃᔾᔪᑎᐅᔪᓐᓇᖅᑐᑦ 

ᓯᓚᑖᓅᑐᐃᓐᓇᕆᐊᖃᕈᑎᒃ ᓄᓇᕘᑉ ᓄᓇᓕᖃᕐᕕᖓᑕ ᐊᕙᑎᐊᑕ ᑎᑎᕋᖃᓯᐅᔾᔭᐅᓯᒪᒋᐊᓖᑦ 

ᐱᔭᑦᓴᓯᐅᖅᑎᐅᔪᑦ ᖃᐅᔨᓴᕐᓯᒪᔭᖏᓐᓂ ᑭᒡᓕᓕᐊᖑᓯᒪᔪᓂᑦ ᐊᒃᑐᐃᓂᐅᔪᓂᑦ. 

ᑐᑭᓯᒋᐊᕈᑎᓕᕆᔪᓂᒃ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᖅ ᐱᓪᓗᒍᐃᓚᓕᐅᔾᔭᐅᔪᓐᓇᖅᑐᑦ ᐅᕙᓂ 

ᐱᓕᕆᐊᑦᓴᕐᒨᖓᔪᑦ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦᐊᑐᐊᒐᐃᑦ ᓴᓇᔭᐅᑉᐸᑕ ᐊᒻᒪ 

ᓴᖅᑭᖅᑕᐅᓯᒪᓕᕐᓗᑎᒃ ᐱᓕᕆᐊᑦᓴᒧᑦ ᕿᒥᕐᕈᐊᖅᑕᐅᔪᒧᑦ ᒪᓕᑦᑕᐅᓗᑎᒃᑎᑎᕋᕐᓯᒪᔪᑦ ᓈᓴᐅᑎᓕᓐᓂ 12.5.2 

ᐅᑯᓇᓂ ᓄᓇᕘᒧᑦ ᐊᖏᕈᑎᒥ ᐊᒻᒪ ᓈᓴᐅᑎᓕᓐᓂ101(1) ᐸᕐᓇᐅᑎᓕᕆᓂᕐᒧᑦ ᐱᖁᔭᕐᔪᐊᕐᒥ (NuPPAA). 

8.6.5 ᓇᓗᓇᐃᕐᓯᔾᔪᑏᑦ ᐊᒻᒪ ᒪᓕᒋᐊᓖᑦ 

ᐱᔭᑦᓴᓯᐅᖅᑎᐅᔪᑦ ᓇᓗᓇᐃᔭᐃᓯᒪᓂᐊᖅᑐᖅ ᓇᓗᓇᐃᔭᐅᑎᐅᔪᓂᑦ ᖃᓄᐃᒍᑎᐅᔪᓂᑦ ᐊᒻᒪ ᒪᓕᒐᕐᓂᑦ 

ᓂᕈᐊᓚᐅᖅᑕᒥᓂᒃ ᒪᓕᓐᓂᐊᖅᑐᒋᑦ ᖃᐅᔨᓴᐅᑎᐅᓪᓗᑎᒃ ᐱᓕᕆᐊᑦᓴᒃᑯᑦ ᐊᑦᑐᐃᓂᐅᒐᔭᖅᑐᓂᑦ, 

ᐱᖃᓯᐅᔾᔭᐅᓗᑎᒃ ᓄᐊᑉᐸᓪᓕᐊᒐᔭᖅᑐᑦ ᐊᒻᒪ ᑭᓪᓕᓕᐅᕈᑎᐅᓯᒪᔪᓂᑦ ᐊᑦᑐᐃᓂᐅᒐᔭᖅᑐᓂᑦ, ᐊᒻᒪ 

ᓇᓗᓇᐃᕐᓗᒋᑦ ᖃᓄᐃᒻᒪᑦ ᓂᕈᐊᖅᑕᐅᓚᐅᕐᒪᖔᑕ. ᑕᒪᓐᓇ ᐊᑐᖅᑎᓪᓗᓂᐅᒃ, ᐱᔭᑦᓴᓯᐅᖅᑎᐅᔪᑦ 

ᓇᓗᓇᐃᔭᐃᓂᐊᕐᒥᔪᑦ ᐊᑑᑎᐅᓚᐅᖅᑐᓂᑦ ᖃᐅᔨᒋᐊᕈᑎᒃᑯᑦ ᑭᒃᑯᑐᐃᓐᓇᕐᓂᑦ, ᐃᓄᐃᑦ ᖃᐅᔨᒪᓂᖏᑦ, 

ᐃᓄᐃᑦ ᖃᐅᔨᒪᔭᑐᖃᖏᑦ, ᐱᖅᑯᓯᑐᖃᒃᑯᒃ ᖃᐅᔨᒪᓂᐅᔪᓂᑦ ᐊᒻᒪ ᓄᓇᓕᓐᓂ ᖃᐅᔨᒪᓂᐅᔪᓂᑦ ᐊᒻᒪ 

ᐱᓕᕆᔾᔪᑎᓂᑦ ᖃᐅᔨᒪᔪᒻᒪᕆᓐᓂᑦ. ᐅᖃᐅᓯᐅᑎᓪᓗᒋᑦ ᓇᓗᓇᐃᔭᐅᑎᖏᓐᓂᑦ, ᐱᔭᑦᓴᓯᐅᖅᑎᐅᔪᑦ 

ᐅᖃᐅᓯᕆᓂᐊᕐᒥᔭᖏᑦ ᐊᑦᑐᐊᖃᑎᒌᓐᓂᖏᓐᓂᑦ ᑕᐃᒃᑯᐊ ᓇᓗᓇᐃᔭᐅᑏᑦ ᐊᒻᒪ ᐊᑑᑎᖃᕐᓂᖏᑦ 

ᐊᓐᓂᕆᔭᐅᔪᑦ ᐃᓗᓕᖏᓐᓂᑦ. ᓇᓗᓇᐃᔭᐅᑎᖏᑦ ᐊᓐᓂᕆᔭᐅᔪᓄᑦ ᓄᓇᒥᐅᑕᓕᕆᔪᑦ ᐃᓪᓗᓕᖏᓐᓄᑦ 



 

ᐱᓕᕆᔾᔪᑎᓄᑦ ᐊᑐᐊᒐᐃᑦ ᐅᐸᓗᖓᐃᔭᐃᓂᕐᒨᖓᔪᑦ ᐊᕙᑎᒥᑦ ᐊᑦᑐᐃᔾᔪᑎᑦᓴᓂᑦ ᐅᖃᐅᑎᑦᓴᒥᑦ  

ᐱᖃᓯᐅᔾᔨᓯᒪᒋᐊᓖᑦ ᐊᑦᑕᓇᕐᓂᖏᓐᓂᑦ ᓱᕈᓐᓇᖅᑐᓄᑦ ᐊᒻᒪ ᐊᕙᑎᑦᑎᓐᓂ ᓇᒧᑐᐃᓐᓈᐸᑦᑐᑦ ᐊᒻᒪ 

ᓄᐊᑉᐸᓪᓕᐊᕙᑦᑐᑦ ᓱᓇᑐᐃᓐᓇᐃᑦ.  

8.6.6 ᐊᑦᑐᖅᑕᐅᓯᒪᓂᕐᒥᑦ ᓇᓗᓇᐃᔭᐃᓂᖅ 

ᐊᑦᑐᖅᑕᐅᓯᒪᓂᕐᒥᑦ ᓇᓗᓇᐃᔭᐃᓂᖅ ᒪᓕᒍᑎᖃᖅᐸᑦᑐᑦ ᖃᐅᔨᓴᖅᑕᐅᓗᑎᒃ ᐊᔾᔨᒌᓐᓂᖏᑦ 

ᐊᔾᔨᒌᖏᓐᓂᖏᓐᓂᓪᓗ ᓇᓚᐅᑦᑖᖅᑕᐅᓯᒪᔪᑦ ᐊᕙᑎᑦᑎᓐᓂ ᖃᓄᐃᓕᖓᓂᖏᑦ ᐱᓕᕆᕝᕕᐅᑎᓪᓗᒍ 

ᐱᓕᕆᕝᕕᐅᑎᓐᓇᒍᓗ ᐊᒻᒪ ᓇᓗᓇᐃᕐᓯᕙᑦᑐᑎᒃ ᖃᓄᑎᒋ ᐱᒻᒪᕆᐅᓂᖏᓐᓂᑦ ᐊᓯᔾᔨᐅᑎᐅᔪᑦ 

ᓇᓗᓇᐃᔭᖅᑕᐅᔪᑦ. ᖃᐅᔨᓴᕐᓂᖅ ᐱᒻᒪᕆᐅᓂᖏᓐᓂᑦ ᐊᑦᑐᖅᑕᐅᓯᒪᓂᕐᒥᑦ ᓇᓗᓇᐃᔭᐃᓂᕐᒥᑦ, 

ᐋᔩᕈᑎᐅᔪᓐᓇᖅᑐᖅ, ᐱᒻᒪᕆᐅᓂᖅᐹᖑᕗᖅ ᐊᕙᑎᑦᑎᓐᓂᑦ ᐊᒃᑐᐃᓂᖃᖅᑐᕕᓂᕐᓂᒃ 

ᐅᓂᒃᑳᓕᐅᕐᓂᕐᒨᖓᔪᓂᑦ.  

ᐅᐸᓗᖓᐃᔭᐃᑎᓪᓗᒋᑦ ᐊᑦᑐᖅᑕᐅᓯᒪᓂᕐᒥᑦ ᓇᓗᓇᐃᔭᐃᑎᑦᓴᓂᑦ, ᐱᔭᑦᓴᓯᐅᖅᑎᐅᔪᑦ ᓂᕆᐊᒋᔭᐅᓂᐊᖅᑐᑦ 

ᑐᓴᐅᒪᑎᑦᓯᖃᑦᑕᓂᐊᕐᓂᖏᓐᓂᑦ ᐊᑦᑐᖅᑕᐅᑐᐃᓐᓇᕆᐊᓖᑦ ᓄᓇᓕᐅᔪᑦ, ᐱᖃᓯᐅᔾᔭᐅᓗᑎᒃ ᐊᑑᑎᑎᖃᖅᑐᑦ 

ᑭᒃᑯᑐᐃᓐᓇᐃᑦ ᐊᒻᒪ ᑲᑐᔾᔨᖃᑎᒌᑦ ᐃᓱᒪᒋᔭᖏᓐᓂᑦ ᑐᓴᕐᕕᐅᔪᒪᓗᑎᒃ ᐊᒻᒪ ᐃᓱᒪᒋᔭᖏᑦ 

ᐊᑐᖅᑕᐅᓕᕋᔭᕐᓗᑎᒃ ᐱᔾᔪᑎᒋᓗᒋᑦ ᐊᓐᓂᕆᔭᐅᓂᖏᑦ ᐱᓪᓗᒋᑦ ᐊᓐᓂᕆᔭᐅᔪᑦ ᓄᓇᒥᐅᑕᓕᕆᓂᐅᑉ 

ᐃᓗᓕᖏᓐᓂᑦ ᐅᕝᕙᓘᓐᓃᑦ ᐊᓐᓂᕆᔭᐅᔪᑦ ᐃᓅᓕᕆᓂᒃᑯᑦ-ᑮᓇᐅᔭᓕᕆᓂᒃᑯᑦ ᐃᓗᓕᖏᑦ, ᐊᒻᒪᑦᑕᐅᖅ 

ᐃᓚᒋᔭᐅᔪᑦ ᐱᒻᒪᕆᐅᓂᖏᓐᓂᑦ ᖃᓄᑎᒋ ᐊᑦᑐᐃᓂᖃᖅᑐᑦ. ᐱᔭᑦᓴᓯᐅᖅᑎᐅᔪᑦ ᓇᓗᓇᐃᔭᐃᓂᐊᖅᑐᑦ 

ᖃᓄᖅ ᓇᓗᓇᐃᔭᐃᓯᒪᓂᐊᕐᒪᖔᑕ ᐱᒻᒪᕆᐅᓂᖏᓐᓂᑦ ᐊᔾᔨᒌᖏᑦᑐᑦ ᐱᓕᕆᖃᑕᐅᔪᑦ ᐊᑐᓂ 

ᐊᑦᑐᐃᓂᖃᖅᑐᓂᑦ, ᐊᒻᒪ ᖃᓄᖅ ᐱᓕᕆᐊᖃᕐᓂᐊᕐᒪᖔᕐᒥᒃ ᐊᔾᔨᒌᖕᖏᑦᑐᑦ ᐱᓕᕆᖃᑕᐅᔪᑦ 

ᓇᓗᓇᐃᔭᐃᓐᓂᖅᐸᑕ ᐊᔾᔨᒌᖏᑦᑐᓂᑦ ᐊᑦᑐᖅᑕᐅᓂᓕᓐᓂᑦ ᐊᓐᓂᕆᔭᐅᔪᑦ ᓄᓇᒥᐅᑕᓕᕆᓂᐅᑉ 

ᐃᓗᓕᖏᓐᓂᑦ, ᐊᓐᓂᕆᔭᐅᔪᑦ ᐃᓅᓕᕆᓂᒃᑯᑦ-ᑮᓇᐅᔭᓕᕆᓂᒃᑯᑦ ᐃᓗᓕᖏᓐᓂᑦ ᐅᕝᕙᓘᓐᓃᑦ 

ᐃᓚᒋᔭᐅᔪᓂᑦ ᐊᑦᑐᐃᓂᖃᖅᑐᓂᑦ. ᐊᔪᕐᓇᓗᐊᖅᐸᑦ ᐱᓇᓱᐊᕆᐊᑦᓴᖅ ᐊᒥᓱᓂᑦ ᐊᖏᖃᑎᒌᒍᓐᓇᖅᑐᓂᑦ 

ᖃᓄᑎᒋ ᐱᒻᒪᕆᐅᓂᖏᓐᓂᑦ ᐊᑦᑐᐃᓂᐅᒐᔭᖅᑐᑦ ᐃᓚᖏᑦ, ᐱᔭᑦᓴᓯᐅᖅᑎᐅᔪᑦ ᐊᔾᔨᒌᖏᑦᑐᓂᑦ 

ᐃᓱᒪᒋᔭᐅᔪᓂᑦ ᓱᓇᐃᑦ ᐱᓪᓗᒋᑦ ᑎᑎᕋᕆᐊᓖᑦ ᐊᒻᒪ ᐅᓂᒃᑳᓕᐅᕈᑎᓂᐊᕐᓗᒋᑦ ᐊᒻᒪ ᖃᓄᐃᒻᒪᑦ 

ᐱᐅᒋᔭᐅᓛᖑᒻᒪᖔᑕ ᓇᓗᓇᐃᕐᓗᒋᑦ, ᐱᑕᖃᖅᐸᑦ. ᑭᖑᓪᓕᖅᐹᒥ, ᐱᔭᑦᓴᓯᐅᖅᑎᐅᔪᑦ ᓇᓗᓇᐃᔭᐃᒋᐊᓖᑦ 

ᐱᒻᒪᕆᐅᓂᖏᓐᓂᑦ ᑎᑎᕋᕐᓯᒪᔭᕐᒥᓂᒃ ᐊᑐᓂ ᐊᑦᑐᐃᔾᔪᑎᑦᓴᐃᑦ ᐱᓪᓗᒋᑦ, ᐊᒻᒪ ᓇᓗᓇᐃᔭᕐᓗᒋᑦ ᖃᓄᖅ 

ᐱᒻᒪᕆᐅᓂᖏᑦ ᐊᑦᑐᐃᔾᔪᑎᑦᓴᐃᑦ ᓇᓗᓇᐃᖅᑕᐅᓚᐅᕐᒪᖔᑕ. 

ᐊᓯᔾᔨᑕᖅᑐᒻᒪᕆᐅᓂᖏᑦ ᓄᓇᒥᐅᖃᑎᒌᑦ ᐊᒻᒪ ᐃᓗᓕᖏᑕ ᐃᓱᒪᒋᔭᐅᒋᐊᖃᕐᓂᐊᕐᒥᔪᑦ ᓇᓗᓇᐃᔭᐃᔪᓄᑦ 

ᐊᑦᑐᐃᓂᐅᒐᔭᖅᑐᑦ ᐱᒻᒪᕆᐅᓂᖏᓐᓂᑦ. ᐱᔭᑦᓴᓯᐅᖅᑎᐅᔪᑦ ᖃᐅᔨᓴᕐᓯᒪᒋᐊᓖᑦ ᐱᒻᒪᕆᐅᓂᖏᓐᓂᑦ 

ᐊᑦᑐᐃᓂᐅᑐᐃᓐᓇᕆᐊᓖᑦ ᐊᑐᕐᓗᒋᑦ ᐱᓕᕆᔾᔪᑎᐅᓯᒪᒌᖅᑐᑦ ᐱᓪᓗᒋᑦ ᒫᓐᓇᐅᔪᖅ “ᖃᓄᐃᒍᑎᐅᔪᑦ” 

ᓄᓇᒥᐅᖃᑎᒌᑦ ᐊᒻᒪ ᐊᓯᔾᔨᐸᓪᓕᐊᓂᖏᑦ ᓇᓚᐅᑦᑖᖅᑕᐅᔪᓐᓇᕐᓂᖏᑦ, ᐃᓱᒪᒋᒋᐊᖅᑐᒋᑦ ᓄᓇᕐᔪᐊᕐᒥ 

ᓯᓚᐅᑉ ᐊᓯᔾᔨᐸᓪᓕᐊᓂᖏᑦ. ᐊᔾᔨᖃᕆᐊᕐᓗᒋᑦ ᓄᓇᒥᐅᑕᓕᕆᔪᓂᑦ ᐱᓕᕆᔾᔪᑎᐅᖁᔭᐅᓯᒪᔪᓂᒃ 

ᐊᑐᕆᐊᓕᓐᓂᒃ, ᐱᔭᑦᓴᓯᐅᖅᑎᐅᔪᑦ ᓇᓗᓇᐃᕐᓯᓯᒪᒋᐊᓖᑦ ᖃᓄᐃᖃᑎᒌᒍᑎᐅᕙᑦᑐᓂᒃ ᐃᓗᐊᓂ ᐊᒻᒪ 

ᐊᑯᓐᓂᖏᓐᓂ ᓄᓇᒥᐅᑕᓕᕆᓂᖅ ᐊᒻᒪ ᐃᓗᐊᓃᑦᑐᓂᑦ ᑐᑭᓯᔭᐅᒃᑲᓐᓂᖁᓪᓗᒋᑦ ᖃᓄᐃᔾᔪᓯᕆᕙᑦᑕᖏᑦ 

ᓄᓇᒥᐅᑕᓕᕆᓂᖅ ᐱᓪᓗᒍ ᐊᐱᖅᑯᑎᐅᔪᑦ ᐊᒻᒪ ᖃᓄᐃᑦᑑᓂᕆᒐᔭᖅᑕᖏᑦ ᐊᒻᒪ ᖃᓄᑎᒋ 

ᐱᒻᒪᕆᐅᑎᒋᒐᔭᖅᑕᖏᑦ ᓇᓚᐅᑦᑖᖅᑕᐅᓯᒪᔪᑦ ᐊᑦᑐᐃᓂᖃᕈᓐᓇᖅᑐᑦ. 

ᑎᑎᖅᑲᐃᑦ ᓇᓗᓇᐃᕐᓯᔾᔪᑎᐅᕙᑦᑐᑦ ᖃᓄᑎᒋ ᐱᒻᒪᕆᐅᓂᖏᓐᓂᑦ, ᓲᕐᓗ “ᐊᑦᓯᖅᑐᖅ”, “ᐊᑯᓐᓈᕿᔪ”, 

“ᖁᑦᓯᑦᑐᖅ”, “ᐱᐅᖕᖏᑦᑐᖅ”, “ᐃᑲᔫᑎᔪᑦ”, “ᓈᒻᒪᑦᑐᑦ”, “ᓈᒻᒪᖏᑦᑐᖅ”, ᓇᓗᓇᐃᕐᓯᒪᑦᓯᐊᕆᐊᓖᑦ, 

ᐊᔪᕐᓇᖏᑉᐸᑦ ᐊᖏᓂᖏᓐᓂᑦ ᖃᓄᖅ ᑎᑎᕋᖅᐸᓪᓗᒋᑦ. ᐅᑯᐊ ᐱᔾᔪᑎᒋᓂᕋᖅᑕᐅᓯᒪᔪᑦ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᑦ ᐃᓱᒪᒋᔭᐅᕙᓐᓂᐊᖅᑐᑦ ᓇᓗᓇᐃᔭᐃᑎᓪᓗᒋᑦ ᖃᓄᖅ ᐱᒻᒪᕆᐅᓂᖏᓐᓂᑦ 

ᐊᑐᓂ ᐊᑦᑐᐃᓂᖃᕐᓂᐊᖅᑐᑦ:  

▪ ᓇᒧᑦ ᑐᑭᓕᐊᕐᓂᖓ ᐅᕝᕙᓘᓐᓃᑦ ᖃᓄᐃᑦᑑᓂᖓ ᐊᑦᑐᐃᓂᐅᑉ (ᓲᕐᓗ, ᓈᒻᒪᑦᑐᑦ/ᐃᑲᔫᑎᔪᑦ 

ᐅᕝᕙᓘᓐᓃᑦ ᓈᒻᒪᖏᑦᑐᑦ/ᐱᐅᖕᖏᑦᖅ); 

▪ ᖃᓄᑎᒋ ᐊᖏᓂᖏᑦ ᐊᒻᒪ ᐃᓗᓕᖃᕐᓂᖏᑦ ᐊᑦᑐᐃᔾᔪᑎᐅᔪᑦ; 

▪ ᓄᓇᒥᑦ ᖃᓄᐃᓪᓗᐊᖅᑐᒥᑦ ᐊᑦᑐᐃᔾᔪᑎᖃᕐᒪᖔ; 

▪ ᖃᓄᑎᒋ ᓴᖅᑭᐸᓐᓂᖏᑦ ᐊᒻᒪ/ᐅᕝᕙᓘᓐᓃᑦ ᖃᓄᑎᒋ ᐊᑯᓂᐅᑎᒋᕙᒻᒪᖔᑕ ᐊᑦᑐᐃᔾᔪᑎᐅᔪᑦ; 

▪ ᐅᑎᖅᑎᒐᑦᓴᐅᓂᖏᑦ ᐅᕝᕙᓘᓐᓃᑦ ᐅᑎᖅᑎᒐᑦᓴᐅᖏᓐᓂᖏᑦ ᐊᑦᑐᐃᔾᔪᑎᑦᓴᑦ; ᐊᒻᒪ  

▪ ᐊᑦᑐᐃᔾᔪᑎᖃᑐᐃᓐᓇᕆᐊᖃᕐᓂᖏᓐᓂᑦ. 

ᐊᒻᒪᑦᑕᐅᖅ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᓱᒪᑦᓴᕐᓯᐅᕈᑎᖃᖅᐸᑦᑐᑦ ᐊᓯᖏᓐᓂᑦ ᐊᑑᑎᓕᓐᓂᑦ 

ᐱᔾᔪᑎᒋᓂᕋᖅᑕᐅᓯᒪᔪᑦ ᐱᓪᓗᒋᑦ ᖃᐅᔨᓴᖅᑐᑎᒃ ᖃᓄᑎᒋ ᐱᒻᒪᕆᐅᑎᒋᓂᖏᓐᓂᑦ ᐊᑦᑐᐃᓂᐅᔪᑦ:  

▪ ᐆᒪᔪᓕᕆᓂᕐᒨᖓᔪᑦ ᓄᓇᕐᔪᐊᕐᒥᐅᑕᓂᑦ ᐅᕝᕙᓘᓐᓃᑦ ᐃᓄᓕᕆᓂᒃᑯᑦ-ᑮᓇᐅᔭᓕᕆᓂᒃᑯᑦ 

ᐃᓗᓕᖏᑦ/ᐊᓐᓂᕆᔭᐅᓂᖏᑦ; 

▪ ᓄᓇᐅᑉ ᐊᕙᑎᐅᑉ ᐊᑦᑕᓇᕐᓂᖓ ᐊᕙᑎᐊᓃᑦᑐᖅ ᐊᑦᑐᖅᑕᐅᒐᔭᖕᖑᐊᖅᑐᖅ ᐱᓕᕆᐊᑦᓴᒃᑯᑦ; 

▪ ᐅᕙᑦᓯᐊᕈᓂᑦ, ᐃᓕᖅᑯᓯᑐᖃᑎᒍᑦ ᐊᒻᒪ ᐃᑦᑕᕐᓂᓴᓕᕆᓂᒃᑯᑦ ᐱᒻᒪᕆᐅᓂᖓ ᓄᓇᐅᑉ ᐊᕙᑎᐊᑕ 

ᐊᑦᑐᖅᑕᐅᒐᔭᖕᖑᐊᖅᑐᖅ ᐱᓕᕆᐊᑦᓴᒃᑯᑦ; 

▪ ᐊᖏᓂᖏᑦ ᐊᑦᑐᖅᑕᐅᓂᐊᖅᑐᑦ ᐃᓄᐃᑦ ᐊᒥᓲᓂᖏᑦ, ᐊᒻᒪ ᐊᖏᓂᖏᑦ ᐊᑦᑐᖅᑕᐅᓂᐊᖅᑐᑦ 

ᐆᒪᔪᐃᑦ ᐊᒥᓲᓂᖏᑦ ᐊᒻᒪ ᓇᔪᖅᐸᑦᑕᖏᑦ; 

▪ ᖃᓄᑎᒋ ᐊᖏᓂᕆᓂᐊᖅᑕᖓ ᐊᑦᑐᐃᔾᔪᑎᐅᓂᐊᖅᑐᑦ ᐱᓕᕆᐊᑦᓴᒃᑯᑦ ᐊᓯᖏᓐᓄᑦ ᐃᓄᓐᓄᑦ 

ᓇᒥᑐᐃᓐᓇᖅ ᓄᓇᓕᓐᓄᑦ ᐊᒥᓲᓂᖏᑦ ᐊᒻᒪ ᐆᒪᔪᑦ ᐊᒥᓲᓂᖏᑦ, ᐱᖃᓯᐅᑎᓗᒋᑦ ᖃᓄᑎᒋᑦ 

ᐊᖏᓂᖃᕐᓂᐊᕐᓂᖏᓐᓂᑦ ᐊᑦᑐᐃᔾᔪᑎᐅᓂᐊᖅᑐᑦ ᐃᓄᐃᑦ ᐊᖑᓇᓲᑎᖏᓐᓂᑦ; 

▪ ᓄᐊᑉᐸᓪᓕᐊᑐᐃᓐᓇᕆᐊᖃᕐᓂᖏᓐᓂᑦ ᐱᐅᖕᖏᑦᑐᑦ ᐊᑦᑐᐃᔾᔪᑎᐅᔪᓐᓇᖅᑐᑦ ᐅᕙᑦᓯᐊᕈ, ᒫᓐᓇ ᐊᒻᒪ 

ᓯᕗᓂᑦᑎᓐᓂ ᐊᑑᑎᖃᓪᓚᕆᑦᑐᑦ ᖃᓄᐃᓕᐅᕈᑎᐅᓯᒪᔪᑦ; 

▪ ᐊᑦᑐᐃᔾᔪᑎᑦᓴᑦ ᓄᓇᒥᐅᑕᐃᑦ ᐊᐅᓚᓂᖏᓐᓂᑦ ᐊᒻᒪ ᑕᕝᕙᐅᓂᖏᑦ ᓈᒻᒪᓂᖏᑦ; 

▪ ᐊᑦᑐᐃᔾᔪᑎᐅᒐᔭᖅᑐᑦ ᖃᓄᑎᒋᑦ ᐊᒥᓲᓂᖏᓐᓂᑦ ᓱᓇᑐᐃᓐᓇᐃᑦ ᐱᔾᔪᑎᑦᓴᑦ/ᐃᑲᔫᑎᑦᓴᑦ 

ᐊᑐᖅᑕᐅᒋᐊᓖᑦ ᒫᓐᓇ ᐊᒻᒪ ᓯᕗᓂᑦᑎᓐᓂ; 

▪ ᐊᓐᓂᓇᕐᓂᖏᑦ ᐊᑕᑎᑕᐅᔪᑦ ᐊᑦᑐᐃᓂᖃᕐᓂᐊᖅᑐᓄᑦ ᐊᓐᓂᕆᔭᐅᔪᑦ ᐃᓗᓕᖏᓐᓂᑦ ᑕᐃᒃᑯᓄᖓ 

ᓇᓗᓇᐃᕐᓯᓯᒪᔪᓄᑦ ᑕᒪᒃᑯᓂᖓ; ᐊᒻᒪ 

▪ ᐊᑦᑕᓇᕐᓂᖓ ᐊᑐᓂ ᐊᓐᓂᕆᔭᐅᔪᑦ ᓄᓇᒥᐅᑕᓕᕆᓂᕐᒨᖓᔪᑦ ᐊᑦᑐᐃᓂᐅᒐᔭᖅᑐᓂᑦ, ᓲᕐᓗ 

ᐊᑦᑕᓇᕐᓂᕐᓴᐃᑦ ᐆᒪᔪᑦ ᖃᓄᐃᑦᑐᑦ ᐅᓗᕆᐊᓇᖅᑐᒦᑦᑐᑦ. 

8.6.7 ᖁᓚᕐᓇᖏᓐᓂᖏᑦ 

ᐱᔭᑦᓴᓯᐅᖅᑎᐅᔪᑦ ᖃᐅᔨᓴᕐᓂᐊᖅᑐᖅ ᖃᓄᑎᒋᑦ ᖁᓚᕐᓇᕐᓂᖏᓐᓂᑦ ᐅᕝᕙᓘᓐᓃᑦ ᖁᓚᕐᓇᖏᓐᓂᖏᓐᓂ 

ᐊᑦᑐᐊᓂᖃᖅᑐᑦ ᐊᑐᓂ ᓇᓚᐅᑦᑖᖅᑕᐅᓯᒪᔪᓄᑦ ᐊᑦᑐᐃᔾᔪᑎᖃᕋᔭᖅᑐᓂᑦ. ᖃᓄᑎᒋ ᖁᓚᕐᓇᖏᓐᓂᑦ 

ᓇᓚᐅᑦᑖᖅᑕᐅᓯᒪᔪᑦ ᐊᑦᑐᐊᔪᑦ ᐱᑐᐃᓐᓇᐅᖏᔾᔪᑎᓄᑦ ᐃᓘᓐᓇᖏᓐᓂᑦ ᑐᑭᓯᐅᒪᔭᐅᔪᓂᑦ 

ᓄᓇᒥᐅᑕᓕᕆᓂᕐᒥᑦ ᐊᒻᒪ ᐱᑐᐃᓐᓇᐅᖏᔾᔪᑎᐅᔪᓂᑦ ᑕᐃᒫᓪᓗᐊᖅ ᐊᑐᕋᔭᕐᓂᖏᓐᓂᑦ ᓇᓚᐅᑦᑖᕋᓱᒋᐊᑦᓴᖅ 

ᓯᕗᓂᑦᑎᓐᓂ ᖃᓄᐃᓕᐅᕈᑎᑦᓴᐅᔪᓂᑦ ᐅᕝᕙᓘᓐᓃᑦ ᖃᓄᐃᓕᖓᒐᔭᕐᓂᖏᓐᓂᑦ ᓱᓇᐃᑦ. ᐱᔭᑦᓴᓯᐅᖅᑎᐅᔪᑦ 

ᓈᒻᒪᑦᑐᒥᑦ ᓇᓗᓇᐃᕐᓯᓯᒪᓂᐊᖅᑐᑦ ᖃᓄᖅ ᖁᓚᕐᓇᕐᓂᖏᑦ ᐱᓕᕆᖑᓯᒪᒻᒪᖔᑕ, ᓱᓇᑐᐃᓐᓇᐃᑦ 

ᐃᓗᓕᖏᑎᒍᑦ ᓲᕐᓗ ᐱᓕᕆᐊᑦᓴᐅᑉ ᖃᓄᐃᑦᑑᒐᔭᕐᓂᖓᓂᑦ, ᖃᐅᔨᓴᖅᑕᐅᓂᖏᓐᓂᑦ ᐊᒻᒪ ᓇᓪᓕᐅᒃᑯᒫᑦᓴᓂᑦ 

ᐸᕐᓇᐅᑎᓂᑦ. 

9.0 ᐱᓕᕆᐊᑦᓴᐅᑉ ᐊᕙᑎᐊ ᐊᒻᒪ ᐊᑦᑐᐃᓂᐅᒐᔭᖅᑐᓂᑦ ᖃᐅᔨᓴᕐᓂᖅ  

ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ ᓈᒻᒪᔪᓂᑦ ᖃᐅᔨᓴᐅᑎᒥᓂᕐᓂᒃ ᓇᓚᐅᑦᑖᖅᑕᐅᓯᒪᔪᓂᑦ 

ᐊᑦᑐᐃᔾᔪᑎᑦᓴᓂᑦ ᐱᓕᕆᐊᑦᓴᒃᑯᑦ ᐊᕙᑎᖏᓐᓂᑦ ᓄᓇᕐᔪᐊᕐᒥᐅᑕᓄᑦ ᐊᒻᒪ ᐃᓄᓕᕆᓂᒃᑯᑦ−ᑮᓇᐅᔭᓕᕆᓂᒃᑯᑦ 

ᐊᕙᑎᐅᔪᓂᑦ (ᑕᑯᒋᐊᖁᔪᑦ ᑎᑎᖅᑲᖃᕐᕕᓐᓂ 8.0), ᐊᒻᒪ ᐊᑐᖅᑕᐅᒐᔭᖅᑐᑦ ᒪᓕᒍᑎᐅᕙᓪᓗᑎᒃ 

ᐊᔾᔨᒌᖏᑦᑐᓂᑦ ᐸᕐᓇᐅᑎᓕᐊᑦᓴᓄᑦ ᐲᕐᓯᔾᔪᑎᒋᓇᓱᐊᕐᓗᒋᑦ ᐊᒻᒪ/ᐅᕝᕙᓘᓐᓃᑦ ᒥᑭᓪᓕᑎᒋᐊᕈᑎᒋᓇᓱᐊᕐᓗᒋᑦ 

ᐊᑦᑐᐃᓂᖃᕋᔭᖅᑐᓂᑦ ᐱᓕᕆᐊᑦᓴᒃᑯᑦ.  

9.1 ᓄᓇᕐᔪᐊᕐᒥᐅᑕᐃᑦ ᐊᕙᑎᐊ ᐊᒻᒪ ᐊᑦᑐᐃᓂᐅᒐᔭᖅᑐᓂᑦ ᖃᐅᔨᓴᕐᓂᖅ 

ᐱᔭᑦᓴᓯᐅᖅᑎᐅᔪᑦ ᓴᖅᑮᒋᐊᓖᑦ ᐊᑑᑎᓕᓐᓂᑦ ᑐᑭᓯᒋᐊᕈᑎᓂᑦ ᐱᔾᔪᑎᓕᓐᓂᑦ ᓄᓇᕐᔪᐊᒥᐅᑕᐃᑦ 

ᐊᕙᑎᖏᓐᓄᑦ ᐊᒻᒪ ᐃᓚᒋᔭᐅᔪᓄᑦ ᑖᒃᑯᓄᖓ ᐅᐸᓗᖓᐃᔭᐅᑎᓂᑦ ᖃᐅᔨᓴᖅᑕᐅᒋᐊᓕᓐᓂᑦ (ᑕᑯᒋᐊᖁᔪᑦ 

ᑎᑎᖅᑲᖃᕐᕕᓐᓂ 8.4), ᐱᓕᕆᐊᖑᓯᒪᓂᖏᓐᓂᑦ ᐱᓪᓗᒋᑦ ᐊᑐᖅᑕᐅᖁᓪᓗᒋᑦ ᖃᐅᔨᓴᖅᑕᐅᑎᓪᓗᒋᑦ 

ᖃᓄᐃᔾᔪᓯᖏᑦ ᐊᑦᑐᐃᓂᖃᑐᐃᓐᓇᕆᐊᓖᑦ ᐱᓕᕆᐊᑦᓴᒃᑯᑦ. ᑐᑭᓯᒋᐊᕈᑎᐅᔪᑦ ᑎᑎᕋᕐᓯᒪᒋᐊᓖᑦ 

ᐃᒪᐃᓕᖓᓗᑎᒃ “ᐃᓱᒪᒋᔭᐅᔪᖅ ᓴᓇᕕᐅᓂᐊᖅᑐᒥ ᐆᑦᑑᑎ” ᓇᓗᓇᐃᕐᓯᒪᑦᓯᐊᕐᓗᒋᑦ ᐊᑦᑐᐊᓂᖏᑦ 

ᓄᓇᒥᐅᑕᓕᕆᓂᕐᒧᑦ ᐊᒻᒪ ᑭᒃᑯᑐᐃᓐᓇᐃᑦ ᐃᓗᓯᖏᓐᓄᑦ ᐅᓗᕆᐊᓇᑐᐃᓐᓇᕆᐊᓕᓐᓂᑦ 

ᖃᐅᔨᓴᐅᑎᖃᖅᐸᓪᓗᑎᒃ ᐅᓂᒃᑳᓕᐅᖅᐸᓪᓕᐊᔭᖓᑕ ᐃᓗᐊᓂ. ᐱᓕᕆᐊᖑᓯᒪᓯᓐᓇᖅᑐᓂᑦ ᐱᓪᓗᐊᑕᖏᓐᓂᑦ 

ᐅᖃᐅᓯᐅᔪᑦ ᐱᖃᓯᐅᔾᔨᓯᒪᒋᐊᖃᕐᒥᔪᑦ ᐊᑐᖅᑕᐅᓕᖅᐸᑦᑐᓂᒃ ᐊᒻᒪ ᖃᓄᖅ ᐊᕙᑎᕗᑦ 

ᐊᓯᔾᔨᔾᔭᖕᖒᕆᔭᐅᒻᒪᖔᑕ ᐱᓕᕆᐊᖑᓂᖓᓂ.  

ᓇᓗᓇᐃᔭᐃᑎᓪᓗᒋᑦ ᓄᓇᕐᔪᐊᕐᒥᐅᑕᐃᑦ ᐊᕙᑎᖏᓐᓂᑦ, ᐱᔭᑦᓴᓯᐅᖅᑎᐅᔪᑦ ᐱᓕᕆᔾᔪᑎᖃᕐᓂᐊᖅᑐᑦ 

ᓄᓇᒥᐅᑕᑎᓕᕆᔪᒥᑦ ᐅᖃᐅᓯᖃᖅᐸᓪᓗᑎᒃ ᓱᓇᑐᐃᓐᓇᕐᓂᑦ ᖃᐅᔨᓴᕐᓂᒃᑯᑦ ᐊᒻᒪ ᐃᓄᐃᑦ ᖃᐅᔨᒪᓂᖏᒍᑦ 

ᐃᓱᒪᒋᔭᐅᓯᒪᔪᓂᒃ ᐱᔾᔪᑎᒋᓪᓗᒋᑦ ᓄᓇᒥᐅᑕᐃᑦ ᐃᓗᓯᖏᑦ ᐊᒻᒪ ᑕᕝᕙᐅᓂᖏᑦ ᓈᒻᒪᓂᖏᑦ.  

ᐊᑦᑐᐃᓂᐅᔪᓂᑦ ᖃᐅᔨᓴᖅᑎᓪᓗᒋᑦ, ᐱᔭᑦᓴᓯᐅᖅᑎᐅᔪᑦ ᓇᓗᓇᐃᔭᐃᒋᐊᓖᑦ ᐊᒻᒪ ᖃᓄᐃᒻᒪᑦ ᓇᓗᓇᐃᔭᐃᑏᑦ 

ᓇᓗᓇᐃᔭᐃᑎᐅᓚᐅᕐᒪᖔᑕ ᐊᒻᒪ ᐱᒻᒪᕆᐅᓂᖏᑦ ᓇᐅᒃᑯᑦ ᑭᓪᓕᖃᕐᒪᖔᑕ, ᐊᒻᒪ 

ᐊᑦᑐᐃᓂᖃᖅᑎᑲᓐᓂᕐᓗᒋᑦ ᐱᓕᕆᐊᑦᓴᒥᑦ ᑲᐅᔨᓴᐅᑎᓄᑦ ᐊᒻᒪ ᒪᑐᓯᒪᓕᖅᑎᓪᓗᒍ ᖃᐅᔨᒋᐊᕈᑎᓄᑦ. ᐊᑐᓂ 

ᓇᓚᐅᑦᑖᖅᑕᐅᓯᒪᓂᐊᖅᑐᓄᑦ ᐱᐅᖕᖏᑦᑐᒃᑯᑦ ᐊᑦᑐᐃᓂᖃᕐᓂᐊᖅᑐᓄᑦ ᐅᑯᓇᓂ ᑎᑎᕋᕐᓯᒪᔪᓂ, ᐃᓚᒋᔭᐅᔪᑦ 

ᐱᓗᐊᔾᔭᐃᒃᑯᑎᑦᓴᓄᑦ ᐱᓕᕆᐊᑦᓴᓄᑦ ᐅᖃᐅᓯᐅᒋᐊᓖᑦ ᖃᓄᑎᒋ ᐱᓯᒪᖑᓐᓇᕐᒪᖔᑕ, ᓇᓗᓇᐃᖅᐸᓪᓗᒋᑦ 

ᐱᓕᕆᐊᑦᓴᐅᑉ ᖃᓄᖅ ᐋᖅᑭᑦᓯᒪᓂᖓᓅᖓᔪᑦ (ᑎᑎᖅᑲᖃᕐᕕᓐᓂ 7.1) ᐊᒻᒪ ᐊᕙᑎᒥᑦ 

ᐊᐅᓚᑦᓯᔾᔪᑎᑦᓴᐅᒐᔭᖅᑐᑦ ᐱᓕᕆᔾᔪᑏᑦ (ᑎᑎᖅᑲᖃᕐᕕᓐᓂ 10.0). ᐱᔭᑦᓴᓯᐅᖅᑎᐅᔪᑦ ᑎᑎᕋᕆᐊᖃᕐᒥᔪᑦ 

ᖃᓄᖅ ᑲᒪᒋᔭᐅᒐᔭᕐᒪᖔᖅ ᐃᓱᒪᒋᔭᐅᔪᑦ ᐊᑐᖅᑕᐅᑲᐃᓐᓇᕋᔭᕆᐊᖓ ᖃᖓᒃᑯᑦ ᐊᑦᑐᐃᓂᖃᑐᐃᓐᓇᕆᐊᓖᑦ 

ᐊᑐᓂ ᐊᓐᓂᕆᔭᐅᔪᑦ ᓄᓇᒥᐅᑕᓕᕆᔪᑦ ᐃᓗᓕᖏᑦ ᓂᕆᐅᒋᔭᐅᔪᓐᓇᕐᒪᖔᑕ ᓴᖅᑭᕋᔭᕐᓂᖏᓐᓂᑦ. 

ᑐᑭᓯᒋᐊᕈᑎᓕᕆᔪᓂᒃ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᖅ ᐱᓪᓗᒍᐃᓚᓕᐅᔾᔭᐅᔪᓐᓇᖅᑐᑦ ᐅᕙᓂ 

ᐱᓕᕆᐊᑦᓴᕐᒨᖓᔪᑦ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦᐊᑐᐊᒐᐃᑦ ᓴᓇᔭᐅᑉᐸᑕ ᐊᒻᒪ 

ᓴᖅᑭᖅᑕᐅᓯᒪᓕᕐᓗᑎᒃ ᐱᓕᕆᐊᑦᓴᒧᑦ ᕿᒥᕐᕈᐊᖅᑕᐅᔪᒧᑦ ᒪᓕᑦᑕᐅᓗᑎᒃᑎᑎᕋᕐᓯᒪᔪᑦ ᓈᓴᐅᑎᓕᓐᓂ 12.5.2 

ᐅᑯᓇᓂ ᓄᓇᕘᒧᑦ ᐊᖏᕈᑎᒥ ᐊᒻᒪ ᓈᓴᐅᑎᓕᓐᓂ101(1) ᐸᕐᓇᐅᑎᓕᕆᓂᕐᒧᑦ ᐱᖁᔭᕐᔪᐊᕐᒥ (NuPPAA). 

9.2 ᐃᓄᓕᕆᓂᒃᑯᑦ-ᑮᓇᐅᔭᓕᐅᕐᓂᒃᑯᑦ ᐊᕙᑎᖏᑦ ᐊᒻᒪ ᐊᑦᑐᐃᓂᐅᒐᔭᖅᑐᓂᑦ 

ᖃᐅᔨᓴᕐᓂᖅ 

ᐱᔭᑦᓴᓯᐅᖅᑎᐅᔪᑦ ᑎᑎᕋᕐᓯᒪᒋᐊᖃᕋᔭᖅᑐᑦ ᐱᓕᕆᔾᔪᑎᐅᓯᒪᔪᒥᓂᕐᓂᒃ ᑐᑭᓯᒋᐊᕈᑎᓂᑦ ᐱᔾᔪᑎᓕᓐᓂᑦ 

ᐊᐅᓚᓂᖏᓐᓂᑦ ᐊᒻᒪ ᖃᓄᐃᓐᓂᖓᓂᑦ ᐃᓄᓕᕆᓂᑦᑯᑦ-ᑮᓇᐅᔭᓕᕆᓂᒃᑯᑦ ᐊᕙᑎᖏᓐᓂᑦ ᐱᓕᕆᕝᕕᐅᑉ 



 

ᐱᓕᕆᔾᔪᑎᓄᑦ ᐊᑐᐊᒐᐃᑦ ᐅᐸᓗᖓᐃᔭᐃᓂᕐᒨᖓᔪᑦ ᐊᕙᑎᒥᑦ ᐊᑦᑐᐃᔾᔪᑎᑦᓴᓂᑦ ᐅᖃᐅᑎᑦᓴᒥᑦ  

ᓯᓚᑖᓂᑦ ᖃᐅᔨᓴᖅᑕᐅᓂᐊᖅᑐᑦ (ᑎᑎᖅᑲᖃᕐᕕᓐᓂ 8.4), ᐃᓚᒋᔭᐅᔪᓂᑦ ᐊᑦᑐᐃᓂᐅᔪᓂᑦ 

ᖃᐅᔨᓴᐅᑎᖃᕐᒥᓗᑎᒃ ᐅᖃᐅᓯᓕᓐᓂᑦ ᐃᓘᓐᓇᖏᓐᓂᑦ ᐱᓕᕆᐊᑦᓴᐅᑉ ᐃᓗᓕᓕᒫᖏᓐᓂᑦ 

ᐱᓕᕆᐊᖑᓂᐊᖅᑐᓂᑦ ᐱᕙᓪᓕᐊᔭᐅᓂᖓᓂ [ᓴᓇᓂᖏᓐᓂ, ᐊᐅᓚᑦᓯᔾᔪᑎᑦᓴᖏᑦ, ᒪᑐᑲᓐᓇᓂᖅᐸᑦ, 

ᒪᑐᕕᑦᑎᓪᓗᒍ (ᒪᑐᔭᐅᓂᖓ ᐊᒻᒪ ᓄᓇᐅᑉ ᐱᐅᓯᖓᓄᑦ ᐅᑎᖅᑎᑕᐅᓂᖓ) ᐊᒻᒪ ᒪᑐᓯᒪᓕᖅᑎᓪᓗᒍ]. 

ᐱᔭᑦᓴᓯᐅᖅᑎᐅᔪᑦ ᐅᖃᐅᓯᖃᕐᓯᒪᓂᐊᕐᒥᔪᑦ ᐃᓗᓕᖏᓐᓂᑦ ᐃᓄᓕᕆᓂᒃᑯᑦ-ᑮᓇᐅᔭᓕᕆᓂᒃᑯᑦ ᐊᕙᑎᖏᓐᓂᑦ 

ᐊᒻᒪ ᐅᐸᓗᖓᐃᔭᐃᑎᑦᓴᓂᑦ ᐊᑦᑐᐃᔾᔪᑎᓕᓐᓂᑦ ᐃᓗᓕᖏᓐᓂᑦ ᒪᓕᓪᓗᒋᑦ ᐱᐅᓯᕆᕙᑦᑕᖓᓂᑦ 

ᐱᓕᕆᐊᑦᓴᖅᑕᖃᖅᑎᓐᓇᒍ. ᐊᑐᖅᑕᐅᒐᔭᕐᒪᑕ ᐱᓕᕆᐊᖑᓯᒪᓕᖅᑎᓪᓗᒋᑦ ᑐᑭᓯᒋᐊᕐᕕᐅᕙᓪᓗᑎᒃ ᐱᓪᓗᒋᑦ 

ᐊᓯᔾᔨᐅᑎᐅᑐᐃᓐᓇᕆᐊᓖᑦ ᐊᒻᒪ ᐊᑦᑐᐃᓂᖃᑐᐃᓐᓇᕆᐊᓖᑦ ᐱᓕᕆᐊᑦᓴᒃᑯᑦ ᖃᐅᔨᓴᖅᑕᐅᔪᓐᓇᕋᔭᕐᒪᑕ 

ᖃᓄᐃᔾᔪᓯᖏᓐᓂᑦ ᐊᒻᒪ ᖃᓄᐃᒻᒪᑦ ᐊᑐᖅᑕᐅᓯᒪᓂᖏᓐᓂᑦ ᓇᓗᓇᐃᔭᐅᑎᐅᔪᓐᓇᕋᔭᖅᑐᑎᒃ ᐱᔾᔪᑎᒋᓪᓗᒋᑦ 

ᐱᔭᑦᓴᓯᐅᖅᑎᐅᔪᑦ ᓂᕈᐊᒐᕆᓚᐅᖅᑕᖏᑦ ᓱᓇᐅᓂᖏᓐᓂᑦ ᐊᓐᓂᕆᔭᐅᔪᑦ ᐃᓄᓕᕆᓂᒃᑯᑦ-ᑮᓇᐅᔭᓕᕆᓂᒃᑯᑦ 

ᐊᕙᑎᖏᓐᓂᑦ ᐊᒻᒪ ᓇᓗᓇᐃᔭᐃᑎᖏᓐᓂᑦ.  

ᐱᔭᑦᓴᓯᐅᖅᑎᐅᔪᑦ ᓇᓗᓇᐃᕐᓯᓯᒪᑦᓯᐊᕆᐊᓖᑦ ᓂᕈᐊᕈᑎᒋᓚᐅᖅᑕᒥᓂᒃ ᓄᓇᓕᓐᓂᒃ ᓇᓪᓕᖏᓐᓂᒃ, 

ᑭᒃᑯᑐᐃᓐᓇᕐᓂᑦ ᖃᐅᔨᒋᐊᕐᓂᕆᓚᐅᖅᑕᒥᓂᒃ, ᐊᒻᒪ ᐊᑑᑎᓕᓐᓂᑦ ᖃᐅᔨᒋᐊᖅᑕᐅᕙᑦᑐᑦ ᖃᐅᔨᓴᐅᑎᒥᓃᑦ 

ᐊᒻᒪ ᐅᓂᒃᑳᓕᐊᒥᓂᕐᓂᒃ ᐱᓕᕆᐊᒥᓂᕐᓂᒃ ᓄᐊᑦᓯᕕᐅᕙᓚᐅᖅᑐᑦ ᐱᓪᓗᒋᑦ. ᐱᔭᑦᓴᓯᐅᖅᑎᐅᔪᑦ 

ᐅᖃᐅᓯᖃᑦᓯᐊᕐᓯᒪᒋᐊᖃᕐᓂᐊᖅᑐᑦ ᐊᑕᐅᑦᓯᒃᑯᑦ ᖃᓄᐃᓕᐅᖃᑎᒌᓐᓂᕆᕙᑦᑕᖏᑦ ᐃᓄᓕᕆᓂᒃᑯᑦ-

ᑮᓇᐅᔭᓕᕆᓂᒃᑯᑦ ᐊᒻᒪ ᓄᓇᕐᔪᐊᒥᐅᑕᐃᑦ ᐊᕙᑎᖏᓐᓂᑦ, ᐱᖃᓯᐅᑎᓗᒋᑦ ᐊᑑᑎᒋᕙᑦᑕᖏᑦ ᓄᓇᐃᑦ ᐊᒻᒪ 

ᑮᓇᐅᔭᓕᐅᕈᑎᒍᑦ ᐃᖅᑲᓇᐃᔮᒃᑯᑦ ᑮᓇᐅᔭᓕᕆᔾᔪᑎᐅᕙᑦᑐᓂᒃ ᐊᒻᒪ ᖃᓄᐃᑦᑑᓂᖏᓐᓂᑦ ᐊᔾᔨᒌᖏᑦᑐᑦ 

ᑮᓇᐅᔭᓕᕆᔾᔪᑎᐅᕙᑦᑐᑦ ᐅᑭᐅᖅᑕᖅᑐᒥ. ᐱᔭᑦᓴᓯᐅᖅᑎᐅᔪᑦ ᓈᒪᔪᓂᑦ ᓇᓗᓇᐃᔭᐃᓯᒪᒋᐊᓖᑦ 

ᑕᑯᑦᓴᐅᖁᓪᓗᒋᑦ ᑐᑭᓯᐅᒪᔭᐅᑦᓯᐊᕐᓂᖏᓐᓂᑦ ᖃᓄᖅ ᐋᖅᑭᑦᓯᒪᓂᖏᓐᓂᑦ ᐊᒻᒪ ᐊᐅᓚᓂᖏᓐᓂᑦ 

ᐊᑦᑐᖅᑕᐅᑐᐃᓐᓇᕆᐊᓖᑦ ᓄᓇᓖᑦ ᐱᔭᑦᓴᓯᐅᖅᑎᐅᔪᑦ ᓇᓗᓇᐃᕈᓐᓇᖅᑕᖏᓐᓂᑦ ᐱᓕᕆᐊᑦᓴᒃᑯᑦ 

ᐊᑦᑐᖅᑕᐅᒐᔭᕐᓂᖏᓐᓂᑦ, ᐱᐅᔪᒃᑯᑦ ᐱᐅᖕᖏᑐᒃᑯᓪᓘᓐᓃᑦ, ᐊᒻᒪ ᓇᓗᓇᐃᕐᓯᒪᓗᑎᒃ ᐃᓄᓕᕆᓂᒃᑯᑦ-

ᑮᓇᐅᔭᓕᕆᓂᒃᑯᑦ ᐊᕙᑎᖏᓐᓂᑦ ᐊᑦᑐᐃᔾᔪᑎᓄᑦ ᐱᓪᓗᐊᔾᔭᐃᒃᑯᑎᑦᓴᐅᔪᓐᓇᖅᑐᓂᑦ ᐱᓕᕆᔾᔪᑎᖃᕐᓂᐊᕋᒥᒃ 

ᐱᔭᑦᓴᓯᐅᖅᑎᐅᔪᑦ ᑐᕌᒐᕆᔪᒪᔭᒥᓄᑦ ᑎᑭᒍᒪᓂᐊᕈᑎᒃ.  

ᖃᖓᑐᐃᓐᓇᖅ ᐊᑑᑎᖃᖅᑎᓪᓗᒋᑦ ᐊᒻᒪ ᓈᒻᒪᑎᓪᓗᒋᑦ, ᐱᓕᕆᔾᔪᑎᐅᔪᑦ ᐃᓗᓕᖏᑦ ᓇᓗᓇᐃᔭᕐᓯᒪᒋᐊᓖᑦ 

ᐊᕐᕌᒍᖏᒍᑦ, ᐊᖑᑎᐅᓂᖏᑦ ᐊᕐᓇᐅᓂᖏᓪᓘᓐᓃᑦ ᓇᓗᓇᐃᖅᐸᓪᓗᒋᑦ, ᐊᒻᒪ ᓇᑭᖕᖔᕐᓂᒥᓂᖏᑦ ᓄᓇᕐᔪᐊᑉ 

ᐃᓗᐊᓂ. ᐃᓄᓕᕆᓂᒃᑯᑦ-ᑮᓇᐅᔭᓕᕆᓂᒃᑯᑦ ᐊᕙᑎᖏᓐᓄᑦ ᓇᓗᓇᐃᔭᐃᑎᑦᓴᑦ ᐊᑐᖅᑕᐅᔭᕆᐊᓖᑦ 

ᐅᖃᐅᓯᐅᑎᓪᓗᒋᑦ ᐱᓕᕆᐊᒥᓂᕐᓂᒃ ᑐᑭᓯᒋᐊᕈᑎᐅᔪᑦ ᐊᒻᒪ ᖃᐅᔨᒋᐊᕈᑎᓕᐅᕐᓗᑎᒃ ᖃᓄᑎᒋ 

ᐊᑦᑐᐃᓂᕆᔭᐅᔪᓂᑦ ᐱᓕᕆᐊᑦᓴᒧᑦ ᐊᑦᑐᐊᔪᓂᑦ. ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ 

ᓇᓗᓇᐃᕐᓯᒪᑦᓯᐊᕆᐊᓖᑦ ᐊᒻᒪ ᖃᓄᐃᒻᒪᑦ ᓇᓗᓇᐃᔭᐃᑎᖏᑦ ᓂᕈᐊᖅᑕᐅᑕᒻᒪᖔᑕ ᓇᓗᓇᐃᖅᑕᐅᓗᑎᒃ 

ᐊᒻᒪ ᓇᓗᓇᐃᔭᐃᑎᖏᑦ ᓈᒻᒪᑦᓯᐊᕆᐊᓖᑦ ᐅᖃᐅᓯᐅᔪᓐᓇᖁᓪᓗᒋᑦ ᐊᔾᔨᒌᖏᑦᑐᑦ ᖃᓄᐃᑦᑑᓂᖏᑦ 

ᑕᑯᓐᓇᖅᑕᐅᔪᑦ ᐊᑦᑐᐃᓂᖃᕋᔭᖅᑐᑦ, ᐱᖃᓯᐅᔾᔭᐅᓗᑎᒃ ᓄᐊᑉᐸᓪᓕᐊᒍᓐᓇᖅᑐᑦ ᐊᒻᒪ ᑭᖑᓂᐊᒍᑦ 

ᐊᑦᑐᐃᓂᖃᕈᓐᓇᖅᑐᑦ. ᐊᒻᒪᑦᑕᐅᖅ, ᐱᔭᑦᓴᓯᐅᖅᑎᐅᔪᑦ ᐱᖃᓯᐅᔾᔨᓯᒪᒋᐊᓖᑦ ᓇᓚᐅᑦᑖᖅᑕᐅᓯᒪᔪᓂᑦ 

ᐱᔾᔪᑎᒋᓪᓗᒋᑦ ᐊᑦᑐᐃᓂᖃᕈᓐᓇᖅᑐᑦ ᐊᑐᓂ ᐊᑑᑎᓕᓐᓂᑦ ᐊᓐᓂᕆᔭᐅᔪᓂᑦ ᐃᓄᓕᕆᓂᒃᑯᑦ-

ᑮᓇᐅᔭᓕᕆᓂᒃᑯᑦ ᐊᕙᑎᖏᓐᓂᑦ ᓂᕆᐊᒋᔭᐅᔪᓐᓇᕐᒪᖔᑕ. ᑭᖑᓪᓕᖅᐹᒥ, ᐱᔭᑦᓴᓯᐅᖅᑎᐅᔪᑦ 

ᓂᕆᐅᒋᔭᐅᓂᐊᖅᑐᑦ ᓇᓗᓇᐃᕐᓯᒪᑦᓯᐊᕐᓗᒋᑦ ᓇᓗᓇᐃᔭᐃᓯᒪᓂᐊᕐᓂᖏᓐᓂᑦ ᐱᑐᐃᓐᓇᐅᖏᔾᔪᑎᓂᑦ ᐊᒻᒪ 

ᖃᐅᔨᒪᓂᒃᑯᑦ ᐱᑕᖃᖕᖏᑦᑐᓂᑦ ᓴᖅᑭᖅᐸᓚᐅᖅᑐᑦ ᓄᐊᑦᓯᓇᓱᐊᖅᑎᓪᓗᒋᑦ ᑐᑭᓯᒋᐊᕈᑎᓂᑦ 

ᐊᑐᖅᑕᐅᒋᐊᓕᓐᓂᑦ. 

ᑐᑭᓯᒋᐊᕈᑎᓕᕆᔪᓂᒃ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᖅ ᐱᓪᓗᒍᐃᓚᓕᐅᔾᔭᐅᔪᓐᓇᖅᑐᑦ ᐅᕙᓂ 

ᐱᓕᕆᐊᑦᓴᕐᒨᖓᔪᑦ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦᐊᑐᐊᒐᐃᑦ ᓴᓇᔭᐅᑉᐸᑕ ᐊᒻᒪ 



 

ᐱᓕᕆᔾᔪᑎᓄᑦ ᐊᑐᐊᒐᐃᑦ ᐅᐸᓗᖓᐃᔭᐃᓂᕐᒨᖓᔪᑦ ᐊᕙᑎᒥᑦ ᐊᑦᑐᐃᔾᔪᑎᑦᓴᓂᑦ ᐅᖃᐅᑎᑦᓴᒥᑦ  

ᓄᕕᒻᐳᕆ 2018  49 

ᓴᖅᑭᖅᑕᐅᓯᒪᓕᕐᓗᑎᒃ ᐱᓕᕆᐊᑦᓴᒧᑦ ᕿᒥᕐᕈᐊᖅᑕᐅᔪᒧᑦ ᒪᓕᑦᑕᐅᓗᑎᒃᑎᑎᕋᕐᓯᒪᔪᑦ ᓈᓴᐅᑎᓕᓐᓂ 12.5.2 

ᐅᑯᓇᓂ ᓄᓇᕘᒧᑦ ᐊᖏᕈᑎᒥ ᐊᒻᒪ ᓈᓴᐅᑎᓕᓐᓂ101(1) ᐸᕐᓇᐅᑎᓕᕆᓂᕐᒧᑦ ᐱᖁᔭᕐᔪᐊᕐᒥ (NuPPAA). 

9.3 ᑭᒃᑯᑐᐃᓐᓇᐃᑦ ᓄᓇᕐᔪᐊᕐᒥᐅᑕᐃᑦ ᐋᓐᓂᐊᓇᖕᖏᑦᑐᓕᕆᔾᔪᑎᖏᑦ ᐊᒻᒪ ᐊᕙᑎᖏᓐᓄᑦ 

ᐅᓗᕆᐊᓇᕈᓐᓇᖅᑐᓂᑦ ᖃᐅᔨᓴᕐᓂᖅ 

ᑭᒃᑯᑐᐃᓐᓇᐃᑦ ᐃᓗᓯᖏᑎᒍᑦ ᐅᓗᕆᐊᓇᕈᓐᓇᖅᑐᓂᑦ ᖃᐅᔨᓴᕐᓂᒃᑯᑦ ᐱᖃᓯᐅᑎᒋᐊᓖᑦ ᐅᑯᐊ: 

▪ ᓇᓚᐅᑦᑖᖅᑕᐅᓯᒪᔪᑦ ᖃᐅᔨᒋᐊᕐᕖᑦ, ᖃᑦᓯᐅᓂᖏᑦ ᐊᒻᒪ ᓴᒃᑯᔭᐅᓂᖏᑦ ᐱᓕᕆᐊᑦᓴᒥᑦ ᐳᔫᖅᑐᑦ 

ᑕᒪᐅᖓᑐᐃᓐᓇᖅ ᐊᒻᒪ ᑭᓈᔪᑦ ᐃᓗᓕᖃᖅᑐᑦ ᐅᓗᕆᐊᓇᖅᑐᓂᑦ ᓱᓇᑐᐃᓐᓇᕐᓂᒃ ᑕᖏᓕᓐᓂᑦ; 

▪ ᓂᕈᐊᕈᑎ ᐅᓗᕆᐊᓇᖅᑐᓂᑦ ᓱᓇᑐᐃᓐᓇᕐᓂᑦ ᑕᖏᓕᓐᓂᑦ ᐃᓗᓕᖏᑦ ᐃᓱᒫᓘᑎᐅᑐᐃᓐᓇᕆᐊᓖᑦ 

(COPCs); 

▪ ᓇᓗᓇᐃᔭᐃᓂᖅ ᐊᖅᑯᑎᓂᑦ ᑭᒃᑯᑐᐃᓐᓇᕐᓄᑦ ᐊᑦᑐᖅᑕᐅᒐᔭᖅᑐᓄᑦ;  

▪ ᓇᓗᓇᐃᔭᐃᓂᖅ ᐊᒻᒪ ᖃᓄᖅ ᐱᐅᓯᖃᕋᔭᕐᓂᖏᓐᓂᑦ ᑭᒃᑯᑐᐃᓐᓇᐃᑦ ᐊᑦᑐᖅᑕᐅᒐᔭᖅᑐᑦ 

(ᐃᖅᑲᓇᐃᔭᖅᑏᑦ ᐊᒻᒪ ᑭᒃᑯᑐᐃᓐᓇᐃᑦ), ᐱᖃᓯᐅᑎᓗᒋᑦ ᓄᓇᖕᖑᐊᑦ ᓇᒦᒻᒪᖔᑕ 

ᐊᑦᑐᖅᑕᐅᒐᔭᖅᑐᑦ ᐊᒻᒪ ᖃᓄᑎᒋᑦ ᐅᖓᓯᓐᓂᖏᓐᓂᑦ ᓄᓇᓖᑦ, ᓇᔪᒐᐃᑦ, ᐊᕐᕌᒎᑉ ᐃᓚᐃᓐᓇᖓᓂ 

ᓇᔪᒐᐅᕙᑦᑐᑦ ᓇᔪᒐᐅᑲᐃᓐᓇᐸᑦᑐᓪᓗ ᐊᓯᖏᓪᓗ ᐱᓕᕆᐊᑦᓴᖃᕐᕕᓐᓄᑦ ᐊᒻᒪ ᐱᓕᕆᐊᑦᓴᓕᕆᔪᓄᑦ 

ᒪᑭᒪᔾᔪᑏᑦ ᐱᓕᕆᔾᔪᑏᑦ; 

▪ ᐱᓕᕆᔾᔪᑎᐅᔪᖅ ᓴᖑᑎᑦᓯᔾᔪᑎᐅᒐᔭᖅᑐᑦ ᐅᓗᕆᐊᓇᖅᑐᓂᑦ ᑕᖏᓕᓐᓄᑦ 

ᐊᑦᑐᖅᑕᐅᑐᐃᓐᓇᕆᐊᓕᓐᓂᑦ ᐊᒻᒪ ᐊᓂᕐᓵᖅᑕᐅᑐᐃᓐᓇᕆᐊᓕᓐᓂᑦ ᐊᔾᔨᒌᖏᑦᑐᓄᑦ 

ᑭᒃᑯᑐᐃᓐᓇᑦᓯᐊᓄᑦ ᐊᔾᔨᒌᖏᑦᑐᓂᑦ ᐊᖅᑯᑎᖃᖅᑐᒥᓂᕐᓂᒃ ᐊᑦᑐᐃᔾᔪᑎᒧᑦ ᐅᕝᕙᓘᓐᓃᑦ 

ᐊᓂᕐᓵᖅᑕᐅᔪᒧᑦ (ᓲᕐᓗ, ᓴᖑᑎᑦᓯᔾᔪᑎᓂᑦ); ᐊᒻᒪ 

▪ ᐱᓕᕆᔾᔪᑏᑦ ᐊᑐᖅᑕᐅᓚᐅᖅᑐᑦ ᓇᓗᓇᐃᔭᐃᑎᐅᓗᑎᒃ ᐊᑦᑐᐃᓂᖃᕋᔭᖅᑐᓂᑦ (ᓲᕐᓗ 

ᐊᑦᑐᖅᑕᐅᓯᒪᔪᑦ ᐊᑦᑐᐊᓂᖃᖅᑐᑦ ᐃᓅᓯᓕᒫᒥ ᐋᓐᓂᐊᓄᑦ ᒪᒥᓱᐃᑦᑐᓄᑦ ᐅᓗᕆᐊᓇᕈᓐᓇᕐᓂᖏᑕ 

ᐃᓱᖏᑦ). 

ᓄᓇᐅᑉ ᐊᕙᑎᐊᓂᑦ ᐅᓗᕆᐊᓇᕈᓐᓇᖅᑐᓂᑦ ᖃᐅᔨᓴᐅᑎᑦᓴᓂ ᐱᖃᓯᐅᑎᒋᐊᓖᑦ: 

▪ ᓇᓚᐅᑦᑖᖅᑕᐅᓯᒪᔪᑦ ᖃᐅᔨᒋᐊᕐᕖᑦ, ᖃᑦᓯᐅᓂᖏᑦ ᐊᒻᒪ ᓴᒃᑯᔭᐅᓂᖏᑦ ᐱᓕᕆᐊᑦᓴᒥᑦ ᐳᔫᖅᑐᑦ 

ᑕᒪᐅᖓᑐᐃᓐᓇᖅ ᐊᒻᒪ ᑭᓈᔪᑦ ᐃᓗᓕᖃᖅᑐᑦ ᐅᓗᕆᐊᓇᖅᑐᓂᑦ ᓱᓇᑐᐃᓐᓇᕐᓂᒃ ᑕᖏᓕᓐᓂᑦ;  

▪ ᓂᕈᐊᕈᑎ ᐅᓗᕆᐊᓇᖅᑐᓂᑦ ᓱᓇᑐᐃᓐᓇᕐᓂᑦ ᑕᖏᓕᓐᓂᑦ ᐃᓗᓕᖏᑦ ᐃᓱᒫᓘᑎᐅᑐᐃᓐᓇᕆᐊᓖᑦ 

(COPCs); 

▪ ᓇᓗᓇᐃᔭᐃᓂᖅ ᐊᖅᑯᑎᓂᑦ ᓄᓇᒥᐅᑕᓂᑦ ᐊᒻᒪ ᐃᒪᕐᒥᐅᑕᓂᑦ ᐊᑦᑐᖅᑕᐅᒐᔭᖅᑐᓄᑦ 

(ᐊᓐᓂᕆᔭᖑᔪᑦ ᓄᓇᒥᐅᑕᓕᕆᓂᐅᔪᑦ ᐃᓗᓕᖏᑦ); 

▪ ᓇᓗᓇᐃᔭᐃᓂᖅ ᐊᒻᒪ ᖃᓄᖅ ᐱᐅᓯᖃᕐᓂᖏᓐᓂᑦ ᓄᓇᒦᑦᑐᑦ ᐊᒻᒪ ᐃᒪᕐᒦᑦᑐᑦ ᐊᑦᑐᖅᑕᐅᒐᔭᖅᑐᑦ 

(ᐊᓐᓂᕆᔭᐅᔪᑦ ᓄᓇᒥᐅᑕᓕᕆᔪᑦ ᐃᓗᓕᖏᑦ);  

▪ ᐱᓕᕆᔾᔪᑎ ᐊᑐᖅᑕᐅᓚᐅᖅᑐᖅ ᓴᖑᑎᑕᐅᓇᓱᑦᑐᑎᒃ ᐅᓗᕆᐊᓇᖅᑐᓄᑦ ᑕᖏᓕᓐᓄᑦ ᐊᑦᑐᐃᒐᔭᖅᑐᑦ 

ᐊᒻᒪ ᐃᓗᐊᓅᕐᕕᐅᒐᔭᖅᑐᑦ ᐊᔾᔨᒌᖏᑦᑐᓄᑦ ᓄᓇᒥᐅᑕᓂᑦ ᐊᔾᔨᒌᖏᑦᑐᓂᑦ ᐊᖅᑯᑎᖃᖅᑐᒥᓂᕐᓂᒃ 

ᐊᑦᑐᐃᔾᔪᑎᒧᑦ ᐅᕝᕙᓘᓐᓃᑦ ᐊᓂᕐᓵᖅᑕᐅᔪᒧᑦ (ᓲᕐᓗ, ᓴᖑᑎᑦᓯᔾᔪᑎᓂᑦ); ᐊᒻᒪ 

▪ ᒪᓕᒋᐊᓖᑦ ᐊᑐᖅᑕᐅᓚᐅᖅᑐᑦ ᓇᓗᓇᐃᔭᐃᑎᒋᓪᓗᒋᑦ ᐱᒻᒪᕆᐅᓂᖏᓐᓂᑦ ᐊᑦᑐᐃᓂᖃᕋᔭᖅᑐᑦ 

(ᓲᕐᓗ ᖃᓄᑎᒋ ᐅᓗᕆᐊᓇᕐᓂᖏᓐᓄᑦ ᓇᓗᓇᐃᔭᐃᑎᐅᕙᑦᑐᑦ). 



 

ᐱᓕᕆᔾᔪᑎᓄᑦ ᐊᑐᐊᒐᐃᑦ ᐅᐸᓗᖓᐃᔭᐃᓂᕐᒨᖓᔪᑦ ᐊᕙᑎᒥᑦ ᐊᑦᑐᐃᔾᔪᑎᑦᓴᓂᑦ ᐅᖃᐅᑎᑦᓴᒥᑦ  

ᑖᒃᑯᐊ ᐱᔭᑦᓴᓯᐅᖅᑎᐅᔪᑦ ᐱᖃᓯᐅᔾᔨᓯᒪᓂᐊᖅᑐᑦ ᐱᓪᓗᐊᑕᖏᓐᓂᑦ ᐱᓗᐊᔾᔭᐃᒃᑯᑎᓄᑦ 

ᐱᓕᕆᐊᖑᔪᒪᓂᐊᖅᑐᑦ ᓴᖅᑮᔪᒪᒐᑎᒃ ᐅᕝᕙᓘᓐᓃᑦ ᒥᑭᓪᓕᑎᕆᔪᒪᒍᑎᒃ ᐱᐅᖕᖏᑦᑐᓂᑦ ᐃᓗᓯᕐᓄᑦ 

ᐊᑦᑐᐃᔾᔪᑎᑦᓴᓂᑦ ᐊᒻᒪ ᐊᕙᑎᒧᑦ ᐅᓗᕆᐊᓇᕈᓐᓇᖅᑐᓂᑦ ᐱᓕᕆᐊᑦᓴᒃᑯᑦ. 

9.4 ᐱᕐᕈᐊᓗᐊᕿᔾᔪᑎᓂᑦ ᐊᒻᒪ ᐱᐅᔪᓐᓃᑦᑐᓂᑦ ᖃᐅᔨᓴᕐᓂᖅ 

ᖃᐅᔨᓴᕐᓂᖅ ᐱᕐᕈᓗᐊᕿᖕᖑᐊᖅᑐᓂᑦ ᐊᒻᒪ ᓱᕋᑦᑐᖃᖅᑎᓪᓗᒍ ᑕᑯᓐᓇᖕᖑᐊᒐᕐᓂᑦ ᓴᖅᑭᑐᐃᓐᓇᕆᐊᓕᓐᓂᑦ 

ᑎᑎᕋᖅᑕᐅᒋᐊᖃᕐᒥᔪᑦ, ᐊᒻᒪ ᐅᑯᐊ ᐱᖃᓯᐅᔾᔭᐅᓯᒪᓗᑎᒃ: 

▪ ᓇᓗᓇᐃᕐᓯᒪᓗᒋᑦ ᓇᑭᖕᖔᕐᓂᕐᒪᖔᑕ, ᐊᒥᓲᓂᖏᑦ, ᐊᐅᓚᓂᖏᑦ, ᐊᒥᓲᓂᖏᑦ, ᖃᓄᐃᑦᑑᓃᖏᑦ 

ᐊᒻᒪ ᐱᐅᓯᖏᑦ ᓱᕈᓐᓇᖅᑐᑦ ᐊᒻᒪ ᐊᓯᖏᑦ ᓱᓇᑐᐃᓐᓇᐃᑦ (ᑕᖏᓖᑦ ᐊᒻᒪ ᐃᓚᐅᕈᑏᑦ) 

ᑕᒪᐅᖓᑐᐃᓐᓇᖅ ᐊᕙᑎᒨᖅᑲᕋᔭᖅᑐᖅ ᐱᕐᕈᓗᐊᕿᔪᖃᖅᑎᓪᓗᒍ ᐊᒻᒪ ᓱᕋᑦᑐᖃᖅᑎᓪᓗᒍ; 

▪ ᐊᕙᑎᒥᑦ ᐊᑦᑐᐃᔾᔪᑎᐅᒐᔭᖅᑐᑦ ᐊᒻᒪ/ᐅᕝᕙᓘᓐᓃᑦ ᖃᓄᐃᒍᑎᐅᒐᔭᖅᑐᑦ ᓴᖅᑭᑐᐃᓐᓇᕆᐊᓖᑦ 

ᐱᕐᕈᓗᐊᕿᔾᔪᑎᓂᑦ ᐊᒻᒪ ᓱᕋᑦᑐᓂᑦ; ᐊᒻᒪ 

▪ ᓇᓗᓇᐃᔭᕐᓗᒋᑦ ᖃᓄᑦ ᐊᑐᓂ ᐱᕐᕈᓗᐊᕿᔾᔪᑎᓂᑦ ᐊᒻᒪ ᓱᕋᑦᑐᓂᑦ ᐊᐅᓚᑦᓯᒐᔭᕐᒪᖔᑕ ᐊᒻᒪ 

ᐱᓗᐊᔾᔭᐃᕐᓯᒪᒐᔭᕐᒪᖔᑕ, ᓇᓗᓇᐃᖅᑕᐅᖃᓯᐅᑎᓗᑎᒃ ᖃᓄᐃᑦᑐᑐᐃᓐᓇᐃᑦ ᓇᓪᓕᐅᒃᑯᒫᑦᓴᑦ, 

ᓴᓗᒻᒪᕐᓴᐃᔾᔪᑎᑦᓴᑦ ᐅᕝᕙᓘᓐᓃᑦ ᐱᐅᓯᕆᔭᓄᑦ ᐅᑎᖅᑎᑦᓯᔾᔪᑎᑦᓴᑦ ᐊᕙᑎᒥᑦ ᐱᓕᕆᐊᖑᒐᔭᖅᑐᓂᑦ 

ᐱᕐᕈᓗᐊᕿᔪᖃᖅᑎᓪᓗᒍ, ᑭᖑᓂᑦᓯᐊᖓᓂᓘᓐᓃᑦ ᐱᕐᕈᓗᐊᕿᔪᑦ. 

ᖃᐅᔨᓴᐅᑎᐅᓂᐊᖅᑐᑦ ᐱᕐᕈᓗᐊᕿᔾᔪᑎᐅᒐᔭᖅᑐᓂᒃ ᐊᒻᒪ ᓱᕋᒐᔭᖅᑐᓂᒃ ᐱᖃᓯᐅᔾᔨᓯᒪᒋᐊᓖᑦ ᐃᑯᐊᓚᑦᑐᑦ 

ᐊᒻᒪ ᖄᖅᑐᑦ ᐊᒻᒪ ᓇᓗᓇᐃᔭᐃᓯᒪᓗᑎᒃ ᐱᕐᕈᓗᐊᕿᔾᔪᑎᐅᔪᓐᓇᖅᑐᓂᑦ ᐊᒻᒪ ᓱᕋᒍᓐᓇᖅᑐᓂᒃ 

ᑕᑯᓐᓇᖕᖑᐊᒐᓕᐅᖅᐸᓪᓗᑎᒃ ᐊᕐᕌᒍᒐᓵᓗᓐᓄᑦ ᐊᑐᖅᑕᐅᒐᔭᖕᖏᓐᓂᖏᓐᓂᑦ ᐅᕝᕙᓘᓐᓃᑦ ᑭᖑᓂᐊᒍᑦ 

ᐊᑦᑐᐃᔾᔪᑎᖃᕋᔭᖕᖏᓐᓂᖏᓐᓂᑦ ᑭᒃᑯᑐᐃᓇᕐᓂᑦ ᐊᒻᒪ ᐊᕙᑎᒥᑦ, ᐃᓱᒪᒋᒋᐊᕐᓗᒋᑦ ᐱᓗᐊᔾᔭᐃᒃᑯᑎᑦᓴᑦ 

ᐱᓕᕆᔾᔪᑎᑦᓴᑦ, ᓲᕐᓗ ᐱᑦᑕᐃᓕᒪᑎᑦᓯᔾᔪᑏᑦ ᐊᒻᒪ ᑐᐊᕕᕐᓇᖅᑐᑕᖃᓕᖅᐸᑦ ᐱᓕᕆᔾᔪᓐᓇᕋᔭᖅᑐᑦ ᑕᐃᓗᒋᑦ.  

10.0 ᓄᓇᐅᑉ ᐊᕙᑎᐊᓂᑦ ᐊᐅᓚᑦᓯᔾᔪᑎᑦᓴᓂᑦ ᐱᓕᕆᔾᔪᑏᑦ 

10.1 ᐊᕙᑎᒥᑦ ᐊᐅᓚᑦᓯᔾᔪᑎᑦᓴᓂᑦ ᐸᕐᓇᒍᑎ  

ᐊᕙᑎᒥᑦ ᐊᐅᓚᑦᓯᔾᔪᑎᑦᓴᓂᑦ ᐸᕐᓇᒍᑎ ᐱᓕᕆᔾᔪᑎᓕᓐᓂᑦ ᐱᓕᕆᔾᔪᑎᖃᕐᕕᐅᔪᓐᓇᖅᑐᑦ ᐊᔾᔨᒌᒃᑯᑦ 

ᐊᐅᓚᑦᓯᔾᔪᑎᑦᓴᓂᑦ ᐊᕙᑎᓕᕆᔪᓕᒫᓂᑦ ᐱᔭᑦᓴᓯᐅᖅᑎᐅᔪᓄᑦ, ᐅᖃᐅᓯᐅᓗᑎᒃ ᐃᓱᒫᓘᑎᐅᔪᑦ 

ᓴᓂᕐᕙᐃᔭᐃᓗᑎᒃ ᐱᓕᕆᔾᔪᑎᑦᓴᓄᑦ ᐃᑲᔫᑎᑦᓴᐅᔪᓐᓇᖅᑐᓂᑦ, ᑭᒃᑯᑦ ᐃᑉᐱᒍᓱᑦᑎᐅᓂᐊᕐᒪᖔᑕ 

ᑎᓕᐅᕋᖅᑕᐅᓗᑎᒃ ᐊᒻᒪ ᖃᐅᔨᓴᖅᑕᐅᖏᓐᓇᐸᓪᓗᑎᒃ ᐱᓕᕆᔾᔪᑎᐅᔪᑦ, ᑐᕌᒐᖃᖅᐸᓪᓗᑎᒃ 

ᐱᐅᓯᑎᑦᓯᒋᐊᕐᓂᕐᒥᑦ ᐊᕙᑎᓕᕆᓂᒃᑯᑦ ᐱᓕᕆᔾᔪᑎᓂᑦ ᑕᐃᒪᖕᖓᓕᒫᖅ ᐱᐅᓯᑎᒋᐊᖅᑕᐅᕙᓪᓗᑎᒃ 

ᐊᐅᓚᑦᓯᔾᔪᑎᐅᔪᑦ. ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ ᑎᑎᕋᕐᓯᒪᒋᐊᓖᑦ ᐱᔭᑦᓴᓯᐅᖅᑎᐅᔪᑦ 

ᐊᕙᑎᓕᕆᓂᕐᒧᑦ ᐊᑐᐊᒐᕐᒥᓂᒃ, ᐊᕙᑎᒥᑦ ᐊᐅᓚᑦᓯᔾᔪᑎᑦᓴᓂᑦ ᐸᕐᓇᒍᑎᒥ, ᐊᐅᓚᑦᓯᔾᔪᑎᑦᓴᓄᑦ 

ᐸᕐᓇᐅᑎᒥᓂᒃ, ᐊᒻᒪ ᐊᑦᑐᐊᔪᓂᑦ ᐊᕙᑎᓕᕆᔪᓂᑦ ᐊᐅᓚᑦᓯᔾᔪᑎᑦᓴᓂᑦ ᐱᓕᕆᐊᑦᓴᒥᑦ. ᐊᕙᑎᒥᑦ 

ᐊᐅᓚᑦᓯᔾᔪᑎᑦᓴᓂᑦ ᐸᕐᓇᒍᑎᒥ ᐅᖃᐅᓯᖃᕐᓯᒪᒋᐊᓖᑦ ᖃᓄᖅ ᐱᔭᑦᓴᓯᐅᖅᑎᐅᔪᑦ ᐊᐅᓚᑦᓯᒐᔭᕐᒪᖔᑕ 

ᐱᐅᖏᑦᑐᓂᑦ ᐊᕙᑎᒥᑦ ᐊᑦᑐᐃᔾᔪᑎᖃᕋᔭᖅᑐᑦᐱᓕᕆᐊᖑᕙᓪᓕᐊᓂᖓᓂ.  

ᐱᔭᑦᓴᓯᐅᖅᑎᐅᔪᑦ ᐅᖃᐅᓯᖃᕐᓂᐊᖅᑐᖅ ᖃᓄᖅ ᐊᓯᔾᔨᑎᒋᔪᓐᓇᕋᔭᖅᑕᖓᓂᑦ ᐊᕙᑎᒥᑦ ᐊᐅᓚᑦᓯᔾᔪᑎᑦᓴᓂᑦ 

ᐸᕐᓇᐅᑎᓕᐊᖑᓂᐊᖅᑐᑦ ᐊᓯᔾᔨᐸᓪᓕᐊᓂᖏᑦ ᒪᓕᓪᓗᒋᑦ ᐅᔭᕋᕐᓂᐊᖅᑏᑦ ᐊᐅᓚᑦᓯᔾᔪᑎᖏᑦ ᐊᓯᔾᔨᓂᖅᐸᑕ 

ᐸᕐᓇᐅᑎᖏᑦ, ᒪᓕᒐᓕᐅᖅᑏᑦ, ᓄᓇᕐᔪᐊᕐᒥᐅᑕᐃᑦ ᐊᒻᒪ ᐃᓄᓕᕆᓂᒃᑯᑦ−ᑮᓇᐅᔭᓕᕆᓂᒃᑯᑦ ᐊᕙᑎᖏᑦ, 

ᐱᓕᕆᔾᔪᑎᐅᕙᑦᑐᑦ ᓱᓇᑐᐃᓐᓇᐃᑦ, ᖃᐅᔨᓴᐅᑎᒍᑦ, ᐊᒻᒪ ᑐᑭᓯᐅᒪᔭᐅᔪᑦ ᐃᓄᐃᑦ ᖃᐅᔨᒪᓂᖏᑦ, ᐃᓄᐃᑦ 

ᖃᐅᔨᒪᔭᑐᖃᖏᑦ, ᐱᖅᑯᓯᑐᖃᒃᑯᑦ ᖃᐅᔨᒪᓂᐅᔪᑦ ᐊᒻᒪ ᓄᓇᓕᓐᓂ ᖃᐅᔨᒪᓂᐅᔪᑦ. ᐊᕙᑎᒥᑦ 

ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ ᐅᖃᐅᓯᒥᓂᕐᓂᒃ ᑎᑎᕋᕐᓯᒪᔪᖃᕆᐊᓕᒃ ᖃᓄᖅ ᐱᔭᐅᓯᒪᔪᑦ 

ᐊᐅᓚᑦᓯᔾᔪᑎᓂᑦ ᐸᕐᓇᐅᑎᓂᑦ ᐊᑐᕋᔭᕐᒪᖔᑕ ᐃᑲᔪᕐᓱᐃᔾᔪᑎᐅᓗᑎᒃ ᐊᑐᖅᑕᐅᖔᕈᓐᓇᖅᑐᓂᑦ 

ᐊᕙᑎᓕᕆᓂᕐᒥᑦ ᐊᐅᓚᑦᓯᔾᔪᑎᑦᓴᓂᑦ ᐃᓘᓐᓇᑎᒃ ᐱᓕᕆᐊᑦᓴᐅᑉ ᐃᓗᓕᖏᑦ ᐱᓕᕆᐊᖑᕙᓪᓕᐊᑎᓪᓗᒋᑦ, 

ᐊᒻᒪ ᓇᓗᓇᐃᔭᐃᓗᑎᒃ ᑭᓪᓕᖏᓐᓂᑦ/ᒪᓕᒐᖏᓐᓂᑦ ᐊᒻᒪ ᓇᓗᓇᐃᔭᐃᑎᖏᓐᓂᑦ 

ᐊᐅᓚᔾᔭᐃᒍᑎᐅᒐᔭᖅᑐᓂᑦ ᖃᓄᐃᓕᐅᕈᑎᖏᓐᓂᑦ ᐊᑐᓂ ᐸᕐᓇᐅᑕᐅᓯᒪᔪᑦ. 

ᐊᕙᑎᒥᑦ ᐊᐅᓚᑦᓯᔾᔪᑎᑦᓴᓂᑦ ᐸᕐᓇᒍᑎᒥ ᐱᑕᖃᕆᐊᓕᒃ ᖃᐅᔨᓴᖅᑎᐅᒐᔭᖅᑐᓂᒃ ᐊᒻᒪ ᐱᓗᐊᔾᔭᐃᒃᑯᑎᑦᓴᓄᑦ 

ᐸᕐᓇᐅᑎᓂᑦ, ᓇᓗᓇᐃᔭᕐᓯᒪᓗᒋᑦ ᓇᓪᓕᐊᓐᓄᑦ ᐸᕐᓇᐅᑕᐅᒻᒪᖔᑕ ᐃᓱᒪᒋᔭᓄᑦ, ᐃᓗᓕᖏᓐᓄᑦ, 

ᖃᓄᐃᓕᐅᕈᑎᖏᓐᓄᑦ ᐊᒻᒪ ᐱᓕᕆᐊᑦᓴᖏᓐᓄᑦ ᐱᓕᕆᐊᑦᓴᐅᑉ. ᑐᑭᓯᒋᐊᕈᑎᑦᓴᑦ ᑎᑎᕋᕐᓯᒪᒋᐊᓖᑦ ᒪᓕᑦᑐᒋᑦ 

ᑎᑎᕋᕐᓯᒪᔪᑦ ᑭᖑᓪᓕᑦᓯᐊᓂ ᓈᒻᒪᒋᐊᖁᔭᐅᒐᓗᐊᖅᑎᓪᓗᒋᑦ ᐊᔪᕐᓇᖏᓐᓂᖓᒍᑦ, ᖃᐅᔨᒪᔭᐅᑦᓯᐊᖅᑐᖅ 

ᐊᓯᕈᓘᔭᖏᑦ ᑕᑎᒋᔭᖃᕐᓂᐊᕐᒪᑕ ᐱᔭᑦᓴᓯᐅᖅᑎᐅᔪᑦ ᐱᕙᓪᓕᐊᒍᑎᑦᓴᓄᑦ ᐸᕐᓇᐅᑎᓕᐊᖏᓐᓂᑦ 

ᐱᓕᕆᐊᑦᓴᒧᑦ, ᕿᒥᕐᕈᐊᖅᑕᐅᕙᓪᓕᐊᑎᓪᓗᒍ ᑎᑎᕋᕐᓯᒪᔪᑦ ᐋᖅᑭᒋᐊᖅᑕᐅᖏᓐᓇᕐᓂᐊᕐᒥᔪᑦ. ᐃᓚᖏᑦ 

ᑐᑭᓯᒋᐊᕈᑎᑦᓴᑦ ᐱᑕᖃᕆᐊᓖᑦ ᐸᕐᓇᐅᑎᓂ ᐊᑐᐃᓐᓇᐅᖏᓐᓇᕈᓐᓇᖏᑦᑐᑦ ᓇᓗᓇᖕᖏᑦᑐᖅ 

ᐱᔭᑦᓴᓯᐅᖅᑎᐅᔪᓄᑦ ᓯᕗᓪᓕᖅᐹᖓᓂ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥ, ᐱᔭᑦᓴᓯᐅᖅᑎᐅᔪᑦ 

ᐱᖃᓯᐅᔾᔨᓯᒪᒋᐊᓖᑦ ᐅᓪᓗᕐᓯᐅᑎᓂᑦ ᐱᔾᔪᑎᓕᓐᓂᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᕿᒥᕐᕈᓂᕐᒧᑦ 

ᐅᐸᓗᖓᐃᔭᐅᑎᖏᓐᓂᑦ ᐅᕝᕙᓘᓐᓃᑦ ᐊᑐᖅᑕᐅᓂᐊᖅᑐᑦ ᓚᐃᓴᑖᕋᓱᓕᕈᑎᒃ/ᒪᓕᒐᓕᕆᓕᕈᑎᒃ 

ᑐᑭᓯᒋᐊᕈᑎᑦᓴᑦ ᐊᑐᐃᓐᓇᕈᖅᐸᓪᓕᐊᓂᖏᓐᓂ (ᓲᕐᓗ ᐱᓕᕆᔾᔪᑎᓕᕆᔪᑦ ᑲᑎᒪᓚᐅᖅᑎᓪᓗᒋᑦ, ᑭᖑᓪᓕᐹᖅ 

ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ, ᑭᖑᓪᓕᖅᐹᖅ ᑭᒃᑯᑐᐃᓐᓇᕐᓂᑦ ᑐᓴᕋᓱᓐᓂᖅ, ᐊᒻᒪ 

ᐃᒥᓕᕆᓂᕐᒧᑦ ᓚᐃᓴᓕᕆᓂᖅ). ᐊᒻᒪᑦᑕᐅᖅ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᑦ ᖃᐅᔨᒪᑦᓯᐊᖅᑐᑦ 

ᖃᓄᐃᓕᖓᓂᕆᔭᖏᑦ ᐊᓯᔾᔨᕈᓐᓇᕆᐊᖃᕐᒪᑕ ᑐᑭᓯᒋᐊᕈᑎᐅᓯᒪᒋᐊᓖᑦ ᓇᓪᓕᑐᐃᓐᓇᖏᓐᓂ ᑎᑎᕋᕐᓯᒪᔪᓂ 

ᐱᔾᔪᑎᓖᑦ ᐊᒻᒪ ᐱᔭᑦᓴᓯᐅᖅᑎᐅᔪᑦ ᐃᒻᒥᓂᒃ ᐃᓱᒪᑦᓴᕐᓯᐅᕈᓐᓇᖅᑐᑦ ᑲᑎᕐᓱᐃᓗᑎᒃ ᐅᕝᕙᓘᓐᓃᑦ 

ᐋᖅᑭᑦᓱᐃᓗᑎᒃ ᑐᑭᓯᒋᐊᕈᑎᓂᑦ ᐊᑲᐅᓂᖅᐹᒃᑯᑦ ᐋᖅᑭᑦᓯᒪᓗᒋᑦ.  

ᐊᑕᐅᓰᓂᑦ ᖃᐅᔨᓴᕐᓂᒃᑯᑦ ᐊᒻᒪ ᐱᓗᐊᔾᔭᐃᒃᑯᑎᑦᓴᓂᑦ ᐸᕐᓇᐅᑎᓂ, ᐱᔭᑦᓴᓯᐅᖅᑎᐅᔪᑦ ᖃᐅᔨᓴᕐᓯᒪᒋᐊᓖᑦ 

ᐱᕙᓪᓕᐅᑎᑐᐃᓐᓇᕆᐊᓕᓐᓂᑦ ᐱᓗᐊᔾᔭᐃᒃᑯᑎᑦᓴᓂᑦ ᐱᓕᕆᐊᑦᓴᓂᑦ ᐊᒻᒪ ᐃᓚᖏᓐᓂᑦ ᑭᖑᓂᐊᒍᑦ 

ᖃᐅᔨᒋᐊᕈᑎᑦᓴᓄᑦ ᐱᓕᕆᔾᔪᑎᑦᓴᓂᑦ ᐊᑐᖅᑕᐅᖔᕈᓐᓇᕋᔭᖅᑐᓂᑦ ᐊᐅᓚᑦᓯᔾᔪᑎᓂᑦ. ᐱᔭᑦᓴᓯᐅᖅᑎᐅᔪᑦ 

ᑎᑎᕋᕐᓯᒪᓂᐊᖅᑐᑦ ᐅᓗᕆᐊᓇᑐᐃᓐᓇᕆᐊᓕᓐᓂᑦ ᖃᐅᔨᓴᐅᑎᓂᑦ ᑕᐃᒃᑯᓂᖓ ᑮᓇᐅᔭᓕᕆᔾᔪᑎᓂᑦ (ᓲᕐᓗ 

ᓄᓇᕐᔪᐊᕐᒥ ᑮᓇᐅᔭᓕᕆᔾᔪᑎᓂᑦ ᐊᒻᒪ ᓄᓇᕐᔪᐊᕐᒥ ᓂᐅᕐᕈᑎᓕᕆᔾᔪᑎᓂᑦ), ᐅᕝᕙᓘᓐᓃᑦ ᐊᓯᖏᓐᓂᑦ 

ᖃᓄᐃᓕᖓᒍᑎᑦᓴᓂᑦ (ᓲᕐᓗ ᓇᒻᒥᓂᖃᐅᑎᖏᑦ ᐊᓯᐊᓅᖅᐸᑕ) ᐊᑲᐅᖏᓕᐅᕈᑎᐅᑐᐃᓐᓇᕆᐊᓖᑦ 

ᐱᒋᐊᖅᑎᑕᐅᓂᖏᓐᓂᑦ ᐅᕝᕙᓘᓐᓃᑦ ᐱᕙᓪᓕᐅᑎᓂᖏᓐᓂᑦ ᐱᓕᕆᐊᖑᔪᒪᓯᒪᔪᑦ ᐱᓗᐊᔾᔭᐃᒃᑯᑎᑦᓴᑦ 

ᐅᕝᕙᓘᓐᓃᑦ ᐊᐅᓚᑦᓯᔾᔪᑎᑦᓴᑦ. 

10.2 ᐊᕙᑎᓕᕆᓂᕐᒧᑦ ᓴᐳᔾᔨᓯᒪᓂᕐᒥᑦ ᐸᕐᓇᒍᑎ 

ᐱᔭᑦᓴᓯᐅᖅᑎᐅᔪᑦ ᐸᕐᓇᐅᑎᓕᐅᕐᓂᐊᖅᑐᑦ, ᒪᓕᓪᓗᒋᑦ ᐊᑦᑐᐃᓂᖃᕋᔭᕐᓂᖏᓐᓂᑦ ᓇᓚᐅᑦᑖᖅᑕᐅᓯᒪᔪᑦ 

ᓇᓗᓇᐃᖅᑕᐅᓯᒪᔪᓄᑦ ᐊᓐᓂᕆᔭᐅᔪᓂᑦ ᓄᓇᒥᐅᑕᓕᕆᔪᓂᑦ ᐃᓗᓕᖏᓐᓂᑦ ᐊᒻᒪ ᐊᓐᓂᕆᔭᐅᔪᓂᑦ 

ᐃᓄᓕᓂᒃᑯᑦ-ᑮᓇᐅᔭᓕᕆᓂᒃᑯᑦ ᐃᓗᓕᖏᓐᓂᑦ, ᐊᕙᑎᓕᕆᓂᕐᒧᑦ ᓴᐳᔾᔨᓯᒪᓂᕐᒥᑦ ᐸᕐᓇᒍᑎᒥᑦ ᒪᓕᓪᓗᒋᑦ 

ᐊᕙᑎᒥᑦ ᐊᐅᓚᑦᓯᔾᔪᑎᑦᓴᓂᑦ ᐸᕐᓇᐅᑎᓕᐊᓂ ᓯᕗᓂᐊᒍᑦ ᐱᒋᐊᖅᑕᐅᓚᐅᖏᓐᓂᖏᓐᓂ ᐱᓕᕆᐊᑦᓴᐃᑦ 

ᐱᓕᕆᐊᑦᓴᐅᑉ ᐃᓗᓕᖏᓐᓃᑦᑐᑦ (ᐃᓂᑦᓴᒥᑦ ᐱᓕᕆᑎᓪᓗᒋᑦ, ᓴᓇᑎᓪᓗᒋᑦ, ᐊᐅᓚᑦᓯᑎᓪᓗᒋᑦ, 

ᒪᑭᒪᑎᑦᓯᑎᓪᓗᒋᑦ, ᖃᓄᑐᐃᓐᓇᖅ ᐋᖅᑭᒋᐊᓕᓐᓂᑦ ᐋᖅᑭᒋᐊᕆᑎᓪᓗᒋᑦ, ᒪᑐᓯᑲᐃᓐᓇᑎᓪᓗᒋᑦ, 

ᒪᑐᔭᐅᓕᖅᑎᓪᓗᒍ (ᒪᑐᔭᐅᓂᖓ ᐊᒻᒪ ᓄᓇᐅᑉ ᐱᐅᓯᖓᓄᑦ ᐅᑎᖅᑎᑦᓯᓂᕐᒥᑦ) ᐊᒻᒪ ᑭᖑᓂᐊᒍᑦ 

ᒪᑐᔭᐅᓯᒪᓕᖅᑎᓪᓗᒍ). ᐊᕙᑎᓕᕆᓂᕐᒧᑦ ᓴᐳᔾᔨᓯᒪᓂᕐᒥᑦ ᐸᕐᓇᒍᑎᒥᑦ ᑲᑎᑕᐅᓂᐊᖅᑐᑦ ᐱᓕᕆᔾᔪᑎᓄᑦ 

ᑎᑎᖅᑲᓄᑦ ᐃᓘᓐᓇᖏᓐᓄᑦ ᐱᓕᕆᐊᑦᓴᖏᓐᓄᑦ ᐱᓕᕆᐊᑦᓴᐅᑉ ᑐᕌᒐᖃᕐᓗᒋᑦ ᐃᓂᒋᔭᒥᑦ ᐊᐅᓚᑦᓯᔨᓂᑦ 



 

ᐱᓕᕆᔾᔪᑎᓄᑦ ᐊᑐᐊᒐᐃᑦ ᐅᐸᓗᖓᐃᔭᐃᓂᕐᒨᖓᔪᑦ ᐊᕙᑎᒥᑦ ᐊᑦᑐᐃᔾᔪᑎᑦᓴᓂᑦ ᐅᖃᐅᑎᑦᓴᒥᑦ  

ᐃᖅᑲᓇᐃᔭᖅᑎᓂᑦ, ᐱᔭᑦᓴᓯᐅᖅᑎᐅᔪᑦ ᐃᖅᑲᓇᐃᔭᕐᕕᒻᒧᑦ ᐋᓐᓂᐊᓇᖕᖏᑦᑐᓕᕆᓂᕐᒥᑦ, 

ᐊᑦᑕᓇᑦᑕᐃᓕᒪᔪᓕᕆᓂᕐᒥᑦ ᐊᒻᒪ ᐊᕙᑎᓕᕆᓂᕐᒧᑦ ᒪᓕᒋᐊᓕᓐᓂᑦ ᖃᐅᔨᓴᖅᑎᓂᑦ ᐃᖅᑲᓇᐃᔭᖅᑎᓂᑦ, 

ᐊᒻᒪᑦᑕᐅᖅ ᒐᕙᒪᓕᕆᔨᓂᑦ ᐊᒻᒪ ᐱᓕᕆᕝᕕᓐᓂᑦ ᐱᓕᕆᑎᑕᐅᓯᒪᔪᓂᑦ ᐊᕙᑎᓕᕆᓂᕐᒧᑦ ᐊᒻᒪ ᒪᓕᒐᕐᓂᑦ 

ᒪᓕᒋᐊᓕᓐᓂᑦ ᒪᓕᑦᑐᖃᓕᕋᓗᐊᕐᒪᖔᖅ ᖃᐅᔨᓴᕐᓂᕐᒥᑦ. ᓈᒻᒪᑉᐸᑦ, ᓇᓗᓇᐃᕐᓯᔾᔪᑎᓂᑦ ᓱᓇᓂᑦ 

ᐃᓗᓕᖃᕐᒪᖔᑕ ᐅᖃᓕᒫᒐᐃᑦ ᐊᒻᒪ ᓇᓗᓇᐃᔭᕐᓯᒪᕙᓪᓗᒋᑦ ᑎᑎᖅᑲᖏᑦ ᐊᕙᑎᒧᑦ ᐸᕐᓇᒍᑎᑦᓴᐅᑉ 

ᑎᑎᕋᕐᓯᒪᒋᐊᓖᑦ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ ᐅᖃᐅᓯᖃᖅᑐᒥ ᐱᓕᕆᐊᑦᓴᒃᑯᑦ 

ᖃᓄᐃᓕᐅᕈᑎᒻᒪᕆᖏᓐᓂ, ᐴᕐᒥᑦᑖᖑᒋᐊᓕᓐᓂᑦ, ᐱᓗᐊᔾᔭᐃᒃᑯᑎᑦᓴᓂᑦ ᐱᓕᕆᔾᔪᑎᓂᑦ ᐊᒻᒪ 

ᓇᓪᓕᐅᒃᑯᒫᑦᓴᓄᑦ ᐸᕐᓇᐃᓂᕐᒥᑦ ᑲᑎᒪᔭᐅᓗᑎᒃ ᐊᓯᖏᓐᓄᑦ ᐊᐅᓚᑦᓯᔾᔪᑎᑦᓴᓄᑦ ᐸᕐᓇᐅᑎᓂᑦ.  

10.3 ᖃᐅᔨᓴᐅᑎᓂᑦ ᐊᒻᒪ ᐱᓗᐊᔾᔭᐃᒃᑯᑎᑦᓴᓂᑦ ᐸᕐᓇᐅᑏᑦ  

ᒪᓕᓪᓗᑎᒃ ᐊᕙᑎᒥᑦ ᐊᐅᓚᑦᓯᔾᔪᑎᑦᓴᓂᑦ ᐸᕐᓇᒍᑎᒥᑦ, ᐱᔭᑦᓴᓯᐅᖅᑎᐅᔪᑦ ᐅᓂᑳᖃᕐᓂᐊᖅᑐᑦ ᑭᒃᑯᓐᓂᑦ 

ᖃᐅᔨᓴᐅᑎᑦᓴᓂᑦ ᐊᒻᒪ ᐱᓗᐊᔾᔭᐃᒃᑯᑎᑦᓴᓄᑦ ᐸᕐᓇᐅᑎᓂᑦ, ᑐᕌᖓᔪᓂᑦ ᐊᔾᔨᒌᖏᑦᑐᓄᑦ ᐃᓗᓕᖏᓐᓄᑦ 

ᐱᓕᕆᐊᑦᓴᐅᑉ ᐊᒻᒪ ᐊᕙᑎᐅᑉ, ᐊᒻᒪ ᐊᑐᖅᑕᐅᓂᐊᖅᑐᓂᑦ ᐃᓘᓐᓇᖏᓐᓂ ᐊᑐᕈᓐᓇᖅᑐᓂ 

ᐱᓕᕆᐊᑦᓴᖏᓐᓂ ᐱᓕᕆᐊᑦᓴᐅᑉ. ᑖᒃᑯᓇᓂ ᐸᕐᓇᒍᑎᓂ, ᐱᔭᑦᓴᓯᐅᖅᑎᐅᔪᑦ ᓇᓗᓇᐃᔭᐃᓯᒪᒋᐊᓖᑦ ᖃᓄᖅ 

ᖃᐅᔨᔭᐅᓯᒪᔪᑦ ᖃᐅᔨᓴᐅᑎᓂᑦ ᐊᑐᖅᑕᐅᒐᔭᕐᒪᖔᑕ ᐱᐅᓯᑎᒋᐊᕈᑎᐅᓗᑎᒃ ᐅᕝᕙᓘᓐᓃᑦ 

ᐋᖅᑭᒋᐊᕈᑎᐅᓗᑎᒃ ᖃᓄᐃᓕᖓᓂᖏᓐᓂᑦ ᐊᒻᒪ ᐱᒋᐊᖅᑎᑕᐅᓂᖏᓐᓂᑦ ᐱᓗᐊᔾᔭᐃᒃᑯᑎᑦᓴᑦ 

ᐱᓕᕆᔾᔪᑎᑦᓴᑦ ᐊᒻᒪ ᐊᐅᓚᑦᓯᔾᔪᑎᑦᓴᑦ ᐸᕐᓇᐅᑏᑦ.  

ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ, ᐱᔭᑦᓴᓯᐅᖅᑎᐅᔪᑦ ᓇᓗᓇᐃᕐᓯᒪᒋᐊᓖᑦ ᖃᓄᖅ 

ᐸᕐᓇᐅᑕᐅᓯᒪᔪᑦ ᓇᓗᓇᐃᕐᓯᒪᓂᐊᕐᒪᖔᑕ ᒪᑯᐊ: 

▪ ᐱᓕᕆᐊᑦᓴᖅ ᐊᐅᓚᑕᐅᓂᐊᕐᒪᑦ ᒪᓕᓪᓗᑎᒃ ᐊᑐᖅᑕᐅᒍᒪᓯᒪᔪᓂᒃ; 

▪ ᓇᓚᐅᑦᑖᖅᑕᐅᓯᒪᔪᑦ ᐱᐅᖕᖏᑦᑐᒃᑯᑦ ᐊᕙᑎᒥᑦ ᐊᑦᑐᐃᔾᔪᑎᐅᒐᔭᖅᑐᑦ ᑕᕝᕙᓴᐃᓐᓇᖅ 

ᐱᓪᓗᐊᔾᔭᐃᖅᑎᑕᐅᓯᒪᒐᔭᕐᒪᖔᑕ ᐊᔪᕐᓇᖏᑦᑐᒃᑯᑦ; 

▪ ᒪᓕᒐᐃᑦ ᒪᓕᑦᑕᐅᒋᐊᓖᑦ ᐊᑐᖅᑐᑦ ᐱᓕᕆᐊᑦᓴᒧᑦ ᒪᓕᑦᑕᐅᓂᐊᕐᒪᑕ; ᐊᒻᒪ 

▪ ᐱᓕᕆᐊᑦᓴᑦ, ᓱᓇᒃᑯᑖᑦᓴᑦ, ᐊᒻᒪ ᐱᓕᕆᕝᕕᑦᓴᑦ ᐊᑦᑐᐊᔪᑦ ᐱᓕᕆᐊᑦᓴᒧᑦ ᐊᐅᓚᑦᓯᐊᕋᓗᐊᕐᒪᖔᑕ 

ᐱᑦᓯᐊᖅᑐᒥᑦ.  

ᖃᐅᔨᓴᐅᑎᓄᑦ ᐊᒻᒪ ᐱᓗᐊᔾᔭᐃᒃᑯᑎᑦᓴᓄᑦ ᐱᓕᕆᔾᔪᑎᑦᓴᓄᑦ ᐸᕐᓇᐅᑎᖏᓐᓂ, ᐱᔭᑦᓴᓯᐅᖅᑎᐅᔪᑦ 

ᓇᓗᓇᐃᔭᐃᓯᒪᓂᐊᖅᑐᑦ ᐊᑐᖅᑕᐅᒐᔭᖅᑐᓂᑦ ᒪᓕᒋᐊᓕᓐᓂᑦ ᐅᕝᕙᓘᓐᓃᑦ ᑭᓪᓕᒋᔭᓂᑦ 

ᐊᐅᓚᔾᔭᐃᒋᐊᕈᑎᐅᒐᔭᖅᑐᓂᑦ ᐱᓗᐊᔾᔭᐃᒃᑯᑎᑦᓴᓂᑦ ᐱᓕᕆᔾᔪᑎᑦᓴᓂᑦ ᖃᐅᔨᓴᓚᐅᖅᑎᓪᓗᒋᑦ 

ᑕᐃᒪᐃᒋᐊᖃᓕᕐᓂᕈᑎᒃ. ᐸᕐᓇᐅᑕᐅᓯᒪᔪᑦ ᓇᓗᓇᐃᔭᐃᓯᒪᒋᐊᖃᕐᒥᔪᑦ ᖃᓄᖅ ᐱᓕᕆᔨᐅᓂᖓᓄᑦ ᑕᐃᑦᓱᒪ 

ᐱᒋᐊᖅᑎᑦᓯᔨᐅᔭᕆᐊᓕᐅᑉ ᐱᓗᐊᔾᔭᐃᒃᑯᑎᑦᓴᓂᑦ ᐱᓕᕆᐊᑦᓴᓂᑦ, ᐱᓕᕆᔾᔪᑎᓂᑦ ᑭᒃᑯᑦ 

ᐊᐱᕐᓱᖅᑕᐅᔭᕆᐊᖃᕋᔭᕐᒪᖔᑕ ᐊᒻᒪ ᐱᓕᕆᐊᑦᓴᖏᑦ ᐊᒻᒪ ᐃᓗᓕᖏᑦ ᐱᓕᕆᐊᑦᓴᐅᑉ ᐱᓕᕆᕝᕕᐅᒋᐊᓕᐅᑉ 

ᐱᓗᐊᔾᔭᐃᒃᑯᑎᑦᓴᓂᑦ ᐱᓕᕆᐊᑦᓴᓂᑦ.  

ᐊᑐᓂ ᖃᐅᔨᓴᐅᑎᓄᑦ ᐊᒻᒪ ᐱᓗᐊᔾᔭᐃᒃᑯᑎᑦᓴᓄᑦ ᐱᓕᕆᐊᑦᓴᓄᑦ ᐸᕐᓇᐅᑎᑦᓴᑦ ᐅᑯᓂᖓ 

ᐱᖃᓯᐅᔾᔨᓯᒪᒋᐊᓖᑦ: 

▪ ᑐᕌᒐᕆᔭᐅᔪᓂᑦ ᖃᐅᔨᓴᐅᑎᒃᑯᑦ ᐱᓕᕆᐊᑦᓴᒃᑯᑦ, ᐊᒻᒪ ᓇᓗᓇᐃᔭᐃᓗᑎᒃ ᐊᑐᖅᑕᐅᒋᐊᓕᓐᓂᑦ 

ᒪᓕᒐᕈŋᔭᕐᓂᒃ ᐊᒻᒪ/ᐅᕝᕙᓘᓐᓃᑦ ᐱᖁᔭᕐᔪᐊᓂᑦ; 



 

ᐱᓕᕆᔾᔪᑎᓄᑦ ᐊᑐᐊᒐᐃᑦ ᐅᐸᓗᖓᐃᔭᐃᓂᕐᒨᖓᔪᑦ ᐊᕙᑎᒥᑦ ᐊᑦᑐᐃᔾᔪᑎᑦᓴᓂᑦ ᐅᖃᐅᑎᑦᓴᒥᑦ  

▪ ᐊᓐᓂᕆᔭᐅᔪᑦ ᐃᓗᓕᖏᑦ ᖃᐅᔨᓴᖅᑕᐅᒋᐊᓖᑦ, ᐊᑦᑐᐊᔪᑦ ᐊᕙᑎᖏᓪᓗ ᐊᒻᒪ ᓇᓗᓇᐃᔭᐃᑎᖏᑦ, 

ᐊᒻᒪ ᓂᕈᐅᕈᑎᓄᑦ ᐅᐸᓗᖓᐃᔭᐅᑏᑦ/ᑭᓪᓕᖏᑦ ᒪᓕᑦᑕᐅᒋᐊᓖᑦ;  

▪ ᖃᐅᔨᓴᕐᓂᖅ ᐱᓕᕆᔾᔪᓯᖏᓐᓂᑦ ᓴᓂᓕᕆᐅᑎᓂᑦ ᐱᓕᕆᕝᕕᓐᓂᑦ (ᓲᕐᓗ, ᓴᓂᕈᓘᔭᐃᑦ 

ᐊᔾᔨᒌᖏᑦᑐᑦ), ᐱᖃᓯᐅᑎᓪᓗᒋᑦ ᑕᖏᓖᑦ, ᓄᓇᒥᑦ ᐃᓚᐅᕈᑏᑦ ᐊᒻᒪ ᓄᓇᓕᕆᔾᔪᑏᑦ 

ᑭᓪᓕᖏᓐᓂᑦ/ᐱᐅᓯᖏᓐᓂᑦ; 

▪ ᓇᓗᓇᐃᔭᕐᓗᒋᑦ ᓴᖅᑭᑕᕐᓂᖏᑦ, ᐊᑯᓂᐅᑎᒋᕙᑦᑕᖏᑦ, ᐊᒻᒪ ᓄᓇᑎᒍᑦ ᐊᖏᓂᖏᑦ ᖃᐅᔨᓴᕐᓂᕐᒥᑦ 

ᓇᓗᓇᐃᔭᕐᓯᒪᓗᒋᑦ ᖃᓄᐃᒻᒪᑦ ᐊᑐᖅᑕᐅᓂᖏᓐᓄᑦ ᐊᑐᓂ, ᐊᒻᒪ ᓇᓗᓇᐃᔭᕐᓯᒪᓗᒋᑦ 

ᐃᖅᑲᓇᐃᔭᖅᑎᑦᓴᑦ ᖃᐅᔨᓴᖅᑎᐅᓂᐊᖅᑐᑦ, ᓄᐊᑦᓯᔩᑦ, ᖃᐅᔨᓴᖅᑏᑦ ᐊᒻᒪ ᑐᑭᓕᐅᕆᔩᑦ 

ᐱᓕᕆᔾᔪᑎᓂᑦ; 

▪ ᓇᓗᓇᐃᔭᕐᓗᒋᑦ ᐱᓕᕆᔾᔪᑎᑦᓴᑦ ᓴᐳᒻᒥᑦᓯᔾᔪᑎᐅᒐᔭᖅᑐᑦ ᖃᐅᔨᓴᐅᑎᓂᑦ ᐱᓕᕆᔾᔪᑎᖏᑦ ᓯᓚᐅᑉ 

ᐊᓯᔾᔨᐸᓪᓕᐊᓂᖓᓂᑦ ᐱᔪᑦ ᐊᒻᒪ ᓯᓚᒃᑯᑦ ᖃᓄᐃᒍᑎᐅᑐᐃᓐᓇᕆᐊᓕᓐᓂᑦ ᐊᑦᓱᐊᓘᖅᑐᓂᑦ (ᓲᕐᓗ, 

ᑰᑦᑐᒻᒪᕆᐅᓕᖅᐸᑦ); 

▪ ᐊᐅᓚᔾᔭᒋᐊᕈᑎᐅᔪᒪᒐᔭᖅᑐᑦ ᖃᖓᑐᐃᓐᓇᒃᑯᑦ ᖃᐅᔨᓴᖅᑕᐅᓯᒪᔪᑦ ᖃᓄᐃᒍᑎᑦᓴᑦ (ᐊᑦᑐᐃᔾᔪᑎᑦᓴᑦ) 

ᐊᔾᔨᖃᕈᓐᓃᓂᖅᐸᑕ ᓇᓚᐅᑦᑖᖅᑕᐅᓯᒪᔪᓂᑦ, ᐅᖃᐅᓯᐅᓗᑎᓪᓗ ᐊᐅᓚᔾᔭᒋᐊᕈᑎᑦᓴᐅᒐᔭᖅᑐᑦ 

ᖃᐅᔨᔪᖃᕐᓂᖅᐸᑦ ᒪᓕᒍᓐᓃᖅᑐᓂᑦ ᒪᓕᒋᐊᓕᓐᓂᑦ ᒪᓕᒐᕐᓂᑦ ᐅᕝᕙᓘᓐᓃᑦ ᒪᓕᖁᔭᐅᔪᓂᑦ, 

ᐱᓕᕆᔾᔪᑎᒍᑦ ᑐᕌᒐᕆᔭᐅᔪᓂᑦ ᐅᕝᕙᓘᓐᓃᑦ ᐱᓕᕆᐊᖑᒋᐊᓕᓐᓂᑦ ᓴᖅᑭᑕᐅᓯᒪᔪᓂᑦ ᐊᖏᕈᑎᒍᑦ 

ᓴᓇᔨᓄᑦ ᐱᓪᓗᒋᑦ ᐊᕙᑎᓕᕆᔪᑦ ᐊᖏᕈᑎᖏᓐᓂ; 

▪ ᐅᓂᒃᑳᓕᐅᓕᕈᑎᒃ ᐱᓕᕆᔾᔪᑎᑦᓴᖏᑦ ᖃᐅᔨᓴᖅᑕᐅᔪᑦ ᖃᓄᐃᒍᑎᖏᓐᓄᑦ, ᐱᖃᓯᐅᑎᓗᒋᑦ ᖃᓄᖅ 

ᐋᖅᑭᑦᓯᒪᓂᖏᑦ, ᐅᓂᒃᑳᓕᐅᕆᐊᓖᑦ ᐊᑯᓐᓂᖏᑦ ᐅᓪᓗᐃᑦ ᐊᒻᒪ ᐃᑉᐱᒍᓱᑦᑎᐅᔪᑦ ᐅᑭᐅᖅᑕᖅᑐᒥ 

ᓄᓇᓕᖃᕐᕕᓐᓄᑦ ᐊᒻᒪ ᑲᓇᑕᒥ ᐱᔪᓐᓇᐅᑎᖃᖅᑐᑦ;  

▪ ᖃᐅᔨᓴᐅᑎᖃᕐᓗᑎᒃ ᖃᓄᖅ ᐱᑦᓯᐊᕐᓯᒪᓂᖏᓐᓂᑦ ᐱᓗᐊᔾᔭᐃᑯᑎᑦᓴᑦ ᐱᓕᕆᔾᔪᑎᑦᓴᑦ; ᐊᒻᒪ 

ᒪᓕᓐᓂᖏᓐᓂᑦ ᐱᓕᕆᐊᑦᓴᒃᑯᑦ ᐱᔪᓐᓇᐅᑎᓂᑦ; 

▪ ᐸᕐᓇᐅᑎᑦᓴᑦ ᑲᑎᑕᐅᔾᔪᑎᑦᓴᖏᓐᓂᑦ ᖃᐅᔨᓴᐅᑎᒥᓃᑦ ᐊᓯᖏᓐᓄᑦ ᐃᓚᖏᓐᓄᑦ ᐱᓕᕆᐊᑦᓴᐅᑉ, 

ᐱᖃᓯᐅᑎᓗᒋᑦ ᐋᖅᑭᒋᐊᕈᑎᑦᓴᖏᑦ ᐊᐅᓚᑦᓯᔾᔪᑎᓄᑦ ᐱᓕᕆᔾᔪᑏᑦ ᐊᒻᒪ ᐱᐅᓯᑎᑕᐅᒋᐊᕐᓂᖏᓐᓄᑦ 

ᐱᓗᐊᔾᔭᐃᑯᑎᑦᓴᑦ ᐱᓕᕆᔾᔪᑎᑦᓴᑦ;  

▪ ᐱᓕᕆᔾᔪᑎᑦᓴᑦ/ᐊᐅᓚᑦᓯᔾᔪᑎᑦᓴᑦ ᖃᐅᔨᓴᐅᑎᑦᓴᐃᑦ ᖃᓄᑎᒋ ᐱᕙᓪᓕᐅᑎᓂᖏᓐᓂᑦ ᖃᐅᔨᓴᐅᑎᓄᑦ 

ᐱᓕᕆᔾᔪᑏᑦ, ᐱᓗᐊᔾᔭᐃᑯᑎᑦᓴᑦ ᐱᓕᕆᔾᔪᑎᑦᓴᑦ, ᐊᒻᒪ ᐊᑐᖅᑕᐅᖔᓕᕈᓐᓇᖅᑐᓂᑦ ᐱᓕᕆᔾᔪᑎᑦᓴᑦ 

ᐊᕙᑎᓄᑦ ᐸᕝᕕᓴᑦᑕᐅᔪᓄᑦ ᐱᓕᕆᐊᑦᓴᒃᑯᑦ;  

▪ ᐅᖃᐅᓯᐅᓗᑎᒃ ᖃᓄᖅ ᐊᑦᑐᐊᖃᑎᒌᓐᓂᖏᑦ ᖃᐅᔨᓴᐅᑎᓄᑦ ᐸᕐᓇᐅᑏᑦ ᐊᒻᒪ ᐊᕙᑎᒥᑦ 

ᐊᐅᓚᑦᓯᔾᔪᑎᑦᓴᓂᑦ ᐸᕐᓇᒍᑎᐅᑉ; ᐊᒻᒪ  

▪ ᐱᐅᓂᖏᓐᓂᑦ ᓇᓗᓇᐃᔭᐃᓂᖅ ᐊᒻᒪ ᐱᐅᓂᖏᓐᓂᑦ ᐊᐅᓚᑦᓯᔾᔪᑎᑦᓴᑦ ᐊᑐᖅᑕᐅᒐᔭᖅᑐᑦ 

ᖃᐅᔨᓴᐅᑎᓄᑦ ᐱᓕᕆᔾᔪᑎᑦᓴᓄᑦ. 

ᒪᓕᓪᓗᒋᑦ ᓇᓗᓇᐃᔭᕐᓯᒪᔪᑦ ᐅᑯᓇᓂ ᑎᑎᖅᑲᖃᕐᕕᓐᓂ 8.4, ᐱᔭᑦᓴᓯᐅᖅᑎᐅᔪᑦ 

ᐃᓱᒪᑦᓴᕐᓯᐅᕈᑎᖃᕐᓂᐊᖅᑐᑦ ᖃᓄᐃᓕᖓᓂᕆᒐᔭᖅᑕᖏᓐᓂᑦ ᓄᓇᕐᔪᐊᕐᒥᐅᑉ ᐊᕙᑎᖏᓐᓂᑦ ᖃᐅᔨᓴᐅᑎᓄᑦ 

ᐱᓕᕆᔾᔪᑎᑦᓴᐅᒐᔭᖅᑐᑦ ᓇᓗᓇᐃᕐᓯᒪᖁᓪᓗᒋᑦ ᐱᓕᕆᐊᖑᓯᒪᔪᓂᑦ ᓄᐊᑕᐅᓯᒪᔪᑦ ᓄᐊᑕᐅᒋᐊᓖᑦ 

ᐊᑑᑎᖃᕐᓂᐊᕐᒪᖔᑕ ᑐᑭᓯᐅᒪᔭᐅᖁᓪᓗᒋᑦ ᐊᑦᑐᐊᖃᑎᒌᓐᓂᕆᕙᑦᑕᖏᑦ ᐱᓪᓗᒋᑦ ᓄᓇᒥᐅᑕᐃᑦ 

ᖃᓄᐃᑦᑑᓂᕆᕙᑦᑕᖏᑦ ᐊᒻᒪ ᐱᓕᕆᐊᑦᓴᒃᑯᑦ ᐊᑦᑐᐃᓂᖃᑐᐃᓐᓇᕆᐊᓖᑦ ᑕᒪᒃᑯᐊ ᖃᓄᐃᓕᖓᓂᖏᒍᑦ.  



 

ᐱᓕᕆᔾᔪᑎᓄᑦ ᐊᑐᐊᒐᐃᑦ ᐅᐸᓗᖓᐃᔭᐃᓂᕐᒨᖓᔪᑦ ᐊᕙᑎᒥᑦ ᐊᑦᑐᐃᔾᔪᑎᑦᓴᓂᑦ ᐅᖃᐅᑎᑦᓴᒥᑦ  

ᐊᒻᒪᑦᑕᐅᖅ, ᖃᐅᔨᓴᐅᑎᓄᑦ ᐸᕐᓇᐅᑎᓕᐊᑦ ᓴᓇᓯᒪᒋᐊᓖᑦ ᖃᐅᔨᔭᐅᔪᑦ ᖃᐅᔨᓴᐅᑎᒍᑦ 

ᑐᑭᒧᐊᑦᑎᑕᐅᓯᒪᒍᓐᓇᕐᓂᐊᕐᒪᖔᑕ ᓄᓇᓕᖃᕐᕕᓐᓄᑦ ᐱᒋᐊᖅᑎᑕᐅᕙᓪᓕᐊᓂᐊᖅᑐᓄᑦ ᐅᕝᕙᓘᓐᓃᑦ 

ᐱᓕᕆᔾᔪᑎᓕᐅᖅᑕᐅᓂᐊᖅᑐᓄᑦ ᐊᑑᑎᖃᑦᓯᐊᖅᑐᓄᑦ ᒐᕙᒪᓕᕆᓂᕐᒧᑦ ᑲᑐᔾᔨᖃᑎᒌᓄᑦ ᐅᕝᕙᓘᓐᓃᑦ 

ᓄᓇᓕᖃᕐᕕᓐᓂ ᐱᔪᓐᓇᐅᑎᓕᓐᓄᑦ. 

10.4 ᓄᓇᕐᔪᐊᕐᒥᐅᑕᑎᒌᑦ ᓱᓇᑐᐃᓐᓇᐃᑦ ᐊᕙᑎᐊᓄᑦ ᐸᕐᓇᐅᑏᑦ  

ᐱᔭᑦᓴᓯᐅᖅᑎᐅᔪᑦ ᑎᑎᕋᕐᓯᒪᒋᐊᓖᑦ ᐊᕙᑎᒥᑦ ᖃᐅᔨᓴᐅᑎᑦᓴᓂᑦ ᐊᒻᒪ ᐊᐅᓚᑦᓯᔾᔪᑎᑦᓴᓂᑦ 

ᐸᕐᓇᐅᑎᓕᐊᕆᓯᒪᔭᕐᒥᓂᒃ ᐱᑕᖃᖁᔨᒐᑎᒃ ᐅᕝᕙᓘᓐᓃᑦ ᐱᓗᐊᔾᔭᐃᒃᑯᑎᑦᓴᓂᑦ ᓈᒻᒪᖏᑦᑐᓂᑦ 

ᐊᑦᑐᐃᓂᖃᕋᔭᖅᑐᓂᑦ ᐱᓕᕆᐊᑦᓴᒃᑯᑦ ᓄᓇᒥᐅᑕᐃᑦ ᐊᕙᑎᖏᓐᓂᑦ (ᑕᑯᒋᐊᖁᔪᑦ ᑎᑎᖅᑲᖃᕐᕕᓐᓂ 9.1 

ᐅᖃᐅᓯᐅᒋᐊᓕᓐᓂᑦ ᐱᓪᓗᒋᑦ ᓄᓇᒥᐅᑕᐃᑦ ᐊᕙᑎᖓ). ᐱᔭᑦᓴᓯᐅᖅᑎᐅᔪᑦ ᓇᓗᓇᐃᔭᐃᓂᐊᕐᒥᔪᑦ 

ᑭᖑᓂᐊᒍᑦ ᐊᑦᑐᐃᔾᔪᑎᐅᒐᔭᖅᑐᓂᑦ ᓈᒻᒪᑦᑐᓂᑦ ᐱᓗᐊᔾᔭᐃᒃᑯᑎᑦᓴᓂᑦ ᐱᓕᕆᔾᔪᑎᑦᓴᓂᑦ 

ᐱᒋᐊᖅᑎᑦᓯᓚᐅᖅᑎᓪᓗᒋᑦ. ᐸᕐᓇᐅᑕᐅᓯᒪᔪᑦ ᓴᓇᔭᐅᓯᒪᒋᐊᓖᑦ ᒪᓕᑦᓯᒪᓗᑎᒃ ᐃᓘᓐᓇᓕᒫᖏᓐᓂ 

ᐱᓕᕆᐊᑦᓴᐅᑉ ᐱᓕᕆᐊᖑᓂᓕᒫᖓᓂᑦ, ᐊᒻᒪ ᐃᓗᓕᖃᕐᓗᑎᒃ ᓈᒻᒪᑦᑐᓂᑦ ᖃᐅᔨᓴᐅᑎᑦᓴᓂᑦ 

ᐱᓕᕆᔾᔪᑎᑦᓴᓂᑦ ᐊᒻᒪ ᖃᐅᔨᓴᐅᑎᑦᓴᓂᑦ ᐱᓕᕆᔾᔪᑎᓂᑦ (ᓲᕐᓗ ᓇᓗᓇᐃᔭᐃᑎᖏᓐᓂᑦ ᐱᓕᕆᔾᔪᑎᒍᑦ 

ᖃᓄᐃᓕᖓᓂᐅᔪᓂᑦ) ᒪᓕᒐᓕᐅᖅᑎᓂᑦ ᐊᐅᓚᔾᔭᐃᒋᐊᕈᑎᐅᔪᓐᓇᕋᔭᖅᑐᓂᑦ ᑕᕝᕙᓴᐃᓐᓇᐸᓗᒃ ᐊᒻᒪ 

ᓴᓇᔭᑦᓴᐅᓂᖏᓐᓂ. 

ᑐᑭᓯᒋᐊᕈᑎᓕᕆᔪᓂᒃ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᖅ ᐱᓪᓗᒍᐃᓚᓕᐅᔾᔭᐅᔪᓐᓇᖅᑐᑦ ᐅᕙᓂ 

ᐱᓕᕆᐊᑦᓴᕐᒨᖓᔪᑦ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦᐊᑐᐊᒐᐃᑦ ᓴᓇᔭᐅᑉᐸᑕ ᐊᒻᒪ 

ᓴᖅᑭᖅᑕᐅᓯᒪᓕᕐᓗᑎᒃ ᐱᓕᕆᐊᑦᓴᒧᑦ ᕿᒥᕐᕈᐊᖅᑕᐅᔪᒧᑦ ᒪᓕᑦᑕᐅᓗᑎᒃᑎᑎᕋᕐᓯᒪᔪᑦ ᓈᓴᐅᑎᓕᓐᓂ 12.5.2 

ᐅᑯᓇᓂ ᓄᓇᕘᒧᑦ ᐊᖏᕈᑎᒥ ᐊᒻᒪ ᓈᓴᐅᑎᓕᓐᓂ101(1) ᐸᕐᓇᐅᑎᓕᕆᓂᕐᒧᑦ ᐱᖁᔭᕐᔪᐊᕐᒥ (NuPPAA). 

10.5 ᐃᓄᓕᕆᓂᒃᑯᑦ−ᑮᓇᐅᔭᓕᕆᓂᒃᑯᑦ ᐊᕙᑎᖏᓐᓄᑦ ᐸᕐᓇᐅᑏᑦ  

ᐱᔭᑦᓴᓯᐅᖅᑎᐅᔪᑦ ᐸᕐᓇᐅᑎᓕᐅᕐᓯᒪᓂᐊᖅᑐᑦ, ᐊᑐᐊᒐᓕᐅᕐᓯᒪᓗᑎᒃ ᐊᒻᒪ ᐱᓕᕆᔾᔪᓯᓕᐅᕐᓯᒪᓗᑎᒃ 

ᒥᑭᓪᓕᒋᐊᕈᑎᑦᓴᐅᔪᓐᓇᖅᑐᓂᑦ ᐱᐅᖕᖏᑦᑐᓂᑦ ᐃᓄᓕᕆᓂᒃᑯᑦ−ᑮᓇᐅᔭᓕᕆᓂᒃᑯᑦ ᐊᑦᑐᐃᔾᔪᑎᑦᓴᓂᑦ ᐊᒻᒪ 

ᐱᐅᓯᑎᒋᐊᕐᓗᒋᑦ ᐱᐅᔪᒃᑯᑦ ᐊᑦᑐᐃᔾᔪᑎᑦᓴᐅᒐᔭᖅᑐᓂᑦ ᐱᓕᕆᐊᑦᓴᒃᑯᑦ ᐱᓪᓗᒋᑦ ᐊᕙᑎᖏᑦ 

ᐃᓄᓕᕆᓂᒃᑯᑦ−ᑮᓇᐅᔭᓕᕆᓂᒃᑯᑦ ᐊᕙᑎᐅᔪᑦ (ᑕᑯᒋᐊᖁᔪᑦ ᑎᑎᖅᑲᖃᕐᕕᓐᓂ 9.2 ᐅᖃᐅᓯᐅᓯᒪᓗᑎᒃ 

ᐃᓄᓕᕆᓂᒃᑯᑦ−ᑮᓇᐅᔭᓕᕆᓂᒃᑯᑦ ᐊᕙᑎᐅᔪᑦ). ᐸᕐᓇᐅᑕᐅᓯᒪᔪᑦ ᓴᓇᔭᐅᓯᒪᒋᐊᓖᑦ ᒪᓕᑦᓯᒪᓗᑎᒃ 

ᐃᓘᓐᓇᓕᒫᖏᓐᓂ ᐱᓕᕆᐊᑦᓴᐅᑉ ᐱᓕᕆᐊᖑᓂᓕᒫᖓᓂᑦ, ᐊᒻᒪ ᐃᓗᓕᖃᕐᓗᑎᒃ ᓈᒻᒪᑦᑐᓂᑦ 

ᖃᐅᔨᓴᐅᑎᑦᓴᓂᑦ ᐱᓕᕆᔾᔪᑎᑦᓴᓂᑦ ᐊᒻᒪ ᖃᐅᔨᓴᐅᑎᑦᓴᓂᑦ ᐱᓕᕆᔾᔪᑎᓂᑦ (ᓲᕐᓗ ᓇᓗᓇᐃᔭᐃᑎᖏᓐᓂᑦ 

ᐱᓕᕆᔾᔪᑎᒍᑦ ᖃᓄᐃᓕᖓᓂᐅᔪᓂᑦ) ᒪᓕᒐᓕᐅᖅᑎᓂᑦ ᐊᐅᓚᔾᔭᐃᒋᐊᕈᑎᐅᔪᓐᓇᕋᔭᖅᑐᓂᑦ 

ᑕᕝᕙᓴᐃᓐᓇᐸᓗᒃ ᐊᒻᒪ ᓴᓇᔭᑦᓴᐅᓂᖏᓐᓂ.  

ᐱᔭᑦᓴᓯᐅᖅᑎᐅᔪᑦ ᓇᓗᓇᐃᔭᐃᓯᒪᓂᐊᖅᑐᑦ ᐃᓄᓕᕆᓂᒃᑯᑦ−ᑮᓇᐅᔭᓕᕆᓂᒃᑯᑦ ᖃᐅᔨᓴᐅᑎᑦᓴᓂᑦ 

ᐸᕐᓇᐅᑎᓂᑦ ᐊᒻᒪ ᐱᓗᐊᔾᔭᐃᒃᑯᑎᑦᓴᓂᑦ ᐱᓕᕆᔾᔪᑎᑦᓴᓂᑦ, ᐱᖃᓯᐅᑎᓯᒪᓗᑎᒃ ᖃᓄᖅ 

ᓇᓗᓇᐃᔭᐃᒐᔭᕐᒪᖔᑕ, ᐊᐅᓚᑦᓯᒐᔭᕐᒪᖔᑕ ᐊᒻᒪ ᐱᓗᐊᔾᔭᐃᕐᓯᒪᒐᔭᕐᒪᖔᑕ ᐱᐅᖕᖏᑦᑐᓂᑦ 

ᐃᓄᓕᕆᓂᒃᑯᑦ−ᑮᓇᐅᔭᓕᕆᓂᒃᑯᑦ ᐊᑦᑐᓂᐅᒐᔭᖅᑐᓂᑦ ᐊᒻᒪ ᑲᑎᑕᐅᒐᔭᕐᓗᑎᒃ ᐱᐅᔪᒃᑯᑦ ᐊᑦᑐᐃᓂᖃᕋᔭᖅᑐᑦ 

ᐃᓄᓕᕆᓂᒃᑯᑦ−ᑮᓇᐅᔭᓕᕆᓂᒃᑯᑦ ᐊᕙᑎᖏᓐᓂᑦ. ᖃᐅᔨᒋᐊᕐᓯᒪᑎᓪᓗᒋᑦ ᐊᑑᑎᓕᓐᓂᑦ 

ᐃᓄᓕᕆᓂᒃᑯᑦ−ᑮᓇᐅᔭᓕᕆᓂᒃᑯᑦ ᖃᐅᔨᓴᖅᑎᓂᑦ ᑲᑎᒪᔨᕋᓛᓂᑦ, ᐱᔭᑦᓴᓯᐅᖅᑎᐅᔪᑦ 

ᓇᓗᓇᐃᕐᓯᓯᒪᑦᓯᐊᕆᐊᓕᒃ ᐊᑑᑎᒥᓂᒃ ᐱᒋᐊᖅᑎᑦᑕᐅᓯᒪᔪᓂᑦ ᖃᐅᔨᓴᐅᑎᓂ, ᐱᖃᓯᐅᑎᓗᒋᑦ ᖃᓄᖅ 

ᖃᐅᔨᓴᐅᑎᓄᑦ ᐸᕐᓇᐅᑎᓕᐊᖏᑦ ᑐᑭᓕᐊᖃᑎᖃᕐᓂᐊᕐᒪᖔᑕ ᑕᐃᒃᑯᓂᖓ ᐱᓕᕆᕝᕕᐅᑉ ᓯᓚᑖᑕ 

ᖃᓂᒋᔭᖏᓐᓂᑦ ᐃᓄᓕᕆᓂᒃᑯᑦ−ᑮᓇᐅᔭᓕᕆᓂᒃᑯᑦ ᖃᐅᔨᓴᖅᑎᓂᑦ ᑲᑎᒪᔨᕋᓛᓂᑦ.  



 

ᐱᓕᕆᔾᔪᑎᓄᑦ ᐊᑐᐊᒐᐃᑦ ᐅᐸᓗᖓᐃᔭᐃᓂᕐᒨᖓᔪᑦ ᐊᕙᑎᒥᑦ ᐊᑦᑐᐃᔾᔪᑎᑦᓴᓂᑦ ᐅᖃᐅᑎᑦᓴᒥᑦ  

ᓇᐅᒃᑯᑐᐃᓐᓇᖅ, ᓂᕆᐅᒋᔭᐅᓯᒪᓂᐊᖅᑐᑦ ᐱᔭᑦᓴᓯᐅᖅᑎᐅᔪᑦ ᐃᓄᓕᕆᓂᒃᑯᑦ−ᑮᓇᐅᔭᓕᕆᓂᒃᑯᑦ 

ᖃᐅᔨᓴᐅᑎᓄᑦ ᐸᕐᓇᐅᑎᓕᐊᖏᑦ ᐊᒻᒪ ᐱᓕᕆᔾᔪᑎᑦᓴᖏᑦ ᐱᖃᓯᐅᔾᔨᓯᒪᓂᐊᕐᓂᖏᓐᓂᑦ 

ᐃᖅᑲᓇᐃᔭᖅᑎᓕᕆᔨᓂᑦ, ᐃᖅᑲᓇᐃᔭᕐᕕᓐᓂ ᐋᓐᓂᐊᖃᑦᑕᐃᓕᒪᓂᕐᒧᑦ ᐊᒻᒪ ᐊᑦᑕᓇᑦᑕᐃᓕᒪᔪᓕᕆᓂᕐᒧᑦ, 

ᓄᓇᓕᓐᓂ ᐊᒻᒪ ᑭᒃᑯᑐᐃᓐᓇᕐᓂᑦ ᐃᓚᒋᔭᐅᕙᓚᐅᖅᑐᓂᒃ, ᐱᒋᐊᖅᑎᑕᐅᓂᖏᓐᓂ ᐃᓄᓐᓂᒃ 

ᐊᑦᑐᐃᓂᖃᕐᕕᐅᓂᐊᖅᑐᓄᑦ ᐃᑲᔫᑎᑦᓴᓄᑦ ᐊᖏᕈᑎᓂᑦ, ᐊᒻᒪ ᐊᑐᖅᑕᐅᒋᐊᖃᖅᐸᑕ, ᐊᑐᕐᓗᑎᒃ 

ᑲᑐᔾᔨᖃᑎᒌᓐᓂᒃᑯᑦ ᐊᖏᕈᑎᓂᑦ. ᐱᔭᑦᓴᓯᐅᖅᑎᐅᔪᑦ ᓇᓗᓇᐃᔭᐃᓂᐊᖅᑐᑦ ᖃᓄᖅ ᐊᑐᖅᑕᐅᓗᐊᑕᐅᕙᑦᑐᑦ 

ᐅᖃᐅᓰᑦ ᐱᓕᕆᕝᕕᐅᑉ ᖃᓂᒋᔭᖓᓂ ᓯᓚᑖᓂᑦ ᖃᐅᔨᓴᐅᑎᑦᓴᑦ ᐊᑐᖅᑕᐅᓂᐊᕐᒪᖔᑕ ᐊᑐᓂ 

ᐱᓕᕆᐊᑦᓴᓄᑦ ᐸᕐᓇᐅᑎᓄᑦ.  

ᑐᑭᓯᒋᐊᕈᑎᓕᕆᔪᓂᒃ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᖅ ᐱᓪᓗᒍᐃᓚᓕᐅᔾᔭᐅᔪᓐᓇᖅᑐᑦ ᐅᕙᓂ 

ᐱᓕᕆᐊᑦᓴᕐᒨᖓᔪᑦ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦᐊᑐᐊᒐᐃᑦ ᓴᓇᔭᐅᑉᐸᑕ ᐊᒻᒪ 

ᓴᖅᑭᖅᑕᐅᓯᒪᓕᕐᓗᑎᒃ ᐱᓕᕆᐊᑦᓴᒧᑦ ᕿᒥᕐᕈᐊᖅᑕᐅᔪᒧᑦ ᒪᓕᑦᑕᐅᓗᑎᒃᑎᑎᕋᕐᓯᒪᔪᑦ ᓈᓴᐅᑎᓕᓐᓂ 12.5.2 

ᐅᑯᓇᓂ ᓄᓇᕘᒧᑦ ᐊᖏᕈᑎᒥ ᐊᒻᒪ ᓈᓴᐅᑎᓕᓐᓂ101(1) ᐸᕐᓇᐅᑎᓕᕆᓂᕐᒧᑦ ᐱᖁᔭᕐᔪᐊᕐᒥ (NuPPAA). 

10.6 ᒪᑐᔭᐅᓂᖓ ᐊᒻᒪ ᓄᓇᐅᑉ ᐱᐅᓯᖓᓄᑦ ᐅᑎᖅᑎᑦᓯᓂᕐᒧᑦ ᐸᕐᓇᐅᑎ 

ᐱᔭᑦᓴᓯᐅᖅᑎᐅᔪᑦ ᐸᕐᓇᐅᑎᓕᐅᒌᕐᓯᒪᕙᓐᓂᐊᖅᑐᑦ ᐱᓕᕆᐊᑦᓴᒧᑦ ᓯᕗᓪᓕᐹᕐᓯᐅᑎᓂᑦ ᒪᑐᔭᐅᓂᖓᓄᑦ ᐊᒻᒪ 

ᓄᓇᐅᑉ ᐱᐅᓯᖓᓄᑦ ᐅᑎᖅᑎᑦᓯᓕᕐᒨᖓᔪᓂᑦ, ᓇᓗᓇᐃᔭᐃᓯᒪᓂᐊᖅᑐᑎᒃ ᖃᓄᖅ ᐊᔾᔨᒌᖏᑦᑐᑦ ᐃᓗᓕᖏᑦ 

ᑎᑎᕋᖅᑕᐅᓯᒪᔪᑦ ᐅᑯᓇᓂ ᑎᑎᖅᑲᖃᕐᕕᓐᓂ 7.0 ᒪᑐᔭᐅᓂᐊᕐᒪᖔᑕ, ᐱᐅᓯᖏᓐᓄᑦ ᐱᐅᓯᑎᑕᐅᓂᐊᕐᒪᖔᑕ 

ᐊᒻᒪ ᒪᑐᔭᐅᓗᑎᒃ ᐱᓕᕆᐊᑦᓴᐅᑉ ᐱᓕᕆᕝᕕᖏᑦ ᒪᑐᓚᐅᖅᑎᓪᓗᒋᑦ. ᐸᕐᓇᐅᑕᐅᓯᒪᔪᑦ 

ᓯᕗᓪᓕᐹᕐᓯᐅᑎᐅᔪᓐᓇᖅᑐᑦ ᐱᓪᓗᐊᑕᖏᓐᓂᑦ ᐱᔾᔪᑎᓂᑦ ᐅᖃᐅᓯᐅᓯᒪᓗᑎᒃ ᐊᕙᑎᒥᑦ ᖃᐅᔨᓴᕐᓂᕐᒨᖓᔪᓂᑦ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᕿᒥᕐᕈᐊᑎᓪᓗᒋᑦ, ᐊᒻᒪ ᓇᓗᓇᐃᔭᕐᓯᒪᓂᕐᓴᐅᓗᑎᒃ ᓂᕆᐊᒋᔭᐅᔪᒥ 

ᓄᓇᕘᒥ ᐃᒥᓕᕆᓂᕐᒧᑦ ᑲᑎᒪᔨᖏᓐᓂᑦ ᓇᓗᓇᐃᒃᑯᑎᓕᒃ “A”-ᒥᑦ ᐃᒥᓕᕆᔪᓐᓇᓂᕐᒧᑦ ᓚᐃᓴᒥᑦ 

ᑐᑦᓯᕋᐅᑎᒥ. ᒥᑭᓛᖏᒍᑦ, ᐸᕐᓇᐅᑎ ᑐᓂᔭᐅᓂᐊᖅᑐᖅ ᐃᓗᐊᓃᑦᑐᖅ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ 

ᐅᓂᒃᑳᓕᐊᒥᑦ ᐅᑯᓂᖓ ᐱᖃᓯᐅᔾᔨᓯᒪᒋᐊᓖᑦ:  

▪ ᓇᓗᓇᐃᔭᕐᓯᒪᓗᑎᒃ ᐊᕙᑎᒥᑦ ᐱᔾᔪᑎᖃᕐᓂᖏᑦ ᐃᓚᒋᔭᐅᔪᑦ ᒪᑐᔭᐅᑦᓯᐊᓂᕐᒧᑦ ᐊᒻᒪ ᓄᓇᐅᑉ 

ᐱᐅᓯᖓᓄᑦ ᐅᑎᖅᑎᑦᓯᓇᓱᐊᕐᓂᕐᒧᑦ ᐱᓕᕆᐊᑦᓴᐅᑉ ᐃᓗᓕᓕᒫᖏᓐᓂᑦ ᐃᓱᒪᒋᔭᐅᓯᒪᓗᑎᒃ 

ᕿᓚᒥᐅᓂᖅᐹᖓᓂ ᐱᓕᕆᐊᖑᔪᓐᓇᕐᓗᑎᒃ ᐱᓕᕆᐊᑦᓴᖅ ᐱᕙᓪᓕᐊᔭᐅᕙᓪᓕᐊᑎᓪᓗᒍ, 

ᐱᖃᓯᐅᔾᔭᐅᓯᒪᓗᑎᒃ ᖃᓄᖅ ᐊᑦᑐᐃᔾᔪᑎᓕᒥᓃᑦ ᐱᓕᕆᐊᑦᓴᐅᑉ ᖃᓄᖅ ᐋᖅᑭᑦᑕᐅᓯᒪᓂᐊᕐᓂᖓᓂᑦ; 

▪ ᓇᓗᓇᐃᔭᕐᓗᒋᑦ ᐱᔭᑦᓴᓯᐅᖅᑎᐅᔪᑦ ᑐᕌᒐᕆᔪᒪᔭᖏᑦ ᐱᓪᓗᒍ ᓄᓇᐅᑉ ᐱᐅᓯᖓᓄᑦ 

ᐅᑎᖅᑎᑦᓯᓇᓱᐊᕐᓂᕐᒧᑦ ᓄᓇᓂᑦ ᐊᑦᑐᖅᑕᐅᑐᐃᓐᓇᕆᐊᓕᓐᓂᑦ ᐱᓕᕆᐊᑦᓴᒃᑯᑦ;  

▪ ᓇᓗᓇᐃᔭᕐᓗᒋᑦ ᓄᓇᐅᑉ ᐱᐅᓯᖓᓄᑦ ᐅᑎᖅᑎᑦᓯᓇᓱᐊᕐᓂᕐᒧᑦ ᐱᓕᕆᔾᔪᑎᑦᓴᑦ, ᐅᓗᕐᓯᐅᑎᖏᓐᓄᑦ 

ᐋᖅᑭᑦᓯᒪᓂᖏᑦ ᐊᒻᒪ ᐅᓪᓗᕐᓯᐅᑎᖏᑦ, ᐱᖃᓯᐅᔾᔭᐅᓯᒪᓗᑎᒃ ᐱᐅᓯᑎᑕᐅᔾᔪᑎᑦᓴᐅᒋᐊᓖᑦ, 

ᖃᐅᔨᓴᖅᑎᓄᑦ ᐱᓕᕆᔾᔪᑎᑦᓴᑦ, ᐊᒻᒪ ᓇᓗᓇᐃᔭᐃᑎᑦᓴᑦ ᐃᖅᑲᓇᐃᔭᖅᑎᓂᑦ ᐊᒻᒪ ᑭᒃᑯᑐᐃᓐᓇᕐᓂᑦ; 

▪ ᓇᓗᓇᐃᔭᕐᓗᒋᑦ ᒪᑐᓯᒪᑲᐃᓐᓇᕆᐊᖃᖅᐸᑦ ᐱᓕᕆᔾᔪᑎᑦᓴᖏᑦ ᐊᒻᒪ ᐅᖃᐅᓯᐅᓗᑎᒃ ᖃᖓᒃᑯᑦ 

ᒪᑐᓯᒪᑲᐃᓐᓇᕆᐊᖃᓕᕐᓂᖅᐸᑦ ᐃᓱᒪᑦᓴᕐᓯᐅᕈᑎᑦᓴᐅᒐᔭᖅᑐᑦ ᑕᐃᒪᐃᖏᓐᓇᕐᓂᐊᓕᕐᓂᖏᓐᓂᑦ 

ᐊᑐᖅᑕᐅᖁᓪᓗᒋᑦ ᐱᒋᐊᖅᑎᑦᓯᔾᔪᑎᑦᓴᖏᓐᓂᑦ ᒪᑐᓯᔾᔪᑎᑦᓴᑦ ᐊᒻᒪ ᓄᓇᐅᑉ ᐱᐅᓯᖓᓄᑦ 

ᐅᑎᖅᑎᑦᓯᓇᓱᐊᕐᓂᕐᒥᑦ ᐸᕐᓇᐅᑎᐅᑉ; 

▪ ᐅᖃᐅᓯᐅᓯᒪᓗᑎᒃ ᖃᐅᔨᓴᖅᑎᓄᑦ ᐱᓕᕆᔾᔪᑏᑦ ᐅᖃᐅᓯᐅᖁᓪᓗᒋᑦ ᐊᑦᓱᕉᑎᑦᓴᐅᒐᔭᖅᑐᑦ ᓄᓇᐅᑉ 

ᐱᐅᓯᖏᓐᓄᑦ ᐅᑎᖅᑎᑦᓯᓇᓱᐊᕐᓂᒃᑯᑦ, ᐱᔾᔪᑎᒋᓪᓗᒋᑦ ᖃᓄᐃᓕᖓᒍᑎᐅᔪᑦ ᐊᕙᑎᐊᓂ 

ᐱᓕᕆᕝᕕᐅᓚᐅᖅᑑᑉ; 

▪ ᐃᓱᒪᑦᓴᕐᓯᐅᕈᑎᑦᓴᑦ ᓴᐳᒻᒥᔭᐅᖁᓪᓗᒋᑦ ᑭᒃᑯᑐᐃᓐᓇᐃᑦ ᐃᓗᓯᖏᒍᑦ ᐊᒻᒪ 

ᐊᑦᑕᓇᖅᑐᒦᒋᐊᖃᖕᖏᓐᓂᖏᑦ; 

▪ ᓇᓗᓇᐃᔭᕐᓯᒪᓗᑎᒃ ᓇᓚᐅᑦᑖᖅᑕᐅᓯᒪᔪᑦ ᓱᕈᓐᓇᖅᑐᑦ ᐊᒻᒪ ᐊᓯᖏᑦ ᓱᓇᑐᐃᓐᓇᐃᑦ (ᑕᖏᓖᑦ ᐊᒻᒪ 

ᐃᓚᐅᕈᑎᑦᓴᑦ) ᐊᖏᓂᖏᑦ ᐊᕙᑎᒦᑦᑐᑦ ᐊᒻᒪᑦᑕᐅᖅ ᓇᓚᐅᑦᑖᕐᓯᒪᔪᓂᑦ ᑎᒥᖏᑕ ᐃᓗᐊᓅᕋᔭᖅᑐᓂᑦ 

ᑭᒃᑯᑐᐃᓐᓇᕐᓄᑦ ᐱᓕᕆᐊᑦᓴᖅ ᒪᑐᓯᒪᓕᖅᑎᓪᓗᒍ ᐊᒻᒪ ᐱᐅᓯᑎᑕᐅᓇᓱᐊᖅᑎᓪᓗᒍ;  

▪ ᓇᓗᓇᐃᔭᕐᓯᒪᓗᑎᒃ ᒪᑐᔭᐅᑎᓪᓗᒍ ᐊᒻᒪ ᒪᑐᓯᒪᓕᖅᑎᓪᓗᒍ ᖃᐅᔨᓴᐅᑎᑦᓴᖏᑦ ᐊᕙᑎᐅᑉ 

ᐃᓗᓕᖏᓐᓂᑦ ᐱᖃᓯᐅᔾᔭᐅᓗᑎᒃ, ᑭᓯᐊᓂ ᐊᓯᖃᕈᓐᓇᕆᓪᓗᑎᒃ, ᐆᒪᔪᓂᑦ, ᐱᕈᖅᑐᓂᑦ, 

ᐊᓂᕐᓂᖃᕐᕕᐅᑉ ᖃᓄᐃᑦᑑᓂᖓ, ᓄᓇᑦᑕᖓᑕ ᖃᓄᐃᑦᑑᓂᖓ ᐊᒻᒪ ᐃᒥᐅᑉ ᖃᓄᐃᑦᑑᓂᖓ; 

▪ ᐅᖃᐅᓯᐅᓯᒪᒋᐊᓖᑦ ᐊᕐᕌᒍᒐᓴᓄᑦ ᖃᐅᔨᓴᐅᑎᑦᓴᑦ ᐊᒻᒪ ᒪᑭᒪᑎᑦᓯᔾᔪᑎᑦᓴᑦ 

ᐱᓕᕆᐊᖑᒋᐊᖃᑐᐃᓐᓇᕆᐊᓖᑦ ᑕᖏᓖᑦ ᐊᒻᒪ ᐃᓚᐅᕈᑏᑦ ᖃᓄᐃᓕᖓᓂᖏᑦ ᓄᓇᓂ 

ᐱᐅᓯᑎᑕᐅᒋᐊᕐᓯᒪᔪᓂ ᐋᖅᑭᑦᓯᓯᒪᓕᖅᑎᓪᓗᒋᑦ; 

▪ ᐅᖃᐅᓯᐅᓯᒪᓗᑎᒃ ᖃᓄᖅ ᐊᕙᑎᒥᑦ ᐊᑦᑐᐃᔾᔪᑎᖃᕐᓂᐊᖅᑐᑦ ᒥᑭᓪᓕᒋᐊᕈᓐᓇᕐᒪᖔᑕ ᐅᕝᕙᓘᓐᓃᑦ 

ᐱᑕᖃᖏᑎᑕᐅᔪᓐᓇᕐᒪᖔᑕ ᐱᓕᕆᐊᑦᓴᖅ ᐊᐅᓚᑕᐅᔪᓐᓃᑎᓪᓗᒍ; 

▪ ᐅᖃᐅᓯᐅᒋᐊᓖᑦ ᐱᔾᔪᑎᖃᖅᑐᑦ ᐋᖅᑭᑦᑕᐅᑲᓐᓂᕋᔭᕐᓂᖏᓐᓂᑦ ᖃᓄᐃᒍᑎᐅᔪᑦ ᓄᓇ 

ᐅᑎᕈᓐᓇᖁᓪᓗᒋᑦ ᐱᐅᓯᕆᓚᐅᖅᑕᖏᑕ ᐊᔾᔨᐸᓗᖏᓐᓄᑦ ᐱᓕᕆᐊᑦᓴᒃᑯᑦ ᐊᑐᖅᑕᐅᓚᐅᖅᑎᓐᓇᒍ 

ᓄᓇ;  

▪ ᓇᓗᓇᐃᔭᐃᓂᖅ ᖃᓄᖅ ᐱᔭᑦᓴᓯᐅᖅᑎᐅᔪᑦ ᐸᕐᓇᐅᑎᓕᐊᕆᓂᐊᖅᑕᖏᑦ ᐊᔾᔨᖃᕐᒪᖔᑕ 

ᐃᓱᒪᑦᓴᕐᓯᐅᕈᑎᐅᓯᒪᔪᓂᑦ ᐊᑦᑐᐊᔪᓂᑦ ᐆᑕᕐᓇᖅᑐᒥᑦ ᖃᐃᕐᓱᒃᑯᑦ ᑰᑐᐃᓐᓇᕆᐊᓕᓐᓂᑦ 

ᐊᒻᒪ/ᐅᕝᕙᓘᓐᓃᑦ ᓴᕕᕋᔭᓂᑦ ᑭᓈᓕᕋᔭᕐᒪᖔᑕ ᐅᔭᖅᑲᓂᑦ, ᐊᑦᑐᐊᖃᖅᑐᑦ ᐃᓚᖏᓐᓂᑦ ᐅᔭᖅᑲᓂᑦ 

ᓴᓂᕐᓂᒃ ᐊᒻᒪ ᓴᓂᓕᕆᐅᑎᑦᓴᓂᑦ ᐸᕐᓇᐅᑕᐅᓯᒪᔪᑦ; ᐊᒻᒪ  

▪ ᐃᓱᒪᑦᓴᕐᓯᐅᕈᑎᐅᓯᒪᔪᑦ ᐅᑎᖅᑎᑕᐅᒐᔭᕐᓂᖏᓐᓂᑦ ᐱᐅᓂᕆᓚᐅᖅᑕᖏᓐᓄᑦ ᓄᓇᐅᑉ 

ᐱᓕᕆᐊᖑᓚᐅᖅᑑᑉ. 

ᑖᓐᓇ ᐸᕐᓇᐅᑎ ᐃᓱᒪᒋᔭᐅᒋᐊᖃᕐᓂᐊᖅᑐᖅ “ᐆᒪᓂᖓᓄᑦ” ᑎᑎᖅᑲᖅ ᐱᓕᕆᔾᔪᑎᐅᓗᓂ; 

ᓇᓗᓇᐃᔭᐃᑎᖏᑦ ᐋᖅᑭᒋᐊᖅᑕᐅᕙᓪᓗᑎᒃ ᐊᔾᔨᖏᒍᑦ ᐅᐸᓗᖓᐃᔭᖅᑕᐅᕙᓪᓕᐊᓂᖓ ᐱᓕᕆᐊᑦᓴᐅᑉ 

ᐊᒻᒪᑦᑕᐅᖅ ᐊᓯᔾᔨᐅᑎᑦᓴᐅᒐᔭᖅᑐᑦ ᓱᓇᑐᐃᓐᓇᐃᑦ ᐱᓕᕆᔾᔪᑎᒍᑦ ᐊᒻᒪ/ᐅᕝᕙᓘᓐᓃᑦ ᒪᓕᒋᐊᓕᓐᓂᑦ 

ᐱᓕᕆᔾᔪᑎᓂᑦ ᐅᕝᕙᓘᓐᓃᑦ ᒪᓕᒐᕐᓂᑦ. ᓯᕗᓂᑦᑎᓐᓂ ᐋᖅᑭᒋᐊᕈᑎᐅᕙᓐᓂᐊᖅᑐᑦ 

ᐃᓱᒪᑦᓴᕐᓯᐅᕈᑎᖃᕆᐊᖃᕐᒥᔪᑦ ᐅᖃᐅᓯᐅᓯᒪᔪᓂᑦ ᖃᐅᔨᒋᐊᖅᐸᑎᓪᓗᒋᑦ ᓄᓇᓕᕐᓂᒥᐅᑕᓂᑦ ᐊᒻ ᐊᓯᖏᓐᓂᑦ 

ᐱᓕᕆᐊᖃᑕᐅᔪᓂᑦ ᐱᓕᕆᔾᔪᑎᑦᓴᑦ ᐊᑐᖅᑕᐅᓂᐊᖅᑐᑦ ᐱᓪᓗᒋᑦ, ᐊᒻᒪ ᐊᑐᖅᑕᐅᑐᐃᓐᓇᕆᐊᓖᑦ 

ᐱᓕᕆᐊᑦᓴᒧᑦ ᒪᑭᒪᔾᔪᑎᐅᓗᑎᒃ ᐱᓕᕆᔾᔪᑎᑦᓴᑦ, ᐊᓯᖏᓪᓗ.  

10.6.1 ᑲᒪᒋᔭᐅᓂᖏᓐᓄᑦ ᐊᒻᒪ ᒪᑭᒪᑎᑦᓯᔾᔪᑎᓄᑦ ᐸᕐᓇᐅᑎ 

ᑲᒪᒋᔭᐅᔾᔪᑎᑦᓴᖏᓐᓂᑦ ᐊᒻᒪ ᒪᑭᒪᑎᑦᓯᔾᔪᑎᑦᓴᒥᑦ ᐸᕐᓇᐅᑎᓕᐅᑲᐃᓐᓇᓂᐊᖅᑐᑦ ᐱᓕᕆᐊᑦᓴᒧᑦ 

ᐊᑕᐅᑦᓯᒃᑰᖃᑕᐅᓗᓂ ᒪᑐᔭᐅᓂᖓᓄᑦ ᐊᒻᒪ ᓄᓇᐅᑉ ᐅᑎᖅᑎᑕᐅᓂᖓᓄᑦ ᐱᐅᓯᖓᓄᑦ 

ᐸᕐᓇᐅᑎᓕᐅᕐᒥᓗᑎᒃ, ᓇᓗᓇᐃᔭᖅᑕᐅᓗᑎᒃ ᖃᓄᖅ ᐊᔾᔨᒌᖏᑦᑐᑦ ᐃᓗᓕᖏᑦ ᓇᓗᓇᐃᔭᕐᓯᒪᔪᑦ ᐅᑯᓇᓂ 

ᑎᑎᖅᑲᖃᕐᕕᓐᓂ 7.0 ᑲᒪᒋᔭᐅᒐᔭᕐᒪᖔᑕ ᒪᑐᑲᐃᓐᓇᕆᐊᖃᓕᕐᓂᖅᐸᑦ ᐅᕝᕙᓘᓐᓃᑦ ᐸᕐᓇᐅᑕᐅᓯᒪᑎᓐᓇᒍ 

ᒪᑐᒋᐊᖃᓯᑦᑕᓂᖅᐸᑦ. ᐸᕐᓇᐅᓕᐊᖑᑲᐃᓐᓇᖅᑐᖅ ᐱᓪᓗᐊᑕᖏᑦ ᐱᔾᔪᑎᐅᓯᒪᔪᑦ ᐅᖃᐅᓯᐅᓯᒪᓗᑎᒃ ᐊᕙᑎᒥᑦ 

ᖃᐅᔨᓴᐅᑎᑦᓴᓄᑦ ᕿᒥᕐᕈᐊᕈᑎᖏᓐᓂ ᐊᒻᒪ ᐱᖃᓯᐅᔾᔭᐅᓯᒪᒋᐊᓖᑦ ᐅᖃᐅᓯᐅᓯᒪᔪᑦ ᐱᓪᓗᒋᑦ ᓱᓇᑐᐃᓐᓇᐃᑦ 

ᑎᑎᕋᖅᑕᐅᓯᒪᒌᖅᑐᑦ ᐅᑯᓇᓂ ᑎᑎᖅᑲᖃᕐᕕᓐᓂ 10.6.  



 

ᐱᓕᕆᔾᔪᑎᓄᑦ ᐊᑐᐊᒐᐃᑦ ᐅᐸᓗᖓᐃᔭᐃᓂᕐᒨᖓᔪᑦ ᐊᕙᑎᒥᑦ ᐊᑦᑐᐃᔾᔪᑎᑦᓴᓂᑦ ᐅᖃᐅᑎᑦᓴᒥᑦ  

10.7 ᒪᑐᓯᒪᓕᖅᑎᓪᓗᒍ ᖃᐅᔨᒋᐊᕐᓂᖅ ᐊᒻᒪ ᐊᑐᖅᑕᐅᖔᕈᓐᓇᓕᖅᑐᓂᑦ 

ᐊᐅᓚᑦᓯᔾᔪᑎᑦᓴᓂᑦ ᐸᕐᓇᐅᑏᑦ 

ᑭᖑᓂᐊᒍᑦ ᐸᕐᓇᐅᑎᐅᔪᑦ ᐱᓕᕆᔾᔪᑎᓪᓚᑦᑖᖑᔪᑦ, ᑲᔪᓯᔭᐅᖏᓐᓇᖅᑐᑎᒃ ᓇᓗᓇᐃᔭᐃᑎᐅᖁᓪᓗᒋᑦ 

ᑕᐃᒫᑦᓯᐊᕐᓯᒪᓂᖏᓐᓂᑦ ᐊᕙᑎᒥᑦ ᐊᑦᑐᐃᓂᖃᕋᔭᖅᑐᑦ ᓇᓚᐅᑦᑖᖅᑕᐅᓯᒪᔪᑦ ᐊᕙᑎᒥᑦ ᖃᐅᔨᓴᐅᑎᓂ ᐊᒻᒪ 

ᐱᓕᕆᐊᖑᕙᓪᓕᐊᑎᓪᓗᒍ ᐱᓕᕆᐊᑦᓴᖅ, ᐊᒻᒪ ᓇᓗᓇᐃᔭᐃᑎᐅᖁᓪᓗᒋᑦ ᐱᕙᓪᓕᐅᑎᒐᔭᕐᓂᖏᓐᓂᑦ 

ᐱᓗᐊᔾᔭᐃᒃᑯᑎᑦᓴᓂᑦ ᐱᓕᕆᔾᔪᑎᑦᓴᑦ. ᐱᔭᑦᓴᓯᐅᖅᑎᐅᔪᑦ ᓇᓗᓇᐃᕐᓯᑉᐸᑕ ᐊᔾᔨᐅᖏᑦᑐᑦ ᐊᒻᒪ 

ᓂᕆᐅᒋᔭᐅᓯᒪᖕᖏᑦᑐᑦ ᓴᖅᑭᖅᑐᒥᓂᐅᓂᖏᓐᓂᑦ ᐱᐅᖕᖏᑦᑐᑦ ᐊᕙᑎᒥᑦ ᐊᑦᑐᐃᔾᔪᑎᐅᔪᑦ, ᑭᓯᐊᓂ 

ᐋᖅᑭᒋᐊᖅᑕᐅᓗᑎᒃ ᐱᒋᐊᖃᕋᔭᖅᑐᑦ ᑎᑎᕋᖅᑕᐅᓯᒪᔪᑦ ᐱᓗᐊᔾᔭᐃᒃᑯᑎᑦᓴᓂᑦ ᐱᓕᕆᔾᔪᑎᑦᓴᑦ 

ᐊᒻᒪ/ᐅᕝᕙᓘᓐᓃᑦ ᐊᑐᖅᑕᐅᔪᓐᓇᕋᔭᖅᑐᒥᑦ ᐸᕐᓇᐅᑎᓕᐅᕐᓗᑎᒃ ᓄᑖᓂᑦ ᑎᑎᕋᕐᓗᑎᒃ ᐱᓗᐊᔾᔭᐃᒃᑯᑎᑦᓴᓂᑦ 

ᐅᕝᕙᓘᓐᓃᑦ ᐊᑭᓕᕐᓱᐃᔾᔪᑎᑦᓴᓂᑦ. ᐱᓗᐊᖁᓇᒋᑦ ᐱᓗᐊᔾᔭᐃᒃᑯᑎᑦᓴᒥᓂᐅᒐᓗᐊᑦ ᐱᕙᓪᓕᐅᑎᔪᓐᓇᖏᑉᐸᑕ 

ᐊᒻᒪ ᐊᖏᓗᐊᖅᑐᒥᑦ ᒥᑭᓪᓕᒋᐊᕆᔪᓐᓇᔾᔮᖏᑉᐸᑕ ᖃᓄᐃᒍᑎᐅᔪᓐᓇᖅᑐᓂᑦ ᐊᑐᖅᑕᐅᓇᓱᐊᖅᑐᖅ 

ᐊᑐᖅᑕᐅᔪᓐᓇᓂᖕᖏᑉᐸᑦ ᐱᓕᕆᔾᔪᑎᑦᓴᒫᖅ, ᐱᔭᑦᓴᓯᐅᖅᑎᐅᔪᑦ ᐅᖃᐅᓯᖃᕆᐊᓖᑦ ᖃᓄᖅ 

ᑐᑭᓯᒋᐊᕈᑎᐅᓯᒪᔪᑦ ᐊᑦᑐᐊᔪᑦ ᐱᕙᓪᓕᐅᑎᔾᔪᑎᖏᓐᓄᑦ ᐱᓗᐊᔾᔭᐃᒃᑯᑎᑦᓴᐅᒐᔭᖅᑐᑦ 

ᖃᐅᔨᓴᖅᑕᐅᒐᔭᕐᒪᖔᑕ, ᐊᒻᒪ ᖃᓄᖅ ᐃᓚᒋᔭᐅᔪᑦ ᐊᑐᖅᑕᐅᖔᕈᓐᓇᕋᔭᕐᓂᖏᓐᓂᑦ ᐱᓕᕆᔾᔪᑎᑦᓴᒫᑦ 

ᐱᓕᕆᐊᖑᒐᔭᕐᒪᖔᑕ ᐊᕙᑎᒥᑦ ᐊᐅᓚᑦᓯᔾᔪᑎᑦᓴᒃᑯᑦ ᑲᒪᒋᔭᐅᔾᔪᑎᑦᓴᐅᔪᓐᓇᕐᒪᖔᑕ ᐱᕙᓪᓕᐅᑎᖕᖏᑦᑐᓂᑦ. 

ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ ᐱᖃᓯᐅᔾᔭᐅᓯᒪᒋᐊᓖᑦ ᐅᑯᐊ ᑐᑭᓯᒋᐊᕈᑎᑦᓴᑦ 

ᐱᔾᔪᑎᖃᖅᑐᑦ ᐱᔭᑦᓴᓯᐅᖅᑎᐅᔪᑦ ᑭᖑᓂᐊᒍᑦ ᐱᓕᕆᐊᑦᓴᖏᓐᓂᑦ ᐊᒻᒪ ᐊᑐᖅᑕᐅᖔᕈᓐᓇᖅᑐᓂᑦ 

ᐊᐅᓚᑦᓯᔾᔪᑎᑦᓴᓄᑦ ᐸᕐᓇᐅᑎᓂᑦ: 

▪ ᐱᑕᖃᕆᐊᖃᕐᓂᖓ ᐸᕐᓇᐅᑎᑦᓴᓂᑦ ᑭᖑᓂᐊᒍᑦ ᐱᓕᕆᐊᑦᓴᖏᓐᓂᑦ ᐊᒻᒪ ᐊᑐᖅᑕᐅᖔᕈᓐᓇᖅᑐᓂᑦ 

ᐊᒻᒪ ᑐᕌᒐᕆᔪᒪᔭᖏᓐᓂᑦ;  

▪ ᖃᓄᖅ ᐸᕐᓇᐅᑎᓕᐊᖑᔪᖅ ᐋᖅᑭᑦᓯᒪᒐᔭᕐᒪᖔᖅ, ᐱᖃᓯᐅᔾᔭᐅᓯᒪᓗᑎᒃ ᖃᓄᖅ 

ᐊᑐᖅᑎᑦᓯᒐᔭᕐᒪᖔᑕ ᐃᓗᓕᖏᓐᓂᑦ ᐊᒻᒪ ᖃᓄᐃᓕᑦᓯᔾᔪᑎᑦᓴᓂᑦ ᒪᓕᖕᖏᑦᑐᓂᑦ ᒪᓕᒋᐊᓕᓐᓂᑦ;  

▪ ᓇᓪᓕᖏᑦ ᖃᐅᔨᓴᐅᑎᑦᓴᒧᑦ ᐱᓕᕆᐊᑦᓴᒧᑦ ᓇᓗᓇᐃᔭᖅᑕᐅᓯᒪᔪᓂᑦ ᐅᑯᓇᓂ ᑎᑎᖅᑲᖃᕐᕕᓐᓂ 

10.3, ᐱᓕᕆᔾᔪᑎᓅᖅᑕᐅᒐᔭᕐᒪᖔᑕ;  

▪ ᐱᓕᕆᔾᔪᑎᐅᒐᔭᖅᑐᑦ ᖃᓄᖅ ᖃᐅᔨᓴᓚᐅᖅᑎᓪᓗᒋᑦ ᖃᐅᔨᔭᐅᔪᑦ ᖃᐅᔨᓴᖅᑕᐅᒐᔭᕐᒪᖔᑕ, ᐊᒻᒪ 

ᐱᓗᐊᔾᔭᐃᒃᑯᑎᑦᓴᓂᑦ ᐱᓕᕆᐊᑦᓴᐃᑦ ᐅᕝᕙᓘᓐᓃᑦ ᐊᑐᖅᑕᐅᖔᓕᕈᓐᓇᖅᑐᓄᑦ ᐸᕐᓇᐅᑎᑦᓴᑦ 

ᐋᖅᑭᒋᐊᕋᔭᕐᒪᖔᑕ ᐋᖅᑭᒋᐊᕆᐊᖃᖅᐸᑕ;  

▪ ᖃᓄᖅ ᐱᕙᓪᓕᐅᑎᓂᖏᑦ ᓄᑖᓂᑦ ᐅᕝᕙᓘᓐᓃᑦ ᐋᖅᑭᒋᐊᕐᓯᒪᔪᓂᑦ ᐱᓗᐊᔾᔭᐃᒃᑯᑎᑦᓴᑦ 

ᐱᓕᕆᔾᔪᑎᑦᓴᑦ ᖃᐅᔨᓴᖅᑕᐅᒐᔭᕐᒪᖔᑕ ᐊᒻᒪ ᓇᓗᓇᐃᔭᖅᑕᐅᓗᑎᒃ; 

▪ ᐊᑑᑎᒋᓂᐊᖅᑕᖏᑦ ᐱᓕᕆᐊᖑᓂᐊᖅᑐᑦ ᐱᔭᑦᓴᓯᐅᖅᑎᐅᔪᓄᑦ, ᒪᓕᒐᓕᕆᓂᕐᒥᑦ ᐱᓕᕆᔨᓄᑦ, ᐊᒻᒪ 

ᐊᓯᖏᓐᓄᑦ ᐸᕐᓇᐅᑎᓃᑦᑐᓄᑦ, ᐊᒻᒪ ᐃᓚᒋᔭᐅᑐᐃᓐᓇᕆᐊᓖᑦ ᐃᒻᒥᓂᕐᓱᖅᑐᑦ ᖃᐅᔨᓴᖅᑏᑦ 

ᓱᓇᑐᐃᓐᓇᕐᓂᑦ; 

▪ ᓇᑭᑦ ᑮᓇᐅᔭᖃᐅᑎᖃᕐᓂᐊᕐᒪᖔᑕ ᐸᕐᓇᐅᑎᓕᐅᕈᑎᑦᓴᓂᑦ ᐊᒻᒪ ᐅᓂᒃᑳᓕᐅᕈᑎᑦᓴᓂᑦ; ᐊᒻᒪ 

▪ ᓇᓗᓇᐃᔭᖅᑕᐅᓗᑎᒃ ᖃᑦᓯᐅᓂᖏᑦ ᐊᐅᓚᔾᔭᐃᕙᓐᓂᐊᕐᒪᖔᑕ ᐅᕝᕙᓘᓐᓃᑦ ᖃᓄᖅ 

ᑭᓪᓕᖃᖅᐸᓪᓗᑎᒃ ᓇᓗᓇᐃᕐᓯᔾᔪᑎᐅᓂᐊᖅᑐᓂᑦ ᐊᓯᔾᔨᖅᑕᐅᒋᐊᖃᕐᓂᖏᓐᓂᑦ ᐅᕝᕙᓘᓐᓃᑦ 

ᐊᔾᔨᒌᖏᑕᖏᓐᓂᑦ ᐊᐅᓚᑦᓯᔾᔪᑎᑦᓴᓄᑦ ᐸᕐᓇᐅᑎᒥᑦ ᐅᕝᕙᓘᓐᓃᑦ ᐱᓗᐊᔾᔭᐃᒃᑯᑎᑦᓴᓄᑦ 

ᐱᓕᕆᐊᑦᓴᐃᑦ.  



 

ᐱᓕᕆᔾᔪᑎᓄᑦ ᐊᑐᐊᒐᐃᑦ ᐅᐸᓗᖓᐃᔭᐃᓂᕐᒨᖓᔪᑦ ᐊᕙᑎᒥᑦ ᐊᑦᑐᐃᔾᔪᑎᑦᓴᓂᑦ ᐅᖃᐅᑎᑦᓴᒥᑦ  

10.8 ᐱᒻᒪᕆᐅᓂᖏᓐᓂᑦ ᑭᖑᓂᐊᒍᑦ ᐊᑦᑐᐃᓂᖃᕋᔭᖅᑐᑦ 

ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ ᐱᖃᓯᐅᔾᔨᓯᒪᒋᐊᓖᑦ ᖃᐅᔨᓴᐅᑎᐅᓯᒪᔪᑦ 

ᐱᒻᒪᕆᐅᓂᖏᓐᓂᑦ ᑭᖑᓂᐊᒍᑦ ᐊᑦᑐᐃᔾᔪᑎᑦᓴᑦ ᐱᓕᕆᐊᑦᓴᒃᑯᑦ ᐃᓗᓕᖏᓐᓂᑦ ᓄᓇᒥᐅᑕᐃᑦ ᐊᒻᒪ 

ᑭᒃᑯᑐᐃᓐᓇᐃᑦ ᐊᕙᑎᖏᓐᓂᑦ ᐱᓗᐊᔾᔭᐃᒃᑯᑎᑦᓴᑦ ᐱᓕᕆᐊᖑᓚᐅᖅᑎᓪᓗᒋᑦ ᐊᑐᖅᑕᐅᔪᒪᓂᐊᖅᑐᑦ 

ᐱᔭᑦᓴᓯᐅᖅᑎᐅᔪᓄᑦ ᐱᒋᐊᖅᑎᑕᐅᓯᒪᓕᖅᑎᓪᓗᒋᑦ. ᖃᐅᔨᓴᕐᓂᐅᔪᖅ ᑭᖑᓂᐊᒍᑦ 

ᐊᑦᑐᐃᔾᔪᑎᐅᑐᐃᓐᓇᕆᐊᓕᓐᓂᑦ ᐊᓐᓂᕆᔭᐅᔪᑦ ᐃᓗᓕᖏᓐᓂᑦ, ᐅᖃᓕᒫᖅᑐᓂᑦ ᐊᕙᑎᒥᑦ 

ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ ᑐᑭᓯᔭᐅᔪᓐᓇᑦᓯᐊᕆᐊᓖᑦ ᖃᓄᐃᒍᑎᒋᔪᓐᓇᖅᑕᖏᓐᓂᑦ 

ᐱᓕᕆᐊᑦᓴᒃᑯᑦ, ᖃᓄᑎᒋ ᓇᓪᓕᖏᑦ ᐊᑦᑐᐃᔾᔪᑎᖃᖅᑐᑦ ᐊᓐᓂᕆᔭᐅᔪᑦ ᐃᓗᓕᖏᓐᓂᑦ 

ᐱᓗᐊᔾᔭᐃᖅᑕᐅᓯᒪᒍᓐᓇᕐᒪᖔᑕ ᐱᓗᐊᔾᔭᐃᒃᑯᑎᑦᓴᓄᑦ ᐱᓕᕆᔾᔪᑎᓄᑦ ᐊᑐᖅᑕᐅᔪᒪᔪᓄᑦ ᐊᒻᒪ 

ᓇᓗᓇᐃᔭᖅᑕᐅᓗᑎᒃ ᑕᐃᒃᑯᐊ ᐊᑦᑐᐃᔾᔪᑎᖃᕋᔭᖅᑐᑦ ᐱᓗᐊᔾᔭᐃᒃᑯᑎᓄᑦ ᐱᓕᕆᔾᔪᑕᐅᔪᓐᓇᔾᔮᖏᓐᓂᑦ 

ᐅᕝᕙᓘᓐᓃᑦ ᐊᑭᓕᕐᓱᐃᔾᔪᑎᐅᔪᓐᓇᔾᔮᖏᑦᑐᑦ.  

ᐱᔭᑦᓴᓯᐅᖅᑎᐅᔪᑦ ᑎᑎᕋᖃᓯᐅᔾᔨᒋᐊᓕᒃ ᐱᓪᓗᐊᑕᖏᓐᓂᑦ ᓇᓗᓇᐃᔭᐃᑎᓂᑦ ᐅᕙᓂ ᑎᑎᕋᕐᓯᒪᓗᒋᑦ 

ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ, ᑎᑎᕋᕐᓯᒪᔪᓕᒻᒥ ᐊᑦᑐᐃᔾᔪᑎᑦᓴᓂᑦ ᓯᕗᓂᐊᒍᑦ ᐊᒻᒪ 

ᑭᖑᓂᐊᒍᑦ ᐱᓪᓗᐊᔾᔭᐃᑯᑎᑦᓴᖏᑦ ᐱᓕᕆᐊᖑᓚᐅᖅᑎᓪᓗᒋᑦ ᐊᓐᓂᕆᔭᐅᔪᑦ ᐃᓗᓕᖏᑦ, 

ᐱᓗᐊᔾᔭᐃᒃᑯᑎᑦᓴᖏᑦ ᐱᓕᕆᔾᔪᑎᐅᓚᐅᖅᑐᑦ ᐊᒻᒪ ᑭᖑᓂᐊᒍᑦ ᐊᑦᑐᐃᔾᔪᑎᐅᓚᐅᖅᑐᑦ 

ᖃᐅᔨᓴᖅᑕᐅᓯᒪᓕᖅᑎᓪᓗᒋᑦ. 

ᓇᓗᓇᐃᔭᐃᑎᖏᑦ ᐱᒻᒪᕆᐅᓂᖏᓐᓂᑦ ᑭᖑᓂᐊᒍᑦ ᐊᑦᑐᐃᓂᖃᕋᔭᖅᑐᑦ ᐅᖃᐅᓯᖃᕆᐊᓖᑦ ᐱᐅᓯᖏᓐᓂᑦ 

ᐊᑐᓂ ᐊᑦᑐᐃᓂᖃᕈᓐᓇᖅᑐᑦ ᒪᓕᓪᓗᒋᑦ ᒪᓕᒋᐊᓖᑦ ᐋᖅᑭᑦᑕᐅᓯᒪᔪᑦ ᐅᑯᓇᓂ ᑎᑎᖅᑲᖃᕐᕕᓐᓂ 8.6.6.  

11.0 ᑎᑎᕋᕐᓯᒪᔪᑦ ᖃᐅᔨᒋᐊᖅᑎᓂᑦ ᐊᒻᒪ ᑲᑐᔾᔨᖃᑎᒌᓂᑦ 

ᐱᔭᑦᓴᓯᐅᖅᑎᐅᔪᑦ ᑎᑎᕋᕐᓯᒪᒋᐊᓖᑦ ᖃᐅᔨᒋᐊᖅᑎᓂᑦ ᐃᑲᔪᓚᐅᖅᑐᓂᑦ ᐅᐸᓗᖓᐃᔭᐃᑎᓪᓗᒋᑦ 

ᐃᓗᓕᑦᓴᖏᓐᓂᑦ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ, ᐱᖃᓯᐅᔾᔭᐅᓯᒪᓗᑎᒃ 

ᐱᓕᕆᔾᔪᑎᒋᕙᑦᑕᖏᑦ ᐃᓕᓐᓂᐊᕈᑏᑦ, ᐱᓕᕆᐊᒥᓂᖏᑦ, ᐊᑑᑎᒋᔭᖏᑦ ᐊᒻᒪ ᖃᐅᔨᒋᐊᖅᑕᐅᔪᓐᓇᖅᑐᑦ 

ᐅᐃᒎᓗᑎᒃ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ. ᐊᒻᒪᑦᑕᐅᖅ, ᐱᔭᑦᓴᓯᐅᖅᑎᐅᔪᑦ 

ᑎᑎᕋᕐᓯᒪᓂᐊᖅᑐᑦ ᖃᐅᔨᒋᐊᖅᑕᐅᓚᐅᖅᑐᓂᑦ ᑲᑐᔾᔨᖃᑎᒌᓃᑦ, ᐱᖃᓯᐅᑎᓗᒋᑦ ᐅᓪᓗᕐᓯᐅᑎᖏᑦ, 

ᓇᒦᓚᐅᕐᓂᖏᑦ, ᐊᒻᒪ ᐱᔾᔪᑎᐅᓚᐅᖅᑐᑦ ᖃᐅᔨᒋᐊᕈᑎᐅᓗᑎᒃ; ᓇᓗᓇᐃᕐᕕᐅᒋᐊᓚᐅᖅᑐᑦ ᓱᓇᑐᐃᓐᓇᐃᑦ 

ᐱᓕᕆᔾᔪᑏᑦ, ᐊᒻᒪ ᖃᐅᔨᒋᐊᕐᕕᐅᔪᓐᓇᖅᑐᑦ ᑲᑐᔾᔨᖃᑎᒌᓂ ᐱᓕᕆᔩᑦ. 

12.0 ᐃᓱᖓ 

ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ ᐃᓱᖃᕆᐊᓕᒃ ᐃᓱᐊᓂ ᐅᖃᐅᑎᑦᓴᐃᑦ ᓴᖅᑭᔮᖅᑎᑦᓯᓗᑎᒃ 

ᐱᓪᓗᐊᑕᖏᓐᓂᑦ ᖃᐅᔨᓴᐅᑎᐅᓚᐅᖅᑐᑦ ᐃᓘᓐᓇᖏᓐᓂ ᓇᓚᐅᑦᑖᖅᑕᐅᓯᒪᔪᑦ ᓄᓇᒥᐅᑕᓂᑦ ᐊᒻᒪ 

ᐃᓄᓕᕆᓂᒃᑯᑦ-ᑮᓇᐅᔭᓕᕆᓂᒃᑯᑦ ᐊᑦᑐᐃᓂᐅᒐᔭᖅᑐᓂᑦ, ᐃᓱᒪᒋᔭᐅᔪᓂᑦ ᑭᓪᓕᓕᐅᕈᑎᐅᔪᓄᑦ ᐊᒻᒪ 

ᓄᐊᑉᐸᓪᓕᐊᓂᐊᖅᑐᑦ ᐊᑦᑐᐃᔾᔪᑎᑦᓴᖏᓐᓂᑦ, ᐱᓗᐊᔾᔭᐃᒃᑯᑎᑦᓴᓂᑦ ᐱᓕᕆᐊᖑᔪᒪᓯᒪᔪᑦ, ᐊᒻᒪ ᑭᖑᓂᐊᒍᑦ 

ᐊᑦᑐᐃᓂᖃᕋᔭᖅᑐᑦ. ᓇᓗᓇᐃᔭᐃᓂᖏᓐᓂᑦ ᐊᑦᑐᐃᓂᐅᒐᔭᖅᑐᓂᒃ ᐱᓕᕆᕝᕕᐅᑉ ᐊᕙᑎᐊᑕ ᓯᓚᑖᓄᑦ, 

ᐃᓱᒋᔭᐅᔪᓂᑦ ᑎᑎᕋᖅᑕᐅᓂᐊᖅᑐᑦ ᓇᓗᓇᐃᔭᐃᓯᒪᑦᓯᐊᕆᐊᓖᑦ ᐱᒻᒪᕆᐅᓂᖏᓪᓂᑦ ᖃᐅᔨᔭᐅᓯᒪᔪᑦ 

ᐃᓗᐊᓂ ᐊᕙᑎᒥᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ ᓄᓇᕗᒻᒥ ᓄᓇᓕᖃᕐᕕᖓᑕ ᐊᕙᑎᐊᓄᑦ 

ᐱᓗᐊᖅᑐᒥ ᐊᒻᒪ ᑲᓇᑕᐅᑉ ᐃᓚᖏᑦ ᐃᓗᐊᓅᖓᒐᓚᑐᐃᓐᓇᕐᓗᑎᒃ ᓇᓗᓇᐃᕐᓯᒪᓗᐊᖏᓪᓗᒋᑦ.   

